
رووداو - هەولێر
پێنج رێكخراوی ناحكومی بە تۆمەتی گەندەڵی و بەهەدەردانی سامانی گشتی و فێڵكردن لە خەڵك و كۆمپانیاكان دراونەتە 
دادگا. یەكێك لە كەیسەكان پەیوەندی بە سێ رێكخراوەوە هەیە كە 560 ملیۆن دیناریان بە ناوی چالاككردنی رێكخراوە 
ناحكومییەكان، لە رێگەی فەرمانگەی رێكخراوە ناحكومییەكان لە وەزارەتی دارایی وەرگرتووە. رێكخراوێكی دیكەش كە 40 
ملیۆن دیناری وەرگرتووە، بە تۆمەتی بە هەدەردانی سامانی گشتی لەلایەن دەستەی دەستپاكییەوە دراوەتە دادگا. كەیسێكی 
دیكە كە ئێستا لە دادگایە، كەیسی رێكخراوێكە بە ناوی پرۆژە بۆ ئاوارەكان 15 ملیۆن دۆلاری لە كۆمپانیاكان و خەڵك 
وەرگرتووە. ئەكرەم جەمۆ، سەرۆكی فەرمانگەی رێكخراوە ناحكومییەكانی دەڵێت: "ئەو رێكخراوە نزیكەی 15 ملیۆن 
دۆلاری خەڵك و كۆمپانیاكانی لەلایە و نەیداوەتەوە، رێكخراوەكە بەناوی هاوكاریكردنی ئاوارەكان چەندین تەندەری 

لە بواری تەندروستی و كەلوپەل و دروستكردنی كابینە وەرگرتووە. كەیسەكە لە دادگایە و یەكلانەكراوەتەوە".
ئەكرەم جەمۆ، سەرۆكی فەرمانگەی رێكخراوە ناحكومییەكان بە )رووداو(ی گوت گەندەڵییەكە لە سەردەمی 
ئەواندا نەبووە و پێشتر كراوە. ساڵانە 15 ملیار دینار بۆ فەرمانگەی رێكخراوە ناحكومییەكان تەرخان كراوە، 
بەڵام لەدوای دەستبەكاربوونی ئەوانەوە حكومەت هیچ بودجەیەكی بۆ كار و چالاكی رێكخراوەكان 

تەرخان نەكردووە.

پێنج رێكخراوی ناحكومی 
دەدرێنە دادگا

گەنجێك لەسەر 
مانگایەك دەكوژرێ

كچێك و كوڕێكی 
كورد لە رێگەی 

پەبجییەوە دەبنە 
هاوژین

چارەنووسی 31 هەزار 
فەرمانبەری گرێبەست 

نادیارە

گادفازەری بەرلین 
كوردە

8 ئابووری

2 راپۆرتە هەواڵ

14 تاراوگە

13 کۆمەڵایەتی

3

7

کۆنە دیپلۆماتکارێکی عێراق :

كورد دەبێ بە سێ كێشەوە بچێتە 
بەغدا نەك 20 كێشە

5

یەكێتی جێگری سەرۆكی 
حكومەتی دەوێتەوە 

کێ دەبێتە پارێزگاری هەولێر؟

ئەگەر جێگری سەرۆكوەزیران وەرنەگرین رەنگە 
بەشداری حكومەت نەكەین

ئەندامێكی سەركردایەتی یەكێتی

شێعر ژیانی منی
بە قوڕدا کرد

جەلال مەلەکشا لە گفتوگۆیەکدا لەگەڵ رووداو:

لە كەركووك زەوییە كشتوكاڵییەكان لە جووتیارانی كورد قەدەخە دەكرێنراپۆرتە هەواڵ
رووداو - هەولێر

 بە بڕیاری راكان ئەلجبووری، پارێزگاری بە وەكالەتی كەركووك، بەكارهێنانی زەوییە كشــتوكاڵییەكان لە جووتیارانی كورد لە ناحیەی ســەرگەڕان 
قەدەخە دەكرێ. زاهیر عەلی حەســەن، بەڕێوەبەری كشــتوكاڵی كەركووك، هاوپێچ نووســراوێكی پارێزگاری بە وەكالەتی كەركووك بۆ هۆبەی كشــتوكاڵی 

سەرگەڕان ناردووە، تێیدا جەخت لەوەكراوەتەوە، نابێت جووتیارانی سەرگەڕان زەوییە كشتوڵەكانیان بەكاربهێنن. وەك لە نووسراوەكەدا هاتووە، بەمەبەست 
لەو كارە رێگریكردنە لە دروستبوونی ناكۆكی، تاوەكو رێوشوێنەكانی ئەو لیژنە تەواودەبن، كە لەوبارەوە لەلایەن سەرۆكوەزیرانەوە راسپێدراوە. بەو پێیەش بێت 

38 گوندی سنووری ناحیەی سەرگەڕانی سەر بە قەزای دوبز لە پارێزگاری كەركووك ناتوانن، كاری كشتوكاڵی لەسەر زەوییەكانیان بكەن.

قومارچییەكی كورد 
600 هەزار دۆلاری 
دۆڕاندووە

ئەوەی لە قوبرس 
بردمەوە لە هەولێر 
دۆڕاندم
قومارچییەك

كەیسی 5 رێكخراوی ناحكومی لە دادگایە
شكار ئەحمەد

رووداو - هەولێر

چەنــد رێكخراوێكــی ناحكومــی بــە تۆمەتــی 
گەندەڵی و بەهەدەردانی سامانی گشتی و فێڵكردن 
لە خەڵك و كۆمپانیاكان دراونەتە دادگا. یەكێك لەو 
رێكخراوانە بەناوی هاوكاریكردنی ئاوارەكانی شەڕی 
داعــش 15 ملیــۆن دۆلاری لە ســەرچاوەی جیاواز 
وەرگرتــووە، بەڵام هیــچ پرۆژەیەكی پێ دروســت 

نەكردووە.
ئەكرەم جەمۆ، ســەرۆكی فەرمانگەی رێكخراوە 
ناحكومییەكانی هەرێمی كوردســتان بە )رووداو(ی 
راگەیاند: "ئەو كاتەی ئێمە ئەو پۆستەمان وەرگرت، 
دیوانی چاودێری دارایی كاری لەسەر دۆسیەی چوار 
رێكخــراو دەكرد كە تۆمەتبــار بوون بە گەندەڵی و 
دوای ئەوەی دەستەی دەستپاكیش ئاگادار كرایەوە 

كەیسەكانیان درایە دادگا".
یەكێــك لــە كەیســەكان پەیوەنــدی بــە ســێ 
رێكخراوەوە هەیە كە 560 ملیۆن دیناریان بە ناوی 
چالاككردنــی رێكخراوە ناحكومییــەكان، لە رێگەی 
فەرمانگەی رێكخــراوە ناحكومییەكان لە وەزارەتی 
دارایــی وەرگرتووە. ئەنجومەنــی وەزیران و دیوانی 
چاودێــری دارایــی لیژنەیان لەســەری پێكهێناوە و 

دەستەی دەستپاكی بەدواداچوونی بۆ دەكات.
رێكخراوێكــی دیكــەش كــە 40 ملیــۆن دیناری 
وەرگرتــووە، بــە تۆمەتــی بە هەدەردانی ســامانی 
گشــتی لەلایەن دەستەی دەســتپاكییەوە دراوەتە 

دادگا.

ســەرۆكی یەكێك لــەو رێكخراوانــەی كە گوایە 
لەگــەڵ دوو رێكخراوی دیكــە 560 ملیۆن دیناریان 
وەرگرتووە، لە لێدوانێكدا بۆ )رووداو( رەتیكردەوە 
كــە ئەو پارەیــەی وەریانگرتــووە ئەوەندە بووبێت 
و دەشــڵێت هەمــوو پارەكەیان لــە چالاكییەكاندا 

خەرجكردووە.
ســەرۆكی ئەو رێكخــراوە كــە )رووداو( بەهۆی 
ئەوەی كەیســەكەی هێشــتا لە دادگایــە و بڕیاری 
لەبارەوە نەدراوە بە باشی نەزانی ناوی بڵاوبكاتەوە، 
گوتی: "پڕۆژەكەمان تایبەت بووە بە رێكخراوەكان. 
سێ رێكخراو لە شەش پارێزگا جێبەجێیان كردووە، 
زیاتــر لــە 300 ملیۆن دینارمــان وەرگرتووە، 420 
رێكخراو كە تــازە دامەزرابوون، ناوەكانیان لەلایەن 
فەرمانگــەی رێكخــراوە ناحكومییــەكان دراوەتــە 
ئێمــە بۆ ئەوەی راهێنانیان پــێ بكرێت و فێر ببن 
چــۆن راپۆرت دروســت دەكــەن، چۆن حیســابی 
بانكــی دەكەنــەوە، هەرســێ رێكخراوەكــە هەموو 
راهێنانەكانمــان بەتــەواوی جێبەجــێ كــردووە و 

ناوەكان دیارە".
كەیســێكی دیكــە كــە ئێســتا لــە دادگایە، 
كەیسی رێكخراوێكە بە ناوی پرۆژە بۆ ئاوارەكان 
پــارەی لە كۆمپانیاكان و ئاوارەكان وەرگرتووە. 
ئەكرەم جەمۆ، ســەرۆكی فەرمانگەی رێكخراوە 
ناحكومییەكانی دەڵێت: "ئەو رێكخراوە نزیكەی 
كۆمپانیاكانــی  و  خەڵــك  دۆلاری  ملیــۆن   15
لەلایــە و نەیداوەتــەوە، رێكخراوەكــە بەنــاوی 
هاوكاریكردنــی ئاوارەكان چەندیــن تەندەری لە 
بواری تەندروســتی و كەلوپەل و دروســتكردنی 

كابینــە وەرگرتووە. ئێمــە و خاوەن پارەكانیش 
ســكاڵامان لەســەر تۆمار كردووە، پێشتر چەند 
كەســێك لە رێكخراوەكە گیــران، بەڵام دواتر بە 
كەفالەت ئازادكران و هێشتا كەیسەكە لە دادگایە 

و یەكلانەكراوەتەوە".
ئەكرەم جەمۆ گوتیشی: "رۆژی 2018/10/15 
دەســتەی دەستپاكی دووبارە سەردانی كردین و 
لەســەر ئەم كەیســانە داوای دۆكیومێنتەكانیان 

كرد و ئێمەش پێمانداون".
بەپێــی رێككەوتنێكــی 14 خاڵی كە لەنێوان 

دەســتەی دەســتپاكی و فەرمانگــەی رێكخراوە 
ناحكومییــەكان لە رۆژی 2015/5/6 واژۆكراوە، 
بــۆ كاركردنی هاوبەش، دەســتەی دەســتپاكی 
بــۆی هەیە لێكۆڵینــەوە لەو پرۆژانــە بكات كە 
لەلایــەن رێكخــراوە ناحكومییەكانەوە جێبەجێ 
دەكرێــن، بەمەرجێك پاڵپشــتی دارایی لەلایەن 
حكومەتــەوە بــۆ دابیــن كرابێت، بۆیە ئێســتا 
دەستەی دەستپاكی لێكۆڵینەوە لە كەیسی چوار 

رێكخراودا دەكات. 
دەســتەی  ســەرۆكی  ئەنــوەر،  ئەحمــەد 

دەستپاكیش دەڵێت: "بەپێی ئەو سكاڵایانەی لە 
دەستەی دەستپاكی هەرێمی كوردستان هەیە و 
پەیوەنــدی بە گەندەڵی و بە هەدەردانی پارەوە 
هەیــە لەلایەن كەســی یەكەمی رێكخــراوەكان، 
تاوەكو ئێستا لێكۆڵینەوە لەگەڵیاندا بەردەوامە، 
تاوەكو تەواوبوونی لێكۆڵینەوەكانیش ناوی هیچ 

رێكخراوێك ئاشكرا ناكرێت".
بەگوتەی ئەكرەم جەمۆ، گەندەڵییەكە لەكاتی 
ئەواندا نەبووە و پێشتر كراوە، ساڵانە 15 ملیار 
دینــار بۆ فەرمانگەی رێكخــراوە ناحكومییەكان 

تەرخان كراوە، بەڵام لەدوای دەســتبەكاربوونی 
ئەوانــەوە حكومەت هیــچ بودجەیەكی بۆ كار و 

چالاكی رێكخراوەكان تەرخان نەكردووە.
لــە فەرمانگــەی رێكخــراوە ناحكومییەكانی 
هەرێمی كوردستان 4000 رێكخراو تۆمار كراون، 
رێكخراویــان   100 ئینتەرناشــناڵن،  350یــان 

عێراقین و ئەوانی دیكەش ناوخۆیین.
 وەك ســەرۆكی فەرمانگەكــە دەڵێت، تەنیا 

25%ی ئەو رێكخراوانە چالاكن.

شكار ئەحمەد
رووداو – هەولێر

لەنێــو شــوقەكانی پــڕۆژەی ئیمپایەری شــاری 
هەولێــر قومارخانەیەكــی گەورە داخــرا. 11 كەس 
لەنێــو قومارخانەكــەدا دەســتگیركران كە ســێ لە 
قومارچییــەكان ئافرەتــن و خەڵكی كازاخســتانن، 
هەروەها ئافرەتێكی عەرەب لەگەڵ سەرپەرشــتیاری 

قومارخانەكە و 6 پیاوی دیكەش دەستگیركران.
پۆلیســی  هێزەكانــی   2018/10/22 شــەوی 
شــارەوانی و بنكەی پۆلیســی بەختیاری لە شــاری 
هەولێــر قومارخانەیەكــی گەورەیان لەنێــو پڕۆژەی 

نیشــتەجێبوونی رۆیــاڵ ئێمپایــەر داخســت و 11 
كەسیشــیان لەنێو قومارخانەكەدا دەستگیر كرد كە 

چوار ئافرەتی بیانی و حەوت پیاوی كورد بوون.
 )ئا.ع( كــە بەڕێوەبەری هۆڵی قومارخانەكەیە، 
دەڵێت: "خاوەنی قومارخانەكە پیاوێكی توركە. من 
بەڕێوەبــەر و سەرپەرشــتیاری هۆڵــی قومارخانەكە 
بووم. لەنێو قومارخانەكە یارییەكانی رۆڵێت پۆكەر و 
تكساس دەكرێ كە هەندێكیان بە ئامێری ئەلیكترۆنی 

و هەندێكیشیان بە كاغەز و پول دەكرێن".
لەنێو دەســتگیركراوەكاندا 3 ژنی كازاخســتانی 
هەن كە پێشــتر لە كازاخســتان و توركیا و قوبرس 
قوماریــان كردووە. )ك.ن(ی 33 ســاڵ، كە یەكێكە 

لــەو ئافرەتانــە دەڵێــت: "ماوەی ســێ هەفتەیە لە 
قومارخانەی شوقەكانی رۆیاڵ ئێمپایەر وەكو كاپتن 
و سەرپەرشــتی مێزەكان كاردەكەم. پێشــتریش لە 
كازاخستان و قوبرس و ماوەی 10 ساڵیش لە توركیا 

ئەو كارەم كردووە". 
دیكــەی  ئافرەتــی  دوو  :"لەگــەڵ  گوتیشــی 
كازاخســتانی بەناوەكانــی )أ.م(ـــی 28 ســاڵ كــە 
كاری كۆنترۆڵكردنی ســەر مێزەكانــی قومارخانەكە 
بوو، هەروەها )ن.ب(ی 35 ســاڵ كە كاپتن بوو لە 

قومارخانەكە كارمان دەكرد".
 )ز.م(ـــی 33 ســاڵ كــە ئافرەتێكــی عەرەبە و 
بە قســەی خۆی وەكو خزمەتگوزار لە قومارخانەكە 

كاری كــردووە، دەڵێت "لەنێو ئەو شــوقەیەدا چەند 
جۆرێكی قومار دەكران، زیاتر بە شــەوان قومارەكە 
دەكرا. من چەند رۆژێك بوو لەوێ كارم دەكرد. چا و 
قاوە و خواردنەوە كهولییەكانم پێشكەشی میوانەكان 
دەكرد، بڕیار بوو مانگانە هەزار دۆلارم بدەنێ، بێجگە 
لەوە رۆژانە 50 دۆلارم وەكو بەخشیش وەردەگرت".

ئافرەتــە  ئــەو  رووداو  زانیارییەكانــی  بەپێــی 
كازاخســتانیانەی لەو قومارخانەیــە كاریان كردووە، 
زۆریــان  رۆژانەیەكــی  و  دۆلار   2000 مانگانەیــان 
هەبــووە، چونكــە یاریزانــی بــاش بــوون، شــارەزا 
بــوون لــە فێڵكــردن لــە قومارچییە كــوردەكان و 
هەڵخەڵەتاندنیان. بۆ ئــەوەی پارەیەكی زۆریان پێ 

بدۆڕێنن.

"لە قوبرس فێری قومار بووم"
)م.چ( یەكێكە لەو قومارچیانەی لەنێو شوقەكەدا 
دەســتگیركراوە. چیرۆكــی فێربوونــی قوماركردنی 
دەگێڕێتــەوە و دەڵێــت: "لــە كۆمپانیایەكــی نەوت 
زوو  زوو  دۆلارە.   4000 مانگانەكــەم  كاردەكــەم، 

ســەفەری وڵاتانم دەكرد. لە سەفەرێكمدا بۆ قوبرس 
چوومە قومارخانەیەك، لە یەك یاریدا 2700 دۆلارم 
بردەوە. لەو رۆژەوە پێموابوو باشــترین رێگا قومارە 
بۆ ئەوەی پارەیەكی زۆرم دەستبكەوێت، بەڵام ئێستا 
جگــە لەوەی هەموو پارەكانــم دۆڕاندووە، 80 هەزار 

دۆلاریش قەرزدارم".
)م( دەســتبەداری قوماركــردن نابــێ و دەڵێت: 
"مــاوەی 8 رۆژ بــوو لەو قومارخانەیــە یاری رۆڵێتم 
دەكرد بۆ ئەوەی قەرزەكانم بدەمەوە، چونكە كارێكی 
لەوە باشترم دەســتناكەوێت كە بتوانم قەرزەكانمی 

پێ بدەمەوە".
ئەوانــەی ســەردانی قومارخانەكەیــان كــردووە 
كەســانی دەوڵەمەنــد بــوون، لەنێویانــدا خــاوەن 
پێشــانگای ئۆتۆمبێــل و خانەنشــینی پلــە بــاڵا و 
و  تێدابــووە  نەوتیشــی  كۆمپانیــای  فەرمانبــەری 

پارەیەكی زۆریان لەو شوێنە دۆڕاندووە.
و  بەتەمەنتــرە  لــە هەموویــان  كــە   )ئــا.م( 
خانەنشــینی سەربازییە دەڵێ :"چەند جارێك چووم 
بــۆ قومارخانەكــەی رۆیاڵ ئێمپایەر و یــاری پۆكەر 
دەكەم. ئەگەر 100 جاری دیكەش دەســتگیر بكرێم 
هەر بــەردەوام دەبم لە قوماركــردن، چونكە لەگەڵ 
خوێنــم تێكەڵ بووە، قومار وەكو ماددەی هۆشــبەر 

وایە ناتوانم وازی لێبێنم".

هاوژین و چوار منداڵەكەی لەدەست 
دا

)ئا( تاوەكو ئێســتا چەندیــن ماركێت، دووكان، 
خانوو، ئۆتۆمبێل و پارەیەكی زۆری لەڕێگەی قومار 
دانــاوە كە بە زیاتر لە 600 هــەزار دۆلار مەزەندەی 
دەكات. بێجگە لەوەش هاوژین و چوار منداڵەكەشی 

لەدەســتداوە. برایەكی )ئا( دەڵێت: "براكەم خانوو، 
چەنــد دووكان و ماركێتێــك، ئۆتۆمبێلی گرانبەهای 
هەبــوو، هەمــووی لە قومار دۆڕانــد. هاوژین و چوار 
منداڵەكەشــی لەدەســتدا و لێــی جیابوونــەوە. زۆر 
هەوڵمان لەگەڵیدا تاوەكو واز لەو كارە بهێنێ، بەڵام 
هــەر بەردەوامە لەســەری و دەڵێت ناتوانم وازی لێ 

بهێنم".
مقەدەم ســۆران مەحموود، بەڕێوەبەری بەشــی 
پۆلیسی شــارەوانی هەولێر بە )رووداو(ی راگەیاند: 
"لەڕێگەی زانیاری و هەواڵــدەرەوە ئاگادار كراینەوە 
لــە قومارخانەیــەك لەنێــو شــوقەكانی ئێمپایــەر. 
كەســیان   11 و  شــوێنەكە  چوونــە  هێزەكانمــان 
دەستگیر كرد. چوار ئافرەتی بیانی و حەوت پیاوی 
كــورد بــوون. پەڕاوی لێكۆڵینەوەیان بــۆ كرایەوە و 
ئێســتا بە بڕیــاری دادوەر و بەپێی ماددەی 389 لە 

یاسای سزادانی عێراقی دەستگیركراون".

دیمەن بورهان
رووداو - هەولێر

گەنجێكــی كورد لە رێگەی یاریی ئەلیكترۆنیی 
پەبجییــەوە، هاوبەشــی ژیانــی دەدۆزێتــەوە و 
هاوســەرگیری دەكات، بــەڵام فتوایەكی یەكێتی 
زانایــان دوودڵــی كــردووە و دەپرســێ: "دەبــێ 
هاوســەرگیرییەكەمان حــەڵاڵ بــێ؟". یەكێتــی 
زانایانیــش داوا لــەو گەنجــە دەكەن ســەردانیان 

بكات.
ســاڵە،   23 تەمــەن  گەنجێكــی  ئەحمــەد 
دانیشــتووی دەرەوەی شــاری هەولێــرە، ماوەی 
مانگێكە لەگەڵ )س(ی تەمەن 19 ســاڵ بوونەتە 
هاوژین. ئەوان لەڕێی یاریی پەبجییەوە یەكدییان 

ناسیوە.

ئەحمــەد بە )رووداو(ی گــوت: "من كرێكارم، 
ئەو رۆژانەی ئیشم هەبووایە بە شەو یاریی پەبجیم 
دەكرد، ئەگەریش ئیشــم نەبووایە، بە رۆژ هەشت 
ســەعات یاریــم دەكــرد، لەڕێگەی ئــەو یارییەوە 
كچێكــم ناســی، دوای ئەوەی دووجــار یەكدیمان 

بینی، بڕیارمان دا هاوسەرگیری بكەین".
ئەحمــەد مانگێكــە لەگــەڵ )س( پێكەوەن، 
ئاگادارە ســێ كوڕ و كچی دیكەش لە رێگەی ئەو 
یارییــەوە یەكدییان ناســیوە و بوونەتە هاوژینی 
یەكدی، بــەڵام فتوایەك لەبارەی ئــەو یارییەوە، 

ئەحمەدی تووشی دڵەڕاوكێ كردووە.
ئەحمــەد دەڵێــت: "دوای ئــەو فەتوایــە وەك 
بڵێــی تاوانێكمان كردبــێ دوودڵین، چونكە ئێمە 
موسوڵمانین .ئێستا بەهۆی ئەم فەتوایە چیرۆكی 
هاوسەرگیریمان بە ناشــیرینی لەلایەن خەڵكەوە 

ســەیر دەكرێــت و حەزناكەم كــەس بزانێت بەو 
رێگەیە هاوژینەكەم ناسیوە".

كورتكــراوەی   ،  PUBG پەبجــی 
 P L A Y E R U N K N O W N ' S (
لــە ‌یارییــە  یەكێكــە   )BATTLEGROUNDS
ئۆنڵاینەكان و جۆرەكەی Battle Royaleـە، واتە 
ئــەم جۆرەیان بریتییە لەوەی چەند یاریزانێك لە 
شوێنێكی دیاریكراودا یاری دەكەن و لە كۆتاییشدا 
تەنیا یەك كەس براوە دەبێت لەناویاندا، یارییەكە 
لەلایەن كۆمپانیای Blue holeـەوە دروستكراوە. 
ماوەی چەند مانگێكیشە ئەم یارییە لە كوردستان 
بڵاوبووەتــەوە و خەڵكانێكــی زۆر بــە تایبــەت 
گەنجان لەسەر مۆبایلەكانیان داونڵۆدیان كردووە 

و یاری پێدەكەن.
بەهــۆی زۆر ســەرقاڵبوونی گەنجانــەوە بــەو 

یارییە، لێژنەی فتوای ســەر بە یەكێتیی زانایانی 
ئاینی لە شــاری سلێمانی قســەی خۆی لەبارەی 

یارییەكەوە كرد و حەرامی كرد.
پێشــتر د.عیرفان رەشید، ســەرۆكی لیژنەی 
فەتــوا لە ســلێمانی بــە )رووداو(ی راگەیاندبوو 
رۆژی  لــە  لێژنەكەمانــدا  كۆبوونەوەیەكــی  "لــە 
2018/10/24 كە لە سلێمانی بەڕێوەچوو، بڕیار 
درا كاركــردن بــە یــاری پەبجی حــەرام بكرێت، 
ئەمــەش لەبەرئەوەی ئــەم یارییــە بووەتە هۆی 
ئەوەی خەڵكانێكی زۆر، بە تایبەت گەنجان، بەم 
كارەوە ســەرقاڵ بــن و كاتەكانــی خۆیان بەفیڕۆ 
بــدەن". بــەڵام لــە لێدوانێكــدا بــۆ هەفتەنامەی 
)رووداو( دەڵێــت: "ناتوانین بەڕەهایی بڵێین ئەم 
یارییــە حەرامە، بــەڵام هەر شــتێك ببێتە هۆی 
ئــەوەی ئاڵوودەی ببیــت و كاتت ببات و نەتوانی 

كاربكەیت بەو هۆیەوە، حەرامە".
و  ئەحمــەد  دڵەڕاوكێــی  رەوینــەوەی  بــۆ 
هاوژینەكــەی، مــەلا محەممەد ئێنەیــی، ئەندامی 
لیژنــەی باڵای فەتوا لە هەرێمی كوردســتان داوا 
لــەو گەنجــە دەكات ســەردانی لیژنەكەیان بكات 
بــۆ ئــەوەی گوێی لێ بگــرن و لەنزیكەوە وەڵامی 
بدەنــەوە كــە هاوســەرگیرییەكەیان حەڵاڵە یان 

حەرامە.
مامۆســتا محەمــەد ئێنەیــی ســەبارەت بــە 
یارییەكە گوتی: "ئێمە هێشــتا بڕیارمان لەسەری 
نەداوە، چونكە لیژنەی باڵای فەتوا تا دیراســەی 
تــەواوی بابەتە نەكات و زانیاری تەواوی لەســەر 
نەبێــت هیــچ فەتوایەك بــۆ حەڵاڵــی و حەرامی 
دەرناكات". هەروەها گوتیشــی: "كات بەفیڕۆدان 
حەرامــە جــا چ پیاو لە ئــەرك و مافی خێزانی و 

بەرپرسیارێتی دووربخاتەوە یاخود بە پێچەوانەوە 
بۆ ئافرەتیش".

فتــوای  لێژنــەی  فتواكــەی  بــە  ســەبارەت 
سلێمانیش، مەلا محەممەد ئێنەیی گوتی: "ئەوان 
بە ســیغەی مونكەر قســەیان لەبــارەی یارییەكە 
كــردووە و گوتوویانە پەســەند نییــە، بەڕەهایی 

حەرامیان نەكردووە".
مەلا لاوەند نــەوزاد كە گوتارخوێنی مزگەوتی 
كێلییــە لــە ســلێمانی، دوای فەتواكــەی لیژنەی 
فەتوای ســلێمانی رایگەیاند كە ئەو یارییە حەرام 
نییە و بڕیاری دا لەمەودا ئەویش ئەو یارییە بكات. 
مەلا لاوەند گوتــی: "دڵنیایی دەدەمە ئەو گەنجە 
كــە لەڕێگەی پەبجییەوە هاوســەرگیری كردووە، 
هاوســەرگییەكەی حەڵاڵە و هیچ كێشەی نییە، با 
هەر لە رێگەی پەبجییەوە ژنی دووەمیش بێنێ".

یەكێكیان 15 ملیۆن دۆلاری بردووە

قومارخانەیەكی گەورە داخرا

3 قومارچیی ژن لە هەولێر دەستگیر دەكرێن

كچێك و كوڕێكی كورد لە رێگەی پەبجییەوە دەبنە هاوژین
لێژنەی فتوا داوایان لێدەكات سەردانیان بكەن

لە فەرمانگەی رێكخراوە ناحكومییەكانی هەرێمی كوردستان 4000 رێكخراو تۆمار كراون

ئەو ئافرەتە كازاخستانیانەی لەو قومارخانەیە كاریان كردووە، مانگانەیان 2000 دۆلار و رۆژانەیەكی زۆریان هەبووە

گۆڕان وەزیرەكانی بۆ حكومەتی داهاتوو ئامادەكردووەراپۆرت
رووداو -هەولێر

بەپێی زانیاریەكانی )رووداو( گۆڕان بەربژێری جێگری سەرۆكی حكومەت و وەزیرەكانیشی ئامادەكردووە چونكە مەیلی حكومەتدارییان لە ئۆپۆزیسیۆن 
بــوون زیاتــرە، بــەڵام ئــەو بڕیارەیان هەڵگرتووە بۆ كۆبوونەوەی جڤاتی نیشــتمانی دوای دانیشــتن لەگەڵ پارتی. نزار مەحموود، ئەندامی جڤاتی نیشــتمانی 

بزووتنەوەی گۆڕان بە رووداوی راگەیاند: "مەرجی ئێمە ئەوەیە وەك هەموو حیزبێكی سیاســی كارنامەكەمان لەناو كارنامەی حكومەتدا جێی بكرێتەوە، بەپێی 
ئەو دەنگ و قورساییەی كە هەمانە پێویستە لەناو حكومەتیشدا بەرنامەی هەڵبژاردنەكەمان جێی بكرێتەوە و بەو شێوەیە كاری لەسەر بكرێت". كۆمەڵی ئیسلامی 

كوردستان دووەم هێزی سیاسی كوردستانە لە دووڕیانی بەشداریكردن یان نەكردنی لە كابینەی نۆیەمدا وەستاوە.

"هەر لایەنێك 
بیەوێ ئارامی 
هەبێ دەبێ 
یەكێتی لەبەرچاو 
بگرێ"

نەوزاد مەحموود
رووداو - سلێمانی 

بەرپرســانی یەكێتی نیشــتیمانی كوردســتان 
نیگەرانیــی خۆیــان گەیاندووەتە پارتــی لەبارەی 
پێداگیــری لەســەر كاركردن بە پێــوەری ژمارەی 
كورســی لە پێكهێنانی كابینەی نوێی حكومەتدا. 
یەكێتی لەسەر ئەو باوەڕەیە كە دەبێ هاوبەشێكی 

سەرەكی بێت لە حكومەتی نوێدا.
 درێژەكێشــانی ناكۆكییەكانی نێــوان ئەو دوو 
حیزبە لــە پێكهێنانــی حكومەتی نوێــی عێراقدا 
دەرفەتــی هێوربوونەوەی گرژییەكانــی نەداوە بۆ 
دەســتپێكردنی دانوستاندنەكانی تایبەت بە پرسە 
نێوخۆییەكانی هەرێمی كوردستان لەنێوان یەكێتی 
و پارتی. ئەندامێكی سەركردایەتی یەكێتی دەڵێ: 
"بە پارتیمان گوتووە، وەك هێزی دووەم مامەڵەمان 

لەگەڵ نەكرێ بەشداریی حكومەت ناكەین."
هەرچەندە یەكێتی شــاندێكی دانوستاندنكاری 
پێكهێنــاوە بۆ گفتوگۆ لەگەڵ پارتی و لایەنەكانی 
دیكــە تاوەكــو لە پێكهێنانــی كابینــەی نۆیەمدا 
ببنە هاوبەشێكی ســەرەكی ئەو حكومەتە، بەڵام 
لەم هەفتەیەدا كۆبوونەوەی ســەركردایەتی دەكەن 
و بەرچاوی شــاندەكە رۆشــنتر دەكەنەوە و هێڵە 
گشــتییەكانی گفتوگۆكــردن بۆ شــاندەكە دیاری 
دەكەن. چونكە یەكێتی پێیوایە كە پارتی نایەوێ 
لــە كابینەی چوار ســاڵی داهاتوودا گــۆڕان ئاوت 

بكرێ. 
عەدنانی حەمەی مینا، ئەندامی ســەركردایەتی 
یەكێتی چاوەڕوان دەكات گفتوگۆكان بەم نزیكانە 

نەوزاد مەحموود
رووداو - سلێمانی 

 ئەمریكییــەكان رەتیدەكەنــەوە قۆناغــی دووەمی 
گەمارۆ ئابووریییەكان كە بڕیارە لەسەرەتای هەفتەی 
داهاتووەوە چڕی بكەنەوە لەســەر ئێران، چاوپۆشــی 
لــە ئاڵوگــۆڕی بازرگانی نێوان هەرێمی كوردســتان و 
ئێران بكات و ئەوەشیان بە بازرگانان و كاربەدەستانی 
حكومەتــی هەرێمی كوردســتان راگەیانــدووە. بەڵام 
ناشــیانەوێ خەڵكــی هەرێمــی كوردســتان باجێكی 
قــورس بدەن. گوتەبێژی یەكێتی وەبەرهێنەران دەڵێ 
بۆ ئەمریكییەكانمــان روونكردووەتەوە كە دوای گەڕی 
دووەمی گەمارۆكان رەوشــی هەرێمی كوردستان چی 

بەسەردێت.
یاســین مەحمــوود رەشــید، گوتەبێــژی یەكێتی 
وەبەرهێنەرانــی كوردســتان، باســی وردەكارییەكانی 
دیداری خۆیان دەكات لەگەڵ شاندی گەورەی بازرگانان 
و وەبەرهێنەرانــی ئەمریكی كە رۆژی 22ی ئەم مانگە 
ســەردانی هەولێریان كردبوو. ئەوان لە نوێنەرانی 25 
كۆمپانیــا پێكهاتبــوون و بــە دوو ئامانــج هاتوون و 
ویســتوویانە تێبگەن لەوەی زەمینە و رەوشــی كاری 
وەبەرهێنــان لە هەرێمی كوردســتان چەندە لەبارە بۆ 
كاركردن و ئاستەنگەكانی چین. هەروەها بۆ تێگەیشتن 
لــەوەی كاتێك ئەمریكا قۆناغــی دووەمی گەمارۆكانی 
ســەر ئێران جێبەجێ دەكات، چ ئاســەوارێكی لەسەر 

هەرێمی كوردستان دەبێت.
"ئەمریكییــەكان گوتیــان دەبــێ پەلــە بكرێت لە 
دروستكردنی ژمارەیەك كارگەی نوێ لە كوردستان كە 
بەرهەمی كشــتوكاڵی وەربگرنەوە و بیخەنە بازاڕەوە، 
هەروەهــا هەندێــك كارگــەش دروســتبكرێن كە ببنە 
جێگرەوەی ئەو كارگانەی لە دەرەوە كەلوپەل دەنێرن 
بۆ كوردســتان، بۆ ئەو مەبەستەش ئەوان ئامادەبوون 
هاوكاری حكومــەت بكەن و ئەزموونــی دەوڵەمەندی 

یەكێتــی رەتیدەكاتەوە لە نێوان ئــەوان و پارتیدا 
خاڵی ناكۆك زۆرن بن: "كێشەكانی ئێمە و پارتی 
بــۆ پێكهێنانی كابینەی نۆیــەم زۆر گەورە نین و 

دەتوانین رێكبكەوین."
لە دوای راپەڕینی بەهاری 1991ـەوە، ســاڵانی 
شــەڕی نێوخۆیــی لێدەربچێ، هیــچ حكومەتێك 
دروســت نەبووە كــە پارتی و یەكێتی هاوبەشــی 
ســەرەكی نەبووبن تێیــدا. تەنانەت لــە كابینەی 
هەشــتەمدا كە بزووتنەوەی گــۆڕان پلەی دووەمی 
لە یەكێتی وەرگرت و 6 كورسی زیاتر لەوی هێنا، 
یەكێتــی رازی نەبوو پۆســتی جێگری ســەرۆكی 
حكومــەت بدرێتە گۆڕان و ناچاری كرد ســەرۆكی 
پەرلەمــان وەربگــرێ. بەپێی زانیارییــەكان لەنێو 
بەشێك لە ســەركردەكانی یەكێتیدا ئەو بۆچوونە 
دروستبووە كە نابێ حیزبەكەیان پۆستی سەرۆكی 
پەرلەمــان وەربگــرێ، ئەگــەر جێگری ســەرۆكی 

حكومەت بدرێتە گۆڕان.
ســەرچاوەیەكی ئاگاداری یەكێتی بە )رووداو(
ی گوت: "بزووتنەوەی گۆڕان نیوەی كورسییەكانی 
یەكێتی بەدەســتهێناوە و ناكرێ پۆستی جێگری 
ســەرۆكوەزیران بدرێتە گۆڕان و داوا بكرێ یەكێتی 
ســەرۆكی پەرلەمــان وەربگرێ". وەك ئەو باســی 
چارەنووسســازە،  داهاتــوو  دەكات، چوارســاڵی 
بەوپێیەی كۆمەڵێك یاســای گرنگ كاریان لەسەر 
دەكرێت وەك "یەكلاكردنەوەی یاسای سەرۆكایەتی 
هەرێم، یاســای چاكســازی، دەســتووری هەرێمی 
كوردســتان، پارتیش ژمارەی كورسییەكانی زۆرن 
و هــەر لایەنێــك ســەرۆكایەتی پەرلەمانی لابێت، 

رووبەڕووی رەخنەی زۆر دەبێتەوە".

65%ی كاڵا و خۆراكــی هاوردەكراو توركین، پارێزگای 
هەولێریــش لە نێوان كاڵای ئێرانــی و توركیدا 50 بە 
50یە. گەمارۆكانی سەر ئێران نرخی كەلوپەل و خۆراك 
لە پارێزگای دهــۆك زۆر بە كەمی دەجووڵێنێ "بەڵام 
بەوپێیەی سلێمانی ناچارە روو لە توركیا بكات، نرخی 
كاڵا و خــواردن بەهــۆی كرێی گواســتنەوە 25% بەرز 
دەبێتەوە". مەلا یاسین دەڵێت: "بە ئەمریكییەكانمان 
گــوت كاتێك نرخی خــواردن و كەلوپــەل 25% بەرز 

ببێتەوە، ئێوە دەتوانن چۆن هاوكاریمان بكەن؟".

لــە كابینــەی هەشــتەمی حكومەتــدا جێگــری 
تەندروســتی،  وەزارەتەكانــی  و  ســەرۆكوەزیران 
و  رۆشــنبیری  و  شــەهیدان  ئاوەدانكردنــەوە، 
خوێندنی باڵای هەبووە. بەڵام بەرپرسانی یەكێتی 
پێیانوایە ئەگــەر بزووتنەوەی گۆڕان و توركمان و 
مەسیحییەكان بەشــداریی بكەن، پۆستی وەزاریی 
كەمتریــان بەردەكەوێ، هەر بۆیــە چاویان لەوەیە 
بزووتنــەوەی گــۆڕان بەشــداریی نــەكات تاوەكو 
بەدەستهێنانی یەكێك لە سەرۆكایەتییەكان گرانتر 

لەسەری نەكەوێت.
ئەندامێكی جڤاتی نیشتمانی بزووتنەوەی گۆڕان 
دەڵێ: "لەســەر ئاســتی ســەركردایەتی خواستی 

لــە ئایندەیەكی نزیكــدا هــەردوو حكومەتەكە بگەنە 
رێككەوتنێك و ئاســتی داهــات و بژێویی خەڵك بەرز 

ببنەوە".
ئەســكەندەر محەممــەد، بەڕێوەبــەری راگەیاندنی 
یەكێتــی ژوورەكانی بازرگانی و پیشەســازی هەرێمی 
كوردســتان، گرنگیی ئەو ســەردانەی ئەمریكییەكان 
لەوەدا دەبینێتەوە كە ژمارەیەكی بەرچاو لە كۆمپانیا 
و بازرگانانی ئەمریكی لەگەڵ بازرگانانی كوردستان لە 
دیدارێكدا گفتوگۆیان كــردووە بۆ ئەوەی بگەنە چەند 
خاڵێكی هاوبەش و پەیوەندییە بازرگانییەكانی نێوانیان 
بەهێز بكەن "بەهێزكردنــی پەیوەندییە ئابوورییەكان 
لەگــەڵ ئەمریــكا و هاتنــی ســەرمایەی ئەمریكی بۆ 
كوردستان، دەبێتە هۆكارێكی باش و فاكتەرێكی بەهێز 
بۆ پاڵپشتی هەرێمی كوردستان، لە داهاتووشدا دەبێتە 

پاڵپشتی سیاسیش."
ئەوە یەكەمینجارە لەسەر ئەو ئاستە فراوانە گەورە 

دەستپێبكەن و دەڵێ شاندەكەی ئەوان كە عومەر 
فەتــاح، ئەندامــی دەســتەی كارگێــڕی یەكێتــی 
سەرۆكایەتی دەكات، بە هەر ئەنجامێك گەیشتن، 
دەیهێننــەوە بۆ كۆبوونەوەی ســەركردایەتی و لەو 
كۆبوونەوەیە بڕیاری لەسەر دەدرێ "یەكێتی هێزی 
دووەم و لایەنێكــی كاریگــەری ســەر گۆڕەپانــی 
سیاســییە و هــەر هێزێك بیەوێ لە چوار ســاڵی 
داهاتــوودا ئارامی بەرقەرار بێت، دەبێ بەشــداری 

جددیی یەكێتی لە حیساباتی خۆیدا بهێڵێتەوە".
ســەرباری ئەو هۆشدارییە ناڕاســتەوخۆیانەی 
دەیداتــە پارتــی، ئــەو ئەندامەی ســەركردایەتی 

خۆیان بهێننە كوردستان". 
وەك ئەو بەرپرســەی یەكێتی وەبەرهێنەران باسی 
دەكات، ئەمریكییــەكان لەو ســەردانەیاندا زۆر جددی 
بوون لەوەی هەرێمی كوردستان هەنگاوی گەورە بهاوێ 

لەبواری وەبەرهێنانی كشتوكاڵدا.
گوشــار و كاریگەریــی گەمــارۆكان زۆرتر لەســەر 
پارێزگای سلێمانی دەردەكەون، چونكە وەك یەكێتی 
وەبەرهێنەرانی كوردستان پۆلێنی كردووە، 69%ی كاڵا 
و خۆراكی پارێزگاكە ئێرانییە و لە پارێزگای دهۆكیش 

بەپێی پەیڕەوی ناوخۆی پەرلەمانی كوردستان، 
لەدوای یەكلاكردنەوەی تانەكان و پەســەندكردنی 
ئەنجوومەنــی  لەلایــەن  ئەنجامــەكان  فەرمیــی 
دادوەرییەوە، دەبێ سەرۆكی ئەنجوومەنی دادوەری 
لە ماوەی 10 رۆژدا بانگهێشــتی ئەندامانی خولی 
نوێــی پەرلەمان بكات. ئەگەر ئەو بانگهێشــتەش 
نەكــرا، دوای تێپەڕبوونــی 10رۆژ، پەرلەمــان بۆ 
خۆی دەتوانێت لە یازدەمین رۆژدا كۆببێتەوە. هەر 
بەپێی پەیــڕەوی ناوخۆی پەرلەمان، بەتەمەنترین 
پەرلەمانتار بەناوی رێڤینگ محەممەد هرووری كە 
پارتییە، ســەرۆكایەتی دانیشــتنەكانی پەرلەمان 
دەكات، بەڵام چاوەڕوان دەكرێ پێش ئەوە شاندی 
پارتی دەســت بە دانوســتاندنەكانی بكات لەگەڵ 

لایەنە سیاسییەكان بۆ پێكهێنانی حكومەت.
نەرمیــن عوســمان، ئەندامــی ســەركردایەتی 
یەكێتــی پێیوایە لە كۆبوونــەوەی چاوەڕوانكراوی 
ســەركردایەتی حیزبەكەیدا ئــەوە روون دەبێتەوە 
كــە حیزبەكەیان دەیەوێ چ جۆرە كاغەزێك بخاتە 
بەردەم شــاندی پارتی بــۆ دیاریكردنی بەرنامەی 
حكومەت و ئەو پۆســتانەی دەیەوێ وەریانبگرێت 
"باسی بەستنی كۆنگرەی یەكێتیش دەكرێ، چونكە 
ئێستا بووەتە خواستی بەشێك لە سەركردایەتی، 
بەڵام بۆ پرسی پێكهێنانی حكومەت لەگەڵ پارتی 
قســەكراوە و لەســەر رێككەوتنمــان گفتوگۆمان 
لەگەڵ پارتی كردووە، بەڵام لەبارەی پۆستەكانەوە 
قســەمان نەكــردووە و ئەوە جێهێڵــدراوە بۆ ئەو 

شاندەی یەكێتی كە گفتوگۆ دەكەن."
یەكێتی نیشــتمانی كوردســتان لە هەڵبژاردنی 
بەدەســتهێناوە.  كورســی   21 ئەیلولــدا،  30ی 

ئەمریكییەكان هەندێك زانیارییان خســتووەتە روو 
كە زۆرتر پێشــبینی و خوێندنەوەی داهاتووی نزیكی 
رووداوەكان بــوون لــە كوردســتان و عێــراق "ئــەوان 
گوتیــان، گوشــاری زۆر لــە حكومەتی نوێــی عێراق 
دەكەین كێشەكانی بەشێوەیەك لەگەڵ كورد چارەسەر 
بــكات كــە ئاســتی داهاتــی خەڵــك و مووچەخۆران 
بەرز ببێتــەوە، بەرزبوونەوەی نرخ كاریگەریی نەبێت، 
هەروەها حكومەتی هەرێمی كوردســتانیش سەرقاڵی 
لابردنی پاشــەكەوتی مووچەیە، پلانــی ئێمە ئەوەیە 

بەشداریی لە حكومەت جددییە و بەشێكی زۆر لە 
خانەی راپەڕاندن و جڤاتی نیشــتمانی پێیانباشە، 
بــەڵام رۆژ لــە دوای رۆژ لــە نێــو هەڵســوڕاو و 
ئۆرگانەكانــی خوارەوە گوشــاری زۆرتر دەكرێ بۆ 
ئەوەی بژارەی بوون بە ئۆپۆزســیۆن سەربگرێ و 

گۆڕان بەشداریی حكومەت نەكات."
كابینەی نۆیەمی حكومەتی هەرێمی كوردستان 
دەیەوێ پەســەندكردنی پرۆژە یاســای چاكسازی 
و مووچــەی خانەنشــینی بكاتە كاری لەپێشــینە 
بــۆ لابردنــی پاشــەكەوتی مووچە و بــۆ ئەوەش 
پێویســتی بــە ئارامییەكی سیاســی زۆرتر هەیە. 
عەدنانی حەمەی مینا، دەڵێ ناكۆكی نێوان یەكێتی 
و پارتــی هەرچەندە زۆریش بــن، بەڵام ئەزموونی 
كاری هاوبەشیان زۆرە و هەردەبێ پێكەوە كار بۆ 
داهاتووی باشــتر بكەن "هــاوكاری و هەماهەنگی 
نێوان یەكێتی و پارتی دەبێتە گرەنتی ئاسایش و 
ئۆقرەیی لە كوردســتان، بۆیە چاوەڕێ دەكەین لە 

رۆژانی داهاتوودا گفتوگۆی باش هەبن."
ئەندامێكی سەركردایەتی یەكێتی كە نەیویست 
نــاوی بڵاوبكرێتــەوە، ئاشــكرای دەكات كــە لــە 
رۆژانــی رابردوودا لە بــارەی پێكهێنانی حكومەت 
پارتــی  لەگــەڵ  قســەیان  پۆستەكانیشــەوە  و 
كــردووە "ئێمــە دەمانەوێ بچینە نێــو وردەكاریی 
گفتوگۆكانــەوە، دەبــێ تێبگەیــن كــە جێگــری 
ســەرۆكوەزیران دەســەڵاتەكانی چی دەبن. ئەگەر 
بشــزانین ســەرۆكی پەرلەمــان بۆ ئــەوە دەدرێتە 
یەكێتی كە پۆســتی جێگری ســەرۆكی حكومەت 
بدرێتە لایەنی دیكە، قسەی خۆمان دەبێ و رەنگە 

بەشداریش نەكەین".

بازرگانان و نوێنەری كۆمپانیا ئەمریكییەكان سەردانی 
هەرێمی كوردستان بكەن و گفتوگۆ لەبارەی پێشخستنی 
كەرتی وەبەرهێنان و ســەرمایەگوزاری بكەن. یاسین 
مەحمــوود دەڵــێ: "لە رۆژانــی داهاتوودا شــاندێكی 
گەورەتری بازرگانان و وەبەرهێنەرانی ئەمریكی دێنەوە 
كوردســتان و گفتوگۆی چڕوپڕتــر و وردەكاریی زۆرتر 
لەبارەی چۆنێتی پێشخستنی پەیوەندییە بازرگانییەكان 
دەكــەن".  گوتیشــی: "ئێمە تێگەیشــتین لەوەی كە 
ئەمریكییــەكان نایانــەوێ ئــەو گەمــارۆ ئابوورییەی 
دەخرێتە سەر ئێران، هەرێمی كوردستان ماندوو بكات، 
چونكــە بەپێی ئەو زانیارییانەی لەوانمان بیســتووە، 
تاوەكو مانگی ئایاری ساڵی داهاتوو قۆناغی سەختتر 

لە گەمارۆی ئابووری بۆ سەر ئێران دەستپێدەكەن."
ئاڵوگــۆڕی بازرگانــی هەرێمی كوردســتان لەگەڵ 
كۆماری ئیسلامی ئێران بەردەوام لە پەرەسەندندا بووە، 
مەگەر لەو چەند مانگەی كە بەغدا بەهۆی گشتپرسی 
سەربەخۆییەوە سزای كوردستانی دا و ئێران هاوكاری 
كــرد بۆ توندكردنەوەی ســزاكان. لە ســاڵی 2015دا 
قەبارەی ئاڵوگۆڕی بازرگانی نێوان هەرێمی كوردستان 
و ئێران 7 ملیار دۆلاری تێپەڕاند. ئەوەش ئێرانی هاندا 
بۆئەوەی لەو شارانەی رۆژهەڵاتی كوردستان كە نزیكن 
لە سلێمانی و هەڵەبجەوە، ژمارەیەك كارگە دابمەزرێنێ.
تەنانــەت ئێرانییەكان چاویان لــەوە بوو قەبارەی 
بازرگانییەكە زۆرتر بچێتە سەرەوە و لە مانگی ئایاری 
ئەمســاڵ، وەزیــری بازرگانیی ئێران گوتــی بەنیازین 
ناوچەی بازرگانیی ئازاد لەســەر ســنوورەكان دروست 
بكەین، بەڵام گەڕانەوەی سزاكانی ئەمریكا ئەو پلانەی 
تێكدا. گوتەبێژی یەكێتی وەبەرهێنەرانی كوردســتان 
دەڵێ كابینەی نوێی حكومەتی هەرێمی كوردستان هیچ 
دەرفەتێكی نییە و ناچارە كارگەی نوێ دروست بكات 
و ئاســانكاری بۆ وەبەرهێنانی كشتوكاڵی زۆرتر بكات 
:"بەڵام چارەســەركردنی كێشەی ســووتەمەنی بڕێك 

قورستر دەبێ".

شاندێكی گەورەتری بازرگانانی ئەمریكا دێنەوە كوردستان

یەكێتی جێگری سەرۆكی حكومەتی دەوێتەوە 
یەكێتی پێیوایە سەرۆكایەتی ئەم خولەی پەرلەمان سەر بەكێشەیە و وەریناگرێ

ئەگەر جێگری 
سەرۆكوەزیران 
وەرنەگرین رەنگە 
بەشداری حكومەت 
نەكەین

ئەندامێكی دیكەی 
سەركردایەتی یەكێتی

ئەمریكییەكان 
دەیانەوێ گەمارۆكانی 
سەر ئێران كاریگەری 
زۆر لەسەر هەرێمی 
كوردستان دانەنێ

گوتەبێژی یەكێتی 
وەبەرهێنەرانی كوردستان

ئەمریكییەكان لەبارەی گەمارۆكانی ئێران 
دڵنیایی دەدەنە هەرێمی كوردستان

ئەمریكییەكان دەڵێن دەبێت هەندێك كارگە دروستبكرێن ببنە جێگرەوەی ئەو كارگانەی لە دەرەوە كەلوپەل دەنێرن بۆ كوردستان

عەرەب داوای مانەوەی راكان جبووری دەكەن

رووداو-كەركووك
هەوڵەكانی یەكێتی بۆ دانانی پارێزگاری نوێی كەركووك چڕبوونەتەوە، لە رۆژانی رابردوودا بەرپرسانی ئەو حیزبە لە كەركووك و بەغدا دوو كۆبوونەوەیان 

لەگەڵ لایەنی عەرەبی و ســێ كۆبوونەوەشــیان لەگەڵ توركمانەكان كردووە. جەمال شــكور، كارگێڕی مەڵبەندی دووی یەكێتی لە كەركوووك بە )رووداو(ی 
راگەیاند: "ئەوان گەیشتوونەتە ئەو بڕوایەی كە دەبێت كوردێك بكرێتە پارێزگاری كەركووك". بەڵام حاتم تائی، گوتەبێژی ئەنجوومەنی سیاسی عەرەبی دەڵێت: 

ئەو چارەسەرەی دەتوانرێت جێبەجێ بكرێ ئەوەیە كە دۆخەكە وەكو خۆی بمێنێتەوە و ئیدارەی شارەكەش هەر لەلای پارێزگاری ئێستا بمینێتەوە تاوەكو كاتی 
ئەنجامدانی هەڵبژاردنی ئەنجوومەنی پارێزگا".

راپۆرت

شكار ئەحمەد
رووداو- هەولێر

دووكاندارانــی بازاڕی لەنگە زیانەكانی ســووتانی 
بازاڕەكەیــان بە نیو ملیــار دۆلار دەخەمڵێنن، ئەوان 
چاوەڕێن حكومەت قەرەبوویان بكاتەوە. شایەتحاڵێكی 
رووداوەكەش دەڵێت ئاگرەكە بەهۆی شۆرتی كارەباوە 

لە یەكێك لە دووكانەكانی بازاڕەكە كەوتووەتەوە. 

پریشكی ئاگرەكە

شــەوی 2018/10/25 ئاگــر لە بــازاڕی لەنگەی 
شاری هەولێر كەوتەوە، یەكەم شایەتحاڵی رووداوەكە 
فەرمــان محەممەدە كــە پاســەوانی بازاڕەكەیە و لە 
شــوێنی رووداوەكــە بــووە. فەرمان بــە )رووداو(ی 
گوت: "لەگەڵ كۆسرەت مستەفای پوورزام ئەو شەوە 
پاسەوانی ئەو بەشەی بازاڕەكە بووین. پاسەوانەكان 
لە شــوێنی خۆیــان بوون، بــەڵام كەشــوهەوا باش 
نەبــوو، بایەكی زۆری دەهات، كاژێــر 3:15 خولەك 
ئۆتۆمبێلێك لەلای گازینۆكانی شەقامی 100 مەتری 
راوەســتا، منیــش لایتم لێــدا و لەگەڵ شــوفێرەكە 
قســەم دەكــرد، رووناكییەكی گەورە لەنــاو بازاڕەكە 
دەركەوت. رامكردە ژوورەوە، بینیم ئاگر لە دووكانێك 

بەرز دەبێتــەوە، 6 گڵۆپی گەورە لەپێش دووكانەكە 
هەڵواســرابوون. پێشــتر چەنــد جارێــك ئاگادارمان 
كردبــووەوە كــە مەترســی شــۆرتی كارەبــا هەیە، 
دڵنیام كە شۆرتی كارەبا بوو، بەڵام نازانم شۆرتەكە 

لــە كێبڵەكانی دەرەوە دروســتبوو یــان گڵۆپەكانی 
ئەو. پریشــكی ئاگرەكە كەوتە ســەر جلوبەرگەكانی 
عارەبانەیەكی بەردەم دوكانەكە و سووتا. بەهۆی بایە 
زۆرەكەشــەوە لەماوەی كەمتر لە خولەكێكدا نزیكەی 

شەش دووكانی دیكەش سووتان.
بازاڕەكــە  شــوێنەی  لــەو  تەنیــا  رووداوەكــە 
نەبــووە، فەرمــان دەڵێــت: "لەناكاو لەنێــو كۆڵانی 
رامكــردە  هــات.  دەنگێــك  مۆبایلفرۆشــەكانیش 
ئــەوێ بینیــم لەوێش شــۆرتی كارەبا ببــوو، چەند 
كێبڵێكــی كارەبا دەكەوتنە خــوارەوە و ئاگریان لێ 

بەرزدەبووەوە".

پاســەوانەكە نەیتوانیوە هیچ بكات، تەنیا تەقەی 
كردووە بــۆ ئەوەی دەوروبەرەكەی ئاگادار بكاتەوە و 
دەڵێت: "من هیچم پێنەدەكرا، تەنیا دەمتوانی تەقەی 
هەوایی بكەم، 75 فیشەكم تەقاند، ئینجا پەیوەندیم 
بە پۆلیســی نەهێشــتنی تاوانەوە كرد كە زۆر نزیك 
بــوون لێمانەوە، بەڵام كەســیان نەهاتــن، تەلەفۆنم 
بــۆ ئاگركوژێنــەوە كــرد، دوای 40 خولــەك ئینجــا 

ئۆتۆمبێلێكی ئاگركوژێنەوە هات".
شــۆڕتی كارەباكە لە دوكانی رەمەزان عەبدوڵڵای 
46 ســاڵەوە دروســتبووە و دواتــر نزیكــەی نیوەی 
دووكانــەكان ســووتان. رەمەزان زوو گەیشــتووەتە 
شــوێنی رووداوەكــە. ئــەو دەڵێــت "ماڵم لــە نزیك 
بازاڕەكەیــە، كاژێــر 3:50ـی بەرەبەیــان گوێــم لــە 
دەنگــی تەقە بوو، چوومــە دەرەوە بینیم دووكەڵ لە 
بازاڕەكە بەرزدەبێتەوە. ئاگر لە سێ كۆڵانی بازاڕەكە 
بەرزدەبووەوە، لەماوەیەكی كەمدا ئاگرەكە لە كۆنترۆڵ 
دەرچوو". ســەبارەت بەوەی كــە دەگوترێ ئاگرەكە 
لــە دوكانەكــەی ئــەو كەوتووەتــەوە، مــام رەمەزان 

دەڵێت: "ســەرەتای رووداوەكە لــەوێ نەبووم، بۆیە 
نازانــم ئاگرەكە لە دووكانی منەوە دروســتبووە یان 

دووكانێكی دیكە". 

كارەبا.. گەورەترین كێشەی 
بازاڕەكە

بازاڕی لەنگە ئەنجوومەنێكی 7 كەســی هەیە كە 
بەدواداچوون بۆ كێشەی كارەبا و ئاو و موەلیدەكانی 
بازاڕەكە دەكەن، ئەوان نایشارنەوە گەورەترین كێشە 
و مەترسییان كارەبا بووە، یاسین خدر، ئەنجوومەنی 
بازاڕەكە بە )رووداو(ی گوت: "ســاڵی 2004 هاتینە 
ئــەم بــازاڕە، خەڵكەكــە هەژاربــوون و حكومەتیش 
توانــای نەبوو بازاڕێكی باش دروســتبكات، بۆیە ئاو 
و ئاوەڕۆ و كارەبای بازاڕەكە لە ســەرەتاوە بەناڕێكی 
هێنراوە و تاوەكو ئێستاش چاك نەكراوە، هیچ شتێك 

عوبەید رەشاڤەیی
رووداو - هەولێر

ئاسایشــی قــەزای بــەردەڕەش ئەندامێكی 
مەڵبەنــدی مووســڵی یەكێتــی لە نێو بــازاڕدا 
دەســتگیر دەكات، كەســوكارەكەی پێیانوایە 
هۆكاری سیاسی لە پشت دەستگیركردنیەتی، 
بــەڵام ئاســایش دەڵێت ئەو كەســە بە بڕیاری 

دادوەر دەستگیركراوە.
رۆژی چوارشەممە 2018/10/24 ئاسایشی 
قەزای بــەردەڕەش كەســێكی بەنــاوی خالید 
عەبدوڵــا مەعــروف كــە ئەندامــی مەڵبەندی 
مووســڵی یەكێتــی نیشــتیمانی كوردســتانە 

و بــرای خەســرۆ گــۆران، ئەندامــی مەكتەبی 
قــەزای  بــازاڕی  لەنــاو  پارتییــە،  سیاســی 
بەردەڕەش دەســتگیر كرد و كەســوكارەكەیان 

دەڵێــن بە هۆكاری سیاســی گرتوویانە، بەڵام 
ئاســایش دەڵێت "بە بڕیــاری دادوەری دهۆك 

دەستگیركراوە".
كوڕەكەی خالید عەبدوڵڵا لە سۆشــیالمیدیا 
بەرپرســانی پارتی دیموكراتی كوردســتان بە 
گرتنی باوكی تۆمەتبار دەكات و هۆكارەكەشی 
بــە گوتــەی خــۆی، زیادبوونــی دەنگەكانــی 
بەناوبانگبوونــی  و  لــەو دەڤــەرە  یەكێتییــە 

باوكیەتی لە ناوچەكە. 
عەلی خالید لە سۆشــیالمیدیا نووسیویەتی 
كە هەڕەشــە لە باوكی كراوە بۆئــەوەی واز لە 
كاری سیاســی بهێنێت و دەڵێت "منیش وەكو 

باوكم، چەندینجار هەڕەشەم لێكراوە". 

ســەرچاوەیەك لە ئاسایشــی بەردەڕەش بە 
)رووداو(ی راگەیانــد كــە ئــەوان تەنیا ئەركی 
دوای  ئەویــش  كــردووە،  خۆیــان جێبەجــێ 
ئــەوەی كە فەرمانی دادوەر لــە دادگای دهۆك 
گەیشــتووەتە دەست ئەوان، ئەو كەسە بەپێی 
مادەی 2 ی تایبەت بە ئامێرەكانی پەیوەندی، 
بەڕێــزەوە لە بــازاڕ دەســتگیركراوە و رەوانەی 
ئاسایشــی ئاكــرێ كــراوە. ئــەو ســەرچاوەیە 
گوتیشــی: "ئێمــە لەســەر بنەمای یاســا كار 
دەكەیــن، هەر كەســێك لە هــەر حیزبێك بێ، 
بڕیاری دادوەرمان بۆبێت، دەستگیری دەكەین".
غەیــاس ســورچی، كارگێــڕی مەڵبەنــدی 
مووســڵی یەكێتی بــە )رووداو(ی راگەیاند كە 

ئەوانیش بە دواداچوونیان بۆ ئەو بابەتە كردووە 
و گوتی: "خۆیشــم گەیشتوومەتە قەناعەت كە 

بابەتەكە سیاسی نییە".
سەبارەت بەو پەیج و سایتانەی كە بابەتەیان 
كردووەتە سیاســی، بەرپرســەكەی یەكێـــتی 
گوتی: "كێشــەكە سیاســی نییــە، رەنگە ئەم 
بابەتــە تەنیا لەبەر ئەوە گەورە كرابێ، چونكە 
كاك خالیــد بــرای كاك خەســرۆ گۆرانــە كە 

ئەندامی سەركردایەتی 
پارتیە، تەنیــا نیگەرانی ئێمە ئەوەیە رۆژی 
چوارشــەممە دەســتگیریان كردووە، هەینی و 
شــەممەی بەســەرداهاتووە، نەمانتوانیــوە بە 
كەفالــەت ئازادی بكەین، چونكــە تا نیوەڕۆی 
رۆژی یەكشــەممە لە ئاسایشــی ئاكــرێ بوو، 

رەوانەی پۆلیسی دهۆك نەكرابوو".

شكار ئەحمەد
رووداو – هەولێر

هەڵبژاردنــی  ئەنجامــی  راگەیاندنــی  دوای 
خولی پێنجەمــی پەرلەمانی كوردســتان لەلایەن 
كۆمســیۆنی بــاڵای هەڵبژاردنەكانەوە، قــەوارە و 
بەربژێــرەكان نزیكــەی 40 تانەیان لە ئەنجامەكە 
داوە، بــەڵام بەشــێك لە تانــەكان بەهۆی ئەوەی 
لە وادەی خۆیدا پێشكەشــی دەســتەی دادوەریی 

هەڵبژاردن نەكرابوون، رەتكراونەتەوە.
كۆڤان عەبدولكەریم، بەرپرسی بەشی یاسایی 
لــە كۆمیســیۆنی بــاڵای هەڵبــژاردن و راپرســی 
هەرێمی كوردستان بە )رووداو(ی راگەیاند: "دوای 
ئەوەی رۆژی 2018/10/20 كۆمیسیۆن ئەنجامی 
هەڵبژاردنی خولی پێنجەمی پەرلەمانی كوردستانی 
راگەیاند، دەرگای تانەلێدان لە ئەنجامەكە كرایەوە 
بــۆ ئەوەی لەماوەی 3 رۆژدا تانەكان پێشكەشــی 
دەســتەی دادوەریــی هەڵبژاردن بكــەن، تاوەكو 

ئێستا نزیكەی 40 تانە لە بڕیارەكە دراون".
لەبــارەی تانــە قبوڵكــراو و نەكراوەكانیــش 
بەرپرســی بەشی یاســایی لە كۆمیسیۆن گوتی: 
"بەشــێك لە تانەكان لــە وادەی دیاریكــراودا كە 
تاوەكــو رۆژی 2018/10/23 بــوو، پێشكەشــی 
دەســتەی دادوەری نەكرابوون، بۆیە رەتكرانەوە، 

بەڵام دەستەكە 33 تانەی وەرگرتووە".
كۆڤان عەبدولكەریم ناوی ئەو لایەنانەی ئاشكرا 
كــرد كــە تانەیان لــە ئەنجامەكــە داوە و گوتی: 
"هەریەكە لە بزووتنەوەی گۆڕان، یەكێتی، نەوەی 
نــوێ و كۆمەڵی ئیســامی تانەیان لە ئەنجامەكە 
داوە، بەڵام تانەكەی كۆمەڵی ئیســامی لە رۆژی 
2015/10/25 نێــردراوە بــۆ دەســتەی دادوەری 
هەڵبژاردن، بۆیە پێموایە دەستەكە رەتیدەكاتەوە".

بەربژێرەكانیــش،  تانــەی  بــە  ســەبارەت 
بەرپرســەكەی كۆمســیۆن دەڵێت: "30 بەربژێر 
كــە بەربژێری پارتــی، یەكگرتــوو، بزووتنەوەی 
گۆڕان، یەكێتی، كۆمەڵی ئیسلامی، نەوەی نوێ و 

زۆربــەی قەوارەكانی تێدایە، وەرگیراوە و لەلایەن 
3 دادوەرەكــەی دەســتەی دادوەری هەڵبــژاردن 
لــە دادگای پێداچوونەوەی هەرێمی كوردســتان 
بەدواداچوونی بۆ دەكرێت كە تانەی ئەو بەربژێرانە 
لــە قەوارەكانیانــە، چونكــە پێیانوایــە ئەوەندە 
دەنگیــان هێناوە كە دەربچن بۆ خولی پێنجەمی 
پەرلەمانــی كوردســتان، بــەڵام دەرنەچــوون و 

حیزبەكانیان غەدریان لێكردوون".
دەســتەی دادوەری هەڵبــژاردن تەنیــا یــەك 
رۆژی لەبــەردەم مــاوە بۆ ئــەوەی تانەكان یەكلا 
بكاتەوە. كۆڤان عەبدولكەریم گوتی: "دەســتەی 
دادوەری هەڵبــژاردن دەبێــت لە مــاوەی حەوت 
رۆژدا تانــەكان یەكلایــی بكاتــەوە و دوا وادەش 
رۆژی 2018/10/30یە، پێشــبینی دەكەم لەگەڵ 
راگەیاندنی ئەنجامی تانــەكان، ئەنجامی كۆتایی 
هەڵبژاردنەكەش پەسند بكرێت و رابگەیەندرێت، 
چونكــە ئەوەندەی من زانیاریــم هەبێت تانەكان 
هیچ شتێكی وایان تێدا نییە كە كاریگەری لەسەر 

ئەنجامەكانی هەڵبژاردن هەبێت".
بەپێی ئەنجامە راگەیەندراوەكانی كۆمیسیۆن، 
لــە 100 كورســییە گشــتییەكەی پەرلەمانــی 
كوردســتان، پارتــی دیموكراتی كوردســتان 45 
كورســی، یەكێتــی نیشــتمانیی كوردســتان 21 
گــۆڕان 12 كورســی،  بزووتنــەوەی  كورســی، 
جوڵانــەوەی نــەوەی نــوێ 8 كورســی، كۆمەڵی 
ئیســامی 7 كورسی، هاوپەیمانی بەرەو ئیسڵاح 
5 كورســی، هاوپەیمانی ســەردەم یەك كورسی، 
لیســتی ئازادی یەك كورسی هەیە، هەروەها 11 
كورســییەكەی كۆتانیــش: هاوپەیمانــی یەكێتی 
نەتەوەیی ســێ كورسی، گەشەپێدانی توركمانی 
دوو كورسی، چاكسازی توركمانی یەك كورسی، 
لیستی میللەت یەك كورســی، بەرەی توركمانی 
یەك كورســی، لیســتی رافیدەین یەك كورسی، 
ئەنجوومەنــی گەلی كلدانی ســریانی ئاشــووری 
یەك كورســی و قــەوارەی تاكی ئەرمەنیش یەك 

كورسیان بەدەستهێناوە.

دووكانداران زیانی ئاگرەكەی لەنگە بەنیو 
ملیار دۆلار دەخەمڵێنن

بەرگریی شارستانی

 800 دووكان 
سووتاون

ئەنجوومەنی بازاڕی لەنگە

 1800 دووكان 
سووتاون

كوڕەكەی

دەستگیركردنەكەی 
سیاسییە

بەرپرسێكی یەكێتی

دەستگیركردنەكەی 
پەیوەندی بە 
سیاسەتەوە نییە

لەم بازاڕە بە سیســتەم نییە، نە كارەبا نە موەلیدە 
نە هیچ شتێك". 

گوتیشــی: "ئــەو كارەســاتەش بەهۆی شــۆڕتی 
كارەباوە دروستبوو، چەندینجار داوامان لە بەڕێوەبەری 
كارەبای هەولێر كردووە كارەبای نیشتمانی بازاڕەكە 
لە كارەبای ماڵان جیابكاتەوە و بە شــەوان كارەبای 

بازاڕەكە ببڕێت، بەڵام حكومەت نەیكرد".
ئەندامەكــەی ئەنجوومەنــی بازاڕەكە دەشــڵێت، 
پێشــتر هەموو كێشەكانی بازاڕەكەیان بە پارێزگاری 
هەولێر گوتووە، بڕیار بوو لیژنەیەك بۆ بەدواداچوونی 
كێشەكانی بازاڕەكە پێكبهێنرێت، بەڵام فریانەكەوتن و 

ئەو كارەساتەی لێكەوتەوە.
یاســین پێیوایە ســووتانی بازاڕەكــە كە هاوكاتە 
لەگەڵ تەواوبوونی گرێبەســتی خــاوەن دووكانەكان 
تەنیــا رێكەوتە و هیچ دەســتێكی لەپشــت نەبووە: 
"رووداوەكــە بەهــۆی شــۆرتی كارەبــا بــووە و هیچ 

كەسێكیش لەپشتی سووتانی بازاڕەكە نەبووە". 
گوتیشــی: "ئــەم بــازاڕە نــە تێكدەدرێــت و نە 

دەشگوازرێنەوە".
ســەبارەت بە زەرەر و زیانەكانیش، ئەنجوومەنی 
بازاڕەكە و بەرگریی شارستانی ئاماری جیاواز دەدەن، 
یاسین خدر دەڵێت: "زیانەكان نەخەمڵێنراون، بەڵام 

1800 دووكان سووتاون".
 عەمید شــوان عەبدولقادر، بەڕێوەبەری بەرگری 
شارســتانیی هەولێریش دەڵێت: "تەنیا 800 دووكان 

لە بازاڕی لەنگەی هەولێر سووتاون".

"زەرەر و زیانەكان نزیكەی 500 
ملیۆن دۆلارن"

ئەگەرچی هێشتا بەرگری شارستانی نەیتوانیوە 
نوێنەرێكــی  بــەڵام  بزانێــت،  زیانــەكان  زەرەر و 

دووكاندارەكانــی بازاڕی لەنگــە لەبارەی بڕی زەرەر 
و زیانی سووتانی بازاڕەكە دەڵێت: "2000 دووكان 
سووتاون و بڕی زیانەكەش بە نزیكەی 500 ملیۆن 
دۆلار مەزەنــدە دەكرێت، ئەمە تەنیا كەلوپەلی ناو 
دووكانەكانە جگە لە سووتانی دووكانەكان خۆیان".
بــازاڕی لەنگــەی هەولێر 18 پاســەوانی هەیە، 
لوقمــان واحیــد كە هــەر لــە ســەرەتاوە خۆی و 
كوڕەكەی پاســەوانی بازاڕەكــەن، گوتی: "بازاڕەكە 
18 پاســەوانی هەیــە و كاژێر 8ـی بەیانی بۆ 8ـی 

شــەو 9 پاســەوان و لە 8ـی شەویشــەوە تا 8ـی 
بەیانی 9 پاســەوانی هەیە، لە هەر دووكاندارێك 6 
هەزار وەردەگرین و مووچەی مانگانەمان 500 هەزار 

دینارە".

ئەندامی مەڵبەندی مووسڵی یەكێتییە

ئاسایش برایەكی خەسرۆ گۆران دەستگیر دەكات

33 تانە لە ئەنجامی هەڵبژاردن دراون

حەوت تانە درەنگ گەیشتنە كۆمیسیۆن بۆیە رەتكرانەوە

 )فۆتۆ: رووداو( بڕیار بوو لیژنەیەك بۆ بەدواداچوونی كێشەكانی بازاڕی لەنگە پێکبهێنرێت، بەڵام فریانەكەوتن و سووتا

ئەگەر بچێتە بەغدا

بەهۆی كێشەی كەمئاوییە

شكار ئەحمەد
رووداو - هەولێر

ئەگەرچی هێشــتا یەكلانەبووەتەوە كە نەوزاد 

هــادی، پارێــزگاری ئێســتای هەولێــر پۆســتی 
وەزیری شــارەوانی یان وەزیری كۆچ و كۆچبەران 
لە كابینەكــەی عادل عەبدولمەهــدی وەردەگرێ، 
بەڵام ناوی چەند كەسێك لەناو پارتی بۆ پۆستی 

پارێــزگاری هەولێــر دێــت، بەپێی یاســاش ئەو 
كەســەی دەبێتە پارێــزگاری داهاتــووی هەولێر، 
پێویســتە ئەندامی ئەنجوومەنی پارێزگای هەولێر 

بێ.

عەلی رەشــید، سەرۆكی ئێستای ئەنجوومەنی 
پارێــزگای هەولێــر یەكێكە لەو كەســانەی ناوی 
دەهێنرێــت بــۆ وەرگرتنــی پۆســتەكە. ئــەو بە 
)رووداو(ی گوت: "تاوەكو ئێســتا بەفەرمی لەنێو 
پارتی قســە لەگەڵ من نەكراوە بۆ وەرگرتنی ئەو 
پۆستە، پۆستی پارێزگار پۆستێكی سیادییە، بۆیە 
پێش ئەوەی لەنێو ئەندامانی ئەنجوومەنی پارێزگا 
دیاری بكرێت، دەبێت سەرۆكی حكومەتی هەرێمی 
كوردستان و سەرۆك بارزانیش رەزامەندی لەسەر 

بدەن".

بەپێی یاســا ئەو كەسەی بۆ پۆستی پارێزگار 
بەربژێــر دەكرێت، دەبێت ئەندامــی ئەنجوومەنی 
پارێزگا بێت. عەلی رەشید دەڵێت "بڕیارە نەوزاد 
هادی وەكو وەزیر لە بەغدا دەستبەكار بێت، بۆیە 
ئەم پۆســتە دەكەوێتە بۆشــاییەوە و لەوانەیە بۆ 
ماوەیەك بەوەكالەت لەلایەن جێگری پارێزگارەوە 

بەڕێوەببرێت". 
ئەنجوومەنــی  یاســای  "بەپێــی  گوتیشــی: 
ئەندامانــی  لــە  یەكێــك  پارێــزگاكان، دەبێــت 
ئەنجوومەنــی پارێــزگای هەولێــر بــۆ پۆســتی 
پارێــزگاری هەولێــر هەڵبژێردرێــت. لەبەرئەوەی 
فراكسیۆنی پارتی لە ئەنجوومەنەكە زۆرینەیە و 12 
ئەندامین، بۆیە یەكێك لــەو 12 ئەندامەی پارتی 
دەبێتە كاندید بۆ پۆســتەكە و بــە دەنگی 1+50 
متمانەی پێدەدرێت، كاتی خۆیشــی نەوزاد هادی 
ئەندامــی ئەنجوومەنــی پارێزگا بوو بــە زۆرینەی 

دەنگ هەڵمانبژارد و بوو بە پارێزگاری هەولێر".
لەنێو پارتیدا ناوی چەند كەسێك دەهێنرێ بۆ 
وەرگرتنی پۆســتەكە، بەڵام بارزان سدیق سوارە، 
ئەندامی فراكسیۆنی پارتی لە ئەنجوومەنی پارێزگای 
هەولێــر بە )رووداو(ی گــوت "بەربژێركردنی هەر 
كەسێك لە دەرەوەی ئەنجوومەنی پارێزگای هەولێر 

پێویستی بە هەمواركردنەوەی یاسای ئەنجوومەنی 
پارێزگا هەیە، ئەمەش لە پەرلەمان بڕیاری لەسەر 
دەدرێــت، لەبەرئەوەی هێشــتا ئەنجامی كۆتایی 
هەڵبژاردنی خولی پێنجەمی پەرلەمانی كوردستان 
پەرلەمانــی  ســوێندخواردنی  رانەگەیەنــدراوە، 
داهاتــووش زۆری ماوە، بۆیە زۆر دوورە كەســێك 
لــە دەرەوەی ئەنجوومەنی پارێزگای هەولێر ببێتە 

پارێزگار".
لەنێــو 12 ئەندامەكەی فراكســیۆنی پارتی لە 
ئەنجوومەنــی پارێــزگای هەولێــر، عەلی رەشــید 
بەهێزترین كاندیدە، ئەو دەڵێت: "تاوەكو ئێســتا 
لەنێو پارتی لەســەر ئەو بابەتە قســە لەگەڵ من 
و هیچ ئەندامێكی دیكەی فراكســیۆنەكە نەكراوە، 
بەڵام بەو هۆیەی من پێشــتر بەڕێوەبەری گشتی 
پلاندانان بووم لە وەزارەتی كشــتوكاڵ، هەروەها 
ســەرۆكی شــارەوانیی هەولێر بووم، چوار ساڵ و 
نیویشە سەرۆكی ئەنجوومەنی پارێزگای هەولێرم، 
بۆیــە ئەزموونی كارگێڕیــم زیاترە لــە ئەندامانی 
دیكەی فراكسیۆنەكەم، بەڵام ئەمە بەو مانایە نییە 
كە ئەندامانی دیكەی فراكسیۆنی پارتی شیاوی ئەو 
پۆستە نین، بەڵكو هەموویان كەسانی بەتوانان و 

دەتوانن ئەركەكە لەئەستۆ بگرن".

رووداو - هەولێر

بەرپرســانی عێراقی هۆشــداری دەدەن كە لە 
هەشت ساڵی داهاتوودا چوار ملیۆن كەس ئاوارە 
دەبن، بەڵام ئەمجارەیان هۆكارەكەی ئاگری شەڕ 
نییە. پێناچێ حكومەتی بەغداش هیچ پلان یان 
سەرمایەیەكی بۆ رووبەڕووبوونەوەی ئەو قەیرانە 

چاوەڕوانكراوە هەبێ.
بەگوێــرەی راپۆرتێكــی پرۆگرامــی ژینگــەی 
نەتــەوە یەكگرتــووەكان، عێــراق ســاڵانە 250 
هەزار كیلۆمەتر لە زەوییە كشتوكاڵییەكانی كەم 
دەبێتەوە و ناوچە بیابانەكانیش هەتا دێن فراوانتر 

دەبنەوە.
عێــراق  ژینگــەی  وەزارەتــی  بەرپرســانی 
بــە رۆژنامــەی ئەلیكترۆنــی )ئیندیپێندنــت(ی 
بەریتانییان راگەیاندووە ئەگەر هەوڵی گۆڕینی ئەو 
دۆخەی ئێستا نەدرێ، چاوەڕێی كۆچ و ئاوارەبوونی 
بە لێشــاوی خەڵكی ناوچە گوندییەكان دەكرێ. 
یوسف موئەیەد یوسف، كاربەدەستێكی وەزارەتی 
ژینگەی عێراق، بــە رۆژنامە بەریتانییەكە دەڵێ 
"قەیرانی داعش و ئۆپەراســیۆنە ســەربازییەكان 
سێ ملیۆن كەسی ئاوارە كرد، ئێستاش چاوەڕێ 
دەكەین لە هەشــت ساڵی داهاتوودا چوار ملیۆن 

كەس بەهۆی قەیرانی ئاوەوە ئاوارە ببن".
نزیكــەی 300 هــەزار كەس لــە زۆنگاوەكانی 
باشــووری عێراق دەژین كە لە ناوچەكانی نزیك 
لە خاڵی یەكگرتنەوەی هەردوو رووباری دیجلە و 

فوڕاتدا هەڵكەوتووە. راپۆرتەكەی )ئیندیپێندنت( 
ئاشكرای دەكات كە رووبەڕی زۆنگاوەكان لە یەك 
ســاڵی رابــردوودا 1200 كیلۆمەتریان فەوتاون و 
ئێستا 1200 كیۆمەتر چوارگۆشەیان لێماوەتەوە. 
بەگوێرەی راپۆرتێكی نەتەوە یەكگرتووەكانیش لە 
سەرەتای ئەمســاڵەوە 600 خێزان، لەو ناوچانە 

ئاوارە بوون.
كەمبوونــەوەی زەوییــە كشــتوكاڵییەكان و 
گۆڕانــی دیمۆگرافــی گوشــارێكی زۆر لەســەر 
ناوچە شارییەكان دروســتدەكات، دۆخی ئەمنی 
و ئاسایشــی ناوچــەكان ئاڵۆز دەكات و ئاســتی 
ناڕەزایەتــی جەمــاوەری زیاتــر دەكات، هەمــوو 
ئەمانەش لە درێژخایەندا دەكرێ ئاگری شەڕێكی 
نێوخــۆی نــوێ لە عێــراق خۆشــبكەن. بۆیەش 
یوســف موئەیەد پێیوایە "ئەم كێشــەیە چیدی 
تەنیا كێشەیەكی ژینگەیی نییە، بەڵكو كێشەی 
ئاسایشی كۆمەڵایەتی، ئاسایشی ئاو و ئاسایشی 
خۆراكیشــە. ئەم قەیرانە كاریگەری لەســەر زۆر 
پارێزگا دادەنێ و دەبێ بە كێشــەیەكی عێراقی، 

ناوچەیی و تەنانەت جیهانیش".
بەڵام كێشــەی ئــاوی عێراق تەنیــا لە دیوی 
باشووری رووبارەكانی دیجلە و فوڕات نەماوەتەوە 
و باكووری عێراقیشی گرتووەتەوە، بە تایبەتیش 
پارێزگاكانی سەلاحەدین و كەركووك. ئەزموونی 
سەرهەڵدانی داعش ئەوەی پیشان داوە كە ناوچە 
گوندییــەكان یەكێك لــە بنكە ســەرەكییەكانی 
كۆكردنەوەی لایەنگر و چەكداری ئەو گروپە بووە. 

نەســیر تارق، چالاكڤانی مەدەنــی لە گروپی 
پاراستنی دیجلە، لەبارەی هۆكاری ئەوە بە رۆژنامە 
بەریتانییەكــەی گوتــووە :"زۆربــەی جووتیاران 
خوێندەوارییــان نییە، شــتێكی ئەوتــۆ لەبارەی 
ئایینــەوە نازانن، زۆر كەم ئاگایان لە سیاســەتی 
نێوخۆییە. ئەوكات جیاوازیان لە نێوان هێزەكانی 
حكومەت و گروپە چەكدارەكان نەدەكرد، چونكە 

ئەوان تەنیا پێویستیان بە پارە بوو".
ژینگەییــەكان  قەیرانــە  بەرەنگاربوونــەوەی 
پێویستی بە چەندین ملیار دۆلارە، بەڵام بودجەی 
وەزارەتــی ســەرچاوەكانی ئــاوی عێــراق بەهۆی 
دابەزینــی نرخەكانــی نــەوت و خەرجییەكانــی 
قەیرانی داعشەوە لە 1.7 ملیار دۆلار بۆ 50 ملیۆن 
دۆلار كەمكراوەتەوە، لە كاتێكدا زۆربەی پارەكە بۆ 
مووچــەی فەرمانبەران دەڕوات. حكومەتی عێراق 
ئەستەمە بتوانێ لە نێوان كێشە هەنووكەییەكان 
بــۆ  خزمەتگــوزاری  دابینكردنــی  )لەوانــەش 
ئاوارەكان( و كێشە درێژخایەنەكان )چارەسەری 
كێشــە كەمئاوی و ئاوەدانكردنــەوەی ناوچەكان( 
هاوسەنگییەك دروستبكات. بەڵام وەبەرهێنانیش 

بە تەنیا بەس نییە.
پێشــووی  وەزیــری  ئەلجەنابــی،  حەســەن 
ســەرچاوەكانی ئاوی عێراق، پێیوایە لەو دۆخەدا 
وەبەرهێنــان بــە تەنیــا بەس نییــە و لەمبارەوە 
بە )ئیندیپێندنــت(ی راگەیانــد "فراوانبوونەوەی 
بیابانــەكان ناوەســێنرێ ئەگــەر چەندیــن ملیار 
وەبەرهێنان لە دروســتكردنی پشــتێنەی سەوزدا 

نەكرێ، بەڵام بۆ ئەوەی ئەمە بكەین پێویستمان 
بە ئاویش دەبێ".

بەگوێرەی ئامارەكانی وەزارەتی سەرچاوەكانی 
ئاوی عێــراق، داعش نزیكــەی 600 ملیۆن دۆلار 
زیانــی بە ژێرخانی بەنداوەكانی عێراق گەیاندووە 
و ئەو ژێرخانە پێویســتی بە چاككردنەوەی خێرا 
هەیە. جیا لەمە داعش كەرتی كارەبای عێراقیشی 
كارەبــاش  كەمبوونــەوەی  ئامانــج،  كردووەتــە 

هۆكارێكە بۆ ئەوەی جووتیارانی ناوچەكە نەتوانن 
ئاوی زەوییە كشتوكاڵییەكانیان بدەن.

جووتیارێكــی پارێــزگای نەینەوا بــە رۆژنامە 
بەریتانییەكەی راگەیاندووە :"پێشــتر 750 هەزار 
مەتر چوارگۆشەم دەكێڵا، بەڵام ئێستا ئەستەمە 
بتوانم 100 هەزار مەتر چواگۆشــە بكێڵم، لەبەر 

ئەوەی هەم ئاو و هەم كارەباش كەمبووەتەوە".
ئەو ناوچانە پێشتر بە سەبەتەی خۆراكی عێراق 

ناسرابوون، بەردەوامی ئەو قەیرانە لە درێژخایەندا 
زیانــی گەورە بە بەرهەمهێنانی عێراق و ئابووریی 
كشتوكاڵییەكەی دەگەیەنێ، بە جۆڕیك چاوەڕێ 
دەكــرێ لە ســاڵانی داهاتوودا بەهــۆی دابەزینی 
بەرهەمی نیوخــۆی و زۆربوونی هاوردەی خۆراك 
رێژەی بێكاریش لە عێراق بەرز ببێتەوە، لەوێشەوە 
قەیرانی نوێی ئەمنی جارێكی دیكە بەرۆكی عێراق 

بگرنەوە.

نەوزاد مەحموود
رووداو - سلێمانی

ناوەڕاســتی مانگی حوزەیرانی ئەمســاڵ، یەكەم 
بارە نەوتی كەركووك گەیشتە ئێران. ئەوە سەرەتای 
رێككەوتنێكی گەورەتر بوو لەنێوان بەغدا و تاران بۆ 
ئەوەی چیدیكە بەندەری جەیهانی توركی، وێستگەی 
گەیاندنــی نەوتی كەركــووك نەبێت بــۆ بازاڕەكانی 
جیهــان، بەڵام دوای كەمتر لە چــوار مانگ، قۆناغی 
نوێی سزاكانی ئەمریكا بۆ سەر ئێران هەموو شتێكی 
گۆڕی، بەپێی ســزاكان هەموو ئەو دەرگایانە لەسەر 
ئێران پێوەدەدرێن كە بازرگانیی نەوتی جووڵەی لێوە 

دەكات.
بەرپرســێكی ئیداریــی پارێزگای كەركــووك كە 
نەیویســت ناوی بڵاوبكرێتەوە، دەڵێ ئاگاداری بڕیارە 
نوێیەكانە بۆ دووركەوتنەوە لە ئێران و قەدەغەكردنی 
ناردنــی نەوتی كەركووك بۆ ئەو وڵاتە "بەڵام تاوەكو 
ئێســتاش هاتن و چوونی تانكەرەكانی گواستنەوەی 
نەوت بەردەوامن و رەنگە تاوەكو رۆژی دەستپێكردنی 

سزاكان نەوەستێ."
پێــش 16 ئۆكتۆبــەری 2017، رۆژانە 300 هەزار 
بەرمیل نەوتی كەركووك لەرێگای بۆرییە نەوتییەكانی 
هەرێمــی كوردســتانەوە رەوانەی بەنــدەری جەیهان 
دەكران، بەڵام هێرشــی سوپای عێراق و گرووپەكانی 
حەشــدی شەعبی بۆ دەستگرتن بەسەر كەركووك و 
ناوچەكانی دەوروبەری، دەسەڵاتی حكومەتی هەرێمی 
كوردســتانی بەســەر نەوتی شــارەكەوە نەهێشت و 

وەزیــری نەوتــی عێراق لەگــەڵ هاوتــا ئێرانییەكەی 
رێككەوتنێكیــان بۆ گواســتنەوەی نەوتی كەركووك 

واژۆ كرد.

بەپێی رێككەوتنەكە، لە قۆناغی یەكەمدا رۆژانە 30 
هەزار بەرمیل نەوت بە تانكەر رەوانەی ئێران دەكرێت 
و دواتــر بە بۆڕی دەســت بەجێبەجێكردنی قۆناغی 

دووەم دەكرێ، بەڵام رۆژی 26ی ئۆكتۆبەری ئەمساڵ، 
ئاژانسی رۆیتەرز بڵاویكردەوە كە بڕیاری راوەستاندنی 

نەوتی كەركووك لە واشنتنەوە دەرچووە. 

د.بێــوار خنســی، پســپۆڕی بــواری وزە دەڵــێ 
حكومەتــی بەغــدا لــە دوای 16 ئۆكتۆبەری ســاڵی 
رابــردووەوە كــە هەنــاردەی نەوتــی كەركووكــی بۆ 
بەندەری جەیهان وەســتاند، نزیكــەی 5 ملیار دۆلار 
زیانــی پێكەوتــووە "ئێســتا گەمارۆكانــی ئەمریــكا 
وایكــردووە بەغــدا خۆی داوا لە هەرێمی كوردســتان 
بــكات بۆ ئەوەی نەوتــی كەركووك جارێكی دیكە لە 

رێگای بۆڕیی نەوتی كوردستانەوە هەناردە بكرێت".
بــەڵام ئــەو هەناردنە وەك بێوار خنســی باســی 
دەكات، لەخــۆڕا نایەتــە ئــاراوە و دەبێــت بەغدا لە 
بەرامبــەردا یان كرێی گواســتنەوە بــدات یان مل بۆ 
هەندێك داواكاری كورد بدات "ئەگەر بەغدا پارە بدات 
و بۆ ناردنی هەر بەرمیلێك نەوت یەك دۆلاریش بدات، 
ئــەوا رۆژانە دەبێت 300 هەزار دۆلار بداتە حكومەتی 

هەرێمی كوردستان". 
ســەرەتای مانگــی تەمــووزی ئەمســاڵ جەبــار 
لعێبــی، وەزیری پێشــووی نەوتی عێــراق رایگەیاند 
كە بەمەبەســتی رەوانەكردنــەوەی نەوتی كەركووك 
لەڕێگەی بەندەری جەیهان، لەگەڵ هەرێمی كوردستان 
و توركیــا لە گفتوگۆداین و بڕیاری هەناردەكردنەوەی 
نەوتی كەركووك لەڕێگەی توركیاوە، دەكەوێتە سەر 
ئەنجامەكانــی گفتوگــۆی نێــوان بەغــدا و هەولێر و 
ئەنقــەرە. ئاماژەی بەوەش دا كــە رۆژانە 220 هەزار 

بەرمیل نەوت لە كەركووك بەرهەم دەهێنرێت.
ئەحمــەد عەســكەری، ئەندامــی ئەنجوومەنــی 
پارێزگای یەكێتی، دەڵێ ئەو بڕیارە نوێیەی ئەمریكا 
نەبووەتە هەواڵی گەرم لای كەركووكییەكان "چوونكە 

نەوتــی كەركووك لــە هەركوێوە بــڕوات و هەركەس 
بیكڕێ، پارەكەی بەغــدا وەریدەگرێ و كەركووك بۆ 
خۆی ســوودی لێنابینێ" گوتیشی "ئەو دانوستاندنە 
نوێیە نێوان هەولێر و بەغدا بۆ گواســتنەوەی نەوتی 
كەركــووك لە رێــگای بۆری كوردســتانەوە دەرفەتە 
بــۆ ئــەوەی حكومەتــی هەرێمی كوردســتان داوا لە 
بەغدا بكات لە پارەی نــەوت پترۆ دۆلاری كەركووك 
بدات، بەڵام ئایا حكومەتی هەرێمی كوردســتان ئەوە 

دەكات؟".
قازانجی گەورەی ئەو گەمارۆیەی ئەمریكا بۆ سەر 
ئێران، وەك ئەحمەد عەسكەریی باسیدەكات، رێگرتنە 
لەوەی رێگاوبانەكانی كەركووك زیاتر لە ئێستا وێرانتر 
ببــێ :"تانكــەر رۆژانە نەوتــی كەركووك بــۆ ئێران 
دەگوازێتــەوە، رێگاوبانەكانی كەركووك هەموو وێران 
بوون و زیانی ســەدان ملیۆن دینــار لەرێگاوبانەكان 
كەوتووە، هاتوچۆی خەڵك بەتــەواوی دژوار وقورس 

بووە".
ئەندامێكــی پارتــی لــە ئەنجوومەنــی پارێزگای 
كەركووك دەڵێت نازانن نەوتی كەركووك چی لێدێت 
و چۆن بەكاردەهێندرێ بەو پێیەی ئەوان لە شارەكە 
نەمــاون :"بــەڵام رێككەوتنی نێــوان هەولێر و بەغدا 
هەرچۆن بێت، باشتر وایە نەوتەكە لەرێگای بۆرییەوە 
بڕوات، چونكە بە تانكەر كەس نازانێ حساب چۆنە و 
چەند دەفرۆشرێ". محەممەد كەمال، گوتیشی" رێگای 
بۆری، رێگایەكی یاســاییە و ئەوكاتیش ئەنجوومەنی 
پارێــزگا و خەڵكی كەركووك دەتوانــن داوا لە بەغدا 

بكەن، پارەی پترۆ دۆلاریان بداتەوە". 

كێ لە شوێنی نەوزاد هادی دەبێتە پارێزگار؟

لە 8 ساڵی داهاتوودا 4 ملیۆن كەس 
لە عێراق ئاوارە دەبن

دەبێ ئەندامێكی 
ئەنجوومەن ببێتە 
پارێزگار

عەلی رەشید، سەرۆكی 
ئەنجوومەنی پارێزگای هەولێر

دوای راگرتنی نەوتی كەركووك بۆ ئێران

كەركووك چاوەڕێی گەڕانەوەی پارەی پترۆدۆلارە

ساڵانە 250 هەزار كیلۆمەتر لە زەوییە كشتوكاڵییەكانی كەم دەبێتەوە و ناوچە بیابانەكانیش هەتا دێن فراوانتر دەبنەوە.

نەوزاد هادی، پارێزگاری هەولێر 

پێش 16 ئۆكتۆبەری 2017، رۆژانە 300 هەزار بەرمیل نەوتی كەركووك لەرێگای بۆریی نەوتی كوردستانەوە رەوانەی بەندەری جەیهان دەكران

124 شەڕڤانی یەپەگە گەڕاونەتەوە ئەڵمانیاراپۆرت
رووداوـ هەولێر

دەزگا ئەمنییەكانی ئەڵمانیا رایانگەیاند لە پێنج ساڵی رابردوودا 124 شەڕڤان كە بۆ شەڕی دژی داعش روویان لە سووریا كردبوو، گەڕاونەتەوە 
ئەلمانیا. وەزارەتی ناوخۆی ئەڵمانیا لە وەڵامی پەرلەماندا ئاماژەی بۆ ئەوە كردووە زانیارییان نییە هیچ ئەڵمانییەك چووبێتە ریزەكانی پێشمەرگەوە. 

ئوللا یەلپكی، سیاسەتكاری پارتی چەپی ئەڵمانیا رەخنەی لە دەزگا ئەمنییەكان گرتووە بەهۆی ئەوەی لێپرسینەوە لە شەڕڤانە ئەڵمانییەكانی یەپەگە 
دەكرێ و ئەو رێكخراوە بە رێكخراوێكی تیرۆریستی لە قەڵەم دەدرێ، پێیوایە لێكۆڵینەوە لەو شەڕڤانانە بێمانەیە.  

رووداو - هەولێر

زیاتر لە چوار ساڵ بەسەر هێرشەكانی رێكخراوی 
داعش و ســاڵێك بەسەر رووخانی خەلافەتەكەیاندا 
لــە عێــراق و ســووریا تێدەپــەڕێ، بەڵام هێشــتا 
پرســیارەكان ســەبارەت بە چۆنێتی دروستبوون، 
پەرەســەندن، پێكهاتــە و داهاتــووی رێكخراوەكە 
دوای رووخانی خەلافەت پرسیاری زیندوون. دكتۆر 
هیشــام ئەلهاشــمی، لێكۆڵەری میوان لە ناوەندی 
لێكۆڵینەوەی رووداو، لە راپۆرتێكدا كە بۆ یەكەمجار 
لــە )رووداو( بــاو دەكرێتــەوە، وەڵامــی زۆر لــەو 

پرسیارانە دەداتەوە.
رێكخراوی داعش لە ساڵی 2014 بەهۆی تێكدانی 
ســنووری نێــوان عێــراق و ســووریا و توندوتیژیی 
لەســنووربەدەریان ناوی دەكرد، بەڵام ئەلهاشــمی 
پێیوایــە دوو قۆناغــی دیكــە پێــش رووداوەكانی 
2014 هــەن كە بۆ تێگەیشــتن لــە داعش گرنگن، 
قۆناغــی یەكەمیــان لە 2010 دەســتپێدەكات كە: 
"كۆكردنەوەی پێكهێنەرە بەهێزەكان لە چواردەوری 
بەغدادی لــە خۆدەگرێ، قۆناغی دووەمیشــیان لە 
2013 دەســتپێدەكات و بریتییــە لــە: راگەیاندنی 
یەكخســتنی لقەكانی عێراق و شــام و جیابوونەوە 

لە ئەلقاعیدە".
ئەبوبەكر بەغدادی ســەركردەی داعش، لە رۆژی 
29ی حوزەیــران خەلافەتەكەی راگەیاند. دوو مانگ 
دواتر و پاش هێرشەكانی داعش بۆ سەر سنوورەكانی 
هەرێمی كوردســتان، هاوپەیمانێتیی نێودەوڵەتیی 
دژی داعش بە دەستپێشــخەری و ســەركردایەتیی 
ئەمریكا راگەیێندرا. وەك لە راپۆرتەكەی لێكۆڵەرە 
عێراقییەكەدا هاتــووە، ئامانجی هاوپەیمانێتییەكە 
تەنیا لێدانی ســەربازیی رێكخراوەكە نەبوو، بەڵكو 

هەڵمەتێكی فرەلایەن لەئارادا بووە.
بەگوێــرەی راپۆرتەكــەی ئەلهاشــمی، ئامانجی 
هاوپەیمانییەكــە بریتی بوو لــە: "لەناوبردنی توانا 
ســەربازییەكانی داعــش، دەركردنیــان لــە شــار 
و شــارۆچكەكان، رێگرتــن لــە هاتنــی شــەڕكەرە 
بیانییەكان بۆ ســەر خاكی خەلافەت، رێگەگرتن لە 
كۆچی پێچەوانەی ئەو كەسانە )بۆ وڵاتانی دەرەوەی 
سنووری داعش(، وشككردنی سەرچاوە داراییەكانی 
تیرۆر، كردنەوەی كۆدە نهێنییەكانی داعش لەبواری 
كارگێڕی و كادیرەكانی دیوان و كۆڵەكە داراییەكان 
و زەكاتــی ناوەندی رێكخراوەكــە، بە ئامانجكردنی 
بنكەكانی پەرەپێدانی سەربازی و كیمیایی داعش و 

بە ئامانجكردنی سەركردە دیارەكانی داعش".

  لێدان لە سەركردەكان
لە سەرەتای شــەڕی ئەمریكا و هاوپەیمانانەوە 
لــە دژی رێكخــراوە تیرۆریســتییەكان، لێــدان لــە 
ســەركردایەتی و عەقڵــە پلاندانەرەكانی رێكخراوە 
تیرۆریســتییەكان بەشــێكی سەرەكی ســتراتیژی 
بەرەنگاربوونــەوەی تیــرۆر بــووە. ئەلهاشــمی لە 
راپۆرتەكەیــدا ئــەوە دەخاتــەڕوو كە لــە كۆی 43 
ســەركردەی دامەزرێنەری داعش، 42 یان كوژراون، 
هەروەهــا 79 ســەركردەی پلــە یــەك و زۆرینەی 
ســەركردە مەیدانی و ناوەندییەكانی رێكخراوەكەش 
لەناوبــردراون، لەوانــەش ســەكردە و كادیرەكانــی 
دیوانــی راگەیاندنی ناوەندیی داعش، بە تایبەتیش 
ئەبومحەممــەد فورقانی )ناســراو بــە دكتۆر وائل 
حەســەن فەیاز(، تەها ســوبحی فەلاح )ناسراو بە 
ئەبوو محەممەد ئەلعەدنانی(، ئەیاد عەبدولڕەحمان 
ئەلعوبەیــدی )ناســراو بــە ئەبــو ســاڵح حەیفا(، 
یاریدەدەری ئەیاد حامد محل جومەیلی )ناسراو بە 

نووســتوو هــەن. لــە ســووریاش نزیكــەی 3000 
چەكــداری چالاك هــەن، كە 12 هــەزار چەكداری 
نووســتوو پشــتگیری لوجیســتیكییان پێشكەش 

دەكەن".
بە گوێرەی راپۆرتەكە، پاشــماوەكانی داعش لە 
عێراق تاوەكو ئێســتاش ســەر بــە بەغدادین و لەو 
ناوچەیــەی بــە "سێگۆشــەكانی مەرگ" ناســراوە، 
دەستكەوتی گەورەیان هەبووە. 15 هەزار چەكداری 
چالاك و نووســتووی داعش لە سووریاش "زۆربەی 
كات هەوڵــدەدەن بــە زۆر و بە زەبری هەڕەشــەی 
كوشــتنیش بــێ بەیعەت لە جیهادییــە كۆنەكان و 

ئەندامانی پێشووی قاعیدە وەربگرن".
نزیكەی ســاڵێك بەسەر رووخانی خەلافەتەكەی 
داعشدا تێدەپەڕێ، بەڵام راپۆرتەكە هۆشداری دەدات 
كە "دەستكەوتەكانی داعش لەسەر ئاستی جیهان لە 
زیادبوون و بەهێزبووندان"، بە تایبەتیش لە یەمەن، 
ئەفغانســتان و رۆژئاوای ئەفریقــا. بەو پێیەش كە 
ئێســتا شــانەكانی داعش لە سێ كیشوەری ئاسیا، 
ئەوروپا و ئەفریقا بڵاوبوونەتەوە، ریشەكێشــكردنی 

رێكخراوەكە ئەستەم دەبێ.

  هەیكەلی داعش 

لە 2018
نەمانــی خەلافــەت و لەدەســتدانی ٪98ی ئەو 
ناوچانەی پێشــتر كۆنتڕۆڵی كردبــوون، رێكخراوی 

داعشــی ناچاركــردووە بــە هەیكەل و رێكخســتنی 
رێكخراوەكەدا بچێتەوە. ئەلهاشمی دەڵێت كە ئەمساڵ 
داعش 14 دیوانی لەدەستداوە. ئەم دیوانانە پێشتر 
رۆڵی وەزارەتیان لە خەلافەتەكەی داعشدا دەبینی. 
ئەو 14 دیوانەش بریتین لە "دیوانی ستەملێكراوان، 
دیوانی دەعوە و مزگەوتەكان، دیوانی سەربازگیری، 
دیوانــی بەیتولمــال، دیوانــی پــەروەردە، دیوانــی 
كشتوكاڵ، دیوانی دەستكەوت و داهاتەكان، دیوانی 
حەســبە، دیوانی زەكات، دیوانی ئاسایشی گشتی، 
دیوانــی راگەیاندنی ناوەندی، دیوانی تەندروســتی، 

دیوانی پایەكان و دیوانی خزمەتگوزارییەكان".
راپۆرتەكــە بە پشتبەســتن بــە دانپێدانانەكانی 
سەدام جەمەل )ناسراو بە ئەبو روقییە ئەلئەنساری( 
و دكتۆر ئیســماعیل عیســاوی )ناســراو بــە زەید 
ئەلعێراقــی( ئاماژە بــۆ ئەوە دەكات كــە پەیكەری 
رێكخراوەكە بەو شێوەیەی لێكراوە "والی كە جێگری 
بەغدادییــە لــەو ویلایەتــە، ئەندامــی ئەنجوومەنی 
شــوورا و لیژنەی رێپێدراوە". والییەكە سێ جێگری 
هەیــە كە یەكەمیان بۆ ناوەندە ئەمنی و ســیخوڕی 
پەرەپێدانــی  و  دروســتكردن  ســەربازییەكان،  و 
پۆســتە تایبەتەكانە. جێگری دووەمیان بۆ ناوەندە 

“داعش لە ساڵی 2018 دا خاوەنی 1.5 بۆ دوو ملیار 
دۆلارە، ئەوەش دەیكات بە دەوڵەمەندترین رێكخراوی 

تیرۆریستی لە مێژووی هاوچەرخدا.

  داعش لە عێراق
لە چەند مانگی رابردوودا دەنگۆی دەركەوتنەوەی 
چەكدارانی داعش لە پارێزگاكانی كەركووك، دیالە و 
ســەلاحەدین بڵاوبوونەتەوە. ئەلهاشمی كە ساڵانێك 
راوێــژكاری ناوەندەكانی لێكۆڵینەوە لە تیرۆر بووە، 
هۆشداری دەدات كە "لە ماوەی سێ مانگی رابردوودا، 
كارە تیرۆریستییەكان لەسەر رێگای شار و گوندەكان 
زیــادی كــردووە، بە جۆرێك كــە زۆر لە گوندەكانی 
نزیك شارەكانی ئەو ناوچانە چیدی هەست ناكەن لە 

دەست داعش رزگاركراون".
راپۆرتەكــە جەخــت لــەوە دەكاتــەوە كــە نابێ 
فۆكەسە ئەمنی و میدیاییەكان تەنیا لەسەر رێگاكانی 
دیالە بۆ كەركووك، سەلاحەدین بۆ كەركووك و بەغدا 
بۆ كەركووك بێت، چونكە "ناوچە هەن لە باشووری 
نەینەوا، رۆژئاوای ئەنبار، باكووری رۆژهەڵاتی دیالە، 
باشووری رۆژئاوای كەركووك، رۆژئاوای سەلاحەدین، 
جەزیرە و ســامەرا كە پێویســتیان بــە چاودێری و 

بڕیاری یەكلاكەرەوە و زەبری توندی ئەمنی هەیە".
ئەلقاعیدەی عێراق كە دواتر رێكخستنەكانیان لەناو 
داعشدا توانەوە، لەدوای هەڵمەتی سەحوە خۆیان لە 
بیابانە دوورەدەســتەكانی ئەنبار حەشار دا. گومان 
دەكرێ داعش هەمان تەكتیك بۆ خۆڕێكخســتنەوە، 
كۆكردنەوەی ئەندام، پارە، رێكخستنەوەی شانەكان، 

پڕوپاگەندەی میدیایی و هەڵسانەوە بەكاربهێنێ.
كارە  "نەخشــەی  راپۆرتەكــە  گوێــرەی  بــە 
تیرۆریستییەكانی داعش )لە چەند مانگی رابردوودا( 
ئەوە پشتڕاســت دەكەنەوە كــە داعش پرۆگرامێكی 
پــان بــۆ دانراوی هەیــە لە پێناو بەدیهێنانی ســێ 
ئامانجدا، یەكەمیان: بڕینــی رێگای دەرەوەی نێوان 
پارێزگاكان و دروســتكردنی سێگۆشەكانی مەرگ و 
خۆحەشاردان لەو ناوچانەی لەڕووی تۆپۆگرافییەوە 
ئاڵۆزن. ئامانجــی دووەمیان لێدانە لەو نزیكبوونەوە 
كۆمەڵایەتییــەی كە لــە ماوەی رابــردوودا هاتووەتە 
ئاراوە و یەكگرتنەوەی عێراقییەكان لەدژی داعشــی 
لێكەوتووەتەوە، ئەمەش لە رێگەی كوشــتن لەسەر 
شوناســی تایفی، مەزهەبی و سیاســییەوە دەكات. 
ســێیەم و دواییــن ئامانجیشــی بریتــی دەبــێ لــە 
گەمارۆدانی باڵی شــارەكان لــەڕووی ئابوورییەوە و 
گۆڕینی ناوچە كشــتوكاڵییە كــراوەكان بۆ بارەگا و 

ناوەندی كۆنتڕۆڵی خۆی.
چالاكییەكانی ئەمدواییەی داعش لە پارێزگاكانی 
باكــوور و ناوەڕاســتی عێــراق ئاماژەیەكی روونن بۆ 
ئەوەی ئەو رێكخراوە خەریكە خۆی رێكدەخاتەوە و بە 
بۆچوونی ئەلهاشمی "ئێستا توانای دەستپێشخەرییان 
لە كاری تیرۆریســتی ســنوورداردا هەیە". بێجگە لە 
رەوانەكردنــی هێزی ئەمنی زیاتــر بۆ ئەو ناوچانە و 
دروســتكردنی ســەرچاوەی هەواڵگریــی نێوخۆیی، 
لێكۆڵەرە میوانەكــەی ناوەندی لێكۆڵینەوەی رووداو 
كۆمەڵێك پێشنیاز بۆ پۆلیســی عێراق دەخاتەڕوو، 
لەوانەش: دەورییەی 24 كاژێری بۆ هەموو 10 هەتا 
15كیلۆمەترێــك. دانانی خاڵ و تــاوەری چاودێریی 
پتــەو. بنكەی ئاسایشــی بەرپەرچدانــەوەی خێرا. 
چاودێریكردنــی ناوچــەكان بــە كامێــرا و فڕۆكەی 
بێفڕۆكــەوان. دانانــی هێڵــی گــەرم و بەهێزكردنی 
پەخشی تۆڕەكانی پەیوەندی كە ئێستا وەك ئەوەیە 

لەو ناوچەیە هەر نەبێ. 

ئەبوو یەحیا عێراقی( كە ئەركەكەیان بە "كەســانی 
بێبایەختر لەڕووی كاریزما، پێشــینەی مێژوویی و 
ئەزموونی كارگێڕی و دارایی و ئاسایشی رێكخراوەكە 

درا".

  جوگرافیا، ویلایەتەكان و 
    چەكدارانی خەلافەت

لە چوار ساڵی رابردوودا لێكۆڵینەوەی جۆراوجۆر 
لەبارەی پێكهاتەی ئیداری و سیاسی داعش كراون، 
ئەلهاشــمی دەڵێت بڵاوكراوەی بینراوی "ســەرحی 
خەلافەت" كە داعش بــاوی كردووەتەوە، هەوڵێك 
بوو بــۆ ئــەوەی :"شــێوازی بەڕێوەبردنی حوكمی 
خەلافــەت و لامەركەزییــەت لــە ئیســامدا" شــی 

بكاتەوە.
"ســەرحی خەلافەت" كــە ماوەكەی 14 خولەك 
و 58 چركەیە، باســی 35 شــار دەكات كە بەسەر 
19 ویلایەت لە عێراق و ســووریا دابەشی كردوون. 
بــە گوێرەی راپۆرتی شــارەزا عێراقییەكــە :"ناوی 
عێراق و شــام لەگەڵ 16 ویلایەت لە وڵاتانی دیكە 
بەكارهاتووە و ســاڵی 2018 كۆمەڵێك ناوچەی لە 
ویلایەتی شــامدا كۆكردوونەتەوە كە بەم شێوەیەن 
:جزیرە، بەرەكە، خەیر، رەققە، دیمەشق، حەلەب، 
حمس، حەما و فوڕات. ویلایەتی عێراقیش: بەغدا، 
ئەنبــار، ســەڵاحەدین، فەلوجــە، دیالــە، باكووری 

بەغدا، باشوور، نەینەوا، كەركووك و دیجلەن.
بەگوێــرەی راپۆرتەكــە، لــە دەرەوەی عێراق و 

ســووریاش كۆمەڵێــك ناوچــە لە چــوار ویلایەتدا 
كۆكراونەتــەوە كە پێكهاتوون لــە: نەجد، حیجاز، 
ســینا، بورقە، تەڕابلس، فەزان، جەزائیر، رۆژئاوای 
ئەفریقــا، لێــواری ســەوز، خۆراســان، قەوقــاز، 
عەدەن، شــبوە، حەزرەمۆت، سەنعا و بەیزا". چوار 
ویلایەتەكــەی دەرەوەی شــام و عێــراق بریتین لە 
"ویلایەتی خوراسان )بە كەمتر لە 1000 چەكداری 
چــالاك و 4000 چەكــداری نووســتوو(، ویلایەتی 
رۆژئــاوای ئەفریقــا )بە نزیكــەی 3000 چەكداری 
چالاك و 12 هەزار چەكداری نووســتوو(، ویلایەتی 
حەرەمەیــن و یەمەن )بە كەمتر لە 500 چەكداری 
چــالاك و نزیكــەی 2000 چەكــداری نووســتوو(، 
ویلایەتی سینا )بە كەمتر لە 200 چەكداری چالاك 

و نزیكەی 800 چەكداری نووستوو(.
لە دوای رزگاركردنی پارێزگای مووســڵ و رەققە 
لە ســاڵی 2017، گومان دەكرا ئەمســاڵ خەلافەت 
بە تەواوەتی لەناوچووبێ و جگە لە چەند بەشێكی 
رۆژهەڵاتــی فــورات داعــش ناوچەیەكــی دیكــەی 
بەدەســتەوە نەمابێ، بەڵام هیشــام ئەلهاشــمی بە 
پشتبەســتن بە مەزندەكان ئامــاژە بۆ ئەوە دەكات 
كە "چەكدارە چالاكەكانی رێكخراوی داعش لە عێراق 
2000 چەكدارن و لە پشــتیانەوە 8000 چەكداری 

شەرعییەكان، داد، دەعوە، ستەملێكراوان، بەیعەت، 
مزگەوت و عەشیرەتەكانە و جێگری سییەمیشیان بۆ 
ناوەندە خزمەتگوزارییەكان، راگەیاندن، تەندروستی، 

دارایی، زەكات و باجەكانە.
بەپێــی راپۆرتەكــە، ویلایەتەكان بەســەر چەند 
بەشــێكدا دابەش دەبن كە دەسەڵاتی لامەركەزییان 
هەیــە و بەغــدادی دەیداتە والــی، هەروەها لە پاڵ 
دیوانەكان دەســتە و نووسینگەش هەن كە بریتین 
لــە دەســتەی كۆچ، دەســتەی كاروبــاری خێزان و 
شــەهیدان، دەســتەی توێژینــەوە و لێكۆڵینــەوە، 
كارگێڕیی ویلایەتە دوورەدەســتەكان، نووسینگەی 

پەیوەندییە گشتییەكان و عەشیرەتەكان.

  داعش و ئەوروپا
ئــەو نووســینگە و دەســتانە لەنــاو تۆڕێكــی 
تایبەتمەنــد بــە كاروبــاری دەرەوەی ویلایەتــەكان 
كۆكراونەتەوە، پەیكەرەكەشیان هاوشێوەی پەیكەری 
نووســینگەی ویلایەتە تایبەتەكانە، ئەگەر ئەوروپا 

ویلایەتێكی بەشبەشكراو بێت.
راپۆرتەكــەی ئەلهاشــمی هۆشــداری دەدات كە 
نووســینگەی ویلایەتە تایبەتەكان "مەترسیدارترین 
نووســینگەیە بۆ رۆژئاوا، لە كاتێكدا نزیكەی 3000 
بــۆ 3500 چەكداری گەڕاونەتــەوە ئەوروپا كە هیچ 
كۆنترۆڵێكیان لەســەر نییە و ناویشــیان لە لیستی 
دەزگا ئەمنییەكانــی ئەوروپادا نییە، زۆرینەشــیان 
مەشقی ســەربازی، شەرعی و ئەمنییان وەرگرتووە 
و لە شێوەی گروپی 9 بۆ 21 كەسی ئامادەكراون و 

هەمووشیان هەڵگری بیری جیهادین.
بەغــدادی لە گوتارەكەی ئابــی 2018ی خۆیدا، 
لەبری ئەوەی داوای هێرشــی راســتەوخۆ لە عێراق 
و ســووریا بكات، داوای لە هێزەكانی داعش كرد لە 
كۆچی پێچەوانەدا بەرەو ئەفریقا و خۆراســان بچن، 
بە بۆچوونی هیشــام ئەلهاشمی داعش "ئامانجیەتی 
تۆڵە لە دەســەڵاتە عەرەبییەكان بكاتەوە و پەنا بۆ 

كوشتنی هەڕەمەكی لە ئەوروپا بەرێ".

  پارە و بازرگانیی داعش
لە سەرەتای ســەرهەڵدانی داعشەوە وشككردنی 
ســەرچاوە داراییــەكان و رێگریكــردن لــە بازرگانی 
داعش بەشێكی گەورە لە هەوڵەكانی هاوپەیمانێتیی 
نێودەوڵەتی بوونە. بــە گوێرەی راپۆرتەكە لوتكەی 
توانای دارایی رێكخراوەكە لە ئادار تاوەكو حوزەیرانی 
2015 بووە، لەو ماوەیەدا داعش دەستی بەسەر 5.5 
بۆ 7 ملیار دۆلاردا گرتووە. سەرچاوەی ئەو داهاتەش 
فرۆشتنی نەوت، پارەی كاشی بانكەكان، فرۆشتنی 
چەك، قاچاخی شــوێنەوارەكان، دەستگرتن بەسەر 
كەلوپەل و موڵكی حكومەت، ســەندنی ســەرانە لە 
خەڵك و بازرگانان، فرۆشــتنی مادە هۆشبەرەكان و 

سەپاندنی باج و زەكات بووە. 
داعش بە دەوڵەمەندترین رێكخراوی تیرۆریســتی 
جیهان لە مێژووی هاوچەرخدا لەقەڵەم دەدرێ، بەڵام 
لــە بواری بازرگانی و وەبەرهێنانیش بە رێكخراوێكی 
چالاك لە قەڵەم دەدرێ. بە گوێرەی راپۆرتەكە، داعش 
توانیویەتی لە رێگەی تۆڕی "راوی" بە سەرۆكایەتی 
"فــەواز محەممەد جوبێر ئەلڕاوی" 700 ملیۆن دۆلار 
سپی بكاتەوە و بۆ دەرەوەی سووریا، عێراق و لیبیا 
بیگوازێتەوە و لە بوارەكانی بازرگانی، پیشەســازی، 
خانووبــەرە و تەكنەلۆژیــا وەبەرهێنانیــان پێبكات. 
داعــش 400 بــۆ 600 ملیــۆن دۆلار وەبەرهێنانــی 
لــە عێراق و ســووریا هەیە بۆ ئــەوەی وەكو داهاتی 
نێوخۆیی لە هــەر ویلایەتێك بەكاریان بهێنێ.. بەو 
پێیەش شارەزا عێراقییەكە ئاماژە بۆ ئەوە دەكات كە 

داعش لە خەلافەتێكی ئاشكراوە بۆ هەڕەشەیەكی نادیار

هیشام ئەلهاشمی، لێكۆڵەری بواری بەرەنگاربوونەوەی تیرۆر:

                 چەكداری 
داعش گەڕاونەتەوە 

ئەوروپا

3500

لە 43 
سەركردەی 

دامەزرێنەری 
داعش، 42یان 

كوژراون

 79
سەركردەی پلە 

یەكی داعش 
كوژراون

ئێستا داعش 
خاوەنی 2 ملیار 

دۆلارە

داعش لە عێراق و سووریا 25000 
چەكداری چالاك و نووستووی هەیە

داعش بەزەبری 
هێز بەیعەت لە 

کۆنە قاعیدەکان 
وەردەگرێت

داعش 600 ملیۆن 
دۆلار وەبەرهێنانی 

لە سووریا و 
عێراقدا هەیە

رووداو: حكومەتی داهاتووی عێراق رووبەڕووی 
چ جۆرە تەحەددیەك دەبێتەوە؟ 

لوقمــان فەیلــی: تەحەددیاتــی جۆراوجۆری 
رووبــەڕوو دەبێتەوە. بەشــێكیان پەیوەندیدارن 
بەدۆخی نێوخۆی عێراق، بەشێكیان پەیوەندییان 
بەجیۆپۆلیتیكی ناوچەكەوە هەیە. ئەركێكی زۆر 
قورس لــە هەمــوو روویەكەوە دەكەوێتە ســەر 
حكومەت، هەر بۆیــە زۆر گرنگە حكومەت كارە 
لــە پێشــینەكانی خــۆی دیاری بــكات، چونكە 
و  قووڵــن  و  زۆرن  تەحەددییــەكان  ژمــارەی 

چارەسەركردنیشیان ئاسان نین. 
رووداو: ســەرۆكوەزیران رۆڵــی دەبێــت لــەم 
تەحەددیانــە، بەتایبەتــی ئەم ســەرۆكوەزیرەی 
راســپێردراوە كە لە پۆستەكانی پێشوویدا چەند 

جارێك دەستی لەكاركێشاوەتەوە؟
لوقمــان فەیلــی: ســەختە بــۆ بەرپرســێك 
ئامادەیــی هەبێــت بــۆ ئەنجامدانــی كارێــك، 
هاوكاتیش بەردەوام بیر لە دەستلەكاركێشانەوە 
بكاتــەوە. بەپێچەوانــەوە بەرپــرس دەبێ هزری 
بەرەنگاربوونــەوەی تەحەددییەكانــی هەبێت و 
رێگەچارەشــی بۆ بدۆزێتەوە. هەروەها دەبێت وا 
بیربكاتەوە كە هەموو شتێك چارەسەر دەكرێ، 
بــەڵام لــە چوارچێــوەی لۆژیــك و هەماهەنگی 
نێــوان هەمــوو لایەنــەكان. ئەركی سەرشــانی 
ســەرۆكوەزیران دكتــۆر عــادل عەبدولمەهــدی 
ئاســان نییە و هیچ كەسایەتییەكیش هەرچەندە 
بەهێزیــش بێــت، ناتوانــێ بەتەنیا كێشــەكان 
چارەسەر بكات، ئەگەر ئەنجوومەنی نوێنەران و 
كوتلە سیاسییەكان و تەنانەت حكومەتی هەرێم 

هەماهەنگی لەگەڵ نەكەن، چونكە تەحەددیەكان 
گەورەن.

عەبدولمەهــدی  عــادل  پێتوایــە  رووداو: 
ســەرۆكوەزیرانێكی بەهێز بێــت لە كاتێكدا هیچ 

كوتلەیەكی پەرلەمانیی نییە؟
لوقمان فەیلی: عەبدولمەهدی خۆی كەسێكی 
حیزبی نییە، ئەمە دژیەكە، چونكە پەرلەمانێك 
لەنێــو دەیان حیزبی سیاســیدا هەڵبژێــردراوە، 
كەچــی ســەرۆكوەزیرانێكی دەستنیشــان كــرد 
كە حیزبی نییە. ئەمە پرســی شــەقام و پرسی 
واقیعە. هەروەها هیچ كوتلەیەك نییە بانگەشەی 
ئەوە بكات كە ســەرۆكوەزیران لە كوتلەی ئەوە 
و هیچ كوتلەیەكیش نییە بڵێت كە ســەدا ســەد 
پشــتیوانی دەبێت. ئەمەش جۆرێكە لە كێشــە. 
كاتێــك كەســێك هەڵدەبژێردرێــت بۆ پۆســتی 
ســەرۆكوەزیران كــە حیزبــی نییە، مانــای وایە 
حیزبەكان كێشەیان لەگەڵ شەقام هەیە و خاڵی 
لاوازییان هەیە و ناتوانن رووبەڕووی گەل ببنەوە. 
لەكاتێكدا شەقام پێویستی بەچارەسەركردن هەیە 
و بێزارە لە بەڵێن و دروشم. دەرئەنجام لەنێو ئەو 
تەحەددیانەی رووبەڕووی عەبدولمەهدی دەبنەوە، 
تیمێكی راستەوخۆی هەیە و كابینەیەكیشی هەیە 
هاوســۆزە لەگەڵی و كوتلە سیاســییەكانیش بۆ 
ئەوەی رووی خۆیان سپی بكەنەوە، دەبێ سازش 
لە بەشێك لە دەستكەوتەكانیان بكەن كە پێشتر 
دەستیانكەوتووە بۆ پشتیوانیكردن لە حكومەت. 
بەپێچەوانــەوە ئەگــەر كوتلــە سیاســییەكان و 
تەنانەت حكومەتی هەرێمی كوردستان وا مامەڵە 
بكەن كە خۆیان ســەركەوتوو بــن و حكومەتی 

كورد دەبێ بە سێ كێشەوە 
بچێتە بەغدا نەك 20 كێشە

لوقمان فەیلی، باڵیۆزی پێشووی عێراق لە ئەمریكا بۆ )رووداو(:

لە ساڵی 2010 تاوەكو 2013 باڵیۆزی عێراق بوو لە ژاپۆن. زیاتر لە 20 ساڵ 
لە ئەمریكا ژیاوە، بۆیە ساڵی 2013 پۆستی باڵیۆزی عێراقی پێدرا لە ویلایەتە 

یەكگرتووەكانی ئەمریكا و لە 24ی تەمموزی 2016 نامەی كۆتاییهاتنی كارەكەی 
بڵاوكردەوە. شارەزایی لە كارگێڕی كار و ژمێریاریدا هەیە. لوقمان عەبدولڕەحیم 

فەیلی لە هەڤپەیڤینێكدا لەگەڵ )رووداو( باسی تەحەددییەكانی بەردەم حكومەتی 
داهاتووی عێراق و كاریگەریی سزاكانی ئەمریكا لەدژی ئێران، بۆ سەر هەرێمی 

كوردستان و عێراق دەكات.

هەڤپەیڤین: هیوا جەمال
رووداو - هەولێر

هەرێمی كوردستان 
ناتوانێ خۆی لە 
سزاكانی سەر ئێران 
بدزێتەوە

ناكرێ 
ئەولەویەتی كورد 
جێبەجێكردنی 
ماددەی 140 بێ

ئەستەمە 
كێشەكانی عێراق 
بە حكومەتێكی 
ناحیزبی چارەسەر 
بكرێن

حكومەتەكەی 
عەبدولمەهدی 
بەرەڕووی 
تەحەددی زۆر 
دەبێتەوە

كونسوڵگەری 
ئەمریكا زانیاری 
كۆدەكاتەوە لەبارەی 
جموجۆڵی كورد بە 
ئاراستەی ئێران 

هاوكێشەی 
نێودەوڵەتی رێگە 
بەدروستبوونی 
دەوڵەتی 
كوردستان نادات 

ناوەند شكســت بهێنێ، ئەوە پرۆسەی سیاسی 
شكســت دەهێنێ و هەمــوو لایــەك زەرەرمەند 

دەبن.
رووداو: تاوەكــو ئێســتا كارنامەی حكومەتی 
داهاتــووت بینیوە، هیچ شــەفافیەتێك هەیە بۆ 

ئەوەی بزانرێت لە داهاتوودا چی دەكرێت؟ 
لوقمــان فەیلــی: كارنامەكــە، وەك ئەوانــی 
پێشــوو باس لــە بەرەنگاربوونــەوەی گەندەڵی 
لــە  و هێڵــە گشــتییەكان دەكات. كێشــەكە 
نێوەڕۆكەكەدایە. واتە چ پرۆژەیەك لەبەردەستە 
بــۆ بەرەنگاربوونــەوەی گەندەڵــی؟ چ دەكرێت 
بــۆ كێشــەی چــەك كە لــە دەرەوەی دەســتی 
دەوڵەتــە؟ چ فەرمانگەیــەك و دامەزراوەیــەك 
ئەركەكانی دەگۆڕدرێن و دەهێنرێتە سەر رێڕەوی 
راســتەقینەی؟ پرسی ئاشــتەوایی كۆمەڵایەتی، 
پرســی پەیوەندییــەكان لەگەڵ هەرێــم. ئەمانە 
هەموویــان كەیســی گــەرم و پرســی رۆژەڤن و 
هاوكات سەختیشن. بۆیە ئەستەمە حكومەتێكی 
غەیرە حیزبی توانای چارەسەركردنی ئەم هەموو 
كێشــانەی هەبێت. تاوەكو ئەم ساتەش ئەوەی 
دەگوزەرێت تەنیا باسوخواسی وەزیرەكانە. كام 
بەربژێــر بۆ كامە پۆســتی وەزیر دەستنیشــان 
بكرێــن، هیچكات بــاس لە كارنامــەی حكومی 
نەكــراوە. واتــە عەقڵیەتــی بەشەخســیكردنی 
پرسەكە هێشتا باوە و پێش كارنامەی حكومەت 
كەوتووە و باســی ئەوە نەكــراوە كە كارنامەی 
حكومــەت لــە كوێ و چــۆن دەســتپێبكرێت و 
كارە لــە پێشــینەكانی دیــاری بكرێــت. ئەمــە 
یەكەم كێشــەیە رووبــەڕووی حكومەتی داهاتوو 
دەبێتەوە. چونكە بەبێ دەستنیشانكردنی كارە 
لەپێشینەكان و دەســتبردن بۆ 30-40 كەیسی 
پێویست و گرنگ، پێموایە حكومەت سەرناكەوێ 

لە كارەكانی. 
رووداو: كەواتــە ئەم حكومەتە لە ســەرەتای 

تونێلێكە كۆتاییەكەی دیار نییە؟ 
لوقمــان فەیلــی: تا ئــەم ســاتەش، بەهیچ 
شێوەیەك باســی ئەوە نەكراوە كاری لەپێشینە 
كامــە پرس و كەیس بێت. دەســت بۆ چ جۆرە 
قەیرانێك ببەن. خزمەتگــوزاری كارەبا یان ئاو، 
تەندروســتی یــان پــەروەردە یاخــود چ جۆرە 
كەیســێكی دیكــە مامەڵــەی لەگەڵــدا بكرێت. 
دەوڵەت هەوڵ و توانای نییە و تەنانەت پارەشی 

نییە بۆ ئەوەی پرسە گرنگەكان چارەسەر بكات. 
دیاریكردنی كارە لەپێشــینەكان و قەناعەتهێنان 
بە شــەقام و چارەســەری هەنووكەیی و خێرا و 
دەستبردن بۆ پرۆژەكانی ژێرخان ئەمانە ئەركی 

ئاسان نین.
رووداو: نوێنەرانی كورد چۆن بەشــداری لەم 

حكومەتەدا بكەن؟ 
لوقمان فەیلی: دوای گشتپرسییەكە، زۆر گرنگە 
حكومەتی هەرێم و حیزبە كوردستانییەكان چاو 
بەجۆری مامەڵەكردن و سیاسەتكردنیان بگێڕن 
لەگەڵ حكومەتی ناوەند و كۆمەڵگەی عێراقیدا. 
زۆر بەداخەوە ناكۆكی و ململانێ لە نێوان هەرێم 
و ناوەند گۆڕدرا بۆ ناكۆكیی نێوان پێكهاتەكان. 
پێموایە ئەمەش پێویستی بە هەوڵ و توانایەكی 
زۆر باڵا دەبێت لەلایەن ســەركردەكانی هەرێم و 
حیزبە كوردییەكان لەگەڵ حیزبە سوننی و شیعی 
و لایەنەكانی دیكەش بۆ ئەوەی هاوكێشــەیەكی 
نــوێ لە نێوان تاكەكانی هــەردوولا پێكبهێنرێ. 

ناكرێت پێكهاتەكان تێكەڵی ئەم پرسە بكرێن.
رووداو: خــۆت لــە 2016ـدا گوتت، بەدیدی 
سوننە و شــیعە و كوردییەوە سەیری دەوڵەتی 
عێــراق دەكرێت؟ دەكــرێ ئەمە لــە حكومەتی 

داهاتوودا رووبدات؟ 
لوقمان فەیلی: دوای 2003، دەوڵەتی عێراق 
شكســتی خوارد. مەبەســتم پێكهاتەی تەواوی 
دەوڵەتە. بنیاتنانەوەی دووبارەی دەوڵەتی عێراق 
پێویســتی بەنەفەسێكی دیكە هەیە، بەگیانێكی 
ئەرێنی، ئەمەش ئاسان نییە. ئەو تەحەددیانەی 
لەم ناوچەیە رووبەڕوومان دەبێتەوە كە ناوچەیەكی 
نائارامــە، ئێمە لە ئەوروپای رۆژهەڵات نین دوای 
پارچەپارچەبوونی یەكێتیی سۆڤییەت بچینە نێو 
ئەوروپای رۆژئاوا. هەروەها ئەڵمانیای رۆژهەڵات 
و رۆژئــاوا نین. تەحەددیاتی ئێمە زۆرترە. دوای 

گشتپرسی دەركەوت كە هاوكێشەی نێودەوڵەتی 
رێگە بەوە نادات دەوڵەتێكی كوردی لە بەرامبەر 
دەوڵەتێكــی غەیــرە كــوردی دابمەزرێــت. بۆیە 

پێویستە چاو بەم پرسەدا بخشێنرێتەوە. 
رووداو: چۆن؟

لوقمــان فەیلــی: هەماهەنگــی حكومەتــی 
و  نــوێ  كابینــەی  پێكهێنانــی  لــە  هەرێــم 
دۆزینــەوەی خاڵــی هاوبــەش و دەســتبردن بۆ 
بەمەبەســتی سەرخســتنی  كەیــس  هەندێــك 
ئەگــەر كەیســەكان بچووكیش بن، باشــترە لە 
پێشكەشــكردنی لیستێكی درێژی داواكارییەكان 

كە جێبەجێكردنیان زەحمەت دەبێ. 
رووداو: داواكاری ئەمجارەی كورد لە حكومەتی 

داهاتووی عێراق چی بێت؟ 
لوقمــان فەیلــی: دەبێ لــەم قۆناغــەدا چاو 
بخشــێنرێتەوە بــە پرســی باجــەكان، كێشــە 
دەســتوورییەكان، چونكــە لێكتێنەگەیشــتن و 
تەفسیركردنی جیاواز لەبارەی دەستوور هۆكارێكە 
بۆ ئەوەی كێشــەكان كۆتاییان نەیەت. پرســی 
لامەركەزییــەت، وزە، گرێبەســتە واژۆكراوەكان، 
بــۆ نموونــە هەندێــك قــەرز هــەن حكومەتــی 
ناوەنــد پێوەی پابەند نییــە و قەرزەكانیش زۆر 
گەورەن. بۆیە ئەركی سەرشــانی حكومەتە كارە 
لە پێشــینەكانی دیاری بكات. دەبێ دوو تا سێ 
كەیس بدەیتە بەغدا، بەڵام ئەگەر بیست كەیسی 
بــۆ بنێری، گەرەنتیت دەدەمــێ پەیوەندییەكان 

شكست دەهێنن.
رووداو: بــۆ نموونــە جێبەجێكردنی ماددەی 
140 لــە ئەولەویاتەكانــی حكومەتــی هەرێمــی 

كوردستان بێت؟ 
لوقمان فەیلی: ناكرێت. هۆكارەكەشی دیارە. 
دوای گشتپرسی پێویستمان بەوە دەبێت كێشەكان 
سفر بكەینەوە، یان لەو خاڵەوە دەستپێبكەین كە 

كۆتایی هات؟ ئەم پرسیارە تاوەكو ئێستا وەڵامی 
نییە لەلایەن هیچ كەسێكەوە.

رووداو: پێت باشــە ســفر بكرێتەوە یان لەو 
خاڵەوە بێت كە كۆتایی هاتووە؟

لوقمــان فەیلــی: تاوەكــو ئێســتا گفتوگــۆ 
لەوبارەیــەوە نەكــراوە. تاوەكــو ئێســتا بەهیچ 
شێوەیەك لە گفتوگۆكان ئاماژە بە لێكەوتەكانی 
گشتپرسی نەكراوە. عێراق بەفەرزكردنی ئەمری 
واقیع مامەڵە دەكات. بۆیە كێشــەكە چارەســەر 
نابێت، چونكە كێشەكە بووەتە كێشەی كۆمەڵگە، 
نــەك كێشــەیەكی سیاســی و بــەس. ویســتی 
دامەزراندنی دەوڵەتی كوردســتان، خواســتێكی 
كۆمەڵگەی كوردییە، بەتەنیا ویست و خواستی 
لایەنە سیاسییەكان نییە. بۆیە پێویست دەكات 
چاو بەم پرسەدا بخشێنرێتەوە. كاری لەپێشینەی 
ئێســتای حكومەتی هەرێمی كوردســتان دەبێ 
تەحەددیاتــە گرنگەكان دەستنیشــان بكات. بۆ 
نموونــە، ئابڵووقــەی ئەمریكا لەســەر ئێران كە 
راستەوخۆ كاریگەری لەسەر هەرێمی كوردستان 
و دەوڵەتــی عێــراق دەبێــت، دەبــێ لــە كارە 

لەپێشینەكان بێت.
رووداو: كاریگەریی ئابڵوقەی ئەمریكا لەسەر 

ئێران بۆ كوردستان چی دەبێت؟ 
لوقمــان فەیلــی: چەندین مەرزی ســنووری 
راســتەوخۆ هــەن. ئاڵوگــۆڕی بازرگانــی نێوان 
هەولێــر و ئێــران هەیــە، هەروەهــا دەوڵەتــی 
عێراقیــش لەم نێوەنــدەدا رۆڵی هەیە و ئەمریكا 
پێداگرە لەسەر ئەوەی كە بەهیچ شێوەیەك نابێت 
قاچاخی لەم نێوەندەدا بكرێت. چونكە ئەمریكا 
بڕیاری خنكاندنی ئێــران دەدات و رێگە بەكورد 
نادات چاوپۆشی بكات، چونكە كورد بەرژەوەندی 
هاوبەشــی لەگەڵ ئەمریكا هەیە. هاوكێشەكانی 
پێشوو ئەمجارە هەرگیز دووبارە نابنەوە. ئیدارەی 

ترەمپ زۆر جیاوازە لە ئیدارەی ئۆباما و بووش. 
رووداو: پێتوایــە ئەمریــكا چاودێریــی چڕتر 
بخاتە ســەر عێراق لە كاتی ســەپاندنی ئابڵوقە 

لەسەر ئێران؟ 
لوقمان فەیلی: بەشێوەیەكی زۆر چڕ دەیكات. 
كونســوڵگەری ئەمریــكا لــە هەولێر بــە وردی 
زانیــاری كۆدەكاتەوە لەبــارەی جموجۆڵی كورد 
بە ئاراستەی ئێران. بەهەمان شێوە باڵیۆزخانەی 
ئەمریكا لە بەغدا ئەویش چاودێری چڕی مامەڵەی 
عێراقییەكان دەكات لەگــەڵ ئێران و راپۆرت بۆ 

وەزارەتی گەنجینە بەرز دەكەنەوە.
رووداو: ئەمانە زانیارین یان بۆچوونن؟ 

لوقمــان فەیلی: من ئەگــەر زانیاریم لەبارەی 
كەیسێكەوە نەبێت ناتوانم قسەی لەبارەوە بكەم. 
ئەمریكا بڕیاری داوە بەهیچ شێوەیەك مامەڵەی 
ئەرێنــی لەگەڵ ئێران ناكرێت. هەر كەســێكیش 
پێچەوانەی ئەمە كار بكات وەك نەیاری ئەمریكا 

مامەڵەی لەگەڵ دەكرێت.
رووداو: ئایــا عێراق لەنێوان ئەمریكا و ئێران 
چــی لێدێت، بەتایبەتــی دوای ئەوەی ئابڵوقەی 

دەخرێتە سەر؟ 
لەمــە  زۆر  هاوكێشــەكە  فەیلــی:  لوقمــان 
ئاڵۆزترە. ئایــا دەوڵەتی عێــراق توانای ئەوەی 
هەیە ببێتە نێوەندگیر؟ پێموایە نەخێر، چونكە 
ئیرادەی ســزادانی ئێران زۆر لەوە گەورەترە كە 
عێراق هەوڵ بدات نێوەندگیری لەنێوانیان بكات، 
یان ســزاكان كەمبكاتەوە یاخود بتوانێ كەمێك 

كاریگەری لەم نێوەندەدا هەبێت. 
رووداو: بۆچی؟ 

لوقمان فەیلــی: هۆكار زۆرن. ئەم كێشــەیە 
چەند دەیەیەكە بەردەوامە، رژێمی ئێران لەسەر 
بنەمای دژایەتیكردنی ئەمریكا دامەزراوە. كێشەی 
گــەلان نییە، كێشــەی حكومەتەكانــە. ئەمەش 

دۆخی تەواوی ناوچەكەی ئاڵۆز كردووە. ئیدارەی 
ترەمپ بەتەنیا بەدیدێكی تەواو ئەمریكی سەیری 
داهاتــووی ناوچەكــە نــاكات. هــاوكات بەدیدی 
ئیسرائیل، ســعودیە، ئیمارات و توركیا سەیری 

ناوچەكە دەكات. 
رووداو: دیدی عێراقی نییە؟ 

لوقمان فەیلی: نەخێر مومكین نییە. 
رووداو: بۆچی؟

لوقمــان فەیلــی: نە دیدی كــوردی نە دیدی 
دوای  بەرژەوەندییەكانیــان  نییــە.  عێراقــی 
دەرچوونی هێزەكانی ئەمریكا لە عێراق گۆڕانكاری 
بەســەرداهات. دواتر پاش ســەرهەڵدانی داعش 
دووبارە گەڕانەوە. داعش لە دوا قۆناغەكانیەتی. 
ئەوان ویســتیان لــە رێگــەی پەیوەندییەكانەوە 
ئەڵتەرناتیڤێــك بدۆزنەوە. ئەمریكا ویســتی لە 
رۆژهەڵاتی ناوەڕاســت دووربكەوێتەوە. ویســتی 
تەنیا مامەڵە و گرێبەستی بازرگانی بكات، ئەمە 
دیــدی ئیدارەی ترەمپ بوو. بۆیە لەم نێوەندەدا 
دەبێ ئاراستەیەكی عێراقی هەبێت دوور بێت لە 
كەیسی ئەمنی بۆ ئەوەی ئەمریكا بۆچوونەكانی 
جیابێــت لــە چۆنیەتــی ســەیركردنی بــۆ ئەم 
ناوچەیــە. ئەوســا دەكرێ ئەمریــكا بە دیدێكی 

عێراقی سەیری ناوچەكە بكات. 
رووداو: ئەگــەر ئەمریكا نەهێڵێت ئێران هیچ 
كاڵایەك بنێرێتە ناو عێراقەوە، رەنگە شۆڕش لە 

عێراق بەرپابێت. وانییە؟ 
كێشــەیەك  لەوانەیــە  فەیلــی:  لوقمــان 
ســەرهەڵبدات كــە دەبێتە كێشــەی كۆمەڵگە و 
هەروەهــا بەرپرســیارێتی دەوڵەتیــش دەبێت. 
ئەمانە دوو شــتی جیــاوازن. لەوانەیە شــەقام، 
ئابڵوقە قبووڵ نەكات و پێموایە هیچ كەسێكیش 
ئابڵوقــە قبــووڵ نــاكات. چونكە گەلــی عێراق 
رووبەڕووی ئابڵوقە هاتنەوە و نەهامەتی زۆریان 

چەشت.
رووداو: كە دەچیتە بەغدا هەست دەكەیت لە 
ئێرانی هێندە شــتی ئێرانی و ئۆتۆمبێلی ئێرانی 

دەبینی..
لوقمــان فەیلــی: بۆیــە ئەمــە كێشــەیەكی 
راســتەقینەیە. پێموایە تسۆنامییەك لەڕێگایە و 
گرنگــە هەموو كەس ئەمــە بزانێ. جگە لەمەش 
كاتێك كێشــەی داعش سەریهەڵدا، ئێران یەكەم 
وڵات بــوو بەهانــای كــورد، عەرەب، ســوننە و 

شــیعەوە هات. هەمــوو ســەركردایەتی كورد و 
عەرەبەكانیــش دانیان بەمەدا نــاوە. دەرئەنجام 
واقیعێــك هەیــە خــۆی ســەپاندووە. هەروەها 
گۆڕانكاریــی نوێش هەیە كە ئیــدارەی ترەمپ و 
ئاراســتەیەكی زۆر بەهێز هەیە بۆ دژایەتیكردنی 

ئێران.
رووداو: عێــراق دەوڵەتــە، بەڵام كوردســتان 
هەرێمێكی بچووكە. ئەگەر عێراق نەتوانێ شتێك 
بــكات ئەی كــورد چۆن دەتوانێت بڕیــار بدات، 

دەبێ چ بڕیار بدات؟ 
لوقمــان فەیلــی: هاتنــە ســەرخەتی لایەنە 
پەیوەندیدارەكانــی عێراق لەگەڵ لایەنی ئەمریكا 
زۆر گرنگە بۆ ئەوەی تێیانبگەیێنن كە كێشــەكە 
زۆر ئاڵۆز و قووڵە. ئەمە خواســتی عێراقی بێت 
یان نەبێت، بەڵام ئەمە پێویستییەكی زۆر گرنگە 
دەبێت عێراق لە رووی ئاسایشــی نیشتمانییەوە 
پلانی هەبێت. ئایا ئەڵتەرناتیڤەكانی چین. دەبێ 
ئەڵتەرناتیڤێكــی هەبێ لەنێوان ئێران و ئەمریكا 
ئەگــەر یەكێكیانی لەدەســت دا، چــۆن مامەڵە 
لەگەڵ دیوەكەی دیكــەی بكات. ئەگەر هەرێمی 
كوردســتان سیاســەتێكی جیاواز لە سیاسەتی 
بەغدا بگرێتەبەر پێموایە زیانی پێدەگات. چونكە 
ئەمــە تەحەدییەكــی زۆر گەورەتــرە لە عێراق و 

هەرێمی كوردستان.
رووداو: پێتوایــە ئەمریــكا ریزپــەری بــكات 
لە نێــوان هەولێر و بەغدا؟ بــۆ نموونە ئەمریكا 
گەورەتریــن كونســوڵخانەی خــۆی لــە هەولێر 

دروست دەكات؟
لوقمــان فەیلی: نەخێر، چونكــە گەورەترین 
باڵیۆزخانەشــی لە بەغدایە. واتە پرســەكە بەم 

جۆرە نییە. ئەگەر ســەیری لایەنــە فەرمییەكە 
بكەین، وەزارەتــی دەرەوە و وەزارەتی گەنجینە 
مامەڵە لەگەڵ بانكی ناوەندی عێراق و دامەزراوە 
فەرمییەكانی عێــراق دەكەن جا لە هەولێر بێت 
یان بەشەكانی دیكەی عێراق، بەڵام ئەگەر باس 
لــە كاری قاچاخچیەتی بكرێــت، ئەمە جیاوازە، 
چونكە دەوڵەت قاچاخی نــاكات و لە دەرەوەی 
دەسەڵاتی ئەوە. ئەگەر بتەوێت داوایەك ئاراستەی 
ئەمریكا بكەیت بەوەی چاوپۆشی بكات لە رێگەی 

قاچاخەوە، ئەمە مەحاڵە و قبووڵ ناكرێ. 
رووداو: كورد چی بكات؟ شــاندێكی عێراقی 
پێكبهێنــێ و لەگەڵ عێراقییەكان دانوســتاندن 
بكات یان شاندێكی سەربەخۆ پێكبهێنێ و لەگەڵ 

ئەمریكا بەجیا دابنیشێ؟ 
لوقمان فەیلــی: دەبێ گفتوگۆ لەگەڵ هەموو 
ئەو لایەنە ئەمریكییانە بكرێ كە دۆستایەتییان 
لەگەڵ عێراق هەیە، چونكە كێشەكە پەیوەستە 
بــە دەوڵەت و كۆمەڵگەی عێراقی. كێشــەكە لە 
نێــوان دوو دەوڵەتــدا نییە. كاریگــەری نەرێنی 
بەســەر قووتی رۆژانــەی هاووڵاتییانەوە دەبێت. 
هەموو كەرەســتەیەكمان كە لە ئێران و دەرەوە 
هــاوردە دەكرێت كاریگەری دەكەوێتە ســەر لەو 
كاتەی ئەمریكا ئابڵوقە دەخاتە سەر ئەم وڵاتە. 
دەرئەنجام چونكە كێشــەكە كێشەی دەوڵەت و 
كۆمەڵگەیــە، بۆیــە دەبێ لەگەڵ هەمــوو لایەنە 
پەیوەندیــدارەكان گفتوگۆ بكرێ، بــەڵام ئەگەر 
پەیوەندییەكی تایبــەت هەبێ بتوانێ كاریگەری 
بخاتە ســەر شەقام و رای گشــتیی ئەمریكی و 

ئەندامانی كۆنگرێس، زۆر گرنگە بگیرێتە بەر. 

ئەگەر هەولێر سیاسەتێكی جیاواز لە بەغدا 
بەرامبەر ئێران بگرێتەبەر زیانی پێدەگات

رووداو - هەولێر
سەردانی گەشتیاران بۆ ناوچە گەشتیارییەكانی باكووری كوردستان زیادی كردووە، تەنیا لە ماوەی 10 مانگی ئەمساڵدا نزیكەی سێ ملیۆن 

گەشتیار سەردانی مێردینیان كردووە. مستەفا یامان، پارێزگار و بریكاری سەرۆكی گەورەشارەوانیی مێردین رایگەیاند، لەسەرەتای ئەمساڵەوە، 
نزیكەی سێ ملیۆن گەشتیار سەردانی مێردینیان كردووە. یامان ئاماژەی بەوەدا، لە رۆژانی كۆتایی هەفتە لە سەرجەم هۆتێل و مۆتێلەكانی مێردین 
شوێنی چۆڵ نامێنێت و جمەیان دێت لە گەشتیار. شاری مێردین شاری پێكەوەژیانی چەندین سەدەی زمان و ئایین و كولتوورە جیاجیاكانە، شوێنی 

مزگەوت بینا بەردینە مێژووییەكانە و، بەم ساڵانەی دوایی بووەتە جێی سەرنجی گەشتیاران.

سێ ملیۆن گەشتیار سەردانی مێردینیان كردووەئابووری

رەوا عەبدوڵڵا
رووداو - هەولێر

سەرباری زۆریی ژمارەی فەرمانبەر و مووچەخۆر، 
بەهۆی پێویستی و ناڕێكی لە دابەشكردنی میلاك، 
وەزارەتــی دارایــی نزیكەی 31 هــەزار فەرمانبەری 
گرێبەستی بۆ وەزارەتەكان دامەزراندووە. سەرجەم 
ئــەم فەرمانبەرانەش ماوەی یاســایی خۆیان تەواو 
كردووە بــۆ ئەوەی ببنە فەرمانبەری هەمیشــەیی، 
بــەڵام وەزارەتــی دارایی بەهۆی كێشــەی داراییەوە 

دایاننامەزرێنێ.
بەپێــی ئامارێــك كــە لــە وەزارەتــی پلاندانان 
دراوەتە )رووداو(، هەرێمی كوردســتان یەك ملیۆن 
و 308 هەزار مووچەخۆر و فەرمانبەری هەیە. جگە 
لــە فەرمانبەرانــی هەمیشــەیی لە ســلكی مەدەنی 
كــە ژمارەیان 390 هــەزار فەرمانبــەرە، وەزارەتی 
دارایی و ئابووری لەدوای ســاڵی 2014ەوە لەســەر 
داوای وەزارەتەكان نزیكــەی 31 هەزار فەرمانبەری 

بەشێوەی گرێبەست دامەزراندووە.
بەپێــی رێنماییەكانی وەزارەتی دارایی، پێشــتر 
دوای ســێ ســاڵ، گرێبەســتی ئــەم فەرمانبەرانە 
زۆربــەی  هەمیشــەیی.  بــە  دەبــوو  لەكاتییــەوە 
فەرمانبەرانی گرێبەست ئەو ماوەیەیان تێپەڕاندووە، 
بــەڵام وەزارەتی دارایی و ئابــووری بەهۆی قەیرانی 
داراییــەوە نەیتوانیــوە بــە شــێوەی هەمیشــەیی 

دایانبمەزرێنێ.
فەرمانبەرانــی  ژمــارەی  زۆریــی  رووی  لــە 
گرێبەســت پشكی شــێر بەر وەزارەتی شــارەوانی 
كەوتووە، نزیكەی 47%ی فەرمانبەرانی گرێبەســت 
لــەم وەزارەتــەن، وەزارەتــی پــەروەردەش 19%ی 
بەركەتووە، دوای ئەوانیش هەریەك لە وەزارەتەكانی 
تەندروســتی و كارەبا بە نزیكــەی 5% و وەزارەتی 
فەرمانبــەری   %3.5 بەنزیكــەی  بــاڵا  خوێندنــی 

گرێبەستیان بەردەكەوێ.

رەوا عەبدوڵڵا
رووداو - هەولێر

شــارەكانی عێراق، چیــدی بازاڕێكی گەرم نین 
بــۆ بازرگانانــی هاوردنی كاڵا و خــواردن، ئەویش 
بەهــۆی ئەو بازگانــەی بۆ وەرگرتنــی گومرگ كە 
حكومەتــی عێــراق لە نێــوان شــارەكانی خۆی و 
هەرێمی كوردستان دایناون. بەرپرسێكی وەزارەتی 
دارایی دەڵێت بازگەكان كاریگەری خراپیان لەسەر 
جوڵەی بازرگانی لە هەرێمی كوردســتان هەبووە، 

بۆیە هەوڵی لادانیان دەدەن.
لە ئۆكتۆبەری ساڵی رابردوو، سوپا و حەشدی 
شــەعبی پەلامــاری شــاری كەركووكیــان دا، لــە 

گرێبەســتەكانیان كۆنــە. داوامان لــە ئەنجوومەنی 
وەزیران كردووە گرێبەســتی ئەو فەرمانبەرانە بكاتە 
هەمیشــەیی، بەتایبــەت ئەوانەی پســپۆڕییەكەیان 

تایبەتە و نەخۆشخانەكان پێویستیان پێیانە".
بەپێــی داتاكانــی دەســتەی ئامــاری هەرێمــی 
كوردســتان، ســاڵی رابردوو ژمارەی دانیشــتووانی 
هەرێمی كوردســتان 5 ملیــۆن و 755 هەزار كەس 
بــووە، لەم ژمارەیــە یەك ملیــۆن و 308 هەزاریان 
مووچەخــۆری حكومەتــن، واتــە 23%ی تێكــڕای 

دانیشتووان مووچەخۆری حكومەتن.
ســیروان محەممەد، ســەرۆكی دەستەی ئاماری 
هەرێمی كوردستان لە وەزارەتی پلاندانان، دەڵێت: 
"لــە ڕووپێوییەكانــی هێــزی كار و دوایین رووپێوی 
دیمۆگرافــی كە لە ســاڵی رابردوو كــراوە، نزیكەی 
51%ی هێزی كار واتە ئەوانەی تەمەنیان لەنێوان 15 
تاوەكو 63 ســاڵیدایە لە كەرتی گشتیدان، ئەمەش 
ژمارەیەكــی زۆر زۆرە، بۆیە پێویســتە حكومەت بە 

گومركی ژمارە 23ی ساڵی 1984 دانانی ئەو خاڵە 
گومرگیانە نایاسایین و هەروەها بەپێی ماددە 24ی 
دەســتووریش نادەســتوورین، بۆیە لەسەر هەموو 
ئاســتەكان هــەوڵ دەدەن ئــەو خاڵــە گومرگیانە 

لابدەن.
بیانــووی بەغدا بــۆ دانانی ئەم خاڵە گومرگیانە 
جیاوازیــی پێناســی گومرگــی لە نێــوان هەرێم و 
بەغدایە، بەڵام ســامالأ عەبدولڕەحمان، ئەم بیانووە 
رەتدەكاتەوە و دەڵێت: "ئێستا لێژنەی هاوبەش بۆ 
یەكخستنی پێناسی گومرگی و رێنماییەكان لەنێوان 
ئێمە ئەوان هەیە، كاری لێژنەكەش بەردەوامە، بۆیە 
دانانی ئەم خاڵانە پەیوەندیی بە جیاوازیی پێناسی 

گومرگییەوە نییە".

بۆ ژمارەی فەرمانبەران و پێویســتیی فەرمانگەكان 
بكەیــن، بۆمان دەردەكەوێت بەپێی پێویســت و بە 
پــان دانەمــەزراون، بەڵكو بەبێ بەرنامــە و فەوزا 

بووە".
شــێروانی هۆكاری فەوزای دامەزراندن بۆ هاتنی 
پارەیەكــی زۆر لــە بەغــدا لە نێوان ســاڵانی 2003 
بــۆ 2013 دەگێڕێتــەوە، بەشێكیشــی بۆ كێبڕكێی 
حیزبەكان لە دامەزراندنی خەڵك، چونكە تا ئێستاش 

پێوەری خزمەتی حیزب لای خەڵك دامەزراندنە".
 عەبدولڕەحمان زرار دەڵێت: "هەڵەیەكی دیكەی 
حكومــەت كە بــۆ كەمكردنەوەی گوشــاری خەڵك 
و ئۆپۆزیســیۆن بــوو، دامەزراندنــی خەڵك بوو بە 
گرێبەستی كاتی. لەكاتێكدا بەپێی هەموو پێوەرەكان 
حكومــەت زیــاد لە پێویســت فەرمانبــەری هەیە، 
بەڵگەش بۆ ئەمە، بەهۆی پاشــكەوتكردنی مووچە 
ساڵی رابردوو فەرمانبەری زۆربەی فەرمانگەكان نیو 
دەوامیــان دەكرد و هیــچ گرفتێكیش لە بەڕێكردنی 

نەوڕەس بۆ بازرگانیی گشــتی و هاوردەكردنی كاڵا 
دەڵێــت: "بەهــۆی دانانــی ئــەم خاڵــە گومرگیانە 
لــە خاڵــە  و گومرگكردنــەوەی ئــەو كاڵایانــەی 
گومرگییەكانی هەرێمەوە بەتایبەت لە خاڵی گومرگی 
ئیبراهیم خەلیل گومــرگ كراون، هەناردەی كاڵا بۆ 
شــارەكانی عێــراق بەڕێژەی 50% كەمــی كردووە، 
ئەگەر بەردەوامیش بێــت لەوانەیە 25%ی دیكەش 

كەم ببێتەوە".
 ئــەو بازرگانــە كە زیاتر نیســك، نۆك، برنج و 
فاســۆلیا و كاڵا خۆراكییەكانی دیكــە لە ئوكراینا، 
رووســیا و هیندوستان و مەكسیك و وڵاتانی دیكە 
دەكڕێت و لە توركیاوە هاوردەی هەرێمی كوردستانی 
دەكات، بەشێك لە بەرهەمەكانی لە زاخۆ و هەولێر 

بە بازرگانانی عەرەب دەفرۆشێت.
جووتیار نموونە بە فرۆشی نیسك دێنێتەوە كە 
پێشــتر مانگانە 1000 تۆن نیســكی فرۆشتووە و 
بەشــی زۆری هەناردەی عێراق كراوە، بەڵام ئێستا 
مانگانــە 300 تاوەكــو 400 تــۆن دەفرۆشــێ كە 

زۆربەی لە ناوخۆدا ساغدەكرێتەوە.
جووتیــار گوتــی: "جیاوازییەكــی زۆر لــە بڕی 
رەســمی گومرگــی لەنێوان هەرێم بەغــدا هەیە، بۆ 
نموونــە لەبەرامبــەر هاوردەكردنــی تۆنێــك نــۆك 
یان نیســك یان فاســۆڵیا لە توركیــا، لە گومرگی 
ئیبراهیم خەلیل 15 دۆلار وەردەگرن، بەڵام لە خاڵە 
گومرگییەكانی عێراق 100 دۆلار وەردەگرن، نزیكەی 

30 دۆلاریش تێچووی گواستنەوە دەچێتە سەر".
ئێستا بەهۆی جیاوازیی نرخ و هەرزانیی تێچووی 
گواســتنەوە لە رێگەی بەندەری بەسرە، بەشێك لە 
بازرگانــان پەنایان بۆ ئەو بەندەرە بردووە و لەوێوە 
كاڵا هاوردەی شــارەكانی عێــراق دەكەن. جووتیار 
دەڵێــت: "ئەگەر بەرپرســانی هەرێمی كوردســتان 
هەوڵــی لابردنــی ئــەم بازگانــە نــەدەن، گومرگی 

ئیبراهیم خەلیل رۆڵی جارانی نامێنێ". 
لە داتاكانی وەزارەتی بازرگانی و پیشەســازیدا 
رۆڵی خاڵی گومرگی ئیبراهیم خەلیل بۆ ئاڵوگۆڕی 
بازرگانیی عێراق لەگــەڵ وڵاتانی ئەوروپی بەڕوونی 
دەردەكەوێــت. بۆ نموونە لەكــۆی 7.6 ملیار دۆلار 
هاوردەی عێراق لە توركیاوە لە ساڵی 2016دا، 7.5 
ملیار دۆلاری لە خاڵی سنووری ئیبراهیم خەلیلەوە 

بووە.

وەزارەتــی پــەروەردە لــەرووی زۆریــی ژمارەی 
فەرمانبەرانــی گرێبەســتی كاتــی لەســەر ئاســتی 
وەزارەتە مەدەنییەكان، لە دوای وەزارەتی شارەوانی 
بە پلەی دووەم دێت و نزیكەی 6 هەزار فەرمانبەری 

گرێبەستی هەیە.
شــیلان خەلیــل جونەیــد، بەڕێوەبەری گشــتی 
فێركردنی بنەڕەتی و باخچەی ساوایان لە وەزارەتی 
پــەروەردە، دەڵێــت: "بەهــۆی زیادبوونــی ژمارەی 
دانیشــتووان ساڵانە نزیكەی 90 تاوەكو 100 هەزار 
منداڵ دێنە ناو پرۆسەی خوێندن. ئەوەش پێویستی 
بە كردنەوەی قوتابخانە و دامەزراندنی مامۆستا هەیە، 
بەڵام بەهۆی سەرهەڵدانی قەیرانی دارایی، لە ساڵی 
2014 وە دامەزرانــدن وەســتاوە، بــۆ پڕكردنەوەی 
كورتهێنانــی میــاك، بەهــۆی خانەنشــینبوون و 
كۆچكردن و وازهێنان لە مامۆســتایەتی، بەناچاری 

گرێبەستمان بۆ 5000 مامۆستا كردووە".
 گوتیشــی: "زۆربــەی ئەوانە ســێ ســاڵەكەیان 
تــەواو كــردووە، بــەڵام حكومــەت لەبەر كێشــەی 
دارایی گرێبەســتەكەیان بۆ ناكات بــە دامەزراندنی 

هەمیشەیی".
مووچــەی مامۆســتایانی گرێبەســت نزیكــەی 
500 هــەزار دینارە، بەڵام مووچــەی فەرمانبەرانی 
گرێبەســتی وەزارەتەكانی دیكە بەپێــی بڕوانامە و 
پســپۆڕییان لە 250 هەزار دینارەوە دەستپێدەكات 

تاوەكو دوو ملیۆن و 500 هەزار دینار.
وەزارەتی تەندروستی نزیكەی 1600 فەرمانبەری 
گرێبەستی هەیە، بەشێكیان پسپۆڕییەكەیان تایبەتە 
و مووچەی مانگانەیان لەسەرووی دوو ملیۆن دینارە. 
دكتۆر خاڵس قادر، بەڕێوەبەری گشــتی دیوانی 
وەزارەتی تەندروستی، دەڵێت: "ئەو فەرمانبەرانەی 
لــە وەزارەتی تەندروســتی بەگرێبەســت دامەزراون 
سێ جۆرن، هەندێكیان پزیشكی پسپۆڕی تایبەتن، 
هەندێكیان كارمەندی تەندروستین و هەندێكیشیان 
كارمەنــدی كارگێڕی و خزمەتگوزارین، زۆربەشــیان 

ئۆكتۆبــەری ئەمساڵیشــدا حكومەتی عێراق ســێ 
خاڵــی گومرگی لە نێــوان هەرێمی كوردســتان و 
شارەكانی عێراق داناوە، ئەویش بە پاساوی ئەوەی 
جیاوازی هەیە لە نێوان وەرگرتنی پارەی گومرگ لە 

نێوان هەولێر و بەغدا.
ســامالأ عەبدولڕەحمــان، بەڕێوەبەری گشــتیی 
گومــرگ لــە وەزارەتی دارایی و ئابــووری هەرێمی 
كوردســتان بــە )رووداو(ی گــوت: "دانانی خاڵی 
گومرگی لە نێوان شــارەكانی هەرێمی كوردســتان 
و عێراق و وەرگرتنی باج لە بازرگانان، كاریگەریی 
نەرێنــی لەســەر جوڵــەی بازرگانــی لــە هەرێمی 

كوردستان داناوە".
 ســاماڵ عەبدولڕەحمان دەڵێت، بەپێی یاسای 

رەخســاندنی هەلی كار لە كەرتی تایبەت و پێدانی 
ئیمتیــاز، هــەوڵ بــۆ كەمكردنــەوەی فەرمانبەرانی 
كەرتی گشتی بدات، چونكە لە زۆربەی وڵاتان رێژەی 
بەشداریی هێزی كار لە كەرتی گشتیدا 10% تێپەڕ 

ناكات".
وەك پسپۆڕان ئاماژەی بۆ دەكەن، حكومەت لەم 
گرێبەستانە دوو سوودی بینیوە، یەكەم: توانیویەتی 
پێویســتیی هەنــدێ لە فەرمانگــەكان پڕبكاتەوە و 
گوشاری خەڵك بۆ دامەزراندن لەسەر حكومەت كەم 
بكاتــەوە. دووەم: ئەو فەرمانبەرانــە مووچەكانیان 
كەمتــرە لــە مووچــەی فەرمانبەری هەمیشــەیی و 
نەبوونەتە ماڵ بەســەر حكومەتــەوە، بەو مانایەی 
حكومەت هەركات بیەوێت دەتوانێت گرێبەستەكانیان 

هەڵبوەشێنێتەوە.
عەبدولڕەحمان زرار شێروانی، یاریدەدەری راگری 
كۆلێژی كارگێڕی و ئابووری لە زانكۆی سەڵاحەددین 
دەڵێت: "ئەگەر لەڕووی كارگێڕییەوە هەڵسەنگاندن 

بەپێی ئاماری بەڕێوەبەرایەتی گشتیی پلاندانان 
و بەدواداچوون لە وەزارەتی بازرگانی و پیشەسازیی 
هەرێمــی كوردســتان 94%ی ئاڵوگــۆری بازرگانی 
لەگــەڵ 15 وڵاتــە، لەنێو ئــەو 15 وڵاتەش 72%ی 
لەگەڵ چوار وڵات چڕبووەتەوە كە بریتین لە توركیا، 

چین، ئێران و كۆریای باشوور.
 بەپێی داتاكان، ساڵی 2016 بە بەهای نزیكەی 
15 ملیار و 928 ملیۆن دۆلار و لە ساڵی رابردووش 
بە بەهای زیاتر لە 16 ملیار و 133 ملیۆن دۆلار كاڵا 
هاوردەی هەرێمی كوردســتان كراوە، نزیكەی %75 
ئەو كاڵایانەش جارێكی دیكە هەناردەی شــارەكانی 

عێراق كراون.
 جووتیار عومەر، بەڕێوەبەری گشتیی كۆمپانیای 

كاروبارەكان رووینەدا".
بــۆ  دارایــی،  قەیرانــی  ســەرهەڵدانی  دوای 
كەمكردنــەوەی گوشــارەكان، حكومــەت بەناچاری 
بــە فەرمانێــك دامەزراندنــی فەرمانبەرانــی راگرت 
و كاركردنیشــی بەو رێنماییە كە دوای ســێ ســاڵ 
فەرمانبەری گرێبەست بكرێتە هەمیشەیی، وەستاند، 
بەڵام بۆ پڕكردنەوەی پێویستی وەزارەتەكان ساڵانە 
گرێبەستە كاتییەكان تازە دەكرێنەوە و لەجێدانانیش 

بۆ ئەو فەرمانبەرانە دەكرێت كە واز دەهێنن.
ســەرچاوەیەك لە وەزارەتــی دارایی بە )رووداو(
ی گــوت: "بــۆ گۆڕینی گرێبەســتی ئــەو 31 هەزار 
مامۆســتا و فەرمانبەرە لەكاتییەوە بۆ هەمیشەیی، 
دەسەڵات لەدەست ســەرۆكی ئەنجومەنی وەزیرانە. 
واتە وەزارەتی دارایی ناتوانێ ئەم بڕیارە بدات، بەڵام 
هەركات باری دارایی باش بێت دەكرێت ئەو رێنماییە 
كارا بكرێتــەوە و بەپێــی پێویســتیی وەزارەتەكان 

گرێبەستەكانیان بكرێتە هەمیشەیی".

بەهەمانشــێوە لــە داتاكانــی ســاڵی 2017ی 
بەڕێوەبەرایەتی گشــتی بازرگانی هەرێمیشدا رۆڵی 
ئیبراهیــم خەلیــل بە روونی دیــارە، بەجۆرێك لەو 
ساڵەدا لە رێگەی 2065 مۆڵەتی بازرگانییەوە، بایی 
3 ترلیــۆن و 647 ملیــار و 662 ملیــۆن دینار كاڵا 

هاوردە كراوە.
نــەوزاد ئەدهەم، بەڕێوەبەری گشــتی بازرگانی 
لــە وەزارەتــی پیشەســازی و بازرگانــی دەڵێــت: 
"حكومەتی عێراق بۆ لاوازكردنی جوڵەی بازرگانی و 
ئابووریی هەرێمی كوردستان ئەم خاڵە گومرگیانەی 
داناوە و دووبــارە گومرگ لە بازرگانان وەدەگرێت، 
ئەمــەش نرخی كاڵاكانی لە شــارەكانی عێراق زیاد 
كــردووە، بەو هۆیەشــەوە بازرگانــان كاڵای كەمتر 

هەناردەی عێراق دەكەن".
گوتیشــی: "بازگەكان لەبەر ئەوەی بەنایاسایی 
دانــراون، بۆیە هەرجــارە و بەجۆرێــك گومرگ لە 
بازرگانــان وەردەگــرن، هەندێجار تەنیــا جیاوازیی 
گومرگ وەردەگرن، هەندێجاریش تەواوی گومرگ و 

هەندێجاریش بەخەمڵاندن گومرگ وەردەگرن".

  توركیا نیگەرانە
بە قســەی نەوزاد ئەدهــەم توركیاش لە دانانی 
ئــەو خاڵە گومرگیانــە نیگەرانە، چونكــە دووبارە 
وەرگرتنەوەی باج كاریگەری لەســەر كەمبوونەوەی 
هەنــاردەی كاڵای توركی بۆ عێــراق هەبووە "بۆیە 
هــەردوولا رێككەوتــن خاڵێكی ســنووریی نوێ لە 
دەرەوەی خاكی هەرێمی كوردستان دابنێن، ئامانجی 
هەردوولاش لاوازكردنی جوڵەی بازرگانی كوردستان 

بوو، بەڵام سەركەوتوو نەبوون". 
جگــە لە وەرگرتنــی گومرگ لــەو كاڵایانەی لە 
دەرەوە لەڕێی خاڵە گومرگییەكان بۆ عێراق هاوردە 
دەكرێن، ئەو خاڵە گومرگیانە گومرگ لەو كاڵایانەش 
وەردەگــرن كە لە كارگەكانی هەرێمی كوردســتان 
بەرهــەم دەهێنرێن و هەناردەی شــارەكانی عێراق 

دەكرێن.
جووتیــار عومەر دەڵێ: "بەرهەمەكە یان كاڵاكە 
لــە دەرەوە هاوردەكرابێــت یــان لــە كوردســتان 
بەرهەمهێنرابێــت ئــەوان گومرگی خۆیــان دەوێت، 
تەنیا گومرگ لە بەرهەمی ئەو كارگانە وەرناگرن كە 

مۆڵەتی حكومەتی عێراقیان هەیە". 

سێ ساڵ بەسەر گرێبەستەكانیاندا تێپەڕیوە

بەغدا سێ خاڵی گومرگی داناوە

چارەنووسی 31 هەزار فەرمانبەری گرێبەست 
نادیارە

بەپێی رووپێویەک 23% دانێشتووانی هەرێمی کوردستان مووچەخۆری حکوومەتن

هەناردەی كاڵا لە كوردستانەوە بۆ عێراق 
 50 %  كەمی كردووە

75%ی ئەو كاڵا و خواردنەی هاوردەی كوردستان دەكرێ، دەنێردرێتەوە بۆ شارەكانی عێراق

ئۆپێك ناوێرێ نرخی نەوت بەرز بكاتەوە

بازاڕی نەوت لەنێوان كوژرانی خاشوقچی و 
گەمارۆكانی ئێراندا

رووداو - هەولێر

نــەوت  هەنــاردەكاری  وڵاتانــی  رێكخــراوی 
كردووەتــەوە  ئــاگادار  ئەندامانــی  )ئۆپێــك( 
لەمــەودوا لەكاتــی قســەكردن لــە سیاســەتی 
وڵاتەكانیــان دەســتەواژەی "زیادكردنــی نرخی 
نەوت" بەكارنەهێنن، چونكە ئەگەری ئەوە هەیە 
ولایەتە یەكگرتووەكان رێوشوێنی یاسایی لەدژی 
رێكخراوەكــە و ئەندامەكانــی بگرێتەبــەر. ئــەم 
هەنــگاوەی ئۆپێــك لە كاتێكدایە كــە لە ماوەی 
زیاتر لە یەك ســاڵ و نیوی رابردوودا رێكخراوی 
ئۆپێــك لە چەند هەنگاوێكــی جیاجیادا هەوڵی 

بەرزكردنەوەی نرخەكانی نەوتی داوە. 
ساڵانێكە حكومەتی ئەمریكا پڕۆژە یاسایەكی 
ئامادەیــە بــۆ بەرەنگاربوونــەوەی یاریكردن بە 
نرخەكانی نــەوت لەلایەن رێكخــراوی ئۆپێكەوە 
كــە بــە پڕۆژەیاســای )NOPEC( ناســراوە. 
بەگوێــرەی راپۆرتێكــی ئاژانســی )رۆیتــەرز(، 
 )White & Case( گرووپی راوێژكاریی یاسایی
لە مانگی تەمووزی ئەمســاڵ ئامۆژگاری ئۆپێكی 
كردووە كە خۆیان لە بەكارهێنانی دەستەواژەی 
"زیادكردنــی نرخەكانــی نەوت" بــەدوور بگرن، 
بەڵكــو لەبــری ئــەوە بــاس لــە "گەڕاندنەوەی 
ســەقامگیری بۆ بــازاڕەكان" بكەن، پێشــنیازی 
ئەوەشیان بۆ رێكخراوەكە كردووە كە دەست بە 
هەڵمەتێكی لۆبیكردن بكەن بۆ ئەوەی كۆشــكی 

سپی ئەو پڕۆژە یاسایە تێنەپەڕێنێ.
ئاژانسە بەریتانییەكە نامەیەكی سەرۆكایەتی 
ئۆپێكی دەســتكەوتووە كە تێیدا داوا دەكات لە 
كۆبوونەوە و چاوپێكەوتنە گشــتییەكاندا خۆیان 
لــە بەكارهێنانی ئەو دەســتەواژانە بەدووربگرن 
كــە دەكــرێ ئیــدارەی ئەمریــكا بێــزار بكەن. 
ســوهەیل مەزروعی، وەزیــری وزەی ئیماراتی و 
سەرۆكی ئەمســاڵی ئۆپێك، لە نامەكەدا ئاماژە 
بــۆ ئــەوە دەكات كــە "ئێمــە بڕوامــان بەوەیە 
سەقامگیركردنەوەی بازاڕەكان ئامانجی هاوبەشی 

ئێمەیە، نەك )بەرزكردنەوەی( نرخ".

نامەكــەی مەزروعی داوای ئەوەش دەكات كە 
"ئەندامانــی ئۆپێك و وڵاتانــی دەرەوەی ئۆپێك 
كە بەشداری رێككەوتنەكەن، لە كاتی باسكردن 
لە هەوڵە هاوبەشەكان و دۆخی بازاڕەكانی نەوت 
خۆیان لە ئاماژەدان بە نرخەكان بەدوور بگرن".

ئەنجوومەنەكانــی  بــۆ  "نــا  پڕۆژەیاســای 
بەرهەمهێنــان و هەناردەكردنــی نەوت، ناســراو 
بە )NOPEC( لە ســاڵی 2000 ـــەوە لەلایەن 
ســیناتۆری ئەمریكــی هێرب كــۆڵ خراوەتەڕوو، 
چەندیــن جاریــش لــە ئەنجوومەنــی پیــران و 
ئەمریكــی خراوەتــە  نوێنەرانــی  ئەنجوومەنــی 
بەربــاس، بــەڵام تاوەكــو ئێســتا هیچــكام لــە 
ســەرۆكەكانی ئەمریكا ئامادەنەبوون ئەو پڕۆژە 

یاسایە تێپەڕێنن.
ئەو هەنگاوە یاســاییە لە بنەڕەتدا بۆ ئەوەیە 

حكومەتی ئەمریكا مافی ئەوەی هەبێ متمانە لە 
حكومەت و رێكخــراوە بیانییەكان وەربگرێتەوە، 
ئەگەر ئەو رێكخراو یان حكومەتانە بە رێككەوتن 

یارییان بە نرخەكانی نەوت كرد.
ســعودیە  جــاران  زۆربــەی  رابــردوودا  لــە 
ســەقفێكی بۆ نرخەكان دیاری دەكرد و لەســەر 
ئەو بنەمایە سیاسەتی كورتخایەن و درێژخایەنی 
ئۆپێــك دیــاری دەكرا، بــەڵام هەنگاوەكەی ئەم 
چەنــد مانگەی دوایی ئۆپێــك بۆ گۆڕینی زمانی 
گوزارشــتكردن لە سیاســەتی ئۆپێــك ئاماژەیە 
بــۆ ئــەوەی رۆژانی دەســەڵاتی رەهای ئۆپێك و 
سعودیە بەسەر نرخەكانی نەوتدا كۆتایی هاتووە.
لە دوو ســاڵی رابردوودا نرخــی نەوت خاڵی 
ســەرەكیی ناكۆكیی نێوان ریاز و واشنتن بووە، 
لــە كاتێكــدا لــە كۆتایــی 2016دا ئۆپێــك بە 

ســەركردایەتی ســعودیە و بە هاوبەشــی لەگەڵ 
10 وڵاتــی دیكە لەســەر كۆمەڵێــك هەنگاو بۆ 
كەمكردنــەوەی بەرهەمــی نــەوت رێككەوتــن. 
ئامانجی سعودیە لەو هەنگاوە تەنیا ئەوە نەبوو بە 
بەرزكردنەوەی نرخەكانی نەوت بودجەی ساڵانەی 
وڵاتەكەی بەرزبكاتەوە، بەڵكو دەیەویست نرخی 
پشكەكانی كۆمپانیای ئارامكۆش زیاتر بكات كە 

بڕیاربوو 5 ٪ی پشكەكانی بخرێتە بازاڕەوە.
لــە مانگــی حوزەیرانــی ئەمســاڵ ئەندامانی 
ئۆپێك و هاوپەیمانەكانی لەسەر ئەوە رێككەوتن 
ئاســتی بەرهەمهێنانی نەوت بە بڕی 700 هەزار 
بۆ یەك ملیۆن بەرمیل لە رۆژێكدا بەرزبكەنەوە، 
بەڵام جەختیان لەوە كردەوە كە رێككەوتنەكەی 
2016 بــۆ كۆنتڕۆڵكردنی ئاســتی بەرهەمهێنان 
وەكــو خۆی دەمێنێتــەوە. لــە كۆبوونەوەیەكی 

مانگی ئەیلوولی رابردووشدا وەزیرانی نەوتی ریاز 
و مۆســكۆ بە ئاگاداریی ئەمریكا هەوڵیان دابوو 
وڵاتانی هاوبەش رازی بكەن ئاستی بەرهەمهێنانی 
رۆژانــە بە رادەی 500 هــەزار بەرمیلی دیكەش 

بەرز بكەنەوە.
سەرۆكی ئەمریكا لە سەرەتای هاتنەسەركاری، 
هەڕەشــەی توندی لە ئۆپێك كرد و بە هۆكاری 
بەرزبوونــەوەی نرخەكانــی نەوتــی دەزانێ و لە 
بۆنــە و تویتــی جیاجیاشــدا داوای لێكــردوون 
ئاستی بەرهەمهێنان بەرزبكەنەوە. سەركردەكانی 
ئۆپێكیــش دەزانــن ترەمــپ ســەركردەیەكە بە 
هەنگاوی چاوەڕواننەكراو بەناوبانگە و زۆر گوێی 
لــەوە نییە هاوپەیمانەكانی دڵگران دەبن یان نا. 
لە ماوەی كەمتر لە دوو ســاڵی رابردوودا ترەمپ 
لە ســێ رێككەوتــن و پەیماننامەی نێودەوڵەتی 

لەوانــەش رێككەوتنــی گۆڕانــی  كشــاوەتەوە، 
كەشــوهەوا، رێككەوتنی ئەتۆمیی نێوان ئێران و 
 .)NAFTA( كۆمەڵــەی 5+1 و رێككەوتنی نافتا
لە هەر سێ حاڵەتەكەشدا پەیوەندیی ئەمریكا و 

هاوپەیمانەكانی تووشی كێشە بووە.
بەگوێرەی راپۆرتەكەی )رۆیتەرز(، ســعودیە 
نزیكــەی یــەك ترلیــۆن دۆلار وەبەرهێنانــی لە 
ئەمریكا هەیە كە بەشــێكی ســامانی كۆمپانیای 
ئارامكۆیــە. ســعودییەكان ترســی ئەوەیــان لێ 
 )NOPEC( پــڕۆژەی یاســای نیشــتووە كــە 
وەكــو پــڕۆژە یاســای دادپــەروەری لــە دژی 
سپۆنسەرەكانی تیرۆریزم ناسراو بە )JASTA(ی 
لێبێ كە بەهۆیەوە قوربانیانی هێرشەكانی 11ی 
ســێپتەمبەر دەتوانن لێپرســینەوە لە حكومەتی 

سعودیە بكەن.
ئەگەر پڕۆژە یاسای )NOPEC( وەكو پڕۆژە 
یاســای )JASTA(ی لێبێ، ئەوە كۆمپانیاكانی 
ئەمریــكا دەتوانن بەهــۆی بەرزبوونەوەی نرخی 
نەوتــەوە لــە دادگاكانی ئەمریكا ســكاڵا لەدژی 
بەرپرســانی ســعودیە و ئۆپێــك تۆمــار بكەن. 
هەر بۆیەش باڵیۆزخانەی ســعودیە لە واشــنتن 
لــە مانگی ئابی ئەمســاڵ گرێبەســتێكی لەگەڵ 
كۆمپانیــای راوێژكاریــی یاســایی گیبســن دان 
واژۆكــردووە كە تێیــدا كۆمپانیــا راوێژكارییەكە 
بەرپرســیارە لەوەی دژایەتی )NOPEC( بكات. 
ئەگەر پڕۆژە یاساكە ببێتە یاسا، ئەوە مەترسی 
لەســەر وەبەرهێنانە زەبەلاحەكەی ســعودیە لە 

ئەمریكا دروست دەبێ.
دوو ســەرچاوەی ئــاگادار كە نەیانویســتووە 
ناویان ئاشكرا بكرێ، بە ئاژانسە بەریتانییەكەیان 
راگەیاندووە كە خالد فالح، وەزیری وزەی سعودیە 
نیگەرانییەكانــی وڵاتەكەی ســەبارەت بە پڕۆژە 
یاســای )NOPEC( بەگوێی بەرپرســانی باڵای 
ئەمریــكا گەیانــدووە، لەوانەش ریــك پێری كە 
لە چەند مانگــی رابردوودا ژمارەیەك كۆبوونەوە 
و دیــداری تایبەتــی لەگەڵ هاوتا ســعودیەكەی 

سازداوە. 

لە ترسی هەڕەشەكانی ترەمپ

ئەمریكا پڕۆژە یاسایەكی ئامادە كردووە بۆ بەرەنگاربوونەوەی یاریكردن بە نرخی نەوت لەلایەن ئۆپێكەوە 

بازرگانانی نەوت چاوەڕێی بینینی كاردانەوەی 
ئەمریــكا لەســەر كەیســی كوشــتنی جەمــال 
خاشــوقچی رۆژنامەنووسی ســعودی و هەروەها 
چاوەڕوانی سعودیە بوون كە نەوت وەك كارتێكی 
گوشار بەكاربهێنێ بەرامبەر ئەو دۆسیەیە. بەڵام 
كاردانــەوەی ئەمریكا بەرامبەر ســعودیە جیاواز 
دەرچــوو. دۆناڵــد ترەمــپ، ســەرۆكی ویلایەتە 
یەكگرتووەكانی ئەمریكا رایگەیاند، ئەگەر بەهۆی 
كوشتنی جەمال خاشوقچی هەندێ سزای تایبەت 
بەسەر سعودیە بســەپێنن، ئەوە زیان بەخۆیان 
دەگەیەنن. ئەو لێدوانە لە كاتێكدا بوو كە ترەمپ 
چاوەڕوانــی راپۆرتی راوێژكارەكانی بوو لەســەر 

كەیسی كوشتنی خاشوقچی.
ترەمــپ جەختــی لەوە كردەوە كە ســعودیە 
هاوپەیمانێكی باشی ئەمریكا بووە. سەبارەت بە 
ئیســرائیلیش گوتی كە سعودیە هاوكاریی زۆری 
كــردوون، هەروەها پارەی بۆ زۆر بابەت تەرخان 

كردووە. 
سەرۆكی ئەمریكا جەختی لەوەش كردەوە كە 
ئەگەر ئەمریكا پەیوەندییەكانی لەگەڵ ســعودیە 

و  رووســیا  ئــەوكات  تێكبــدات، 
چین پێشــوازی لێدەكەن، چونكە 
ئەواندایــە.  بەرژەوەندیــی  لــە 
لێدوانەكانــی ترەمپ گوشــارێكی 
زۆری بۆ بازاڕی نەوت هێنا و بووە 
هــۆكاری دابەزینی نرخی نەوت لە 

بازاڕەكانی جیهاندا.
لەلایەكی دیكــەوە خالد فالح، 
وەزیری وزەی ســعودیە رایگەیاند 
كــە وڵاتەكــەی هیــچ نیەتێكــی 
نییــە بــۆ ئــەوەی نــەوت وەك 
چــەك بەرامبــەر هاوپەیمانەكانی 
بەكاربهێنێ، ئەمەش ئەو پەیامەی 
دا بــە بازرگانان كە ئاڵۆزییەكانی 
نێوان ئەمریكا و سعودیە كاتین و 
نابنە هۆكاری بەرزبوونەوەی نرخی 

نەوت لە بازاڕەكاندا.
بەشــی دووەمی هاوكێشــەكە 
بریتییــە لە خســتنەڕووی نەوت، 

بڕیارە رۆژی چواری نۆڤەمبەری ئەمســاڵ بەشی 
دووەمی گەمارۆكانی ئەمریكا لەسەر ئێران بڕواتە 

بواری جێبەجێكردنەوە.
گەمــارۆكان كەرتــی نــەوت و گازی ئێــران 
دەگرێتەوە، ئەمەش كاریگەری لەسەر كەمبوونی 

ســەرچاوەی داهاتــی ئێران دروســت دەكات كە 
بەشێوەیەكی سەرەكی پشتی بە فرۆشتنی نەوت 
بەســتووە. پێشــتر ئەمریكا هۆشــداری دابووە 
وڵاتــان كە دەبێــت تا مانگــی نۆڤەمبەر كڕینی 
نەوت لە ئێران دابەزێنن بۆ ئاســتی سفر، بەڵام 
هەر یەكە لە چین و توركیا و هیندوستان و چەند 
وڵاتێكی ئەوروپی هەوڵی دۆزینەوەی رێگەی دیكە 
دەدەن بۆ پارەدان لە بەرامبەر ئەو نەوتەی كە لە 
ئێرانــی دەكڕن بۆ ئەوەی خۆیان لە گەمارۆكانی 
ئەمریــكا بپارێــزن. ئەمە لەكاتێكدایــە لەماوەی 
هەفتەی رابردوودا هەر یەكە لە پەكین و ئەنقەرە 
رایانگەیاند كە بەردەوام دەبن لە كڕینی نەوت لە 

ئێران و گوێ بە سزاكانی ئەمریكا نادەن.
لەدوای واژۆكردنــی رێككەوتننامەی ئەتۆمی 
لەگــەڵ ئێــران، چەندیــن كۆمپانیــای ئەوروپی 
وەبەرهێنانیــان كــرد لــە كەرتی نــەوت و گازی 
ئێرانــدا، بەتایبەتی هەریەكە لــە كۆمپانیاكانی 
بریتیش پترۆلیۆمی بەریتانی و تۆتاڵی فەرەنسی 
پلانی درێژخایەنیان دانابوو بۆ مانەوە لە ئێراندا، 
بــەڵام لــە دوای گەڕانەوەی گەمارۆكان بۆ ســەر 
ئێران، كۆمپانیای تۆتاڵی فەرەنســی كشانەوەی 
خــۆی لەو وڵاتە راگەیانــد و كۆمپانیای بریتیش 
پترۆلیۆمیش كارەكانی خۆی لە كێڵگەكانی ئێران 

راگرت.
مەترسییەكانی بازاڕ ئەوكاتە رووی لە زیادبوون 
كــرد كە بیژەن زەنگەنە، وەزیــری نەوتی ئێران 
گوتــی هیچ جێگرەوەیەكی نەوتی ئێران نییە لە 
بازاڕدا، هەروەها رایگەیاند كە سعودیە و رووسیا 
نزیك دەبنەوە لە تەواوی توانای بەرهەمهێنانیان 
و بەهیــچ شــێوەیەك توانای زیاتریــان نییە تا 

نەوتێكی زیاتر بخەنە بازاڕەوە.
لــە بەرامبــەردا لایەنــی ســعودی رایگەیاند 
كە ئەوان ئامادەن خواســتی بــازاڕ پڕ بكەنەوە. 
بەواتایەكــی دیكــە، ببنــە جێگــرەوەی نەوتی 
ئەوەشــی  ســعودیە  وزەی  وەزیــری  ئێــران، 
گوتبوو كە لــە ئایندەدا ئاســتی بەرهەمهێنانی 
نــەوت رۆژانە 1 – 2 ملیۆن بەرمیل لە ئاســتی 
بەرهەمهێنانی ئێســتایان زیاتر دەبێت، ئەمەش 
دەتوانێــت كورتهێنانی بــازاڕی نەوت پڕبكاتەوە 
كە لە ئەنجامی راوەســتانی كەرتی نەوتی ئێران 

روودەدات.
ئــەم لێدوانانــەی خالــد فالــح لــە میانــەی 
كۆنفرانسی وەبەرهێنان لە ریاز هات كە سعودیە 

بە بڕی 50 ملیار دۆلار گرێبەســتی واژۆ كردووە 
بەمەبەستی ئەنجامدانی وەبەرهێنان لە ژێرخانی 

نەوت و گازدا.
شارەزایانی بواری ئابووری پێیانوایە كە عێراق 
دەتوانێــت ببێتە یاریزانێكی دیكەی ســەرەكیی 
بازاڕی نەوت. بەپێی دوایین راپۆرتەكانی ئاژانسی 
بلومبێرگ، عێراق ژمارەی پێوانەیی تۆماركردووە 
لە بەرهەمهێنانی نەوت و توانیویەتی رۆژانە بگاتە 
4.78 ملیــۆن بەرمیل، پێشــبینیش دەكرێت تا 
ســاڵی 2019 بگاتە 5 ملیۆن بەرمیل و تاساڵی 
2024 بگاتــە 7.5 ملیۆن بەرمیل، بەڵام ئەوەی 
كە جێگەی مەترسییە، ئەوەیە كە عێراق خاوەنی 
ژێرخانێكی نــەوت و گازی بەهێز نییە، ئەمەش 
توانــای عێراق بۆ بەرهەمهێنان و گەشــەپێدانی 

سێكتەری نەوی سنووردار دەكات.
لەلایەكــی دیكــەوە راپۆرتەكــەی ســندوقی 
نێودەوڵەتیــی دراو ســەبارەت بــە لاوازبوونــی 
گەشەی ئابووریی جیهان لە 2018 و 2019 بووە 
هۆكارێك كە لەم دوو هەفتەیەدا گوشارەكانی سەر 
نرخــی نەوت زیاتربێت، ســندوقی نێودەوڵەتیی 
دراو هۆشداری دا لەوەی كە پەرەسەندنی شەڕی 
بازرگانیــی نێوان ئەمریكا و چیــن زیانێكی زۆر 
بە گەشەی ئابووریی جیهان دەگەیەنێ، ئەمەش 

خواست لەسەر كڕینی نەوت كەمدەكاتەوە.
لەلایەكــی دیكــەوە شــارەزایانی بــواری وزە 
رایدەگەیەنن كە ساڵانە لەم وەرزەدا پاڵاوگەكانی 
ئەمریكا دەچنە بواری سێرڤسكردنەوە، ئەمەش 
دەبێتە هۆكاری كەمبوونەوەی خواســت لەســەر 
نــەوت كە لەكۆتاییدا دەبێتە هــۆكاری دابەزینی 
نرخــی نەوت لــە بازاڕەكانی جیهانــدا، ئەمەش 
لەســەر نەوتــی كۆگاكــراوی ئەمریــكا رەنگــی 
داوەتــەوە، بەپێی ئامارەكانــی API بڕی نەوتی 
كۆگاكــراوی ئەمریكا لە هەفتــەی رابردوودا 6.3 
ملیــۆن بەرمیل زیادی كردووە، ئەمەش ئەوەمان 
پێدەڵێت كە خواستی پاڵاوگەكان لەسەر كڕینی 
نەوت كەمبووەتەوە. داكشــان لــە بازاڕی نەوتی 
ئەمریكاش گوشارەكانی سەر نرخی نەوت زیاتر 

دەكات.
بەڵام بانكی مۆرگان ستنالی پێشبینی دەكات 
تاكۆتایــی ئەمســاڵ نرخی یــەك بەرمیل نەوتی 
برێنت بگاتە $85 . ئەو بانكە پێشبینی ئەوەش 
دەكات كە تاكۆتایی ئەمساڵ سەقامگیریی زیاتر 

بۆ بازاڕی نەوت بگەڕێتەوە.

پەكین و 
ئەنقەرە گوێ 
بە سزاكانی 
ئەمریكا نادەن 
و بەردەوام 
دەبن لە 
كڕینی نەوتی 
ئێران

بانكێكی جیهانی پێشبینی دەكات تا كۆتایی ئەمساڵ سەقامگیریی زیاتر بۆ بازاڕی نەوت بگەڕێتەوە

كاردۆ كەمال

زاگرۆس خەڵاتێکی دیکەی وەرگرت
رووداو - دهۆك

دوای بەدەستهێنانی چەندین خەڵات لە دەرەوەی كوردستان، فیلمی زاگرۆس كە لە دەرهێنانی سەهیم عومەر خەلیفەیە، لە فێستیڤاڵی دهۆك خەڵاتی 
یەكەمی فیلمی درێژی پێدرا. دوای هەفتەیەك چالاكی بەردەوام و نمایشی فیلمی جۆراوجۆر، ئێوارەی )شەممە 27-10-2018( فێستیڤاڵی نێودەوڵەتی فیلمی 

دهۆك كۆتایی بە كارەكانی هێنا و خەڵاتەكانی دابەشكرد. لەوانەش خەڵاتی باشترین دۆكیۆمێنتاری بیانی، بۆ گیم گیرلس . رەخنەگریی بۆ فیلمی ناڤبەر. 
خەڵاتی رێزلینان، بۆ ئەحمەد زیرە. باشترین ئەكتەری كورد فەیاز دوومان. باشترین ئەكتەری كچ، شووكران. باشترین سیناریۆ، بۆ فیلمی ژینی بێ ژیان. باشترین 

دەرهێنەری كورد محەممەد عەلی كونار. خەڵاتی باشترین فیلمی درێژی كوردی، بۆ فیلمی زاگرۆس.

ریکلامهونەری

رووداو: ئێوە دەتانەوێت بە فیلمی )بەرەو 
ئازادی( چ پەیامێك بگەیەننە دونیا؟

رەزڤان خودامی: من ئەم فیلمە زیاتر وەك 
چیرۆكێكی راستەقینە دەبینم، ئەوەی كە لە 
ئێــران دەژی و ژیــاوە، دەزانێ و دەبینێت كە 
هەمیشــە ئافرەتانی ئێران لە ژێر هەڕەشەدان 
و رۆژانــە ئەم چیرۆكانە دووبارە و ســەتبارە 
دەبنەوە. هەموو دەزانین كە ئافرەتان لە ئێران 
و لــە رۆژهەڵاتــی كوردســتان بەهیچ جۆرێك 
پارێزراو نین، هەمیشە ژیانیان لە مەترسیدایە.
رووداو: لــە كاتی كۆنگــرەی رۆژنامەڤانیی 
تایبــەت بــە فیلمەكــە، نەتتوانــی وەڵامــی 
رۆژنامەڤانــان بدەیتــەوە و دەســتت كرد بە 

گریان، بۆچی گریای؟
رەزڤان خودامی: من لە كاتی خوێندنەوەی 
ســیناریۆی فیلمەكەش چەندینجــار گریاوم، 
چونكــە دەهاتــە بەرچاوم بۆچــی دەبێت لە 

رۆژهەڵاتی ناوەڕاســت بە گشــتی و لە ئێران 
بەتایبەتی ئافرەت تەنیا وەك وەسیلەیەك بۆ 
سێكس ســەیر بكرێن؟ بۆچی پیاو ناتوانێت 
ئافرەت وەك هاوبەشــی خــۆی قبوڵ بكات و 
یارمەتــی بــدات، بەجێی ئەوەی كــە غەدری 

لێبكات؟ ئەوە منی گریاند.
رووداو: پێشكەشــكاری یــان ئەكتــەری، 

كامیان خەون و خولیای تۆیە؟

سیناریۆی فیلمی بەرەو ئازادی 
چەندینجار گریاندمی

رەزڤان خودامی، خانمە ئەكتەری رۆژهەڵاتی كوردستان بۆ )رووداو(:

رەزڤــان خودامــی: هەردووكیــان، مــن لــە 
منداڵییــەوە پێشكەشــكار بــووم، ئێســتاش 
ئەكتەرم، بۆیە هەردوو كارەكەم خۆشــدەوێن و 

بوونەتە بەشێك لە ژیانم.
رووداو: بۆچوونت لەسەر فێستیڤاڵی فیلمی 

دهۆك چی بوو؟
رەزڤان خودامی: من دەمەوێ راشكاوانە بڵێم، 

ئێمە شانازی دەكەین كە لە دهۆك فێستیڤاڵێكی 
نێودەوڵەتــی فیلــم بەم هەموو پڕۆفیشــناڵییە 
پێشكەش دەكرێت، هیوای سەركەوتن بۆ ستافی 
فێستیڤاڵەكە دەخوازم، دڵنیام ساڵ بە ساڵ ئەم 

فێستیڤاڵە زیاتر پێشدەكەوێت.
رووداو: بارودۆخــی ســینەما لــە ئێــران و 

رۆژهەڵاتی كوردستان چۆن دەبینی؟
رەزڤان خودامی: لەوێ سەپۆرت و بودجە و 
پشتگیری كەمە بۆ بەرهەمهێنانی فیلم، یاخود 

هەر نییە.
و  هونەرمەنــدان  لــە  بەشــێك  رووداو: 
سینەماكارانی رۆژهەڵات لە باشووری كوردستان 

لێرە ئافرەتان تەنیا 
وەك وەسیلەی 

سێكس سەیر دەكرێن

 
دڵخۆشم كە 

فێستیڤاڵێكی 
نێودەوڵەتی بەو 

هەموو پڕۆفیشناڵییە 
لێرە دەبینم

دەژیــن، تۆ بیرت لــەوە نەكردووەتــەوە بێیتە 
ئێرە؟

رەزڤان خودامی: كوردســتان بــۆ من وەك 
بەهەشــت وایە، مــن هەرگیز لێرە هەســت بە 
غەریبی ناكەم، زۆر دڵخۆشم كە لێرەم و پلانیشم 
هەیە لە داهاتوودا بەردەوام بم لە سەردانەكانم، 
بەڵام بۆ مانەوەی یەكجاری بەڕاستی نازانم، 

ژیان گۆڕین هەروا ئاسان نییە.
رووداو: حــەز دەكەیــت لــە فیلــم و 
ســینەمای كوردی لەگەڵ سینەماكارانی 

باشوور بەشداربیت؟
رەزڤــان خودامــی: بەدڵنیاییــەوە، 
بۆچــی نــا، زۆر حــەز دەكــەم لــە 
باشــووریش كاربكەم، پێشنیازی لەو 
جۆرەشــم بــۆ كــراوە، بــەڵام جارێ 

خەریكین قسە دەكەین.
رووداو: پێشــتر كە پێشكەشكار 
بوویت، پلانت نییە دەست بەو كارە 

بكەیتەوە؟
رەزڤان خودامی: بەڵێ بۆچی نا، 
پێشــتریش بڕیار بــوو لە كەناڵێكی 
باشوور بەرنامەیەك پێشكەش بكەم، 
بەڵام دواتر وازمان لەو پڕۆژەیە هێنا.

لە دهۆك هەستم 
بە غەریبی 
نەكردووە

كورد پێویستی بە فیلمە نەك فێستیڤاڵی فیلم
مەجید مەجیدی، دەرهێنەری فیلمی پێغەمبەر محەممەد بۆ )رووداو(:

میوانی فێستیڤاڵی نێودەوڵەتیی فیلمی سلێمانی بوو، بەڵام 
كەمتر لە هۆڵی نمایشی فیلمەكان ئامادە دەبوو، بەڵكو هەلەكەی 

قۆستبووەوە بۆ ئەوەی بەنێو شاری سلێمانیدا بگەڕێ. مەجید 
مەجیدی، دەرهێنەری یەكێك لە بەناوبانگترین فیلمەكانی ئێرانە، 

ئەویش فیلمی پێغەمبەر محەممەدە كە نمایشكردنی لە 
سینەماكانی زۆربەی وڵاتانی عەرەبیدا قەدەغە كراوە. 

مەجیدی لەم هەڤپەیڤینەدا لەگەڵ )رووداو( باس لە 
هۆكاری قەدەغە و حەرامكردنی فیلمەكەی دەكات.

هەڤپەیڤین: دلێر تێلی
رووداو- سلێمانی

مەجید مەجیدی: هەندێكیان بەڵێ. زۆر سینەماكاری 
ئێرانی كوردن و، فیلمیان لەبارەی كوردی عێراق یان 
ئێران دروستكردووە. تاڕاددەیەك پێیان ئاشنام، بەڵام 
بەڕای من هێشتا رێگای زۆر ماوە بیبڕن. فیلمی زۆر 
كــەم لەبارەی كورد و كێشــەكانی كورد و كولتووری 
كورد دروســتكراون. هیوادارم فێستیڤاڵی لەم جۆرە 
هاوكار بن بۆ ئەوەی سینەماكاران بێنە ئێرە و ئاسۆی 
نوێ لەبەردەم سینەمای كوردستان بكرێتەوە و فیلمی 
جیاواز بەرهەم بهێنرێن. شتێكی گرنگ كە پێویستە 
لە فێستیڤاڵی سلێمانی لە ساڵانی داهاتوودا ببینرێ، 
ئەوەیە كە بایەخ بە ســینەمای نێوخۆیی كوردستان 
بدات. لانیكەم دوو یان ســێ فیلم دەربارەی نێوخۆی 
كوردســتان ببینین كە لێرە بەرهەم هاتبن. پێموایە 

ئەمە لە خودی فێستیڤاڵەكە گرنگترە.
رووداو: بە بۆچوونی تۆ ســینەماكارانی كورد یان 
كەرتی سینەما چی بكەن، بۆ ئەوەی بینەری زۆر بۆ 

سینەما پەیدا بكەن؟
مەجید مەجیدی: بەڕای من فێستیڤاڵەكان تەنیا 
بۆ ناســاندنی فیلم باشن. نابێ خۆمان بە فێستیڤاڵ 
دڵخۆش بكەین و تەنیا فیلم بۆ فێســتیڤاڵ دروســت 
بكەین. چونكە فێستیڤاڵ بینەری زۆر تایبەتی هەیە. 
فیلمێك دەتوانێ سەركەوتوو بێت لەسەر ئاستی جیهان 
كــە بتوانێ لەگەڵ مرۆڤی هەمــوو جیهان پەیوەندی 
دروست بكات. بتوانێ خزمەت بە پیشەسازیی فیلم، 
واتە بۆكس ئۆفیس و كولتووری وڵاتەكەی خۆیشــی 
بكات. بەڕای من كوردســتان زەمینەیەكی زۆر باشی 
هەیە. بابەتی زۆر زۆر لە كوردستان هەن كە بكرێنە 
فیلم. بۆ نموونە خودی هەڵەبجە، بەڕای من پێویستە 
دەیان فیلم لەبارەی كارەساتی هەڵەبجە دروستبكرێن. 
رووداو: هیــچ بیرۆكەیەكــت هەیــە، فیلمێك یان 

بەشێك لە لۆكەیشنی فیلمێكت لە كوردستان بێ؟
مەجیــد مەجیدی: ئەم ماوەیەی لێــرە بووم، زۆر 

پاڵنــەرم بۆ دروســتبوو. هــۆكاری زۆرتریشــم پەیدا 
كردووە. پێشتریش ئەو نیازەم هەر هەبووە. هەمیشە 
ئەو هەستەم هەبووە، بەڵام كاتێك سەردانی سلێمانیم 
كــرد ئەو هەســتەم لــەلا بەهێزتر بوو. هیــوادارم لە 
ســاڵانی داهاتــوودا بتوانــم لەبــارەی بابەتێكی ئێرە 
فیلمێك دروست بكەم، بەتایبەت لەبارەی هەڵەبجە. 
حەزدەكــەم لــە چاوی نەوەی ئێســتاوە لە هەڵەبجە 
بڕوانم و فیلمێك دروســت بكەم كە لە هەموو جیهان 

نمایش بكرێت.
رووداو: فیلمــی پێغەمبــەر محەممەد لە وڵاتانی 

عەرەبی قەدەغە كرا، بۆچی قەدەغە كرا؟
مەجید مەجیدی: كێشەكە زۆر روون و ئاشكرایە 
كە سعودیە بوو. كێشەكە دۆلارەكانی عەرەبستانی 
ســعودی بوو. وەك دەزانن سعودیە هەمیشە كێشە 
دروســت دەكات. باوەڕم وایە ســعودیە بە درێژایی 
چەندیــن ســاڵ هەڵــەی گــەورەی لــە زۆر بــواردا 
كردووە. ئێمە كارمان بەســەر سیاســەتەوە نییە، 
بەڵام لە بواری كولتووریشدا هەڵەی گەورە دەكات. 
بەداخــەوە لەلایەن دەســەڵاتدارانی ســعودیە و زانا 

ئاینییەكانیانەوە فیلمەكە حەرام كرا.
رووداو: بۆچی حەرام كرا؟

مەجیــد مەجیدی: ئــەوان بێ ئــەوەی فیلمەكە 
ببینن، بەبێ ئەوەی لێی ورد بووبنەوە هەر لەخۆوە 
گوتیــان حەرامە. من چەندینجــار داوام لە زانایانی 
ئەزهــەر كرد تەنیا ســەیری فیلمەكە بكــەن، هەر 
تێبینییەكیان هەیە من ئامــادەم، بەڵام بێ ئەوەی 
سەیریان كردبێ گوتیان فیلمەكە حەرامە. من حەوت 
ســاڵ كارم لەســەر ئەو فیلمە كرد. لە تەواوی ئەو 
ساڵانەدا پرسم بە زانایانی شیعە و سوننە كردووە. 
لە هەموو وڵاتانی ئیســامی لێكۆڵینــەوەم كردووە 

و بــۆ هــەر بابەتێــك مۆڵەتم لێیــان وەرگرتووە. 
هەوڵمــدا ئــەو فیلمە بەجۆرێــك بەرهەمبهێنم كە 
جیهانی ئیسلامی لەسەری كۆدەنگ بن. دوای ئەوە 
لەڕێی ئەو فیلمەوە پەنجەرەیەك بەڕووی رۆژئاوادا 
بكەینــەوە. مــن هەوڵــم داوە خوێندنەوەیەكــی 
دروست بۆ ئیسلام بكەم كە ئیسلام ئاینی ئاشتی 
و پێكەوەژیــان، یەكســانی و دادپەروەرییە، بەڵام 
ئــەوان گوتیان فیلمەكە حەرامــە. وا دەزانن بەوە 
پێشیان بە فیلمەكە گرتووە. مەسەلەكە سیاسییە. 
ئەگینا ئێمە هیچ كارێكی زیانبەخشمان نەكردووە. 
مــن تەنیــا دەمەوێ بڵێم ســعودیە كــە كلیلداری 
كەعبەیە، تا چەند هەوڵیداوە پەیامبەری ئیســام 
بە جیهان بناســێنێ؟ ســاڵانە ملیاران دۆلاری لە 
موســڵمانان دەســتدەكەوێت، چەندی لەو پارەیە 
تەرخان كردووە بۆ ناساندنی ئیسلام؟ باوەڕم وایە 
كە كردەوەكانی سعودیە لە جیهانی ئیسلامیدا هیچ 
لۆژیكێكیان نییــە، دەتوانرێ بگوترێ بۆ جیهانی 

ئیســامی هیچ كارێكی سوودبەخشــی نەكردووە. 
ئــەوان دەبــێ بزانــن كە جیهــان ئــەوە دەبینێت 
و حوكمی لەســەر دەدات. مێــژوو حوكمی خراپ 

دەدات لەسەر سعودیە.
رووداو: تۆ لەو باوەڕەدای رۆژێك بێت ئەو فیلمە 

لە جیهانی عەرەبیدا نیشان بدرێ؟
مەجیــد مەجیــدی: ســەت لــە ســەت. ئێمە 
هەموومــان دەڕۆیــن، هەمــوو حكومەتەكانیــش 
دەگۆڕێــن، من ئــەو رۆژە دەبینم كە هیچكام لەم 
حكومەتانە نامێنن. رۆژێك دادێ سعودیە نامێنێ، 
نەك سعودیە، هیچكام لەم دەوڵەتانە نامێنن، بەڵام 

ئەو فیلمە دەمێنێ. 

رووداو: ئــەوە یەكەمجــارە ســەردانی هەرێمــی 
كوردستان دەكەی، شاری سلێمانیت چۆن 

بینی؟
مەجیــد مەجیــدی: بەڵێ لــەو هەلە 
كەمەی لەماوەی ئەو دوو ســێ رۆژەی لێرە 
هەمبوو. هەوڵم دا سەردانی شار بكەم. لە 
چەنــد رووێكەوە بۆ من مایەی ســەرنج 
بوو. ئــەو ئارامییەی كە لێرە هەیە بۆ 
من زۆر سەرنجڕاكێش بوو. پێشبینیم 
نەدەكــرد. ئــەو وێنەیــەی لــە هزری 
مندابــوو جیــاواز بــوو. تەنانەت هیچ 
هێزێكــی ئەمنیم نەبینــی. لەهەمووی 
گرنگتر ئەوەبوو، بینیم خەڵكی ئێرە زۆر 

ئارامگر و میواندۆست و میهرەبانن.
رووداو: ئــەو فیلمانــەی لــە فێســتیڤاڵی 
سلێمانی نمایش كران و تۆ بینیوتن، لە چ ئاستێكدا 

بوون؟
مەجیــد مەجیــدی: بەداخەوە چونكــە كاتی زۆر 
كەمــم هەبوو، مەجالی زۆرم نەبــوو. چەند فیلمێكم 
بینین، زۆرتر هەوڵمدا هەلەكە بقۆزمەوە و بە شــاردا 
بگەڕێم، دواتر مەجالی بینینی فیلمەكان هەر دەبێت، 

لە كات و شوێنی دیكە.
رووداو: ئاگاداری سینەما و سینەماكارانی كوردی؟

دۆلارەكانی 
سعودیە لە پشت 
قەدەغەكردنی 
فیلمی پێغەمبەرن

هیوادارم بتوانم فیلمێك 
لەسەر هەڵەبجە 
دروست بكەم

ئەزهەر بەبێ 
ئەوەی فیلمەكەم 
ببینێ، حەرامی كرد

لە تەمەنێكی بچووكەوە وەك پێشكەشكاری بەرنامەی منداڵان 
لە تەلەفزیۆنی سنە و تاران دەستی بە كار كردووە. بەشداری 

لە دەیان فیلمی سینەماییشدا كردووە و ئەكتەر و میدیاكارێكی 
بەناوبانگە لە رۆژهەڵاتی كوردستان، بەهۆی بەشداریكردنی وەك 

ئەكتەری سەرەكی لە فیلمی "بەرەو ئازادی" هاتووەتە دهۆك و 
فیلمەكەی لە بەشی پێشبڕكێی سەرەكیدایە، رەزڤان خودامی 

رۆڵی ئافرەتێك دەبینێ كە لەلایەن پیاوێكەوە زوڵمی لێدەكرێت 
دووگیان دەكرێت. دواتر بە كوشتنی ئەو پیاوە تۆمەتبار دەكرێت 
و پۆلیس دەستگیری دەكات، لە هەڤپەیڤینێكی تایبەتدا وەڵامی 

پرسیارەكانی )رووداو( دەداتەوە.

دەرباز یونس
رووداو  - دهۆك

باشووری كوردستان لای 
من وەك بەهەشت وایە

لە سلێمانی سێ كچی ڤێتنامی رزگار دەكرێنژنان
رووداو- سلێمانی

محەممەد گۆمەشینی، گوتەبێژی دەستەی سەربەخۆی ماڤی مرۆڤی هەرێمی كوردستان رایگەیاند، لەسەر زانیاریپێدانی ئەوان، پۆلیسی سلێمانی 3 
كچی ڤێتنامی لە دەستی پیاوێكی چینی رزگار كردووە "ئەو پیاوە چینییە بۆ كاری لەشفرۆشی ئەو كچانەی هێناوەتە كوردستان". گوتیشی "ئەو پیاوە 

هەموو ئاسانكاریەكی بۆ هاتنی ئەو كچانە كردووە، لە میوانخانەیەكدا دایناون و دەستی بەسەر پاسپۆرتەكانیاندا گرتووە ‌و پێی گوتوون دەبێت خۆتان كار 
بكەن ‌و گوشاریشی لێكردوون جلوبەرگی وروژێنەر لەبەر بكەن، بۆ ئەوەی كاری لەشفرۆشییان پێبكات، بەڵام پۆلیسی سلێمانی دەستگیریكردوون". بەپێی 

ئامارەكان 22 هەزار كرێكاری بیانی لە كوردستان كار دەكەن.

سروە ئەحمەد
رووداو – هەولێر

)ئــا( هــاواری بۆ پۆلیس بــرد كە ژنەكەی 
كــوژراوە، بەڵام پۆلیس هــەر لەنێو ماڵەكەی 
)ئا( تۆمەتبارەكەیان دۆزییەوە و قۆڵبەستیان 
كــرد. زۆری نەبرد )ئا( دانی بە تاوانەكەیدا نا 
و كاتێكیش پۆلیس لێیان پرسی بۆ كوشتت؟ 

گوتی: "خیانەتی لێكردووم". 
رۆژی 2018/10/23 ژنێكی تەمەن 38 ساڵ 
بەناوی كافیە، دانیشتووی گەڕەكی رەحیماوای 
شاری كەركووك و دایكی شەش منداڵ، لەنێو 
ماڵەكەیــدا كوژرا. )ئا(، تەمەن 42 ســاڵ كە 
هاوژینی كافیەیە، دەستبەجێ پۆلیسی ئاگادار 
كردەوە كە ژنەكەی كوژراوە. بەڵام پۆلیس هەر 
لەوێ )ئا(ی بە تۆمەتی كوشتنی هاوژینەكەی 

دەستگیر كرد.
عەقید نەوزاد ستار شــەریف، بەڕێوەبەری 
بنكەی پۆلیســی رەحیمــاوا لەوبارەیــەوە بە 
)رووداو(ی راگەیانــد: "رۆژی 23ی ئەم مانگە 
پیاوێــك ئاگاداری كردینەوە كە ژنەكەی لەنێو 
ماڵەكەیــدا كــوژراوە. دوای چوونی تیمەكانی 
لێكۆڵینــەوە، دەركەوت ئــەو ژنە هەر لەلایەن 
ئــەو پیــاوەوە كوژراوە كە پۆلیســی ئــاگادار 

كردبووەوە". 

گوتیشــی: "ژنەكــە گوللەیەكــی دەمانچە 
لــە ســەری دراوە، پۆلیس دەســتی بەســەر 

دەمانچەكەدا گرتووە".
ســەبارەت بە هــۆكاری كوشــتنی ژنەكە، 
بەڕێوەبەری بنكەی پۆلیسی رەحیماوا گوتی: 
"ئەو پیاوە لە لێكۆڵینەوەی سەرەتایی پۆلیسدا 
ئیعترافی كردووە كە ژنەكەی كوشتووە، گوایە 
خیانەتــی لێكــردووە، بەڵام هیــچ بەڵگەیەكی 
باوەڕپێكــراوی بە پۆلیس نــەداوە كە ژنەكەی 
خیانەتی لێكردبێ، بۆیە پۆلیس لە لێكۆڵینەوە 
بەردەوام دەبێ، تا راســتیی هۆكاری كوشتنی 

ژنەكەی بۆ ئاشكرا دەبێ".
كەســوكاری ژنەكە ئامادەنین قسە لەسەر 
ئەو دۆســیە بكەن. كامەران كە برای كافیەیە، 
تەنیــا ئەوەنــدەی گــوت كــە "خوشــكەكەم 
خیانەتــی لە هاوژینەكــەی نەكــردووە. ئێمە 
چاوەڕێین دادگا یەكلایی بكاتەوە خوشكەكەم 
لەســەر چی كوژراوە و هەموو ئەوەی لەبارەی 
هۆكاری كوشــتنی خوشــكەكەم لێرە و لەوێ 

باس دەكرێ، راست نین".
لــە دادگاكانی عێراق كــە كەركووكیش كار 
بــە یاســاكانی دەكات، تاوەكو ئێســتا كار بە 
یاســای شەرەفپارێزی )غســل العار( دەكرێ. 
ئەو پیاوانەی بە پاساوی شەرەفپارێزی ئافرەت 
دەكوژن، سزایەكی كەمیان دەدرێ بەراورد بەو 

كەســانەی كە بە ئەنقەست كەسێك دەكوژن، 
بەڵام لە هەرێمی كوردســتان كار بەو یاســایە 
ناكرێ و كوشــتنی ژنان لەژێر هەر ناوێكدا بێ 

بە "كوشتنی ئەنقەست" دادەنرێ.
جوان حەســەن، ســەرۆكی لێژنــەی مافی 
مــرۆڤ و كاروبــاری ئافرەتــان و منــداڵان لە 
ئەنجوومەنــی پارێــزگای كەركــووك، پێیوایە 
یاســای شــەرەفپارێزی، هاندەرە بۆ كوشتنی 
ئافرەتان. جوان حەسەن بە )رووداو(ی گوت: 
"بەشێك لە هۆكاری كوشتنی ژنان لە شارەكانی 
عێراق بۆ ئەو یاسایانە دەگەڕێتەوە كە تا ئێستا 
لە دادگاكانی عێــراق كاریان پێدەكرێ، لەوانە 
قانوونی )غسل العار(. ئەمە بووەتە هاندەرێك 
یاخود رێگەخۆشكەر بۆ كوشتنی ژنان لەلایەن 
كەســوكاریانەوە. كە بەپێی ئەو یاسایە بكوژ 

سزایەكی كەمی دەدرێ".
جــاران لێژنەكــەی جــوان بەدواداچوونــی 
وردی بۆ دۆسیەكانی هاوشێوەی كافیە دەكرد 
و دەیزانــی ســاڵانە چەنــد ژن لــە كەركووك 
دەكوژرێــن و بۆچی دەكوژرێن، بەڵام ئێســتا 
بەدواداچوونیــان زۆر كەمبووەتــەوە و هیــچ 
ئامارێكیشیان لەبارەی ژمارەی ئەو ژنانە نییە 
كە ســاڵی رابردوو و ئەمســاڵ لــە كەركووك 

كوژراون.
جوان حەســەن دەڵێت: "ئێستا بارودۆخی 

كەركــووك بە جۆرێكــە كــە بەدواداچوون بۆ 
كەیســەكان زۆر قــورس بووە، پێشــتر ئێمە 
و رێكخــراوەكان ســەردانی دادگامــان دەكرد 
و ئامارمــان وەردەگــرت و بەدواداچوونمان بۆ 

دۆسیەكان دەكرد، بەڵام ئێستا ناتوانین".
راكان ســەعید، پارێــزگاری كەركــووك بە 
وەكالــەت، بــە بڕیارێــك چالاكیی ســەرجەم 
ئــەو رێكخــراوە مەدەنیانەی راگرتــووە كە لە 
فەرمانگەی رێكخراوە ناحكومییەكانی هەرێمی 

كوردســتان مۆڵەتیــان وەرگرتــووە، بــەو 
مەرجە رێگەی كاركردنیان پێدەدات 

كە مۆڵەت لە بەغدا وەربگرن.
جوان حەسەن پێیوایە ئەو 
دۆخە ئەمنی و سیاسییەی 
هەیــە  كەركــووك  لــە 
كێشەی دەروونی بۆ زۆر 
خێزان دروســتكردووە: 
"هەندێك لەو پیاوانەی 
بەهۆی ئــەو دۆخەوە 
تووشــی جۆرێــك لە 
دەروونــی  شــڵەژانی 
بوون، نازانن دەروونی 
خۆیــان بەچــی بەتاڵ 
جــار  زۆر  بكەنــەوە، 

پەنا دەبەنە بەر ئازاردان 

یــان كوشــتنی ژن و منداڵەكانیــان". بۆیــە 
جــوان حەســەن گومانی لەو دۆســیانە هەیە 
كە تۆمەتبارەكە بەپێی یاســای شەرەفپارێزی 
دادگایی دەكرێ و دەڵێت ئەوە تەنیا پاساوێكە 

بۆ ئەوەی سزاكەیان سووك ببێ.
جــوان حەســەن، پەســەندكردنی پــرۆژە 
یاســای بەرەنگاربوونــەوەی توندوتیژی دژی 
ئافرەتان بە رێگەچارەیەكی گونجاو دەزانێ بۆ 

كەمبوونەوەی توندوتیژیی دژی ئافرەتان.
ئەو پرۆژە یاسایە شەش ساڵە پێشكەشی 

كــراوە،  عێــراق  نوێنەرانــی  ئەنجوومەنــی 
خوێندنــەوەی یەكەم و دووەمیشــی بۆ كراوە، 

بەڵام پەسەند نەكراوە.

عومەر چاوشین
رووداو - رانیە

دوای ئــەوەی هاوژینــی یەكەمــی لە 
شــەڕی دژی داعشــدا شــەهید دەبــێ، 
كەلســووم شــوو دەكاتەوە، بــەڵام ماڵی 
خەزوورانــی پێشــووی رێگــەی پێنادەن 
منداڵەكانــی ببینــێ، بۆیە لــە داخان 
خــۆی ســووتاند و بەر لــەوەی بمرێ 
ســكاڵا لەســەر یەكێــك لــە براكانی 
هاوژینــی پێشــووی تۆمــار دەكات. 
ماڵی خەزوورانی پێشووی كەلسووم 
دەڵێن ئەو ژنە پێشتر بەڵێنی داوە كە 
هیچ پەیوەندییەكی بە منداڵەكانییەوە 

نەمێنێ.

لــە   ،  2018/10/15 رۆژی   
گونــدی تیتۆكەی ســەر بــە رانیە 
ژنێكــی تەمەن 35 ســاڵان بەناوی 
)كەلسووم. ح. م( لە نێو ماڵەكەی 
خۆیــدا ئاگری لە جەســتەی خۆی 

بەردا.
دراوسێیەكی ماڵی كەلسووم 

نەیانهێشت منداڵەكانی ببینێ و خۆی سووتاند

لە هەشت مانگی ئەمساڵدا 80 حاڵەتی 
دەستدرێژی تۆماركراون

لە كەركووك پیاوێك هاوژینی خۆی دەكوژێ
دایكی شەش منداڵە

پۆلیس گومانی لە قسەی پیاوەكە هەیە كە دەڵێت ژنەكەی خیانەتی لێكردووە

كەلسووم لە سەرەمەرگدا سكاڵای لەسەر شووبراكەی تۆمار كرد

زۆرترین حاڵەتی دەستدرێژی لە سنووری دهۆك بووە، بەڵام لە پارێزگای سلێمانی هیچ حاڵەتێك تۆمار نەكراوە

كە نەیویســت نــاوی بڵاوبكرێتەوە، بــە )رووداو(
ی گوت: "دوای نانخواردن ژنێكی دراوســێمان بە 
دەم هاواركردنــەوە هاتە حەوشــەكەمان و گوتی 
فریابكەوە ئەو ژنەی دراوسێمان خۆی سووتاندووە، 
منیش خێرا چووم و بەتانییەكەم دۆزییەوە و تەڕم 
كــرد و بە ژنەكەمدا دا. مێردی ژنەكە لە ژوورەوە 
نووســتبوو، بە دەنگ و هــاواری خەڵك خەبەری 

بووەوە و هاتە دەرەوە".
لێكۆڵینەوەكان لەبارەی دۆسیەی كەلسووم بۆ 
پۆلیس هێندە قورس نابێ، چونكە كەلسووم بەر 
لەوەی بمرێ پەنجەی تۆمەتی بۆ ئەو كەسە درێژ 
كردووە كە بووە هۆكاری ئەوەی خۆی بسووتێنێ.
رائید شــۆڕش ئیســماعیل، گوتەبێژی پۆلیس 
راپەڕیــن بە )رووداو(ی گــوت: "تیمەكانی بەڵگە 
و تاوانی پۆلیس چوونەتە شــوێنی رووداوەكە، بە 
گوێرەی لێكۆڵینــەوەكان ئەو ژنە نەوتی بەخۆیدا 
كردووە و ئاگری لە خۆی بەرداوە، لە نەخۆشخانە 
زانرا كە %90ی جەستەی سووتاوە، لەبەر زۆریی 
رێژەی سووتانەكەشــی بەڕێكرا بۆ نەخۆشخانەی 
فریاكەوتنی ســلێمانی، بەڵام تەنیــا یەك رۆژ لە 

نەخۆشخانە مایەوە و مرد".
ســەبارەت بە هۆكاری خۆسووتاندنی ئەو ژنە، 
رائید شــۆڕش گوتی: "ئەو ژنە لە ئیفادەكەی بۆ 

پۆلیس گوتوویەتی، لە داخی شــووبراكەی خۆی 
سووتاندووە، چونكە رێگەی پێنەداوە منداڵەكانی 
ببینێ، داواشــی لەســەر تۆمار كرد، بۆیە بەپێی 
مادە 408 لە یاسای سزادانی عێراقی بڕیاری گرتن 

بۆ شووبرای ژنەكە دەرچووە".
دراوسێكەی ماڵی كەلسووم كە لەگەڵ ئەو ژنە 
چووبوو بۆ نەخۆشخانە، دەڵێت: "لە نێو ئۆتۆمبێل 
هاوژینەكەی لێی پرســی بۆچی خۆت ســووتاند؟ 
ئەویش گوتی: تەلەفۆنم بۆ شــووبراكەم )ئەوەی 
پێشــوو( كرد كە رێگەم بــدات منداڵەكان ببمەوە 
لای خۆم، بەڵام رازی نەبوو، بۆیە خۆم سووتاند". 
محەممەد كە برا گەورەی كەلســوومە، باســی 
ژیانــی خوشــكەكەی بۆ )رووداو( كــرد و گوتی: 
"دوای ئــەوەی ئامۆزایەكم هاتە داوای كەلســووم، 
ئەویــش شــووی پێكــرد و بوونــە خاوەنــی دوو 
منــداڵ، بــەڵام بەداخەوە هاوژینەكەی لە شــەڕی 
دژی داعشــدا شــەهید بوو، خوشكەكەم لە ماڵی 
خەزووری مایەوە، بەڵام لە كۆتایی مانگی شەشی 
ئەمســاڵ لەلایەن كەسێكەوە دەســتدرێژی كرایە 
سەر، پاشان هەوڵیان دا بە زۆر لەگەڵ ئەو كوڕە 
هاوسەرگیری بكات، هاوسەرگیرییەكە بە خواستی 
كەســمان نەبوو، جگە لە خوشــكەكەم، ئێمەش 
بــەو مەرجە رازی بووین كە لە پشــدەر نەمێنێ، 
بەڵام پێموابوو كە هاوســەرە تازەكەی نەیتوانیوە 
بــاش بەخێوی بكات و دڵــی رابگرێت بۆیە خۆی 

سووتاند".
هــەر لەوبارەوە عەلــی كە ئامــۆزای هاوژینی 

یەكەمی كەلســوومە، گوتی: "دوای شەهیدبوونی 
مێردی یەكەمی كەلسووم، ئێمە ئەومان سەرپشك 
كرد كە شوو دەكاتەوە یان دادەنیشێ و منداڵەكانی 
بەخێو دەكات. پاشان ماڵە خەزوورانی هەستیان 
كــرد كــە كەلســووم پەیوەنــدی لەگــەڵ كوڕێك 
هەیــە، تا رۆژێكیان بە یەكەوە بینیبوویانن، بۆیە 
گوشاریان خستە سەر كوڕەكە كە دەبێ كەلسووم 
مــارە بكات، ماڵــی باوكی كوڕەكــە گوتیان دوو 
كچتان دەدەینێ بەس كەلســووممان ناوێ، بەڵام 
مــن گوتم نابێت هەرگیــز دوو كچی داماو بكرێنە 
قوربانی هەڵەی دوو كەســی دیكە. تەنیا مەرجی 
ئێمە ئەوە بوو كە كەلسووم شوو بەو كوڕە بكات، 

بەڵام لەو ناوچەیە نەمێنن".
سەبارەت بە هۆكاری خۆسووتاندنی كەلسووم، 
عەلی گوتی: "راســتە كەلســووم سكاڵای لەسەر 
شــووبراكەی هەبــووە بــە تۆمەتــی ئــەوەی كە 
نەیهێشــتووە منداڵەكانــی ببینێ، بەڵام پێشــتر 
كەلسووم وەكالەتی كردووە كە هیچ پەیوەندی بە 
ماڵ و منداڵی هاوژینی یەكەمییەوە نامێنێ و نابێ 

نزیكی منداڵەكانی بكەوێتەوە". 
سەرباری ئەوەش عەلی دەڵێت ئەوان ملكەچی 
یاســا دەبن و ئەگەر شــووبراكەی كەلسووم هەڵە 

بووە، با دادگایی بكرێ و سزای خۆی وەربگرێ.

ماڵە خەزووری پێشووی

ئەو ژنە وەكالەتی 
كردووە كە هیچ 
پەیوەندی بە 
منداڵەكانییەوە 
نامێنێ و نابێ 
نزیكیان بێتەوە

دەستدرێژییان كراوەتە سەر لە رەگەزی نێرن و لەچاو ساڵی رابردوو كەمترە
تەمەنیان بچووكە.

بەڕێوەبەرایەتــی  ئامــاری  بەپێــی 
بەرەنگاربوونەوەی توندوتیژیی دژی ئافرەتان، 
ســاڵی رابردوو 143 حاڵەتی دەســتدرێژی بۆ 
سەر ئافرەتان تۆماركراون. زۆرترین حاڵەتیش 
لە هەولێر بووە كە 41 حاڵەت بووە، دهۆك 40 
حاڵەت و لە سلێمانیش 20 حاڵەت تۆماركراون. 
موقــەدەم ئــارام محەممــەد، بەڕێوەبــەری 
بەرەنگاربوونــەوەی توندوتیژیی دژی ئافرەتان 

لــە دهۆك، ســەبارەت بە زۆریــی حاڵەتەكانی 
دەســتدرێژی لە دهۆك دەڵێــت: "حاڵەتەكانی 
دەســتدرێژی لــە دهۆك تەنیــا بەرامبەر كچان 
نییــە لە دەرەوە، بەڵكو لەنێو خێزانەكانیشــدا 
هەیە. زۆربەی ئەوانەشی دەستدرێژیان كراوەتە 
سەر پەیوەندی خۆشەویستییان هەبووە، لەبەر 
خۆشەویستی بێدەنگییان لێكردووە، بەڵام دوای 
ئەوەی پیاوەكە یان كوڕەكە وازی لێهێناوە، یان 
ژنێكی دیكەی هێناوە، ئیدی قوربانییەكە دێت 

سكاڵا تۆمار دەكات".

دیمەن بورهان
رووداو- هەولێر

 بــەراورد بــە ســاڵی رابــردوو، حاڵەتەكانی 
دەســتدرێژی بۆ سەر ئافرەتان و نەوجەوانان روو 
لە كەمبوونەوەن. بەپێی داتاكانی بەڕێوەبەرایەتی 
بەرەنگاربوونــەوەی توندوتیژیــی دژی ئافرەتان، 
ساڵی رابردوو 143 حاڵەتی دەستدرێژی تەنیا بۆ 

سەر ئافرەتان تۆمار كراون.
لەلایــەن  ســاڵە،   19 تەمەنــی  ع(  )ڤ.   
كەســێكەوە بەناوی )ن.ف( كە بە گوتەی خۆی 
جارێك بە هەڵە تەلەفۆنــی بۆ كردووە و لەوەوە 

ناسیویەتی، بەرەوڕووی دەستدرێژی بووەتەوە.
)ڤ( چیرۆكی ناسین و پەیوەندییەكەی لەگەڵ 
)ن( دەگێڕێتەوە و دەڵێت: "لەڕێی پەیوەندییەكی 
هەڵــەی تەلەفۆنــی كە لەلایــەن )ن( بۆم هات، 
یەكترمان ناسی، دواتر بووین بە هاوڕێ، نامەكانی 

كە بۆی دەناردم زۆر ســەرنجڕاكێش بوون، داوای 
لێكردم ماوەیەك قســە بكەیــن، دواتر بووین بە 
خۆشەویســتی یەكــدی، لــە ڕێگــەی ڤیدیــۆوە 

یەكدیمان بینی و زۆرم خۆشویست".
)ڤ( بــێ ئــاگا بووە لــەوەی )ن( خێزاندارە 
و باوكــی چــوار منداڵــە، پێشــتریش دوو ژنــی 
تەڵاقــداون. )ڤ( گوتــی: "دوای هەفتەیــەك لە 
قســەكردنمان و ناردنی چەند ڤیدیۆ و وێنەیەك، 
داوای كــرد یەكدی ببینین، پــاش ئەوەی بینیم 
زیاتــر خۆشمویســت و پێیوتم خوێندنــی تەواو 
كردووە، كوڕە تاقانەی ماڵە و بازرگانە، دەیەوێ 

هاوسەرگیرم لەگەڵ بكات". 
گوتیشــی: "هێواش هێواش خــۆی لێ نزیك 
كردمەوە، منیش لێی تووڕە بووم و ویستم بڕۆم، 
بەڵام ئەو رێگەی نەدام، بە زۆر باوەشی پێداكردم 

و دەستدرێژی كردە سەرم".
زۆری پێناچێ ئەو كوڕە هەموو راســتییەكان 

لەبارەی ژیانی خۆی بۆ )ڤ( دەنێرێ، بۆیە )ڤ( 
دایكــی لە رووداوەكــە ئاگادار دەكاتــەوە، بەڵام 
دەڵێت گوایە شــۆفێرێكی تاكســی دەستدرێژی 
كردووەتــە ســەری. شــەش مانگ بەســەر ئەو 
رووداوەدا تێپەڕیوە، لەو كاتەوە )ن( مۆبایلەكەی 
داخســتووە و )ڤ( نازانــێ چــۆن بیدۆزێتەوە و 

سكاڵای لەسەر تۆمار بكات.
)ڤ( خــۆی بە قوربانــی دەزانێت و دەڵێت: 
"هیچ كات ناتوانم هاوسەرگیری بكەم، لەبەرئەوەی 

بڕوام بە هیچ پیاوێك نەماوە". 
بەڕێوەبەرایەتــی  ئامــاری  بەپێــی 
بەرەنگاربوونــەوەی توندوتیژیــی دژی ئافرەتان، 
لە ماوەی 1ی كانوونی دووەمی ئەمســاڵ تاوەكو 
30ی ئابی ئەمساڵ، 80 حاڵەتی دەستدرێژی بۆ 
ســەر ئافرەتان تۆمار كــراون، زۆرترین حاڵەتی 
دەستدرێژیش لە سنووری پارێزگای دهۆك بووە 
كە 31 حاڵەت بووە، دوای ئەویش هەولێر دێت بە 

26 حاڵەت، بەڵام لە سنووری پارێزگای سلێمانی 
هیچ حاڵەتێكی دەســتدرێژی تۆمــار نەكراوە. لە 
گەرمیان 9 حاڵەت لە سۆران شەش حاڵەت و لە 

راپەڕینیش 8 حاڵەت تۆمار كراون. 
بەڵام ئەم ژمارەیە بەراورد بە هەشــت مانگی 
ساڵی رابردوو كەمی كردووە كە 96 حاڵەتی تێدا 

تۆمار كرابوو.
بەپێی ئــەو زانیاریانەی لــە بەڕێوەبەرایەتی 
بەرەنگاربوونــەوەی توندوتیژیــی دژی ئافرەتان 
قوربانییەكانــی  زۆربــەی  )رووداو(،  دراوەتــە 
دەستدرێژی ئەو كچانەن كە شوویان نەكردووە، 
تەمەنیشــیان لــە نێــوان 16 بــۆ 30 ســاڵانە. 
زۆربــەی قوربانیانیــش پەیوەندیی پێشــتریان 
لەگــەڵ كەســانی دەســتدرێژیكەر هەبــووە و 
متمانەیــان پێكــردوون. لەناو ئەوانــەدا ئافرەت 
هەیە دوای ئەوەی لە هاوژینەكەی جیابووەتەوە، 
دەستدرێژی كردووەتە سەری. هەندێك لەوانەشی 

پیاوێك دەكوژرێ و ژنەكەشی برینداردەكرێكۆمەڵایەتی

رووداو – هەولێر
شــەوی 2018/10/26 لە شــەقامی ئیســكانی هەولێر كەســێك تەقەی لە ژن ‌و پیاوێك كرد، پیاوەكە كوژرا ‌و ژنەكەشــی بریندار كرد. هۆگر عەزیز، 

گوتەبێــژی پۆلیســی هەولێــر لەمبارەیەوە بە تــۆڕی میدیایی رووداوی راگەیاند "رۆژێك دوای رووداوەكە تۆمەتبارەكە لەلایەن ئاسایشــەوە دەســتگیركراو و 
تەسلیمی پۆلیس كرا". یادگار وەلی، برای ئەو ژنەی برینداركراوە بە )رووداو(ی راگەیاند "زاواكەمان كێشەی لەگەڵ هاوڕێیەكی هەبووە، وەكو ئێمەش بزانین 

كێشەكە كۆن بووە و بۆ دووساڵ پێش ئێستا دەگەڕێتەوە، ئەو شەوە كە بینیونی، تەقەی كردووە و زاواكەمانی كوشتووە".

مامۆستایەك زۆر بە توندی لە 
قوتابییەكی 7 ساڵان دەدات

شكار ئەحمەد
رووداو - هەولێر

لە قوتابخانەیەكی شــاری رانیە بەهۆی 
ئــەوەی قوتابییەكــی پۆلــی دووی بنەڕەتی 
و  دەكەوێــت  هاوپۆلــی  كچێكــی  بــەر 
دەیخــات، دایكی كچەكە كە مامۆســتایە 
لە هەمــان قوتابخانە، وەك تۆڵەســەندنەوە 
لێی بــە بەرچاوی هاوپۆلەكانییەوە بەتوندی 
لــە قوتابیەكە دەدات، پــەروەردەی رانیەش 

لیژنەیەك لەسەر ئەو كەیسە پێكدەهێنێ.
رۆژی 2018/10/26 بەهۆی ئەوەی كچ 
و كوڕێكی پۆلی دووی بنەڕەتی بەریەك 
دەكــەون، )ن( كــە دایكــی قوتابییە 
كچەیە و مامۆستایە لەو قوتابخانەیە، 
زۆر بــە تونــدی لە كوڕەكــە دەدات. 
خەیروڵڵا عوســمان، باوكی قوتابییە 
كوڕەكە بە )رووداو(ی گوت: "من لە 
ماڵەوە بووم، كاتێك ئازای كوڕم لەگەڵ 
خوشــكەكەی كە پۆلی شەشی بنەڕەتییە لە 
هەمــان قوتابخانە گەڕانەوە ماڵــەوە، بینیم 
روخســاری كوڕەكەم سوور ببووەوە، پرسیم 
كــە بۆچــی وای لێهاتــووە، كچەكــەم گوتی 
مامۆســتا لێیداوە. مامۆســتا لە دەموچاوی 
كوڕەكەمــی دابوو، گوێــی بەتوندی گرتبوو، 
شــوێنپەنجەی مامۆســتاكە بــە دەموچاوی 
كوڕەكەمــەوە هێشــتا دیاربــوو، دەموچاو و 

گوێچكــەی خوێنــی تێزابوو، شــوێنپەنجەی 
مامۆســتاكە تاوەكــو رۆژێــك دواتریــش بە 
روخسارییەوە هەر مابوو، دواتر بەڕێوەبەر و 
مامۆستاكان بردبوویانە لای خۆیان، لەترسی 
ئــەوەی رەنگــە ببوورێتەوە، نەیانهێشــتبوو 

بچێتەوە ناو پۆل و وانەكانی بخوێنێت".
كاردانــەوەی باوكی منداڵەكە ئەوەبوو كە 
راســتەوخۆ وێنەی منداڵەكەی دەگرێت و لە 
فەیســبووك بڵاوی دەكاتەوە و دەنووسێت: 
"سڵاو لە سیستەمی سویدیتان، فەلاقەكردنی 
كوڕەكــەم تەنیــا لەبەرئــەوەی كــە لەكاتی 
راكردندا خۆی كێشاوە بە كچی مامۆستادا". 
عوســمان  خەیروڵــا  نووســینەی  ئــەم 
هــەر زوو گەیشــتە بەرچــاوی زۆر كــەس، 
بــەڵام دوای چەنــد كاژێرێــك باوكــی ئــازا 
پۆســتەكەی ســڕییەوە. خەیروڵــا دەڵێت: 
"من مامۆســتاكە ناناســم و هیچ كێشەیەكی 
تایبەتیشم لەگەڵیدا نییە، بۆیە ئەم پۆستەم 
كــرد، بەڵام دواتر بەڕێوەبــەری قوتابخانەكە 
پەیوەنــدی پێوەكردم و هاتە ماڵەوە، گوتی 
كــە مامۆســتاكە هەڵەی كردووە و خۆشــی 
دانی بــە هەڵەكەیدا ناوە، بۆیە پۆســتەكەم 

سڕییەوە".
دوای بەڕێوەبەرەكە، مامۆستا )ن(ـــیش 
پەیوەنــدی بە باوكی منداڵەكــەوە دەكات و 
داوای لێبووردنــی لێــدەكات، دانیش بەوەدا 
دەنێــت كە كارێكــی هەڵەی كــردووە، بۆیە 

خەیروڵــا بڕیــار دەدات لێــی خــۆش بێــت 
و ســكاڵای لەســەر تۆمــار نــەكات، باوكی 
منداڵەكە گوتی: "سەرەتا دەمویست سكاڵای 
لەســەر تۆمار بكــەم، چونكە هەڵەیەكی زۆر 
دیار و زەقیشی كردبوو، دەمویست سزایەكی 
ســووك بدرێــت وەكــو گواســتنەوەی بــۆ 
قوتابخانەیەكــی دیكە، بۆ ئەوەی دەرســێك 
وەرگرێــت و وانەیەكیش بێت بۆ مامۆســتای 
دیكە كە لێدان لە قوتابیان دووبارە نەبێتەوە، 
بەڵام زۆر داوایان كرد ســكاڵای لەسەر تۆمار 
نەكەم، گوتیان مامۆســتاكە نەخۆشیی دڵی 
هەیە و ئەگەر ســكاڵای لەســەر تۆمار بكەی 
ســزاكەی فەســڵكردنە، چونكــە ئــەو وەكو 
تۆڵەكردنەوە لە كوڕەكەتی داوە، بۆیە منیش 
ویژدانم رێگەی نەدام ســكاڵای لەسەر تۆمار 

بكەم و نانبڕاو بكرێت، لێی خۆش بووم".
بچێتــەوە  نایەوێــت  و  ترســاوە  ئــازا 
قوتابخانەكــەی خــۆی، خەیروڵــا كە خۆی 
یاریدەدەری پزیشكییە، دەڵێت: "منداڵەكەم 
ئــەو  ناچمــەوە  دەڵێــت  و  ترســاوە  زۆر 
قوتابخانەیــە، بۆیــە دەمەوێــت بیبەمە لای 
پزیشــكێكی دەروونــی و راوێــژی پێبكــەم، 
بزانــم قوتابخانەكــەی بۆ بگــۆڕم یان هەوڵ 
بــدەم لەگەڵی بۆ ئــەوەی لــەو قوتابخانەیە 

بمێنێتەوە و ترسەكەی بڕەوێنمەوە".
ئەگەرچــی باوكــی ئــازا لە مامۆســتاكە 
تۆمــار  لەســەر  ســكاڵای  و  خۆشــبووە 

نــاكات، بەڵام پــەروەردەی رانیە لیژنەیەكی 
بەدواداچوونــی بــۆ رووداوەكــە پێكهێناوە. 
مامۆســتا محەممــەد كەریــم، بەڕێوەبــەری 
پــەروەردەی رانیــە بــە )رووداو(ی گــوت: 
كەســوكاری  رووداوەكــە  لەســەر  "راســتە 
قوتابییەكــە ســكاڵایان تۆمــار نەكــردووە، 
بــەڵام ناكرێــت پــەروەردە لەئاســت لێدانی 
قوتابی بێدەنگ بێت، لێدان شــتێكی هەڵەیە 
و لە سیســتەمی پەروەردەشــدا نابێت لێدان 
هەبێت، بۆیە ئێمــە لیژنەیەكی بەدواداچوون 
دەنێریــن بــۆ لێكۆڵینــەوە لــە بابەتەكــە، 
ئەگەر راســت بێت ئیجرائاتی یاسایی لەگەڵ 

مامۆستاكە دەكرێ".
مامۆســتایەك لــە شــاری هەولێــر كــە 
نەیویســت نــاوی ئاشــكرا بكرێــت، دەڵێت: 
"لێــدان لە قوتابی ســەریهەڵداوەتەوە و رۆژ 
لەدوای رۆژیش بەرەو زیادبوونە، خەریكە لە 
حاڵەتەوە دەبێتەوە بە دیاردە، بەڵام بەهۆی 
پشــتگیری لە مامۆســتا یان بەڕێوەبەرەكە، 

بێدەنگی لێدەكرێت".
ئەو مامۆســتایە باســی لــەوەش كرد كە 
بەڕێوەبەرەكەیــان چەندینجــار بــە گوێچكە 
قوتابییــەكان بەرزدەكاتەوە و هەڕەشــەیان 
لێدەكات كە نابێت لەلای كەسوكاریان باسی 
بكــەن، بەجۆرێــك مامەڵەی تونــدە لەگەڵ 
قوتابییــەكان، كــە جــاری وا هەیــە منداڵ 

لەترسا خۆی تەڕدەكات.

پەروەردەی رانیە لیژنەیەكی پێكهێناوە

براكەی خۆی بە چەقۆ دەكوژێ

گەنجێك لەسەر مانگایەك دەكوژرێ

تریسكە شێرزاد
رووداو – هەولێر

رێدیر چاوی لەوە بوو بە نیشتەجێبوون لەو خانووەی 
بــە میرات لــە باوكیان بۆیان ماوەتەوە، باری قورســی 
دارایی سەر شانی كەمێك سووك بێ، بەڵام )ه(ی برای 
نەیهێشــت بچێتە نێو خانووەكــە. )ه( هەر بەوەندەش 
نەوەســتا، براكەی دایە بەر چەقۆ و كوشتی، دواتریش 

خۆی رادەستی بنكەی پۆلیس كرد.
شەوی 19ی ئۆكتۆبەری 2018 گەنجێكی تەمەن 30 
ســاڵ بەناوی رێدیر عوبەیدوڵڵا، باوكــی چوار منداڵ و 
دانیشــتووی گەڕەكی گوڵانی قەزای ســێمێلی ســەر بە 
شــاری دهۆك، دوای ئەوەی لەگــەڵ )ه.عوبەیدوڵڵا(ی 
بــرای دەبێتە دەمەقاڵەیان، لەلایەن براكەیەوە دەدرێتە 

بەر چەقۆ و دەكوژرێ.
رائیــد هێمن ســلێمان، گوتەبێژی پۆلیســی دهۆك 
بــە)رووداو(ی راگەیاند: "ئەو شــەڕە لــە نێوان دوو برا 
بــووە، دوای ئەوەی تاوانبارەكە براكەی خۆی دەكوژێ، 

خۆی رادەستی بنكەی پۆلیسی قەزای سێمێل دەكات، 
ئیعترافی كردووە كە براكەی لەسەر كێشەیەكی نێوانیان 

كوشتووە".
هاوژینی كوژراوەكە دەڵێت هاوژینەكەی بە بەرچاوی 
ئەوەوە كــوژراوە، بەڵام نازانێ بۆچی. رۆندك عادل كە 
هاوژینــی رێدیــرە، دەڵێت: "ئەو شــەوە لەمــاڵ بووین 
شــوبراكەم هاتە ماڵمان، لەگەڵ براكەی دانیشــتبوون، 
من چووم چا و ئاویان بۆ بێنم، زۆری پێنەچوو گوێم لە 
دەنگە دەنگ بوو، هەردووكیان بە دەنگی بەرز قسەیان 

دەكرد، هیچیان لێ حاڵی نەبووم".
رۆنــدك نەیتوانیــوە نێوبژیوانییــان بــكات، بۆیــە 
ویســتوویەتی بانگــی كەســێك بــكات و كێشــەكەیان 
چارەســەر بــكات، بــەڵام وەك رۆندك دەڵێــت: "هەر 
ئەوەنــدەم بینــی شــووبراكەم چەقــۆی دەرهێنــا و لە 

مێردەكەمی دا، هەر لەوێ كەوت و مرد".
رۆنــدك ئێســتاش باوەڕ بە چاوەكانــی خۆی ناكات 
كــە ئەو دیمەنەی بینیــوە و دەڵێت: "نازانم بۆ وایكرد، 
چۆن چوار منداڵی هەتیوكردن، هاوژینەكەم كەســێكی 

زۆر بــاش بوو، زۆر نەرمونیان بوو، نازانم بۆ كوشــتی. 
ئێســتاش خەمی پەروەردەكردنــی منداڵەكانمە، چۆن 
بەخێویان بكەم. باوكیان بە دەستی مامیان كوژراوە كە 

هەمیشە یاری لەگەڵ دەكردن".
رێبیــر عوبەیدوڵــا كە بــرا گــەورەی هەردووكیانە، 
دەڵێت: "رێدیر تابڵێی كەسێكی لەسەرخۆ و هەژار بوو، 
مرۆڤێكی زۆر كاســب بوو، كاتێك بە رووداوەكەم زانی، 

تووشی شۆك بووم".
رێبیر كاتێــك هەواڵەكەی پێدەگات باوەڕ ناكات، تا 
دەچێتە شوێنی رووداوەكە و دەبینێ رێدیر لە نێو خوێن 
كەوتــووە و برا بچووكەكەشــی دەســتەكانی كەلەپچە 
كراوە و پۆلیس دەیبات، رێبیر دەڵێت: "ئێمە خێزانێكی 
زۆر بێ كێشــە بووین، نازانم ئەو برایەم بۆ وایكرد. ئەو 
رۆژە ناخۆشــترین رۆژی ئێمە بوو، دوو برام بە یەكجار 
لەدەســت دا، یەكێك بۆ ژێــر خاك، ئەوەی دیكەش بۆ 

زیندان".
رێبیر تا ئێستا ســەردانی براكەی نەكردووە تاوەكو 
لێی بپرســێ بۆچی براكەی خۆی كوشــت؟ بەڵام لەوە 

دڵنیایــە كــە كێشــەكەیان لەســەر خانووەكــەی 
باوكیان بووە.

 رێبیــر دەڵێت: "رێدیری برام زۆر فەقیر بوو، 
دەیگوت دەچمە نێو ئەو خانووە لە قاتی خوارەوە 
دادەنیشــم، قاتی ســەرەوەش با بۆ )ه( بێ كە 
ژنی هێنا با لە قاتی ســەرەوە دابنیشــێ، بەڵام 
)ه( دەیگــوت نەخێر ئەو خانووە بۆ منە و نابێ 
هیچ كەسێك بچێتە نێوی، تاكە كێشەی نێوانیان 
لەســەر ئەوە بــوو، بەڵام راســتییەكەی دەبووایە 
رێدیر چووبایە نێو خانووەكە، چونكە ژن و منداڵی 
هەبوو، باری داراییشی باش نەبوو، كەچی )ه( هیچ 

كێشەی نەبوو، هێشتا ژنیشی نەهێنابوو، دەیویست 
خانووەكە بە تەنیا بۆ ئەو بێ".

رێبیــر باســی رۆژی رووداوەكــە دەكات و دەڵێــت: 
"ئەوكاتــەی رێدیــر پێداگیــری كــردووە بچێتــە قاتی 
خــوارەوەی خانووەكــە، دەبێتــە دەمەقاڵێیــان رێدیر 
شەقێك لە )ه( دەدات، ئیدی شەڕەكە گەورە دەبێت و 

)ه( بە چەقۆ لە رێدیر دەدات و دەیكوژێ".

تریسكە شێرزاد
رووداو – هەولێر

رێكــەوت داوای لە دراوســێكانی كردبوو 
كە چاویان لە مانگاكەیان بێ و رێگە نەدەن 
بێتــە ناو ماڵەكەی، لەســەر ئــەوە دەبێتە 
دەمەقاڵەیــان و دوو كــوڕی دراوســێكەیان 
هــەردوو  پۆلیــس  دەكــوژن،  رێكــەوت 

تۆمەتبارەكەی دەستگیر كردووە.
شــەوی 2018/10/23 گەنجێكی تەمەن 
29 ساڵ بەناوی رێكەوت رەزا، دانیشتووی 
گەڕەكــی شارســتانی لە هەڵەبجــەی تازە، 
لەلایــەن دوو بــراوە كــە دراوســێی بوون، 

كوژرا. رێكەوت باوكی دوو منداڵ بوو.
سەركەوت ئەحمەد، گوتەبێژی پۆلیسی 
ســلێمانی لەبارەی ئــەو رووداوە رایگەیاند: 
"كەسێك بەناوی رێكەوت رەزا لە ماڵەكەیدا 

كوژراوە. 
هەر 30 خولەك دوای رووداوەكە پۆلیس 
كــردن و  تۆمەتبارەكــەی دەســتگیر  دوو 

دۆسیەی بۆ كردنەوە".
ســەبارەت بە ناســنامەی تۆمەتبارەكان 
و هۆكاری تاوانەكەش، گوتەبێژی پۆلیســی 
سلێمانی دەڵێت: "دوو تۆمەتبارەكە بران و 
دراوسێی كوژراوەكەن، هەر لە لێكۆڵینەوەی 
ســەرەتایی ئیعترافیــان كــردووە كــە ئەو 
دراوســێیەیان بــە چەقۆ كوشــتووە، بەڵام 
پەشــیمانن و دەڵێــن ئەوان بە مەبەســتی 

كوشــتن لێیان نەداوە، تەنیا ویســتوویانە 
بیترسێنن".

كاوە عەتــا كــە ئامــۆزای رێكەوتــە، لە 

دووەم رۆژی پرســەی ئامۆزاكەیدا لەبارەی 
ژیانی ئەوەوە قســەی بــۆ )رووداو( كرد و 
گوتی: "ئامۆزاكەم خێزاندارە و خاوەنی دوو 

منداڵە، چەند ساڵێكە لەو گەڕەكەیە، هەتا 
ئێستا كێشەی لەگەڵ كەس نەبووە و كەس 
گلەیی لێی نەبووە. كەســێكی زۆر كاسبكار 
بوو، ئەگەر لە دەرەوە كێشەیەكی هەبووبێ، 
یان كەسێك كێشەیەكی هەبووبێ، بەردەوام 
هەوڵی داوە بە هێمنی چارەسەری بكات".

دوای كوژرانــی رێكــەوت، هاوژینەكــەی 
باسی كێشەی رێكەوتی لەگەڵ دراوسێكانی 
بۆ كەسوكاری رێكەوت كردووە، گوتوویەتی 
رۆژێــك پێــش رووداوەكــە مانگایەكی ئەو 
ماڵەی دراوســێیان هاتووەتــە ماڵی ئەوان، 
كاتێــك رێكــەوت نیــوەڕۆ لــە كارەكــەی 
هاتبــووەوە، پێیگوتــووە كــە بــەو ماڵــە 
دراوســێیە بڵێت ئاگاداری مانگاكەیان بن و 
چیدی بەرەڵڵای نەكەن، چونكە دێتە ماڵی 

ئەوان و پیسی دەكات.
كاوە دەڵێت: "رێكەوت چوو بوو بۆ ماڵی 
دراوســێكەیان، تەنیا ئەوەندەی گوتبوو كە 
ئــاگاداری مانگاكەتان بن، با چیدی نەیەتە 
ماڵەكەمان، هــەر ئەوەندەی گوتبوو، دواتر 

گەڕابووەوە سەر كارەكەی".
رێكــەوت ئێــوارە دەگەڕێتــەوە ماڵەوە، 
پــاش خواردنــی نانــی ئێــوارە دەچێتــە 
سەرتاشــخانەی ئەو دوو برایەی دراوسێیان 
و لــەوێ قژی چــاك دەكات و دواتریش بە 
هــەردوو براكە دەڵێت :"لەســەر ئەوەی كە 
ئەمــڕۆ روویــدا داوای لێبوردنتان لێدەكەم، 
ئێمە دراوســێی یەكدین، بەڵام مانگەكەتان 

دێتــە ماڵەكەی ئێمــە و ریخ 
دەكات و بۆنی دێ".

وەك ئەو ژنە باسی دەكات، 
ســــــــــەعات 10:30 خولەكی 
هەمــان ئــەو شــەوە لەگــەڵ 
لــەدەرگادان خەبەریان  دەنگی 
دەبێتــەوە، رێكەوت بــە چاوی 

خەوەوە دەچــێ دەرگا بكاتەوە، 
بــەڵام لەبــەردەگا دەبێتــە دەنگــە 

دەنگ. كاتێــك هاوژینەكەی دەچێتە 
دەرەوە، دەبینێ دراوسێكانی هاتوونەتە 
سەریان، لەو كاتەدا بە چەقۆ بەردەبنە 

گیانی رێكەوت و دواتر هەڵدێن".
هاوژینەكەی كــە مێردەكەی 

بە برینداری دەبینێت، شۆك 
دەبێت و لــە جێگای خۆی 
بێدەنــگ دەبێــت. تا ئەو 
كاتــەی پۆلیــس دەگات 
رێكەوت دەمرێت، پاشان 
رەوانــەی  تەرمەكــەی 

نەخۆشخانە دەكەن.
كاوە دەڵێت: "هاوژینی 
رێكەوت هێشــتا شــۆكی 
رووداوەكــە بەرینــەداوە، 
چونكــە مێردەكــەی بــە 
كــوژراوە،  بەرچاوییــەوە 
ئێستا باری دەروونی باش 

نییە".

رێكەوت داوای لێبووردنیشی كرد، بەڵام هەر كوژرا

تاراوگە

رووداو - هەولێر

لە چەنــد مانگی رابــردوودا رووداوی تەقەكردن 
و تاوانەكانی كوشــتن لە ئەڵمانیا زیادیان كردووە، 
دەزگا ئەمنییــەكان، تاقــم و گروپــە تاوانكارەكان 
بــە هــۆكار دەزانــن، لەوانــەش گروپــە كــوردی و 
عەرەبییەكان. لە چەند هەفتەی رابردوودا پۆلیسی 
ئەڵمانیا دەســتی بە هەڵمەتێكی بەرفراوان كردووە 
بــۆ بەرەنگاربوونــەوەی تاوانی رێكخــراو كە تێیدا 
ژمارەیەكــی زۆر دەســتگیركراون و رەوانــەی دادگا 
كراون. هەڵمەتەكە دوای ئەوە هات كە نیزال رەبیع، 
ئەندامــی یەكێك لەو تاقمانە لە بەرلین، كەوتە بەر 

دەستڕێژی گوللە و كوژرا.
مارتن پاڵگن، گوتەبێژێكــی وەزارەتی نێوخۆی 
ئەڵمانیــا، لەبارەی كوژرانی نیزالــەوە بە رۆژنامەی 
)وۆڵ ستریت جورناڵ(ی ئەمریكی گوت: "كوشتنی 
كەســێك بــە رۆژی روونــاك لە پاركێكــدا كە پڕە 
لــە خەڵك، ئەمە جۆرێكی نوێیە لــە تاوان". نیزال 
لەكاتی پیاســەكردن لەگەڵ هاوژین و منداڵەكانی، 
لەبەردەم كۆشــكێكی فرۆشــتنی ئایســكریم درایە 
بەر دەســتڕێژی گوللە، هەشــتیانی بەركەوت و لە 

نەخۆشخانەی بەرلین گیانی دەرچوو.
پرسەی نیزال، تەمەن 36 ساڵ، لە مانگی ئەیلول 
بەڕێوەچوو، ئەوەی سەرنجی میدیاكانی ئەڵمانیای 
راكێشا، بەشداریی 2000 كەس بوو لە مەراسیمەكە 
كە ژمارەیەكی زۆریان بە ریشــی درێژ و ئوتۆمبێل 
و جلوبەرگــی گرانبەهــاوە بەشــدارییان تێدا كرد. 
نیزال سەرۆكی تاقمێك بوو لە بەرلین و بە گوێرەی 
راپۆرتێكی گۆڤاری )تیچیس ئاینبلیك(ی ئەڵمانی، 

نیوەی تەمەنی لە گرتووخانەكان بەسەربردبوو.
لە ئەڵمانیا بەو جۆرە گروپانە دەڵێن "خێزان"، لە 
بەرلین 14 خێزانی لەو جۆرە هەن كە بە رەچەڵەك 
كــوردی لوبنان و فەڵەســتینین. لە سەرانســەری 
ئەڵمانیــاش زیاتــر لە 20 خێزان هــەن كە ژمارەی 
ئەندامانــی هەندێكیــان هەزاران كەســە. هەرچەند 
هەموو ئەو خێزانانە تاوانكار نین، بەڵام ژمارەیەكی 
زۆریــان لــە كاری بازرگانیــی مادەهۆشــبەرەكان، 
بازرگانی بە مرۆڤ و كوشــتن لەبەرامبەر پارەدان. 
هەندێكجار ئەم گروپانە بە "حكومەتی ژێرزەمینی" 

لەقەڵەم دەدرێن.
ســەرۆكی یەكێك لەو خێزانانە كەسێكە بەناوی 
مەحمــوود ئەلزەیــن كە خــۆی بە كــوردی لوبنان 
لەقەڵەم دەدا و بە "سەرۆككۆماری بەرلین" ناسراوە، 
خێزانەكەشــی هــەر بەناوی ئــەوەوە بــە "خێزانی 
ئەلزەیــن" ناوی دەركــردووە كە بەگوێرەی هەندێك 

مەزندە نزیكەی 15 هەزار ئەندامی هەیە.
ئەلزەیــن و هاوژینەكەی لە ســاڵی 1982 وەكو 

رووداو - ستۆكهۆڵم 

دیە و شــایان پێكــەوە بوون، لــە كاتی هاتنە 
دەرەوەیان لە كافتریایەك، كەســێك لە پشــتەوە 
تەقەی لە شایانی تەمەن 22 ساڵ كرد كە تەنیا 8 
رۆژی مابوو 23یەمین مۆمی تەمەنی دابگیرسێنێ. 
دیــە تەنیا ئەوەنــدەی بیرماوە كە كاتێك شــایان 
كەوتووەتە ســەر زەوی، دەســتی بە ســینگییەوە 
گرتووە و گوتوویەتی "خوایە، بۆچی من!". دیە كە 
هێشــتا شۆكی رووداوەكە بەری نەداوە، لەوە زیاتر 

ناتوانێت بڵێ. 
ئــەم رووداوە ناوەڕاســتی هەفتــەی رابردوو لە 
گەڕەكی ناكای شاری ستۆكهۆڵم روویدا، دواتر بووە 

رۆژەڤی میدیای سوێدی.
بەپێی ئامارەكان لە ماوەی دوو ساڵی رابردوودا 
13 گەنجی كورد لە سوێد كوژراون، بەڵام كوژرانی 
شایان دەنگدانەوەی زۆری هەبوو. پۆلیس و میدیای 
ئەو وڵاتە چەندینجار جەختیان لەوە كردووەتەوە كە 

ئەو گەنجە بە ناهەق و بە هەڵە كوژراوە.
پۆلیــس بەبیانــووی ئەوەی لێكۆڵینــەوە تەواو 
نەبووە، وردەكاری كەیسەكە باس ناكات، تەنانەت 
هێشتا رێگە بە كەسوكارەكەی نەدراوە تەرمەكەی 
ببینــن، بڕیارە ئەمــڕۆ دووشــەممە 2018/10/29 
لە مەراســیمێكدا بوار بە كەســوكارەكەی بدرێ بۆ 
دوایینجار دەموچاوی شایان ببینن و ماڵئاوایی لێ 

بكەن. 
بەختیار جاف، مامی شایان بە )رووداو(ی گوت: 
"دڵنیاییان داینێ كە شایان بە هەڵە كوژراوە.لەبری 
)ب( ناوێك، لەلایەن مافیاكانەوە كوژراوە". بەختیار 
كە وێنەی ئامانجە راستەقینەكەی مافیاكانی بینیوە، 
هیچ گومانی نەماوە لەوەی كوڕەكەی ئەوان بە هەڵە 
كــوژراوە و دەڵێت: "گەنجی ئێســتا هەمووی یەك 
ســتایلیان هەیە و ریشێكی تەنك و كڵاوێكی ڕەش 
و چاكەت و پانتۆڵێكی رەش دەپۆشن، ئەمیش زۆر 

لە )ب( چووە".
فرمێسك لە چاوی شێركۆی باوكی شایان نابڕێ، 

لە چەندین كاری كوشــتن و رفاندن و هەڕەشــەوە 
تێوەگلاوە. 

زیادبوونی گروپە گەنجــە بیانییە توندڕەوەكان 
كە بەشــێكی دیاریان كوردن، جێگەی نیگەرانی و 
ترسی زۆربەی ئەو خێزانە كوردانەیە كە كوڕەكانیان 

گەورە دەبن. 
)ه.ب( كــوردی دێرینــی ســوێدە، كوڕێكــی 
ماوەیــەك لەمەوبــەر كــوژرا، كوڕێكیشــی بەهۆی 
تێوەگلان لەو گرووپانە بە زیندانی تاهەتایی ســزا 
دراوە. ئەو دەڵێت: "هەموو كەس دەزانێت كە كوڕە 
كوژراوەكەم بێبەری بووە لە هەر تاوانێك". بەپێی 
زانیاریــی )رووداو( كوڕە كوژراوەكەی )ه( لە بری 

لە حەفتاكان و هەشتاكانی سەدەی رابردوودا و 
لە ماوەی شــەڕی نێوخۆی لوبنان، سەدان خێزانی 
كــورد و عــەرەب لە لوبنانەوە روویــان لە ئەڵمانیا 
كــرد. ســەرەتای دروســتبوونی خێــزان و گروپــە 
تاوانكارەكانیــش بۆ ئەو كاتە دەگەڕێتەوە كە دواتر 
هەر خۆیان ســەدان خێزان و تاكەكەســی دیكەیان 
لــە رۆژهەڵاتــی نێوەڕاســتەوە راكێشــایە ئەڵمانیا 
بەبێ ئــەوەی هیچ پلانێكیان بۆ تێكەڵبوون لەگەڵ 
كۆمەڵگا و یاســای ئەڵمانیادا هەبێ. ئەو خێزانانە 
چوارچێوەیەكــی تەشــریعی تایبــەت بــە خۆیــان 
دامەزراندووە كە بە سەربەخۆ لە یاساكانی ئەڵمانیا 

كاریان پێدەكرێ و بەشێكی زۆری كێشەكانیش لەو 
چوارچێوەیەدا یەكلادەكرێنەوە.

بەرپرسێكی باڵای شــارەوانیی ناوچەی نیكۆڵن 
لە بەرلین بە )وۆڵ ســتریت جورنــاڵ(ی راگەیاند: 
"ماوەی 30 ساڵە ئەو خەڵكەمان پشتگوێ خستووە 
و ئێستا بوون بە كێشەیەكی گەورە بۆمان، چونكە 
هــەم چــەك و هەم پارەیەكی زۆریــان هەیە. دەبێ 
بیانوەستێنین پێش ئەوەی سامان و چەكی خۆیان 

بخەنە ناو یاساوە".
دەســتگیركردن و سزادانی سەرۆك و ئەندامانی 
بــاڵای ئەو خێزانانە ئاســان نییە. خێزانی بەشــێ 

زۆر لە ســەركردەی ئەو گروپانە لەســەر یارمەتییە 
بــەڵام  دەژیــن،  حكومــەت  كۆمەڵایەتییەكانــی 
هەمووشــیان ئۆتۆمبێــل و خانــووی گرانبەهایــان 
هەیە، بەو حاڵەشــەوە حكومــەت ناتوانێ هیچیان 
لێبــكات، لەبەر ئەوەی هیچ موڵك و ماڵێك بەناوی 
خۆیانــەوە نییە. ســاڵی 2003 پۆلیســی ئەڵمانیا 
ئەلزەینی تۆمەتبار كردبوو بەوەی یاسای یارمەتییە 
كۆمەڵایەتییەكانــی پێشــێل كــردووە، حكومەتــی 
ئەڵمانیــا بەنیاز بــوو هاریكارییەكان لــە هاوژینی 
ئەلزەین بگرێتەوە، بەڵام پاش ماوەیەك هەوڵەكانی 

حكومەت شكستیان هێنا. 

بنیامین یەنــدرۆ، گوتەبێژێكــی دامەزراوەیەكی 
پۆلیســی ئەڵمانیا دەڵێت: "ئەگەر 100 هەزار یورۆ 
لای تاوانكارێك بدۆزینەوە كە بەپێی دۆكیۆمێنتەكان 
لەســەر یارمەتییــە كۆمەڵایەتییــەكان دەژی، ئەوە 
دەبێ بیســەلمێنین كە ئەو ئــەم پارەیەی بە تاوان 
دەستكەوتووە، سەلماندنی ئەمەش كارێكی ئاسان 
نییــە، چونكە پۆرشــەكەی و خانووەكەی بە ناوی 
پوورێكــی تۆماركراوە كە لە لوبنان دەژی. تەنانەت 
ئەگەر بتوانین بڕیاریشیان لەسەر بدەین، دوای دوو 

یان سێ ساڵ لە گرتووخانە دەردەچن". 

خێزانی جەرگســووتاو بین و شایان تاكە قوربانیی 
دەستی مافیاكان بێت".

 لێدوانی مامۆســتایەكی شایان بۆ رۆژنامەیەكی 
ســوێدی، زۆر ســەرنجی خەڵكانــی ئــەو وڵاتــەی 
راكێشــا كە شایان گوتبووی: "ئەگەر زانكۆم تەواو 
كــرد، یارمەتــی ئەو گەنجانــە دەدەم كە لە گروپە 
مافیاكانەوە تێوەگلاون". مامۆســتاكەی شایان بە 
رۆژنامــەی ئافتــن بلادێت-ی گوتــووە :"بەداخەوە 

شایان خۆی بووە قوربانی ئەو گروپانە".
زانیاریانــەی دەســت )رووداو(  ئــەو  بەپێــی 
كەوتــوون، )ب( كــوردە و كەســێكی نێــو گروپە 
مافیاكانــە. ئەوەنــدە نییە لە زینــدان دەرچووە و 

لــە یەك ســاڵی رابــردوودا 26 حاڵەتی كوشــتنی 
گەنجانی تەمەن 15 بۆ 29 ســاڵان هەبووە. بەپێی 
دامەزراوەكــە، لە ســاڵی 1987 ـــەوە یەكەمجارە 
لــە مێژووی ســوێد كاری توندوتیــژی و بەتایبەت 

بەرامبەر بە گەنجان، بەو شێوەیە هەڵكشێت. 
پەیــكان جاف، لێكۆڵینڤان و شــارەزا لە بوارە 
كۆمەڵایەتییــەكان، دەڵێت: "دیــاردەی تێوەگلانی 
گەنجانی بیانیی نیشتەجێی سوێد خەتای دەوڵەتە. 
ئەویــش بەهۆی كۆبوونەوەی خێزانە بیانییەكان لە 
شــوێن و ناوچەی تایبەتــی پەراوێزخراوی دوور لە 

سوێدییەكان".
پەیــكان بۆ خۆی خــاوەن قوربانییەكە و خاڵی 
شایانە. ئەو دڵنیایە خوشكەزاكەی هیچ پەیوەندی 
بەو گروپانەوە نەبووە، بەڵام یەكێكە لە قوربانیانی 
ئەو توندوتیژییەی كە هەڕەشە لە هەموو خێزانەكانی 

سوێد دەكات.
پەیــكان جــاف دەڵێــت: "كۆمەڵگەكــە بەرەو 
پێشــكەوتنێكی نابەرابــەر دەڕوات، بەرامبــەر بــە 
رەچەڵەك، بەرامبەر بە گرووپی بێگانە، بەرامبەر بە 
شوناسی ئەو نەوەیەی بوونەتە بەشێك لە كۆمەڵگە. 
سوێد 30 بۆ 35 ساڵە پەنابەر وەردەگرێت، هەموو 
ئەو خێزانە پەنابەرانە، نەوەیان خستووەتەوە و لێرە 
گەورەبــوون. ئەو نەوەیە لە ململانێیەكی ناوخۆیی 
دەروونیــدان لەنێوان ناســنامەی وڵاتــی خۆیان و 
ناسنامەی ئێرە، ئەوان دەكەونە بەر بەراوردكارییەك 
كە نابەرابەری و ناعەدالەتی تێدایە، ئیدی رێگەیەكی 
ناشایســتە دەگرنەبەر بــۆ خۆدۆزینــەوە و گەڕان 

لەدوای خود".
ئێستاش لە میدیا و ناوەندە جیاجیاكانی سوێد، 
هەندێك گەڕەك كە بە تەنیا بیانییەكانی تێدا دەژین، 
بــە گەڕەكــە پەراوێزخــراوەكان ناوزەنــد دەكرێن. 
پەیــكان دەڵێت: "ئەو نەوەیەی لە خێزانەكانی ئەو 
گەڕەكانەوە دروست بوون، پەروەردەیەكی تایبەتیان 
هەبووە و تیكەڵ نەبوون، ئەمڕۆ بەمشێوەیە بەدوای 

شوناسی خۆیاندا دەگەڕێن".

"موســڵمانێكی بێ دەوڵەت"ی فەلەســتینی داوای 
مافــی پەنابەرێتیان لە ئەڵمانیا كردووە، لە ســاڵی 
1984داواكەی رەتكرایەوە. "سەرۆككۆماری بەرلین" 
كــە هەندێكجــار بــە گادفــازەر )باوكــی رۆحــی(
ی بەرلینیــش ناودەبــردرێ، چەندینجــار هەوڵــی 
دیپۆرتكردنەوەی دراوە، بەڵام ســەریان نەگرتووە، 
یەكێــك لــە هۆكارەكانیــش ئەوە بوو كــە ئەوكات 

پاسپۆرتی نەبوو.
ســەبارەت بە رەچەڵەكــی مەحمــوود ئەلزەین 

مشتومڕێكی زۆر هەیە، ماڵپەڕی )بەرلین جورناڵ( 
ئامــاژە بــۆ ئــەوە دەكات كــە ناوی راســتەقینەی 
ســەرۆككۆماری بەرلیــن مەحمــوود ئوجەیە، بەڵام 
توركیــا ئامــادە نییــە وەریبگرێتــەوە، تەنانــەت 
وڵاتینامەشــی لێوەرگرتووەتــەوە. رۆژنامەی )دێ 
تاگەشــپیگڵ(ی ئەڵمانی لــە راپۆرتێكــی 2003دا 
ئاشــكرای كردووە پۆلیســی لێكۆڵینەوەی ئەڵمانیا 
بۆیــان دەركەوتووە ناوی باوكی ئەلزەین لە گوندی 

ئوچكاڤاك لە پارێزگای ماردین تۆمار كراوە.
دوو خێزانی دیكەی بەناوبانگی بەرلین خێزانەكانی 
ئەبوو شاكر و خێزانی رەمۆن. خێزانی ئەبوو شاكر 
بە رەچەڵەك فەڵەســتینین، بەڵام لە هەشتاكان لە 
لوبنانەوە هاتوونەتە ئەڵمانیا، خێزانی رەمۆ لە ساڵی 
1995 لــە لوبنانەوە روویان لە بەرلین كردووە. ئەو 

دوو گرووپە بە ركابەری یەكدی دادەنرێن.
بەپێی مەزندەكانی دەزگای پۆلیســی فیدراڵی، 
هەمــوو ئەو خێزانانە نزیكەی 200 هەزار ئەندامیان 
هەیە كە هەرچەندە مەرج نییە هەموویان راستەوخۆ 
لــە تاوانەكانــدا بەشــدار بــن، بەڵام ئــەو خێزانانە 
ژینگەیەكیــان خوڵقاندووە كە تاوانــكاران دەتوانن 

خۆیانی تێدا بشارنەوە.

ئەو لە كوردستان بووە و چاوەڕێی هەواڵی مەرگی 
خوشــكەكەی بــووە كە بە دەســت شــێرپەنجەوە 
دەناڵێنێ، بەڵام هەواڵی مەرگی كوڕەكەی بۆ چوو. 
شــێركۆ دەڵێت: "هەموو هیوای كوڕەكەم ئەوە بوو 
زانكــۆ تــەواو بكات. حەزی دەكرد لــە بواری ئاین 
و كۆمەڵگــە لێكۆڵینــەوە بكات، دوایین كاریشــی 

لێكۆڵینەوەیەك بوو لەسەر كوردی ئێزدی". 
شێركۆ دەڵێت كوڕەكەی قەت رۆژێك گلەیی لە 
ژیان نەبووە: "تەنیا گلەییەك كە بۆیان باسكردووم 
ئەوە بووە كە لە سەرەمەرگدا گوتوویەتی: خودایە، 
بۆچی من!". شــێركۆ دەگری و دەست بۆ ئاسمان 
بــەرز دەكاتــەوە و دەڵێــت: "خوایە ئێمــە دوایین 

كوڕە تاوانبارەكەی كوژراوە.
)س( باوكــی گەنجێكی دیكەیە كــە پار و لەم 
كاتانــەدا، لە رێگــە و لەلایەن گروپێكــی مافیاوە 
دەســتڕێژی گوللــەی لێكــرا و كــوژرا. )س( بــە 
)رووداو(ی گوت: "لەدەســتدانی كــوڕە تاقانەكەم 
لەلایــەك و نەزانینــی هۆكاری كوشــتنی لەلایەكی 

دیكە ژیانی منی فەوتاند".
 گوتیشــی: "هەرگیز چاوەڕێی ئەوە نەبووم، لە 
شارێكی وەك ستۆكهۆڵم بەو شێوەیە خێزانەكەمان 

وێران بێت".
لاوێن ناوی خوازراوی كوردێكی دێرینی ســوێدە 
كــە خــاوەن قوربانین و دوو ســاڵ بەر لە ئێســتا 
ئامۆزایەكی كــە لەو گروپانە تێوەگلابــوو، كوژرا. 
لاوێن گوتی: "كاتێك زانی ژیانی لە مەترســیدایە، 
گەڕایــەوە كوردســتان، نزیكەی ســێ ســاڵ خۆی 
شــاردەوە، پاشــان بــۆ هەندێــك كاری رۆتینــی 
بەنهێنی گەڕایەوە سوید. بەڵام دەرفەتیان لێهێنا و 

بەشێوەیەكی وەحشیانە كوشتیان".
بەپێی ئامارێكی دامەزراوەی كۆمەڵایەتیی سوێد، 

مافیای كورد و عەرەب ئەڵمانیایان هەراسان كردووە

شایان دوایین قوربانی بوو

گادفازەری بەرلین كوردە

خێزانە 
مافیاییەكەی 
ئەلزەین 15 
هەزار ئەندامی 
هەیە

مەحمود ئەلزەین، سەرۆکی خێزانی ئەلزەین لەکاتی بەشداریکردن  لەپرسەی نیزال رەبیعدا

لە دوو ساڵی رابردوودا 13 گەنجی كورد 
لەسوێد كوژراون

خوایە كوڕەكەی 
من دوایین قوربانی 
دەستی مافیاكانی 
سوێد بێت

باوكی شایان

شایان بە هەڵە لەلایەن گروپێكی مافیاوە لە ستۆكهۆڵم كوژرا



15 ژمارە ) 527 ( - دووشەممە 2018/10/29

ته‌ندروستی

كام جۆری رۆنی خواردن بەكاربهێنین؟

هەر رۆنێك دووبارە 
بەكاربهێنرێتەوە 

دەبێتە ژەهر

ئەو رۆنانەی زۆر 
بەكاردەهێنرێن، 
بەپێی ستانداردی 
عێراقی شیاون بۆ 
خواردن

تاقیگەی خۆراكی تەندروستیی هەولێرپسپۆڕێكی خۆراك

  رووداو - ئاژانسەكان

سووتانەوەی سورێنچك زۆر كەس هەراسان دەكات، بێگومان زانستی 
پزیشكیش كاتێك نەخۆشییەك یان حاڵەتێك چارەسەر دەكات، سەرەتا لە 
هۆكارەكەی دەكۆڵێتەوە، بە چارەسەركردنی هۆكارەكەش چارەسەرەكەی 

ئاسان دەبێت.

هۆكارەكانی سووتانەوەی سورێنچك ئەمانەن:

ئاراس برادۆستی
رووداو - هەولێر

هەر ماڵێك كە خواردنی تێدا دروستبكرێت، بە 
دڵنیاییەوە رۆن و زەیتیشی تێدایە، رۆن بەشێكە 
لــە خواردنی ســەرەكی رۆژانەی هەمــووان، بۆیە 
گرنگە كواڵیتییەكەی بــاش بێت، ئەگەرنا دەیان 

نەخۆشی بەدواوەیە.
بۆ بەدواداچوونی ئەم بابەتە چوومە نێو بازاڕی 
سلێمانی. لەوێ قەرەباڵخییەكی زۆر هەیە، خەڵك 
لە ئێواراندا بۆ كڕینی پێداویستییەكانی رۆژ، روو 

لە بازاڕی شارەكە دەكەن.
منیــش لەوێ كۆمەڵێك كارتۆنم لەســەر یەك 
ریزكردن، تاوەكو نیوەی باڵام هێنان، ئینجا رۆنێكی 
توند و سێ زەیتم خستنە سەر كارتۆنەكان، سێ 
زەیتەكان هی زەیتوون، گەنمەشامی و گوڵەبەڕۆژە 
بوون، لە خەڵكم دەپرسی كامیان بەكاردەهێنی؟

لە هەموو ئەوانەی قسەیان بۆ كردم بینیم كە 
ئاشنایەتییەكی باشیان لەگەڵ زەیتی گوڵەبەڕۆژە 
هەیــە، چونكــە نرخەكــەی گونجــاوە و ئاســان 
دەستدەكەوێت. ئەوان هەموویان دەزانن كە جۆری 
دیكە هەن لە زەیتی گوڵەبەڕۆژە باشــترن، بەڵام 
نرخەكەیان گرانترە و دەستكەوتنیان ئاسان نییە.
ئێــوارە وردە وردە خەریكــی باركردنــە، لــە 
نزیكی دووكانی زەیتی گوڵەبەڕۆژەوە، گوڵەبەڕۆژە 

دەفرۆشرێت.
رازق كە هەشت ساڵە گوڵەبەڕۆژە دەفرۆشێ، 
دەڵێت: "كیلۆی گوڵەبەڕۆژە بە سێ هەزار دینارە، 
لیترێكی زەیتی گوڵەبــەڕۆژەش بە هەزار دینارە، 
كەواتە ئەم زەیتە هی گوڵەبەڕۆژەكە نییە"، رازق 
ئەمــەی دەگــوت و كڕیارەكانــی بەڕێدەكرد، ئەو 
پێیوایە هەرزانیی نرخی زەیتەكان بەهۆی نزمیی 

كواڵیتییانەوەیە.
رای هاووڵاتیانــم لەســەر بەكارهێنانی رۆن و 
جۆرەكانی زەیت زانی، ئینجا ویستم بەدواداچوون 
بــۆ هەمــان پــرس لــە چێشــتخانەی یەكێك لە 
بەناوبانگتریــن هۆتێلەكانــی كوردســتان بكەم، 
چوومە هۆتێل تایتانیك لە سلێمانی. لە كەشێكی 
شەوانەی نموونەییدا، فێنك و هێمن، خۆراكەكان 

ریزكــراون،  و  ئامــادەن 
لەلایــەك پیتزا ئامادە 
دەكرێــت، لەلایەكی 

دیكــە ماســی ئامادەكــراوە و چاوەڕێــی 
میوانێكە بیخوات.

میوانەكان پەیتا پەیتا دەهاتنە باخچەكە 
و لــە خۆراكــە دڵخوازەكانیــان هەڵدەبــژارد، 

تەمەنەكان جیاوازن و ئامانجی هەمووان یەكێكە، 
خواردنــی خۆراكی بەتام و چێژ و بەســەربردنی 
كاتێكی خۆش، ئەوان بیریان لای تامی خۆراكەكان 
بوو، منیش بیرم لای ئەو رۆن یان زەیتە بوو كە 

بەكاردەهێنرێت.
"ئەو رۆنەی ئێمــە بەكاریدەهێنین هۆڵەندییە 
و تەنەكــەی بــە 300 هــەزار دینــار دەكڕیــن"، 
ئەمە گوتەی شــێف ســەڵاحە، سەرپەرشتیاری 

چێشتخانەی هۆتێل تایتانیك.
لــە رۆن  بــەڵام بڕیــار عەبدوڵــا، پســپۆڕ 
دەڵێــت لــەوە گرنگتــر ئەوەیــە بزانیــن رۆنەكە 
هایدرۆجینەیزی بۆ كراوە یاخود نا، ئەو ناویشــی 
دەنێت "ترانســفات"، بە هۆكاری تووشــبوون بە 

نەخۆشییەكانی لوولەخوێنەكانی دڵی دەزانێت.
بڕیــار دەڵێ لەوە ترســناكتر بەكارهێنانەوەی 
دووبــارەی رۆنــە: "ئەمە وەكوو ئــەوە وایە ژەهر 
بخۆیت". بڕیار دەڵێت بەشــێكی چێشــتخانەكان 

رۆن دوو جار و زیاتر بەكاردەهێننەوە.
چــۆن دەتوانیــن بڵێیــن جۆرێكیــان لە 
جۆرێكی دیكە باشــترە، پێوەرەكان چین و 

هاووڵاتیــان چــۆن لەیەكیان جیابكەنــەوە؟ ئەم 
پرســیارەم لە بڕیــار كرد، بەڵام ئــەو دەڵێ هەر 
یەكێكیــان لایەنی ئیجابی و ســلبی خۆی هەیە، 

بەڵام گرنگە هەمووان كواڵیتییان بەرز بێت.
د.ئیســرا كەمــال شــامحەممەد، پســپۆڕی 
خۆراكــە، دەبێت ئــەو لە دیوە پزیشــكییەكەوە 
پێمان بڵێت چی لەسەر رۆن و زەیت بزانین، ئەو 
لە كلینیكەكەی خۆی لە بەرزاییەكانی ســلێمانی 
دانیشــتووە و رۆن و جــۆرە بەربڵاوەكانی زەیتی 

لەسەر مێزەكەی داناون.
"هــەر مرۆڤێــك رۆژانــە بەشــێكی گرنگ لە 
پێداویســتیی چــەوری لــە رۆنــە نادیارەكانەوە 

دەستدەكەوێت"، د.ئیسرا داوا دەكات بەكارهێنانی 
رۆن سنووردار بكەین.

لــە نزیكــی پســپۆڕەكەی خۆراكــدا خانمان 
وەرزش دەكەن، وەرزش هاوكارییەكی باشــیان 
دەكات لــە تواندنەوەی ئــەو چەورییەی كە رۆن 

و زەیت لەنێو جەستەماندا كەڵەكەی دەكەن.
لە دیوێكی دیكــەدا پیاوانیش بۆ رزگاربوون 
لــە سترێســی زۆر و كاریگەرییەكانــی خۆراكی 
لــە وەرزش بەردەوامــن، لەگــەڵ  نادروســت، 
وەرزشــدا وەرگرتنــی زانیاری لەســەر خۆراكی 

دروست پێویستییەكی گرنگە.
د.ئیســرا دەڵێت ترانسفات یەكجار ترسناكە 

رۆنــەكان  ســەر  لەیبڵــی  "دەبێــت 
بخوێنینەوە، ئەگەر ترانسفات بێت نابێت 

بیكڕین".
بەپێی پۆلێنی د.ئیسرا بێت، رۆنەكان بۆ 
تێر و ناتێر دابەشدەبن، تێرەكان رۆنی ئاژەڵین 
و ناتێرەكانیش دوو جۆری مۆنۆ و پۆلییان هەیە، 
رۆنــی پۆلیی ناتێر زەیتی زەیتــوون و چەرەس 

دەگرێتەوە.
پســپۆڕەكەی خــۆراك پێیوایــە خاڵێكــی 
دیكــەی گرنــگ رەگــەزە خۆراكییەكانــە لەنێو 
رۆندا، ئەمەش بۆ پاراســتنی هاوسەنگیی بەها 
خۆراكییــەكان، ئۆمێگا 3 و ئۆمێگا 6 لە زەیتی 
زەیتووندا هەن، لە زەیتی چەرەسەكانیش هەن 

بە گوڵەبەڕۆژەشەوە.
د.ئیســرا دەڵێت خەڵكی ئێمە ئاشنایەتییان 
لەگــەڵ زەیتــی گوێــزی هینــدی نییــە "بەڵام 
توێژینــەوە نوێیەكان ئەوەیان ســەلماندووە كە 

چەندین سوودی گرنگی هەن".
د.ئیســرا رۆنــی زەیتــوون بــە "زۆر بــاش" 
وەســف دەكات، بەڵام دەڵێت بە كاڵی باشترە 
ســوودی لێوەربگیرێت، "گەرمكردنی و دووبارە 
بەكارهێنانەوەی ترســناكە، چونكە شێرپەنجە 

دروستدەكات".
د.ئیسرا دەڵێت ئەگەر رۆنی زەیتوون بكرێتە 

زەڵاتەوە هــەم تامەكەی خۆش دەكات هەمیش 
سوودەكانی چەند هێندە دەكات، چونكە بەپێی 
قســەی ئەو، زەیتی زەیتــوون هاوكاریی مژینی 

دژەئۆكسێنەكان دەكات، ئەمەش بۆ دڵ باشە.
 A، K، هاوكات هاوكاریی مژینی ڤیتامینەكانی
E، D دەكات، بۆیە ئەو كەسانەی كە یەكێك لەو 
ڤیتامینانەیان كەمە پێویستە زەڵاتە بخۆن، بەڵام 

زەیتی زەیتوونیشی بەسەردا بكەن.
هاتمــەوە پایتەختــی هەرێمی كوردســتان، 
ویســتم جــۆرە جیــاوازە بەربڵاوەكانــی رۆن و 
زەیت ببەمە تاقیگەی تەندروســتیی گشــتی و 
شیكاری زانســتییان بۆ بكەم. سەرۆكی بەشی 
شیكارییەكانی خۆراك، رۆنەكانی لێوەرگرتم و لە 

تەنیشت ئامێرێكی بچووك داینان.
" ئێمە چەند جۆرێك تێســتیان بۆ دەكەین، 
دەبێت ئەنجامەكان بەپێی ســتانداردی عێراقی 
بــن"، ئەمە گوتەی رێكار ئەســوەد، ســەرۆكی 
بەشــی شــیكارییەكانی خۆراكــە لــە تاقیگەی 

تەندروستی گشتیی هەولێر.
پرۆسێســەكە دەســتیپێكرد، جیاكردنەوەی 
دەســتیی رۆن و زەیتــەكان قۆناغــی یەكەمــی 
پرۆســەكەیە، پاشان ئەو تاكە ئامێرە تایبەتەی 
كــە شــیكارییەكەی پێدەكرێــت دەكەوێتە كار، 
كۆمەڵێــك ژمــارە و پێوانــە هەن كــە ناونراون 
ســتانداردی عێراقــی، ئەنجامــی شــیكارییەكە 

بەراورد دەكرێت لەگەڵ ستانداردی عێراقی.
كارمەندەكانی ئەم بەشــە هەر یەكێكیان بە 
لایەنی كەمەوە 10 ساڵ دەبێت لەم بوارەدا كار 

دەكەن.
شــیكارییەكە نزیكەی دوو كاژێــری خایاند، 
كاتــی ئەنجامەكــە هــات و رێكار ئەســوەد بە 
چەند چركەیەك ئەنجامەكــەی بۆ خوێندمەوە: 
"ئەنجامەكان دەریدەخــەن پێوانەكانی رۆنەكان 
بەپێــی ســتانداردی عێراقین، بۆیە شــیاون بۆ 

بەكارهێنان".
لەڕاســتیدا ئەم وەڵامە بەری دڵمی نەگرت و 
نەیتوانی قەناعەتم پێبكات، پێویستە بەكارهێنانی 
رۆن و زەیــت بە گشــتی كەمبكەینــەوە، ئەگەر 
ناچاری بەكارهێنانیشیان بووین دەبێت خەیاڵمان 
لای كواڵیتی بێت، ئەمەش لەپێناوی پاراستنی 
تەندروســتی و دووركەوتنــەوە لە نەخۆشــییە 

سەردەمییە جۆراوجۆرەكان.

سووتانەوەی سورێنچك "ترشەڵۆك"

هۆكارە خۆراكییەكان

- خۆراكی نادروســت: خۆراك بە سورێنچكدا تێدەپەڕێت، ئەگەر 
ناتەندروســت بێــت لە گەدەدا هەرســی ئاســان نابێــت، بۆیە هەر 
دواكەوتنێكــی خۆراكەكە رەنگە گەڕانەوەی بۆ ســورێنچك ئاســان 

بكات، ئەمە جگە لە كاریگەرییە گشتییەكانی خۆراكی نادروست.
- خواردنەوە كحولییــەكان: خواردنەوە كحولییەكان بەهۆكاری 
راســتەوخۆ و ناڕاستەوخۆ سەردەكێشن بۆ كێشەكانی سورێنچك 

بەگشتی و سووتانەوەی بەتایبەتی.
- خواردنــەوە گازییەكان: جگە لەو كێشــە تەندروســتییانەی 
بەهۆی گاز و شیرینییەكی زۆر تێیاندا دروستی دەكەن، هۆكاریشن 

بۆ ترشەڵۆك.
- خواردن پێش خەوتن: نووستن بە گەدەی پڕەوە یەكێك لە 

هۆكارە دیارەكانی سووتانەوەی سورێنچكە.

- قەڵەوی: قەڵەوەكان گوشــارێكی زیاتری هەناویان لەســەر 
گەدەیانــە، گوشــارە بەردەوامەكە لــە درێژخایەندا هــۆكارە بۆ 

سووتانەوەی سورێنچك.
- جگەرەكێشــان: جگەرەكێشــان لــە مــاوەی كورتخایەنــدا 
سووتانەوەی سورێنچك دروســتدەكات، لە دوورخایەنیشدا دوور 

نییە شێرپەنجەی سورێنچكی لێبكەوێتەوە.
- پشــتێنی تونــد: ئەوانــەی بــۆ ئــەوەی كەمەریــان باریك 
پیشاندەن پشتێنی توند بەكاردەهێنن، یان بە هۆكاری پزیشكی 

هەمــان شــت دەكــەن، گوشــارێكی 
زۆری ســەربەرەوژوور دەخەنە ســەر 
ســووتانەوەی  ئەمــەش  گەدەیــان، 

سورێنچك ئاسان دەكات.
- پاڵكەوتنــی زۆر: بەتایبــەت لــە 

دوای  راســتەوخۆ  یــان  قەڵەوەكانــدا، 
خــواردن، هۆكارێكــی دیــاری ســووتانەوەی 

سورێنچكە.

- دووگیانــی: بــە هەمان مێكانیزمی قەڵەوی ســووتانەوەی 
سورێنچك دروستدەكات.

- دەرچوونــی دەرچــەی گــەدە بۆ نێــو ســورێنچك: ئەمە 
حاڵەتێكی پزیشــكی بەناوبانگە، یەكێك لە دەرهاویشــتەكانی 

سووتانەوەی سورێنچكە.
- برینی سورێنچك: حاڵەتێكی جددی و تاقەتپڕوكێنە، ئازار 

و سووتانەوە دروست دەكات.
- بەكتریای تایبەت: هۆكارێكی سەرەكی پزیشكین، بە بوون 

و كاریگەرییان سووتانەوەی سورێنچك مسۆگەردەكەن.

دەرمــان:  جــۆری  هەندێــك   -
لاوەكییەكانــی  كاریگەرییــە 
هەندێــك دەرمــان هەمــان كێشــە 
دروســتدەكەن، پێویســتە پزیشك 
یــان دەرمانســازەكە نەخۆشــی لێ 

ئاگاداربكاتەوە.
پزیشــك،  لای  دەچیتــە  كــە  بۆیــە 

ئــەو بــەدوای هۆكارێك لەو هۆكارانەدا دەگەڕێـــــــــت و بـــە 
دەستنیشانكردنی هۆكارەكە، چارەسەر ئاسان دەبێت.

هۆكارە ستایلییەكان

هۆكارە پزیشكییەكان

فێستیڤاڵێك بۆ 100 رزگاربووی 
شێرپەنجە رێكدەخرێ

رووداو - دهۆك

رێكخــراوی ئاڤی بۆ هۆشــیاری و پەرەپێدانی 
لــە رۆژانــی 15 و 16ی مانگــی  تەندروســتی 
نۆڤەمبــەر یەكەمیــن فێســتیڤاڵ و كۆنفرانس بۆ 
رزگاربووانــی شــێرپەنجە رێكدەخــەن كــە 100 
كەسن و لە سەرتاســەری هەرێمی كوردستانەوە 

كۆكراونەتەوە.
د.مەتیــن دهۆكی، ســەرۆكی رێكخراوی ئاڤی 
بــۆ هۆشــیاری و پەرەپێدانــی تەندروســتی بــە 
)رووداو(ی راگەیانــد: "چالاكییەكانی ئیڤێنتەكە 

بــۆ  كۆمــەك  ســندووقی  سپۆنســەریی  بــە 
تووشــبووانی شــێرپەنجە بەڕێوەدەچن، ئامانج 
ئەوەیە كێشەكانی چارەسەركردنی تووشبووانی 
شــێرپەنجە گەنگەشــە بكرێــن، هەروەهــا ئەو 
پەیامە بــە هەمووان بگەیەنین كە شــێرپەنجە 

بلیتی مەرگ نییە".
د. مەتیــن دەڵێــت ژمــارەی رزگاربووانــی 
شــێرپەنجە زۆر لــەوە زیاترە كە لــەم بۆنەیەدا 
بەشــداری دەكــەن، بــەڵام دەیانەوێــت بــەم 
ئیڤێنتە پەیامی ســەركەوتن بەسەر شێرپەنجە 
رابگەیەنــن، پاشــان لــە داهاتــوودا پــرۆژەی 

گەورەتریان لەبەردەستە.
ســەرۆكی رێكخــراوی ئاڤــی بۆ هۆشــیاری و 
پەرەپێدانــی تەندروســتی دەشــڵێت پرۆســەی 
چارەســەری تووشبووانی شێرپەنجە لە نێوخۆ و 
دەرەوەی هەرێمی كوردستاندا لەژێر سەرپەرشتی 
ســندووقی كۆمەك بۆ تووشــبووانی شــێرپەنجە 
بەڕێوەدەچێت، بۆیە هەر ئەوانیش سپۆنســەریی 

ئەو فێستیڤاڵە دەكەن.
د.مەتین ئاشكرای كرد كە لە ماوەی رابردوودا 
زیاتر لە ســێ هەزار تووشــبووی شــێرپەنجە بۆ 
چارەســەر لەسەر خەرجیی سندووقی كۆمەك بۆ 

تووشبووانی شــێرپەنجە رەوانەی دەرەوەی وڵات 
كــراون، ئەوە جگە لــە ژمارەیەكی زۆری ئەوانەی 

لەنێوخۆدا چارەسەر دەكرێن.
دەستنیشــانكردنی  و  گشــتی  پشــكنینی 
پێشــوەختە رێگەیەكــی گرنگــی كۆنترۆڵكردنی 
نەخۆشــییەكەیە. د.مەتیــن گوتــی كــە ئەمــە 
پەیامێكی دیكەی فێســتیڤاڵەكەیانە، ئەمە جگە 
لە كردنەوەی پێشانگەی كاری دەستیی منداڵانی 
تووشبووی شێرپەنجە و پانێڵی تایبەت بە هەموو 
لایەنەكانی چارەســەری شــێرپەنجە بە بەشداری 

پسپۆڕانی نێوخۆ و نێودەوڵەتی.

رووداو  - هەولێر

یەمــەن و عێراق بــە پێچەوانەی ســووریاوە 
هیچ مەترسییەكی هەنووكەیی لەسەر ئاسایشی 
ئیسرائیل دروستناكەن، بەڵام بەگوێرەی راپۆرتێكی 
ناوەندی )ستراتفۆر(، نزیكبوونەوەی ئیسرائیل و 
وڵاتانی كەنداو و هەنگاوە درێژخایەنەكانی ئێران 
لە عێراق لە بواری مووشەكی بالستیكی، دەكرێ 
ململانێكانی تاران و تەلەڤیڤ بۆ یەمەن و عێراق 
درێژ بكاتەوە، هەرچەندە ململانێكان لە هەركام 
لەو دوو وڵاتە ئاكامی جیاوازیان بۆ ئیســرائیل و 

ئێرانیش لێدەكەوێتەوە.
ململانێــی  رابــردوودا،  دەیــەی  چــوار  لــە 
ئیســرائیل و ئێران لە ناوچەی ناســراو بە شــام 
چڕبووەتەوە كە ســووریا، لوبنان و فەلەســتین 
لەخۆدەگرێ، بــەڵام فراوانبوونی بازنەی نفووزی 
ئێران لە رۆژهەڵاتی نێوەڕاست و ئاڵۆزیی بێوێنەی 
پەیوەندیــی زلهێزەكانــی كەنــداو لەگــەڵ ئێران 
دەرفەتێكی نوێی بۆ ئیسرائیل هێناوەتە ئاراوە، 
تاوەكو شــەڕ و ململانێكان بــۆ ناوچەی دیكەی 

رۆژهەڵاتی نێوەڕاست بگوازێتەوە.

  لێدان لە عێراق 
     ئاسان نابێ

لــە كۆتایی مانگی ئابی ئەمســاڵ، ئاژانســی 
)رۆیتەرز(ی بەریتانی لەســەر زاری بەرپرســانی 
عێراقی و ئێرانی ئاشــكرای كرد تاران مووشەكی 
باڵستیكی بە میلیشیا شیعەكانی عێراق داوە كە 
دواتر بەرپرسانی باڵای ئەمنی و سەربازی عێراق 
و ئێــران رەتیانكــردەوە. بەڵام هــەر ئەم هەواڵە 
زەنگی مەترســییەك بوو بۆ ئیسرائیلییەكان كە 
دەشێ ئاسایش و بەرژەوەندییەكانی لەناوچەیەكی 
دوور لــە ســنوورەكانی خۆشــیانەوە بكەوێتــە 

مەترسییەوە.
راپۆرتەكــەی ناوەنــدی )ســتراتفۆر( ئاماژە 
بۆ ئەوە دەكات هەرچەند ئیســرائیل مێژوویەكی 
دوورودرێژی لێدان لە دوژمنە دوورەدەســتەكانی 
هەیە "بەڵام هەر هەنگاوێكی سەربازیی ئیسرائیل 
ئەمریــكا و  لــەدژی عێــراق پەیوەندییەكانــی 
حكومەتی عێراق تووشــی تاقیكردنەوەی گەورە 
دەكات و دواجاریــش لە بەرژەوەندی تاران تەواو 
دەبێت، چونكە حكومەتی ئێران لە دۆخی ئاوادا 
بــە ئاســانی دەتوانــێ هەســتی دژەئەمریكی و 

دژەئیسرائیلی لە عێراق بەكاربهێنێ".
ئیســتا ئێران ژمارەیەكی زۆر مووشــەكی لە 
لوبنان و سووریا هەیە كە ئامانجی راستەقینەیان 
دەســتپێكردنی شەڕ لەگەڵ ئیســرائیل و لادانی 
دەوڵەتی جوو نییە، بەڵكو كۆنتڕۆڵكردنی هەنگاو 
و سیاســەتەكانی داهاتووی ئەمریكا و ئیسرائیل 

لەهەمبــەر ئێرانە، واتە ئەمریكا و ئیســرائیل پێش 
ئەوەی پلان بۆ لێدان لە ئێران و بەرژەوەندییەكانی لە 
رۆژهەڵاتی نێوەڕاست دابڕێژن، دەبێ بیر لە مەترسیی 
ئەو سیســتەمە مووشــەكییانە لەســەر تەلەڤیڤ و 

ئورشەلیم بكەنەوە.
ئیسرائیل لە دوو ساڵی رابردوودا ژمارەیەكی زۆر 
بنكەی مووشــەكی ئێران لە ســووریای كردووەتەوە 
ئامانــج، ناوەندی )ســتراتفۆر( پێیوایە ئیســرائیل 
دەشــێ هەمان سیاســەت لە عێراقیش بگرێتەبەر، 
بــەڵام پێــش ئەوەی دەســت بۆ ئــەم بژارەیە بەرن 
رووبــەڕووی كۆمەڵێــك بەربەســتی دیپلۆماتیــك، 
سیاسی و سەربازی دەبنەوە، چونكە لە بارودۆخێكی 
ئاوهادا ئەگەر ئەمریكا نەتوانێ كاردانەوەی ماناداری 
هەبێ، ئەوە سیاســەتكارانی عێراق گومان لەســەر 
رۆڵــی ئەمریكا وەكــو زامنكاری ســەروەریی خاكی 

عێراق دروستدەكەن.
حكومەتــی عێراق لە ســاڵی 2003ەوە لەســەر 
بنەمــای رێككەوتنــی لایەن و پێكهاتە سیاســی و 
قەومییەكان دادەمەزرێ، بۆیەش ناوەندە ئەمریكییەكە 
جەخت لەوە دەكاتەوە هێرشی ئاسمانیی ئیسرائیل 
بۆ سەر دامەزراوە مووشەكی و سەربازییەكانی ئێران 
لە عێڕاق دەتوانێ مەترسی هەڵوەشانەوەی حكومەت 
و ســەرهەڵدانی قەیرانــی سیاســی لــە عێراقیــش 
دروســتبكات كە لە درێژخایەندا دەكرێ بۆ قەیرانی 

ئەمنیش بگۆڕێ.

هەر هەنگاوێكی سەربازیی ئیسرائیل لە دژی عێراق، بە قازانجی ئێران تەواو دەبێ

عێراق و یەمەن؛ 
گۆڕەپانی نوێی 
ململانێی ئێران- 
ئیسرائیل

رووداو - هەولێر

 بەرپرســانی كۆشكی سپی وا رادەگەیێنن كە 
وڵاتەكەیــان بەنیــازە لە پەیماننامــەی كۆنترۆڵی 
چەكــی ئەتۆمــی لەگــەڵ رووســیا بكشــێتەوە. 
ئەوەنــدەی  ئەمریــكا  ئیــدارەی  بڕیارەكــەی 
پەیوەنــدی بــە پێشــكەوتنی سیســتەمی چەكە 
ئەتۆمییەكانی چینــەوە هەیە، ئەوەندە پەیوەندی 
بە پێشێلكارییەكانی رووســیاوە نییە. شارەزایان 
پێیانوایە كشــانەوەی ئەمریكا لــە پەیماننامەكە 
جارێكی دیكە جیهان دەخاتەوە ناو كەشی جەنگی 
ســاردەوە، بەو جیاوازییەی لە جەنگە ساردەكەی 
ئەمجارەدا چین جەمسەرێكی نوێیە و پێشكەوتنی 
تەكنەلۆژیــای ســایبەر دەشــێ جەنگەكــە قووڵ 

بكاتەوە.

  پەیماننامەكە چییە؟
پەیماننامەی هێزی ئەتۆمیی مامناوەند ناسراو 
بە )I.N.F( بەرهەمی ململانێ و جەنگی ســاردی 
نێوان هەردوو بلۆكــی رۆژئاوا و رۆژهەڵاتی جارانە 
كــە ولایەتە یەكگرتووەكانــی ئەمریكا و یەكێتیی 

بەكارهێنانی هەموو چەكێكی مەودای مامناوەند ) لە 
500 كیلۆمەتــرەوە بۆ 5500 كیلۆمەتر( قەدەغە كرا، 
هەردوو وڵات دەبوو ئەو جۆرە چەكانە لە رۆژهەڵات و 
رۆژئاوای ئەوروپا بكشێننەوە. ئەوكات ئەوروپییەكان 
دەیانزانی كە كیشــوەرەكەیان دەكرێ ببێتە مەیدانی 

ململانێی چەكی ئەتۆمیی ئەمریكا و سۆڤیەت. 
دوو تایبەتمەنــدی لــە پەیماننامەكــەدا هــەن كە 
هاندەرن بۆ ئەوەی ئەمریكا لێی بكشێتەوە، یەكەمیان 
ئەوەیــە كە چین لەو پەیماننامەیەدا لایەن نییە، هەر 
بۆیــەش بە دەســتێكی كــراوەوە دەتوانێ پــەرە بە 

بە دەست دابەزینی بەهای دراو و بەرزبوونەوەی 
رێژەی هەڵاوســانەوە دەیناڵاند و نرخی كەلوپەل 
لە چەند مانگی رابردوودا بەشــێوەیەكی بەرچاو 

بەرزبووەتەوە.
ســندوقی نەختینەی نێودەوڵەتی )IMF( لە 
راپۆرتێكی مانگی تشــرینی یەكەمدا پێشــبینی 
دەكات ئابووریــی ئێران بە رێژەی ٪3.6 لە چاو 
ساڵی پێشتر دابەزێ. لە راپۆرتی مانگی نیسانی 
هەمان رێكخراودا پێشبینی كرابوو ئابووریی ئێران 
لە 2019 بە رێژەی ٪4 گەشــە بكات. بەگوێرەی 
راپۆرتــی )IMF( هەڵاوســانی ئابووریــی ئێــران 
لــە ســاڵی 2018 نزیــك ٪30ە. نرخــی دۆلاری 
ئەمریكــی بەرامبــەر ریاڵی ئێرانی لە ســەرەتای 
ئەمســاڵەوە تاوەكو مانگی تشــرینی یەكەم سێ 
بەرامبەر بەرزبووەتەوە و گەیشتووەتە 138 هەزار 

ریاڵی ئێرانی.
هەوڵەكانی حكومەتی تــاران بۆ یارمەتیدانی 
توێــژی كەمدەرامەت و هەژاری ئێران دوای ئەوە 
دێــت كە لــە دوایین مانگی ســاڵی رابــردووەوە 
ژمارەیــەك خۆپیشــاندان لــە تــاران و ناوچــە 
جیاجیاكانی ئێران سەریانهەڵداوە كە هەرچەندە 
بە زەبــری بەكارهێنانی هێز بێدەنگكراون، بەڵام 
هۆكارەكانــی دەســتپێكردنی خۆپیشــاندانەكان 

وەكو خۆیان ماونەتەوە.
سزاكانی ئەمریكا و خۆپیشاندانەكان كابینەی 
حەســەن روحانی، ســەرۆككۆماری ئێرانیشــیان 
لەرزانــد. لــە مانگــی ئابــی ئەمســاڵ پەرلەمان 
لێپرســینەوەیان لــە وەزیرانی ئابــووری و كاری 
ئێــران كرد، بە گوتەی لیژنــە پەیوەندیدارەكانی 
پەرلەمانی ئێــران ئەو دوو وەزارەتە نەیانتوانیوە 
مامەڵەیەكی دروست لەگەڵ كاریگەرییەكانی سزا 
ئەتۆمییەكاندا بكەن. روحانی خۆیشی لە مانگی 

بەســەر چووە "چونكــە واقیعێكی ســتراتیژیی نوێ 
هاتووەتــە ئاراوە. ئــەم پەیماننامەیــە پەیوەندی بە 
سیســتەمی مووشەكیی دوو جەمســەرەوە هەبوو، لە 
كاتێكدا ئێمە لە جیهانێكداین كە چەندین جەمســەر 
خاوەنی مووشەكی بالستیكن، لەوانەش چین، كۆریای 

باكوور و ئێران".
هەوڵەكانی ئەمریكا بۆ كشانەوە لە پەیماننامەكە 
نەبووەتــەوە(، رەهەندێكــی  یــەكلا  )كــە هێشــتا 
جیۆپۆلیتیكیشــی هەیــە. چیــن كــە بەشــێك لــە 
پەیماننامەكــە نییــە، لــە مــاوەی دەیەی رابــردوودا 
ژمارەیــەك سیســتەمی مووشــەكی دروســتكردووە 
كە هەڕەشــە لەســەر جموجۆڵی بازرگانی لە دەریای 
چین دروست دەكات. ئەو بنكە مووشەكییانە بازنەی 
نفووزی چین لە زەریای هێمنیشــیان فراوان كردووە. 
پەیماننامەی )I.N.F( دەســتی ئەمریكای بەســتووە 
لەوەی بتوانــێ لەو ناوچەیە ململانێــی تەكنەلۆژیای 

مووشەكی لەگەڵ چیندا بكات.
ئێلبریــج كۆڵبی، بەڕێوەبــەری پرۆگرامی بەرگری 
لە ناوەندی ئاسایشــی نوێی ئەمریــكا، لەمبارەوە بە 
گۆڤاری )فۆرین پۆڵسی(ی ئەمریكی گوت: "دامەزراوە 
ســەربازییەكانی چیــن لــەو ناوچەیــە لە ئاســتێكی 
ئەوەندە گەورە و پێشكەوتوودان كە پێویستە هەموو 

مەحمــوود  حكومەتەكــەی  دابــەزی.  بەرچــاو 
ئەحمەدی نەژاد، سەرۆككۆماری پێشووی ئێران، 
بەشــێكی زۆر لەو پشتیوانە داراییانەی هەڵگرت 
و لــە بری ئــەوە پارەیەكــی مانگانــەی بۆ هەر 
هاووڵاتییەكــی ئێران بڕییەوە، كە بڕەكەی 44.5 
هــەزار تمەن بوو كە ئێســتا تەنیــا 3.5 دۆلاری 

ئەمریكی دەكات.
بەگوێــرەی داتــا فەرمییەكان، نرخــی نان و 
دانەوێڵەكان لەچاو ساڵی رابردوو بە رێژەی 17٪ 
لە ناوچە شارییەكان بەرزبوونەتەوە، نرخی هێلكە 
و شــیرەمەنیش بــە رێژەی ٪28 لە چاو ســاڵی 
2017 هەڵكشــاوە. میوە و ســەوزەوات زیاترین 
بەرزبوونــەوەی نرخیــان لەناوچــە شــارییەكان 
بەخــۆوە بینیوە و بە رێژەی ٪85 گرانتر بوونە. 
پشــتیوانیی دارایــی بارگرانییەكــی زۆر لەســەر 
ســندوقەكانی حكومەت دروســتدەكەن، دیاریش 
نییــە حكومەت دەتوانێ لەو دۆخــە ئابوورییەی 
ئێســتا ئــەو میكانیزمــە وەكو پشــتیوانێك بۆ 

خەڵكی هەژاری ئێران بەكاربهێنێ یان نا.
مانگــی ئــاب، حكومەتــی ئێــران دادگایەكی 
تایبەتــی بــۆ تاوانــە ئابوورییــەكان پێكهێنــا، 
دادگاكە لەســەر داوای ئایەتوڵڵا عەلی خامنەیی، 
رێبەری كۆماری ئیســامی ئێران، بە مەبەســتی 
بەرەنگاربوونەوەی تاوانــە داراییەكان دامەزراوە. 
مانگــی رابــردووش ئــەو دادگایــە بڕیــاری لــە 
سێدارەدانی بۆ سێ كەس دەركرد. خەڵكی سەر 
شــەقام گومانیان هەیــە هەوڵەكانی ئەمدواییەی 
حكومەت بتوانێ گوشــارە ئابوورییەكانی ســەر 
خەڵــك كەمبكاتــەوە. هاووڵاتییــەك لــە بازاڕی 
دراوی تاران بە رۆژنامە ئەمریكییەكە دەڵێ "بڕوا 
ناكەم ئەم رێوشوێنانە لە درێژخایەندا ئاكامێكی 

ئەوتۆیان لێبكەوێتەوە".

ســۆڤیەت سەركردایەتییان دەكرد. كاتێك لە كۆتایی 
حەفتاكانــی ســەدەی رابردوودا یەكێتیی ســۆڤیەتی 
پێشــوو سیســتەمی مووشــەكیی )SS 200( ی لە 
رۆژهەڵاتــی ئەوروپا جێگیر كرد كە توانای هەڵگرتنی 
ســێ كڵاوەی ئەتۆمی هەبــوو، ئەمریكا لە بەرامبەردا 
سیستەمی مووشــەكیی )Pershing II(ی لە وڵاتانی 

رۆژئاوای ئەوروپا جێگیر كرد.
ساڵی 1987 لە واشنتن، رۆناڵد رەیگان، سەرۆكی 
ئەوكاتــی ئەمریــكا و میخایل گۆرباچۆڤ، ســەرۆكی 
یەكێتیی سۆڤیەت پەیماننامەیەكیان واژۆ كرد كە تێیدا 

رووداو – هەولێر

ســزا  دووەمــی  گــەڕی  داهاتــوو  هەفتــەی 
ئەتۆمییەكانــی ئەمریكا لەســەر ئێران دەكەوێتە 
كار كە ئەمجارەیان شــادەماری ئابووریی ئێران، 
واتە كەرتی نەوت، دەكاتە ئامانج، بەڵام ئێران لە 
ئێستاوە كۆمەڵێك رێوشوێنی گرتووەتەبەر كە بۆ 
سووككردنی باری سزاكان لەسەر چینی هەژاری 
وڵات پەیڕەویــان دەكات. بەشــێك لەو هەڵمەتە 
پەیوەندی بە ژیان و گوزەرانی نزیكەی 31 ملیۆن 
كەســەوە هەیــە كە بە رێژەی جیــاواز بە چینی 

هەژاری كۆمەڵگا لە قەڵەم دەدرێن.
)وۆڵ  رۆژنامــەی  راپۆرتێكــی  بەگوێــرەی 
ســتریت جورناڵ(ی ئەمریكــی، حكومەتی ئێران 
پلانێكــی دانــاوە كە لــە بەشــێكیدا هاریكاریی 
دارایــی پێشــكەش بــە 20 ملیۆن دانیشــتووی 
كەمدەرامەتی وڵاتەكە )واتە 25%ی دانیشتووان( 
دەكات. لە بەشێكی دیكەی پلانەكەشدا هەنگاوی 
تایبــەت بــۆ هاوكاریــی 11 ملیۆن دانیشــتووی 
دیكەی ئێران دەهاوێژرێ كە بە هەژارترین توێژی 

كۆمەڵگا دادەنرێن.
ئەمریــكا لــە مانگی ئایــاری ئەمســاڵەوە لە 
رێككەوتنە ئەتۆمییەكەی نێوان ئێران و كۆمەڵەی 
5+1 كشــاوەتەوە، بەشێك لە سزا ئەتۆمییەكانی 
ئەمریكا بۆ سەر ئێران لە مانگی ئابەوە دەستیان 
پێكردووە كە ئاڵوگۆڕی دراوی بیانی، پیشەسازی 

ئوتۆمبێل و كانزاكانیان دەگرتەوە.
بڕیــارە لــە رۆژی پێنجــی تشــرینی دووەمی 
ئەمســاڵ گــەڕی دووەمــی ســزاكان دەســت بە 
جێبەجێكردنیان بكرێن، ئەمەش لە كاتێكدایە كە 
ئابووریی ئێران تەنانەت پێش دەرچوونی ئەمریكا 
لە رێككەوتنە و گەڕانەوەی سزاكانی مانگی ئاب 

سیستەمی مووشــەكیی ئەتۆمی بدات. تایبەتمەندیی 
دووەمیشیان ئەوەیە پەیماننامەكە تەنیا ئەو چەكانە 
دەگرێتەوە كە بنكەی هاویشتنیان لەسەر وشكانییە و 
ئەو چەكە ئەتۆمییانە ناگرێتەوە كە لەسەر كەشتی یان 

لە فڕۆكەدا جێگیركراون.

  كێشەی ترەمپ 
      چینە نەك رووسیا

هەفتەی رابردوو، جۆن بۆڵتن، راوێژكاری ئاسایشی 
نیشــتمانیی ســەرۆكی ئەمریــكا، لە رووســیا لەگەڵ 
بەرپرسانی باڵای مۆسكۆ كۆبووەوە، لە كۆنفرانسێكی 
میدیاییشــدا رایگەیانــد: ئەمریــكا پێیوایە رووســیا 

پەیماننامەكە پێشێل دەكات". 
بــەڵام ئــەوە جــاری یەكــەم نییــە رووســیا بــە 
پێشــێلكردنی رێككەوتنەكە دەزانێ. ئیــدارەی باراك 
ئۆباما، سەرۆكی پێشووی ئەمریكاش لە ساڵی 2014 
رووســیای بەوە تۆمەتبار كرد كە چەك و سیستەمی 
مووشــەكیی قەدەغەكراو رەوانەی رۆژهەڵاتی ئۆكراینا 
دەكات و ئــەوەش دەكرێ هەڕەشــەی ئەمنیی گەورە 

لەسەر ئەوروپا دروست بكات.
بۆڵتــن پێیوایە پەیماننامــەی )I.N.F( ماوەكەی 

تەمــووزی ئەمســاڵ ســەرۆكی بانكــی ناوەندیی 
ئێرانی لەسەر كار لادا. 

رابــردوو،  هەفتــەی  یەكشــەممەی  رۆژی 
ســەرۆككۆماری ئێــران فەرهــاد دێژپەســەندی 
وەكــو وەزیــری نوێی ئابــووری و دارایــی ئێران 
ناســاند، لەگەڵ ئەویشدا ســێ وەزیری نوێی بۆ 
وەزارەتەكانی كار، پیشەسازی و رێگاوبان داناوە. 
دێژپەســەند مامۆســتای ئابــووری و ســەرۆكی 
ناوەندی لێكۆڵینــەوەی پەرەپێدانــی رێكخراوی 
پــان و بودجــەی ئێرانە. شــارەزایان پێیانوایە 
رووخســارە نوێیەكان گەنجتــر و تێكنۆكراتترن. 
شــڕۆڤەكارێكی نزیــك لــە ریفۆرمخــوازەكان بە 
بەریتانــی  تایمــز(ی  )فاینەنشــڵ  رۆژنامــەی 
راگەیاندووە :"ئەمە بەو مانایە نییە كە حكومەت 
خەریكە تەواو بۆ ســزاكان ئامــادە دەبێ، بەڵام 
دەكــرێ بڵێین بەرەو ســەقامگیری زیاتر هەنگاو 
دەنێ، چونكە ئەو بەرپرســە نوێیانە باشتر گوێ 

بۆ سەرۆككۆمار دەگرن".
بەگوێرەی راپۆرتەكەی )جورناڵ(ی ئەمریكی، 
پلانــی حكومەتــی ئێــران بــۆ هاریكاریكردنــی 
كەمدەرامــات و هــەژاران فراوانكردنــەوەی تۆڕی 
پشتیوانییە داراییەكانی حكومەت لە خۆدەگرێ، 
حكومــەت رایگەیانــدووە دەیــەوێ یارمەتی ئەو 
كەســانە بدات كــە داهاتی مانگانەیــان لە خوار 
داراییــەكان  پشــتیوانییە  تومەنــە.  ملیــۆن   3
پێداویســتییە  لەســەر  گشــتی  بەشــێوەیەكی 
خۆراكییەكانی وەكو برنج، نان و گۆشت دەبن. 

ئێــران مێژوویەكــی دوورودرێژی سیســتەمی 
پشــتیوانی دارایی هاووڵاتیانی هەیــە، نموونەی 
ئەمەش بۆ ســەردەمی شــەڕی هەشــت ساڵەی 
ئێران و عێراق دەگەڕێتەوە، كاتێك بەهۆی شــەڕ 
و ئابڵوقەكانــەوە هاوردەی ئێران بەشــێوەیەكی 

گوللەكانمــان بەكار بهێنین، بۆ ئــەوەی بەرەنگاریان 
ببینەوە". 

جۆن بۆڵتن كە پاڵپشتی سەرەكیی ئەو هەنگاوەیە، 
لە ساڵی 2011ەوە داوا لە ئیدارەكانی ئەمریكا دەكات 
لــەو پەیماننامەیــە دەربچــن، هۆكاری ئەوەشــی بۆ 
پێشكەوتنی سەربازی و مووشەكیی چین دەگەڕاندەوە. 
ئــەو كات بۆڵتن جەختی لەوە دەكردەوە كە ئەمریكا 
دوو رێگــەی لەبەردەمــە: یەكەمیان ئەوەیــە ژمارەی 
ئەندامانــی پەیماننامەكــە زیاد بكــرێ و هەموو ئەو 
وڵاتانە لەخۆبگرێ كە خاوەن پیشەسازیی سیستەمی 
مووشەكین، دووەمیشیان بە تەواوەتی لە پەیماننامەكە 
دەربچێ و هەوڵی پەرەپێدانی سیستەمی هێرشبەر و 

بەرگریی مووشەكی خۆی بدات.

  ئەوروپا نیگەرانە
بــە   1987 پەیماننامەكــەی  ئەوروپییــەكان 
كۆڵەكەیەكی ســەرەكیی كۆنتڕۆڵی چەكی ئەتۆمی و 
پاراستنی ئاسایشی ئەوروپا دەزانن، بۆیەش نیگەرانن 
لەوەی هەڵوەشانەوەی پەیماننامەكە ململانێیەكی نوێی 
چەكی ئەتۆمی بهێنێتە ئاراوە و جارێكی دیكە ئەوروپا 
ببێتــەوە بنكــەی چەكە ئەتۆمییەكانــی ئەمریكا. لە 

چین یەكێك لە هۆكارە سەرەكییەكانە

پلانی هەیە هاوكاریی دارایی پێشكەش بە 20 ملیۆن كەمدەرامەتی وڵاتەكەی بكات

"پەیماننامەی )I.N.F( دەستی ئەمریكای 
بەستووە لەوەی بتوانێ ململانێی 
تەكنەلۆژیای مووشەكی لەگەڵ چین 
بكات"

ئەمریكا لە رێككەوتنێكی چەكی ئەتۆمی لـــەگەڵ رووسیا دەكشێتەوە

ئێران خۆی بۆ سزاكانی 
ئەمریكا ئامادە دەكات

هەفتەی داهاتوو ئەمریكا گەمارۆ دەخاتە سەر شادەماری ئابووریی ئێران

  یەمەن.. خاڵی نزیكتربوونەوەی
     ئیسرائیل و سعوودیە

لە نیو سەدەی رابردوودا دۆزی فەڵەستین هۆكاری 
سەرەكی دووركەوتنەوەی ئیسرائیل و وڵاتانی كەنداو 
بە سەركردایەتی سعوودیە بووە، بەڵام لە دەیە و نیوی 
رابــردوودا هــەردوولا فراوانبوونەوەی پانتایی نفووزی 
ئێران لە رۆژهەڵاتی نێوەڕاســت وەكو مەترســییەكی 
هاوبەش دەبینن. شەڕی نێوخۆی یەمەن و بزووتنەوەی 
حووسییەكانی ئەو وڵاتە كە ئێران پشتگیرییان دەكات 
گۆڕەپانێكی نوێی بۆ نزیكبوونەوەی شانشــینەكانی 
كەنــداو و ئیســرائیل رەخســاندووە.  ســاڵانە 15 
ملیار دۆلار بازرگانی حكومەتی ئیســرائیل لە رێگەی 
گــەرووی باب ئەلمەندبەوە دەكرێ. پێشــتر بنیامین 
نتانیاهو، سەرۆكوەزیرانی ئیسرائیل، هۆشداری دابوو 
ئەگەر مەترسیی لەسەر كاروانی بازرگانیی ئیسرائیل 
دروســتبكرێ، وڵاتەكــەی لاری نییە لــەوەی بنكە و 
بارەگاكانــی حووســییەكانی یەمەن بكاتــە ئامانج، 
بەڵام ناوەندی )ســتراتفۆر( ئاماژە بــۆ ئەوە دەكات 
كە ئیسرائیل بژارەی دیكەی لەبەر دەستە بۆ ئەوەی 

بەرپەرچی حووسییەكان و یەمەن لە ئێران بداتەوە.
بەگوێرەی راپۆرتەكە، حكومەتی ئیسرائیل دەتوانێ 
لە بواری ئاڵوگۆڕی زانیاریی هەواڵگری و تەكنەلۆژیای 
گواســتنەوە یارمەتی شــەڕی چوار ساڵەی سعوودیە 
لــە یەمەن بدات، بە تایبەتیش لــە كاتێكدا ئەمریكا 
بە وریاییەوە هاوكاریی ســعوودیە و هاوپەیمانەكانی 

لە شــەڕی یەمــەن دەكات، دوای ئــەوەی وێنەی 
كارەســاتە مرۆییەكانــی یەمــەن لــە دەزگاكانی 
راگەیاندن بڵاوكراونەتەوە، هەروەها دوای كوژرانی 
جەمال خاشــوقچی لە كۆنســوڵخانەی سعوودیە 
لە ئیســتەنبوڵ ئەگەری ئەوە هەیــە پەیوەندییە 
ســەربازی و هەواڵگرییەكانی سعوودیە و ئەمریكا 

لە شەڕی یەمەن لاواز ببن.
راپۆرتەكــە جەخت لــەوە دەكاتەوە، شــەڕی 
یەمەن، بەپێچەوانەی عێــراق، دەتوانێ زەمینەی 
و  ســعوودیە  پەیوەندییەكانــی  بەهێزبوونــی 
ئیسرائیل برەخسێنێ، بێ ئەوەی سەرئێشەیەكی 
ئەوتــۆ بــۆ ئیــدارەی ئەمریكــی دروســتبكات، 
هەرچەند راپۆرتەكە بــەدووری نازانێ لە ئەگەری 
بەهێزتربوونی ململانێكانی ئێران لەگەڵ ئیسرائیل و 
وڵاتانی كەنداو، تەلەڤیڤ پەنا بۆ سەركێشی گەورە 
بەرێ، تەنانەت ئەگەر ئەو سەركێشــییە زیان بە 
بەرژەوەندییەكانی هاوپەیمانەكانیشی بگەیەنێ. لە 
چەند دەیەی رابردوودا ئیسرائیل زیاتر تەماشاكەری 
رووداو و گۆڕانكارییــە ئەمنــی و سیاســییەكانی 
رۆژهەڵاتی نێوەڕاســت بووە، هەوڵە راستەوخۆ و 
گەورەكانــی زیاتر لە وڵات و ناوچە دراوســێكانی 
خــۆی بووە، بەڵام ناوەندی )ســتراتفۆر( پێیوایە 
گەورەبوونەوەی بازنەی دەســەڵاتی ئێران دەبێتە 
هۆی ئەوەی واشنتن، ریاز و ئەبوزەبی داوای رۆڵی 

چالاكتر لە ئیسرائیل بكەن.

هەر هەنگاوێكی سەربازیی ئیسرائیل لە دژی عێراق، بە قازانجی ئێران تەواو دەبێ

چوارچێوەی پەیماننامەكەی واشنتندا، لە سێ ساڵی 
یەكەمی جێبەجێكردنی پەیماننامەكەدا 2692 چەك و 
سیستەمی مووشــەكی لە ئەوروپا لادران كە 846یان 

ئەمریكی و 1846یان رووسی بوون.
ژمارەیەك بەرپرســی ئەوروپا و ناتۆ پشتڕاســتی 
دەكەنەوە كە رووســیا پەیماننامەكە پێشێل دەكات. 
یەنس ســتۆڵتنبێرگ، ئەمینداری گشتیی ناتۆ، رۆژی 
چوارشــەممەی رابردوو رەخنەی لە رووســیا گرت كە 
بەهــۆی پێشــێلكاریەكانییەوە ئەمریــكای هانداوە لە 
رێككەوتنەكە بكشێتەوە، جەختی لەوەش كردەوە كە 
"جارێ دەبێ كاریگەرییەكانی لەسەر هاوپەیمانان ناتۆ 
و ئاسایشی خۆمان هەڵسەنگێنین". ستۆڵتنبێرگ بە 
دووری زانی بۆ وەڵامدانەوەی هەڕەشــەكانی داهاتووی 
رووسیا، هاوپەیمانان چەكی ئەتۆمی زیاتر لە ئەوروپا 

دابنێن.
ئەوە جاری یەكەم نییە بڕیارەكانی ئیدارەی دۆناڵد 
ترەمپ، سەرئێشە بۆ ئەوروپییەكان دروست دەكات، 
بــەڵام هەنگاوەكەی ئەمجارەی هۆشدارییەكیشــی بۆ 
ئەوروپییــەكان تێدایە: ئەمریــكا خەریكە هاوپەیمانە 
ئەوروپییەكانی لە پێناو هاوپەیمانەكانی لە رۆژهەڵاتی 
ئاســیا دەخاتــە مەترســییەوە و نفــووزی ئەمریــكا 
لــە زەریــای ئارام پێش نفــووزی ئەمریكا لە ناوچەی 

دەكرێــت، چونكــە كۆتایی بەو قەیرانــە هێنا كە 
بەهۆی جێگیركردنی مووشەكی SS200ی هەڵگری 
كڵاوەی ئەتۆمی لەلایەن یەكێتی ســۆڤیەتەوە، كە 
دەیتوانی پایتەختــە رۆژئاواییەكان بكاتە ئامانج، 
هاتبووە ئاراوە. هەر ئەم پەیمانە بووە پلاتفۆرمێك 
بــۆ واژۆكردنی پەیمانی )ســتارت یــەك(. بەپێی 
ئــەم پەیمانە كە ســاڵی 2010 لەلایەن ئامریكا و 
رووســیاوە واژۆ كراوە و تا ســاڵی 2021 بەركارە، 
كڵاوە  ژمــارەی  داوە  بەڵێنیــان  وڵات  هــەردوو 
ئەتۆمییە ســتراتیژییەكانیان لــە 1550دانە تێپەڕ 
نەبێــت و دوو وڵاتەكە دەتوانن لــە 2021 ـ دا كە 
ماوەی ڕێككەوتننامەكە بەســەر دەچێت، لەســەر 
درێژكردنــەوەی رێكبكەون. پەیمانی قەدەغەكردن 
 )INF(و لەناوبردنی مووشەكی ئەتۆمیی مامناوەند
هێندەی كە بۆ ئاسایشی ئامریكا و رووسیا گرنگە، 
چەند ئەوەندەش بۆ ئاسایشی جیهان و بەتایبەت 
بۆ ئاسایشی كیشــوەری ئەوروپا گرنگە. هەربۆیە 
دوو وڵاتــی گرنگی ئەوروپا: فەرەنســا و ئاڵمانیا، 
دوای گوتەكانی ترەمپ ســەبارەت بە كشــانەوەی 
لەو پەیمانە، نیگەرانیی توندیان دەربڕی. ئۆڵریك 
دێمێــر گوتەبێژی حكومەتی ئاڵمانیا رایگەیاند كە 
كشــانەوەی ئامریكا لە INF بەرپرسانی ئاڵمانیای 
بەتەواوی بێهیوا كردووە و گوتیشی، پاشهاتەكانی 
ئــەو بڕیــارەی ئامریكا لەنێوان هەمــوو ئەندامانی 
ناتــۆدا تاوتــوێ دەكرێــت. لەبیرمــان نەچێت كە 
واژۆكردنــی ئــەم پەیمانــە یەكێكە لــە گرنگترین 
هەنگاوە كردەییەكانی كۆتاییهێنان بە شەڕی سارد. 
بەكــوردی و بەكورتی دەتوانین بڵێین جیهان بەم 

پەیمانەوە جێگایەكی ئەمنترە.

چەنــدە هاوپەیمانێكــی متمانەپێكراو و شــیاوی 
پشتپێبەستنە؟

- هەمــوو هەوڵەكانی ســەلەفەكانی ترەمپ بۆ 
رێگرتن لە پەرەســەندنی چەكی ئەتۆمی پووچەڵ 

دەكاتەوە.

 چی روودەدات؟
دوو ســیناریۆ بۆ ئــەم جووڵەیەی ترەمپ وێنا 
دەكرێــت: یــان ئەوەتــا ئامانجــی راســتەقینەی 
ئەمریكا پەلكێشكردنی چینە بۆ نێو رێككەوتنەكە 
و كەواشــبێ قســەكانی ترەمپ تەنیا فشــەیەكی 
سیاســییە بۆ ئەوەی كە لەژێر گوشــاردا رووسیا 
ملكەچــی پێداچوونەوە بــە رێككەوتنەكەدا بكات 
و پاشــان جگــە لــە توانــای ئەمریــكا، توانــای 
رووســیاش بخرێتەگــەڕ بۆ پەلكێشــكردنی چین 
بۆ نێــو رێككەوتنەكە. یانیش گوشــاری بۆڵتن و 
هاوقەرداشــە راســتڕەوەكانی چۆكیان بە ترەمپ 
داداوە و وایــان لێكــردووە هەر بەڕاســت بەنیازی 
كشانەوە لە رێككەوتنەكە بێت كە بەبڕوای من ئەم 
ئەگەرە لەوەی یەكەم لاوازترە. هەربۆیە باوەڕم وایە 
ئەگەر شەڕی سارد لەگەڵ سۆڤیەت لەسەر تەوەری 
جیاوازی و ناكۆكیــی ئایدیۆلۆژی هاتەئاراوە، ئەوا 
ئێستا ئەمریكا هەرچەند بەباشی ئاگای لەوەیە كە 
توانای سەربازیی رووسیا گەیشتووەتە قۆناغێكی 
بێگەڕانەوە، بەڵام رووسیا نە لەباری ئایدیۆلۆژی و 
نە لەباری ئابوورییەوە بە ركابەری خۆی نازانێت. 
سەبارەت بە چین رەوشەكە جیاوازە. شەڕی سارد 
لەگەڵ چین دوو تەوەر لەخۆ دەگرێت: ئایدیۆلۆژیا+ 
ئابووری و چین نەك هەر وەك سیستەمی سیاسی 
گەورەتریــن نوێنــەری كۆمۆنیزمــە لــە جیهاندا، 
بەڵكــوو دوای ئەمریكا دووەم بەهێزترین ئابووریی 
جیهانیشە. هەر ئەم توانا ئابوورییە بەهێزەشە كە 
وایكردووە ئەمریكا بە لەبەرچاوگرتنی هەڵكشــانی 
بودجەی سەربازیی چین لەم 10 ساڵەی ئەخیردا، 
بیــر لەوە بكاتەوە كە تا كاتی لەبەردەســت ماوە 
ڕێگری بكات لە بوونی چین بە هێزێكی سەربازیی 
وەك رووســیا و نەهێڵێــت توانا ســەربازییەكەی 
بگاتە قۆناغێكی بێ گەڕانەوە و جڵەوی لەدەســت 

دەربچێت. 

دۆمینۆی كشانەوەی دۆناڵد ترەمپ لە پەیمانە 
نێودەوڵەتییەكان لەم چەند ڕۆژەدا بەوێ گەیشتووە 
كە هەڕەشــەی كشانەوە لە پەیمانی قەدەغەكردن 
 )INF(و لەناوبردنی مووشەكی ئەتۆمیی مامناوەند
دەكات. ئــەم پەیمانە لە 8ی دیســامبەری 1987 
لەنێــوان ویلایەتــە یەكگرتووەكانــی ئەمریــكا بە 
سەرۆكایەتی رۆناڵد رەیگان و یەكێتیی سۆڤیەتی 
جاران بە ســەرۆكایەتی میخاییــل گۆرباچۆف لە 
واشــنتن واژۆ كراوە و پاش هەڵوەشانەوەی 
وەك  رووســیاش  ســۆڤیەت،  یەكێتیــی 
ســەرەكیترین میراتگری یەكێتیی ســۆڤیەت 
واژۆی لەســەر كرد و دوای پەسەندكردنی لەلایەن 
ســێناتی ئامریكاوە، لە یەكــی حوزەیرانی 1988 
ـــەوە چووەتە بواری جێبەجێكردن. ئەم پەیمانە 
هەموو مووشــەكە ئەتۆمی و ئاســاییە كورتهاوێژ 
و مامناوەندەكانــی لــە مــەودای 500 تــا 5500 
كیلۆمەتری بە سەكۆكانی هاوێشتنیانەوە لەناوبرد.

  گرنگیی پەیمانەكە 
     لەچیدا بوو؟

ئەم پەیمانە هۆكار بوو بۆ ئەوەی كە واشــنتن 
و مۆســكۆ وەعدیان دا خاوەنداری و بەرهەمهێنان 
و تاقیكردنــەوەی مووشــەكی كــروزی زەمین بە 
زەمیــن بە توانای بڕینی 500 تا 5500 كیلۆمەتر 
راگرن. هەر بەهۆی ئەم پەیمانەوە تا ساڵی 1991 
لەلایەن هەردوو وڵاتەوە 2692 مووشەك لەناوبران. 
هەرچەند ئــەم پەیمانە مووشــەكە دەریاییەكانی 
لەخۆنەدەگــرت، بــەڵام زیاتر لە 30 ســاڵە وەك 
كۆڵەكەیەكی گەورەی ئاسایشــی جیهــان ناوزەد 

ئەتڵەنتیك دەكەوێ.
هەنگاوەكــەی ئیــدارەی ترەمــپ بۆ كشــانەوە لە 
پەیماننامەی )I.N.F( ، ناتۆ ناچار دەكات سیستەمی 
بەرگریــی خۆی لــە ئەوروپــا بەهێزتر بــكات، بەڵام 
نیگەرانــی دانیشــتووانی ئەوروپــا لە پەرەســەندنی 
پیشەسازیی ئەتۆمی سەربازیی دەكرێ ئەو هەنگاوانە 
هێواشتر بكاتەوە، تەنانەت دەكرێ هەندێك لە وڵاتان 
ناچــار بكات خۆیان لەو هەوڵــەی هاوپەیمانێتییەكە 
بدزنەوە، لەوێشــەوە دەرگای ناكۆكیی نوێ لە ناتۆدا 
بكرێتەوە، ئەمەش شــتێكە رووســیا زیاتر لە هەموو 

لایەنێك چاوەڕێیەتی.
هەفتەی پێشــوو هایكۆ ماس، وەزیــری دەرەوەی 
ئەڵمانیا رایگەیاند: "ئەوروپا هەموو هەوڵی خۆی دەدات 
بۆ ئەوەی واشنتن و مۆسكۆ جارێكی دیكە بگەڕێنەوە 
ســەر مێزی دیالۆگ". ئەڵمانیــا یەكێك لەو وڵاتانەیە 
كــە زۆرترین نیگەرانــی بەرامبەر هەڵوەشــاندنەوەی 
پەیماننامەكە هەیە. بڕیارە لە مانگی تشرینی دووەمی 
ئەمســاڵ، فلادیمیر پوتین، سەرۆكی رووسیا و هاوتا 
ئەمریكییەكەی لە پەراوێزی یادكردنەوەی ســەدەمین 
ساڵیادی كۆتایی جەنگی یەكەمی جیهانیدا كۆببنەوە 
و چەك و سیستەمی مووشەكیی و ئەتۆمی یەكێك لە 

تەوەرە سەرەكییەكانی كۆبوونەوەكە دەبێ.

 پاساوی ئامریكا بۆ 
    كشانەوە لە رێككەوتنەكە

ئەمریــكای ترەمپ دەڵێت رووســیا بــەردەوام 
رێككەوتنەكە پێشێل دەكات و پەرە بە بەرنامەی 
مووشــەكە بالستیكەكانی دەدات. هەروەها رەخنە 
لــە ئیــدارەی ئۆباماش دەگرێت كــە بۆچی لەمەڕ 
پێشێلكردنی پەیمانەكە لەلایەن رووسیاوە بێدەنگ 
بــووە و لە رێككەوتنەكە نەكشــاوەتەوە. ئەمەش 
لەحاڵێكدایە كە ئۆباماش ئاماژەی بە پێشێلكردنی 
ئــەم پەیمانــە لەلایــەن رووســیاوە دابــوو، بەڵام 
رایگەیاندبوو كە لەبەر مەترسیی سەرهەڵدانەوەی 
كێبڕكێی بەرهەمهێنانی چەك، نایانەوێ لەو پەیمانە 
بكشــێنەوە و دۆخەكە ئاڵۆزتر بكــەن. ترەمپ لە 
قسەكانیدا ئاماژەیەكی بە كۆماری چین و بەتایبەت 
چالاكییە ســەربازییەكانی لە بواری بەرهەمهێنانی 
مووشــەك و چەكــی ئەتۆمیش كــردووە. ئەو بە 
ئاماژە بە بودجەی زەبەلاحی سەربازیی وڵاتەكەی، 
دەڵێت بەو هەموو پارەیەوە بۆ دەبێ ئێمە لە بواری 
مووشــەكیدا لە چین و رووســیا دوابكەوین. دەبێ 
ئەوەش لەبەرچاو بگیردرێت كە ئەمە زیاتر لەوەی 
پــرۆژەی خــودی ترەمپ بێت، پرۆژەی كەســانی 
دەوروبەریەتــی، لەوانــە جۆن بۆڵتنــی راوێژكاری 
ئاسایشی نەتەوەیی ئەمریكا. بۆڵتن چەند ساڵ بەر 
لە ئێستا چەندین گوتاری لەسەر كەموكووڕییەكانی 
ئــەم پەیمانــە و پێشــێلكارییەكانی رووســیا و 

پێویستیی پێداچوونەوەی نووسیبوو.

  گرنگترین پاشهاتەكانی 
كشانەوەی ئەمریكا لە پەیمانەكە

- نزیكترین پاشهاتی هەڵوەشانەوەی پەیمانەكە 
ئەوەیە كە پێدەچێت ڕووســیاش لە بەرانبەردا لە 
پەیمانی )ســتارت یەك( بكشێتەوە، یان لانیكەم 
لــە 2021 ـ دا قایل بــە درێژكردنەوەی نەبێت كە 
ئەمە بۆخۆی مەترســییەكی ئێجــگار گەورەترە و 
پێشــبڕكێی چەكــی ئەتۆمی لە نێوان رووســیا و 

ئەمریكادا توندتر دەكات.
- قەلەقــی و ڕاڕاییــەك لەنێــو ئەندامانی ناتۆ 
و وڵاتــە ئەوروپییەكانــدا دروســت دەكات و ئــەم 
پرســیارەیان لــەلا قــوت دەكاتەوە كــە ئەمریكا 

پەیماننامەی هێزی ئەتۆمیی مامناوەند بەرهەمی ململانێكانی ئەمریكا و یەكێتیی سۆڤیەتی جاران بوو

ئەمریكا لە رێككەوتنێكی چەكی ئەتۆمی لـــەگەڵ رووسیا دەكشێتەوە

شەڕی سارد 
دەستپێدەكاتەوە؟

رەفعەت سەلیمی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

بــۆ ئــەم وتــارە دەمویســت ئەگــەر هەبووایــە، 
ســوودم لــە توێژینەوەیەكــی زانســتی وەربگرتایــە 
حوكمڕانیــی  ئەزموونــی  هەڵســەنگاندنی  بــۆ 
ــد  ــردوودا چەن ــاڵی راب ــە 26 س ــە ل ــوردی. ئێم ك
و  تاقیكردووەتــەوە  حوكمڕانیمــان  شــێوازێكی 
ســەركەوتوو نەبوویــن: حكومەتــی پەنجــا بــە 
ــی  ــع و حكومەت ــری واقی ــی ئەم ــا، حكومەت پەنج
بنكەفــراوان. هەریــەك لــەم شــێوازانەی پێكهێنانی 
حكومــەت لایەنــی بــاش و خراپــی هەبــووە، بــەڵام 
هیــچ توێژینەوەیەكــی زانســتیانەی بەراوردكاریمان 
نییــە تــا بزانیــن كام شــێوازەیان لەوانــی تر باشــتر 
بــووە، یــان بزانیــن كامیــان بــۆ چ قۆناغێــك 

ــاوە.  گونج
بــەدوای وەڵامــی ئــەو پرســیارەدا نەڕۆیشــتووین 
ئەگــەر یەكــەم كابینــەی حكومەتــی كوردســتان، 
ــدەدا؟  ــوژی رووی ــە شــەڕی براك ــراوان بووای بنكەف

وڵات دەبــوو بــە دوو ئیــدارە و دوو زۆنی سیاســی؟ 
ــە بنەڕەتــەوە یەكــەم كابینــە ئــەم  ئەگــەر هــەر ل
و  بووایــە  ئۆپۆزســیۆن  یەكێكیــان  هێــزە  دوو 
ــەو  ــردوو ب ــی راب ــەڵات، رووداوەكان ــدی دەس ئەوی
جــۆرە دەبــوون؟ بــاوەڕم وایــە ئەگــەر پێكهێنانــی 
حكومــەت بەجۆرێكــی دیكە بووایە لــەو مۆدێلانەی 
پەیڕەومــان كــردوون، واقیعــی كوردســتانیش بــەم 

جــۆرەی ئێســتا نەدەبــوو.
و  پارتــی  پەنجــای  بــە  پەنجــا  حكومەتــی 
یەكێتــی ماوەیەكــی كــەم بــڕی كــرد و بــووە 
دابەشــبوونی  بــۆ  مەترســیدار  ســەرەتایەكی 
ــەت  ــی و تەنان ــەربازی و كۆمەڵایەت سیاســی و س
جوگرافیــای كوردســتانیش. ئێســتا دوای بیســت 
هێشــتا  ئاشــتیش،  بەرقەراربوونــی  لــە  ســاڵ 
لێكەوتــە خراپەكانــی ئــەو شــێوازە لــە حوكمڕانی، 
وەك هەڕەشــەیەك بەســەر ســەرمانەوە ئامادەیــە. 

تــا پرۆســەی  ناوخــۆ و  لــە قۆناغــی شــەڕی 
تێكەڵكردنــەوە، لــە هــەردوو زۆنی سیاســی ســەوز 
و زەرد، مۆدێلێكــی تــری حوكمڕانــی تاقیكرایــەوە 
ناســراوە.  ئیدارەیــی  دوو  ســەردەمی  بــە  كــە 
ــەر  ــە ه ــوو، ل ــەت هەب ــەدا دوو حكوم ــەم قۆناغ ل
زۆنێكــدا حیزبــی زاڵ هەژموونــی بەســەر تــەواوی 
جومگەكانــی حوكمڕانیــدا گرتبــوو، هــەردوولا بــە 
رووكــەش و بــۆ ململانێــی زۆنەكــەی دیكــە چەنــد 
حیزبێكــی بــە قەبــارە بچووكیــان خســتبووە نــاو 
كابینــەی حكومەتەوە، بــەڵام حكومەتی جیاجیای 
پارتــی و یەكێتــی بــوو. دوای یەكگرتنــەوەش ئــەم 
ــە  ــل ك ــا دوا مۆدێ ــی و ت ــە یەكگرتووی ــە ب مۆدێل
حكومەتــی بنكەفــراوان بــوو، تاقیكرایــەوە. بــەڵام 
ــی و  ــی پارت ــی دوو ئیدارەی ــر هەژموون ــەر لەژێ ه

ــوو.  ــدا ب یەكێتی
ــان  ــە تاقیم ــی ك ــە حوكمڕان جۆرێكــی دیكــە ل
دەســەڵات  هێزێكیــان  ئەوەیــە  نەكردووەتــەوە، 
بــێ و هێزەكــەی تــر ئۆپۆزســیۆن. بــەڵام گرفــت 
ئەوەیــە ئــەم دوو هێــزە سیاســییەی چارەنووســی 
كوردســتانیان وابەســتەی خۆیان كردووە، هیچیان 
مــل نــادەن بــۆ قبوڵكردنــی حوكمــی ئــەوی تریان، 
ئێســتای  وەك  دۆخێكــی  بــۆ  رەنگــە  ئەگینــا 
ئەوەبێــت  قۆناغەكــە  پێویســتیی  كوردســتان 
ــیۆن و  ــە ئۆپۆزس ــاڵ ببێت ــوار س ــۆ چ ــان ب یەكی
چاودێــر بەســەر ركابەرەكەیــەوە. بێگومــان ئەمــە 
ــان دەڵێــن تەنانــەت ئەگــەر  ــادات، وەك خۆی روون
یــەك كورسیشــیان هەبێــت. كەواتــا چــی بكرێــت 
ــەرج و دۆخێكــی سیاســی  ــە هەلوم ــەوەی ل ــۆ ئ ب
وەك ئێســتادا حكومەتێــك پێكبێــت لانیكــەم 
یارمەتیــدەر نەبێــت بــۆ تۆخكردنــەوەی رەنگی دوو 

ــی. ئیدارەی

ــژاردن  ــەوەی ئێســتا وەك دەرئەنجامــی هەڵب ئ
دەكرێــت ببێتــە بنەمــای پێكهێنانــی كابینەیەكــی 
ــە  ــەو واقیع ــی ئ ــە ڕەچاوكردن ــی حكومــەت، ب نوێ
تاڵــەی كــە كوردســتانی مەحكومــی حوكــم و 
ــە  ــردووە، ئەوەی ــی ك ــی و یەكێت ــەراكەتی پارت ش
كــە رێگــە نەدرێــت تەنیا ئــەم دوو هێــزە حكومەت 
ــكار و  ــی یاســا و رێ ــدە بەپێ ــن. هەرچەن پێكبهێن
ــەڵام  ــەن، ب ــەوە بك ــن ئ ــی دەتوان ــی سیاس عورف
ــژاردن  ــراوەی هەڵب ــری ب ــی ت ــتە لایەنەكان پێویس
ئــەوە لەبەرچــاو بگــرن كــە بەشــدارینەكردنیان لــە 
حكومــەت جارێكــی تــر كوردســتان دەگەڕێنێتــەوە 
ــاو  ــە لەن ــا. چونك ــا بەپەنج ــەردەمی پەنج ــۆ س ب
هــەردوو حیزبەكــە ئاراســتەی زاڵ ئەوەیــە كــە 
ــدی  ــەڵ یەك ــە لەگ ــتیارییەوە مامەڵ ــە هەس زۆر ب
پێویســتی  بــە  هــەر چركەســاتێك  و  دەكــەن 
كوردســتان  نەوەتــەكان  هاوشــێوەی  بزانــن، 
دابــەش دەكەنــەوە. بەتایبەتــی ئێســتا هەســت بــە 
مەترســییەكی لــەو شــێوەیە دەكرێــت كــە بەغــدا 
ــاڵ  ــتەیە پ ــەو ئاراس ــم ب ــە هەرێ پێویســتی بەوەی
ــەوارەی دەســتووریی  ــت. مەترســی لەســەر ق بنێ
كوردســتان هەیــە، مەبەســتیانە كــورد خــۆی 
زەمینــەی  لــە خۆشــكردنی  بێــت  یارمەتیــدەر 
تــا  دەســتوورییەكەی،  قــەوارە  نەهێشــتنی 
ــت.  ــە ئاســانی دەســتوور بگۆڕێ ــێ ب ــدا بتوان بەغ
بۆیــە پێویســتە هێــزە سیاســییەكانی دیكــە، 
ــی  ــیارێتی نەتەوەی ــە بەرپرس ــت ب ــەی هەس ئەوان
و نیشــتمانی دەكــەن، ئەمــە لەبەرچــاو بگــرن كــە 
جێهێشــتنی حكومــەت بۆ ئــەو دوو هێــزە بەتەنها، 
خزمەتكردنــە بــە خۆشــكردنی زەمینــەی ئــەو 
مەترســییە. دەبــێ لــە دەرەوەی پارتــی و یەكێتــی 
ــەوەی  ــی مان ــی بەیەكگرتووی ــێیەم زامن ــزی س هێ

كوردســتان بــكات، ئەمــەش تەنیا بــە بزووتنەوەی 
ئەمجــارە  پێویســتە  واتــا  دەكرێــت.  گــۆڕان 
حكومــەت نــە دووقۆڵــی بێــت و نــە بنكەفــراوان، 
بەڵكــوو پێویســتە نیمچەفــراوان بێــت، یەكێتــی و 

ــن.  ــەرەكی ب ــەری س ــۆڕان پێكهێن ــی و گ پارت
ــەی  ــەو مەیل ــتا ئ ــا ئێس ــۆڕان ت ــدە گ هەرچەن
پێكهێنانــی  لــە  بەشــداری  بــۆ  دەرنەبڕیــوە 
حكومــەت، بــەڵام پێدەچــێ مەیلێــك هەبێــت كــە 
تەنیــا یەكێتــی و پارتی پێكــەوە بچنە حكومەتەوە 
و خەڵكانێكیــش لەنــاو یەكێتــی پێیانوایــە ئەگــەر 
بــەو جــۆرە بێــت، یەكێتــی زیاتــر لــە قورســایی و 
پێگــەی خــۆی دەدرێتێ و دەبێتــەوە بە حوكمڕانی 
نیــوەی كوردســتان. بــەڵام ئەمــە مەترســیدارە 
ــات. چونكــە  ــرازان دەب ــەرەو لێكت و كوردســتان ب
لــە حاڵێكــی وادا تەنیــا یەكگرتنێكــی رووكەشــانە 
دەبێــت، هەرلایــە و هێــزی تایبــەت بەخــۆی، 
ئاسایشــی تایبــەت بەخــۆی، ئیــدارەی تایبــەت 
ــە  ــوو دەبێت ــی یەكگرت ــە و حكومەت ــۆی هەی بەخ
ــۆ  ــەو مەترســیانە، ب ــە ل ــەش. جگ شــتێكی رووك
ناوچەكانــی ســلێمانیش ئەم شــێوازەی پێكهێنانی 
حكومــەت كێشــەیە، چونكــە ئــەو هێزانــەی تــری 
وەك گــۆڕان و كۆمــەڵ كــە لــە ئیــدارەی لۆكاڵــی 
بەشــدارن، ئەگــەر ببنــە ئۆپۆزســیۆن، ناتوانرێــت 
ئــەو هاوســەنگیە رابگیرێــت لــە ئیــدارەی لۆكاڵــی 
ــن،  ــە ئیــدارەی كوردســتان تەریــك ب بەشــدار و ل
ــە ناوچەكانــی  ئــەوكات سەرئێشــەی جۆراوجــۆر ل

ــەرهەڵدەدات.  ــلێمانی س س
دۆخێكــی تــری تایبەتــی كــە دەبــێ لەبەرچــاو 
بگیرێــت، ئەوەیە كە ئێســتا پارتــی بە دەنگەكانی 
پەرلەمــان  لــە  دەتوانــێ  كۆتــاكان  و  خــۆی 
هــەر یاســایەكی بــوێ تێیپەڕێنــێ، ســەرۆكی 

ــی  ــە زۆرن ــی ل ــە. یەكێت ــش لای پارتیی حكومەتی
ســەوز دەبێتە واجیهەی دەســەڵات و سەرئێشــەی 
ــە  ــش دەبێت ــە هەولێری ــەوە، ل ــۆ ئ ئۆپۆزســیۆن ب
بەشــدارێكی لاواز و نــاكارا. بــەڵام ئەگــەر یەكێتــی 
ــۆی  ــە بەه ــت ك ــان وەرگرێ ــەرۆكایەتی پەرلەم س
دابەشــكردنی دەســەڵاتەكانی ســەرۆكی هەرێــم 
ئێســتا ســەرۆكی پەرلەمــان دەســەڵاتی زۆری 
ــە هەڵپەســاردنی دامــەزراوەی  ــە، هەروەهــا ب هەی
دەبێتــە  كوردســتان  هەرێــم،  ســەرۆكایەتی 
سیســتەمێكی پەرلەمانــی و لــە حاڵێكــی وادا 
ســەرۆكی پەرلەمــان پێگــەی بەهێزتــر دەبێــت لــە 

ــووتر. ــی پێش خولەكان
ئەگــەر یەكێتــی چــاوی لــەوە بێــت قورســایی 
خــۆی بخاتــەوە ســەر ئــەوەی كە پۆســتی جێگری 
ســەرۆك وەزیــران وەربگرێــت، بــە دوور نازانرێــت 
پارتــی ئــەوكات ســەرۆكی پەرلەمــان بداتــەوە 
ــردوودا بینیمــان  ــد مانگــی راب ــە گــۆڕان. لەچەن ب
گــۆڕان و پارتــی لەســەر چەنــد پرســێكی گرنــگ 
هەماهەنگــی زۆر لەنێوانیــان هەبــوو، بۆیــە ئــەوە 
بــەدوور نازانرێــت بتوانــن لەســەر زۆر پرســی دیكە 
ــی  ــەڵام ئەگــەر یەكێت ــوو رێكبكــەون، ب ــۆ داهات ب
بەحوكمــی  وەربگرێــت،  پەرلەمــان  ســەرۆكی 
ئیدارەكانــی  و  ئــەوەی ســلێمانی و هەڵەبجــە 
راپەڕیــن و گەرمیــان ژێرخانــی ئیــدارەی یەكێتین، 
ئەگــەر جێگــری ســەرۆك وەزیــران لــە گۆڕانیــش 
بێــت، پارتــی و گــۆڕان ناچــار دەبــن دوو جێگــر 
بــۆ ســەرۆك وەزیــران دابنێــن. ئــەوكات یەكێتــی 
لــە دەســەڵاتی جێبەجێكــردن لــە ناوچەكانــی 
لــە  ســلێمانی بەشــدار دەبێــت و راســتەوخۆ 
رێگەی ســەرۆكایەتیكردنی پەرلەمانیشەوە دەبێتە 

ــی.  ــەڵ پارت شــەریكی دەســەڵات لەگ

حكومەتی نیمچەفراوان 

عارف قوربانی
 arifqurbany@yahoo.com

هەڵبــژاردن  ئەنجامەكانــی  شــیكردنەوەی 
پەیوەندییەكــی ڕاســتەوخۆی لەگــەڵ ڕەفتــاری 
تاكــی دەنگــدەر هەیــە، ئەمــەش بــە یەكێــك لە 
ــژاردن  ــیی هەڵب ــی كۆمەڵناس تایبەتمەندییەكان
ئەنجامەكانــی  بەراوردكردنــی  دادەنرێــت. 
پەرلەمانــی  هەڵبژاردنــی  یەكەمــی  خولــی 
ــی  ــەڵ خول ــاڵی 1992 لەگ ــە س ــتان ل كوردس
ــەو  ــەری ئ ــاڵی 2018 ، دەرخ ــە س ــەم ل پێنج
ڕاســتیەیە كــە خــول لــە دوای خــول، ڕێــژەی 
ــی ڕووی  ــی و یەكێت ــی پارت ســەدیی دەنگەكان
ــەم  ــە ل ــەی ئێم ــردووە. گریمان ــن ك ــە دابەزی ل
وتــارەدا ئەوەیــە كــە پارتــی و یەكێتــی لــە 
قۆناغــی زێڕینــی تەمەنــی خۆیانــەوە بــەرەو 
قۆناغــی زیوینــی تەمەنیــان هەنــگاو دەنێــن و، 
ڕۆژ لــە دوای ڕۆژ جەمــاوەری خۆیــان لەدەســت 

دەدەن و بــەرەو داكشــان دەچــن. بــۆ ئــەم 
مەبەســتەش، پشــت بــە ئەنجامــە فەرمییەكانی 
هەڵبژاردنــی پەرلەمانی كوردســتان دەبەســتین 
ــاڵای ســەربەخۆی  ــەن كۆمیســیۆنی ب كــە لەلای

هەڵبــژاردن و ڕاپرســی بڵاوكراوەتــەوە.
ــاڵی 1992  ــی س ــۆ ئەنجامەكان ــەت ب  هەڵب
ــەن  ــە لەلای ــتین ك ــە دەبەس ــەو داتای ــت ب پش
ــەوە  ــەت بڵاوكراوەت ــی تایب لیژنەیەكــی دادوەری
هەڵبژاردنیــان  سەرپەرشــتیی  ئــەوكات  كــە 

ــردووە.  ك
خولــی  ئەنجامەكانــی  ســەیرێكی  ئەگــەر 
ــتان  ــی كوردس ــی پەرلەمان ــی هەڵبژاردن یەكەم
كــۆی  بكەیــن، دەبینیــن  لــە ســاڵی 1992 
هەڵبــژاردن  پرۆســەی  بەشــداربووانی 
)971953( كــەس بــووە، لــەو ژمارەیــە پارتــی 

لــە كاتــی پێكهێنانــی هــەر حكومەتێكــی نوێــدا 
لــە بەغــدا، لــە ســەردەمی جەعفەرییــەوە تاوەكــو 
عەبدولمەهــدی،  عــادل  ئێســتاش  و  عەبــادی 
بــە  گەشــبینییەك  ســەرەتادا  لــە  هەمیشــە 
لایەنــە كوردییەكانــەوە دیــار بــووە كــە گوایــە 
كەســێكی  كــوردە،  دۆســتی  ســەرۆكوەزیران 
لەگــەڵ  باشــی  پەیوەنــدی  و  میانــڕەوە 
ســەركردەكانی كــورد هەیــە، بۆیــە حكومەتەكــەی 
ــز  ــت و رێ ــەراكەت دەبێ ــتوور و ش ــدی دەس پابەن
دەگرێــت.  كــورد  دەســتوورییەكانی  مافــە  لــە 
و  نەخایانــدووە  زۆری  گەشــبینییە  ئــەو  بــەڵام 
زوو پێچەوانــە بووەتــەوە. بەرپرســانی بەغــدا، 
دوای گەیشــتن بــە دەســەڵات هەمــوو هەوڵەكانــی 
خۆیــان بــۆ پەراوێزخســتنی كــورد خســتووەتە گەڕ 
و بــە پاســاوی فرەجــۆر، خۆیــان لــە دۆزینــەوەی 

و  گرنــگ  پرســە  بــۆ  راســتەقینە  چارەســەری 
ــمەرگە،  ــو پێش ــی وەك ــتیارەكانی مەلەفەكان هەس
نــەوت و گاز، گەڕانــەوە بــۆ تەوافوق ، هاوســەنگی 
پرەنســیپەكانی  لــە  رێزگرتــن  و  هاوبەشــی  و 
ــەوە.  ــی و دیموكراســی، دزیوەت سیســتمی فیدراڵ
كەســانی  ئــەوەی  گەیشــتووەتە  كار  تەنانــەت 
ــی  ــاندنەوەی كیان ــی هەڵوەش ــادی هەوڵ وەك عەب

سیاســی هەرێمــی كوردســتان بــدەن.

پرســیاری گرینــگ لێــرەدا ئەوەیــە، بۆچــی 
ــەر  ــیەتیان بەرامب ــدا حەساس ــەڵاتدارانی بەغ دەس
دەســتوور هەیــە؟ بۆچــی پابەنــد نیــن و نابــن بــە 
شــەراكەت و تەوافوقــی راســتەقینە لــە عێراقــدا؟ 
بۆچــی رێگــە نادرێــت وەك خۆی سیســتمی راســت 
ــدا  ــە عێراق ــی و دیموكراســی ل و دروســتی فیدراڵ

 )437889( توانــی  كوردســتان  دیموكراتــی 
دەنــگ، واتە %45.05ی دەنگی بەشــداربووان 
ــتمانیی  ــی نیش ــەردا، یەكێت ــە بەرامب ــات. ل بب
ــە  ــگ، وات ــی )423833( دەن ــتان توان كوردس
%43.60ی كــۆی دەنگــی بەشــداربووان ببات. 
بەداخــەوە، هیــچ ئامارێــك ســەبارەت بــە كــۆی 
دانیشــتووانی هەرێــم و ئــەو كەســانەی كــە 
مافــی دەنگدانیــان هەبــووە لــە ســاڵی 1992، 
زیاتــر  بتوانیــن  هەتــا  نییــە،  لەبەردەســتدا 
شــیكاری بــۆ ڕێــژەی دەنگەكانــی هــەردوولا 
بــە گوێــرەی كــۆی دانیشــتووان و ژمــارەی 
دەنگــدەران بكەیــن. پارتــی و یەكێتــی ئــەوكات 
ــان پێكــەوە %88.65ی كــۆی دەنگــی  توانیی
ــە  ــەش ب ــن. ئەم ــداربووان بەدەســت بهێن بەش
قۆناغــی زێڕینــی تەمەنــی ئــەوان دادەنرێــت 
كــە بەهۆیــەوە هــەردوولا توانییــان ببنــە هێــزی 
بــراوە و باڵادەســتی هەرێمــی كوردســتان و 

ــەن. ــە بك ــەم وڵات ــی ئ فەرمانڕەوای
ئەگــەر ســەیرێكی ئەنجامەكانــی دوا خولــی 
ــی  ــتان )خول ــی كوردس ــی پەرلەمان هەڵبژاردن
ژمــارەی  كــە  دەبینیــن  بكەیــن،  پێنجــەم( 
دەنگدەرانــی هەرێــم، واتــە ئــەو كەســانەی 
كــە مافــی دەنگدانیــان هەیــە )3085461( 
 )1845979( ژمارەیــە  لــەم  كــە  كەســن، 
كــەس بەشــدارییان لــەم خولــەی هەڵبژاردنــدا 
كــردووە. پارتــی توانــی )688070( دەنــگ 
ژمارەیــە  ئــەم  ئەگــەر  بهێنــێ،  بەدەســت 
بكەینــە زمانــی ڕێــژە، دەبینــن دەنگەكانــی 
پارتــی بــە گوێــرەی ژمــارەی بەشــداربووان 
دەكاتــە %37.27 و بــە گوێــرەی ژمــارەی 
بەپێــی  و،   22.30% دەبێتــە  دەنگــدەران 
كــۆی دانیشــتووانی هەرێمــی كوردســتان )كــە 
بەپێــی ماڵپــەڕی فەرمیــی حكومەتــی هەرێمــی 
ڕێژەكــە  كەســە(،   5200000 كوردســتان 

ــا %13.23ی  ــە تەنی ــە %13.23، وات دەبێت
خەڵكــی هەرێمــی كوردســتان دەنگیــان بــە 

پارتــی داوە.
هــەروا لــەم خولــەدا، كــۆی دەنگەكانــی 
یەكێتــی )319912( دەنــگ بــوون كــە بــە 
دەكاتــە  بەشــداربووان  ژمــارەی  گوێــرەی 
%17.33 و بــە گوێــرەی ژمــارەی دەنگــدەران 
كــۆی  گوێــرەی  بــە  و   10.36% دەبێتــە 
 ،6.15% دەكاتــە  هەرێــم  دانیشــتووانی 
واتــە تەنیــا %6.15 ی خەڵكــی هەرێمــی 
ــەم  ــە یەكێتــی داوە. ب ــان ب كوردســتان دەنگی
ــە دۆخــی  ــی زۆر ل ــت، دۆخــی یەكێت ــە بێ پێی

پارتــی خراپتــرە.
ــی  ــی خول ــی ئەنجامەكان ــۆرە، بەپێ ــەم ج ب
پێنجــەم دەردەكەوێــت، كــە پارتــی و یەكێتــی 
هەرێمــی  دانیشــتووانی  كــۆی  بەگوێــرەی 
%19.38ی  دەنگــی  تەنیــا  كوردســتان 
خەڵكــی هەرێمــی كورســتانیان بەدەســتهێناوە. 
لــە هەمــان كاتــدا، هــەردوولا بــە گوێــرەی 
ژمــارەی دەنگــدەران %32.66ی دەنگدەرانــی 
پێــداون.  دەنگیــان  كوردســتان  هەرێمــی 
بەشــداربووانی  ژمــارەی  بەگوێــرەی  ئەگــەر 
هــەردوو  دەبینیــن  وەریبگریــن،  هەڵبــژاردن 
بەشــداربووانی  %54.6ی  تەنیــا  حیــزب 
ــۆی  ــەر ك ــداون. ئەگ ــان پێ ــژاردن دەنگی هەڵب
ــی و  ــتهاتووەكانی پارت ــە بەدەس ــژەی دەنگ ڕێ
ــرەی ژمــارەی بەشــداربووانی  ــە گوێ یەكێتــی ب
ــاڵ  ــە پ ــاڵی 1992 و 2018 ل ــی س هەڵبژاردن
یەكتــر دابنێیــن، دەبینیــن ڕێــژەی دەنگەكانــی 
 34.05% پێكــەوە  یەكێتــی  و  پارتــی 

دابەزیــوە. 
كــۆی ئــەم ئامار و دەرئەنجام و شــیكاریانە، 
و  پارتــی  بڵێیــن،  ئــەوەی  دەمانگەیەنێتــە 
یەكێتــی كــە لــە ســاڵی 1992 بەگوێــرەی 

ــەی  ــە لووتك ــان ل ــژەی دەنگەكانی ــارە و ڕێ ژم
دەســەڵاتی هەرێمــدا بــوون و لــە چەرخــی 
زێڕینــی تەمەنــی خۆیانــدا بــوون، ئێســتا وا 
ــی  ــتیی جەماوەری ــە باڵادەس ــەرە خەریك بەرەب
گەیشــتوونەتە  و،  دەدەن  لەدەســت  خۆیــان 
ئەمــە  تەمەنــی خۆیــان.  زیوینــی  چەرخــی 
لەســەر  تانەیەكمــان  هیــچ  و  بێــت  ئەگــەر 
ــەو  ــە ب ــت دۆخەك ــەكان نەبێ ــە فەرمیی ئەنجام
جۆرەیــە، بــەڵام ئەگــەر ئــەو داتــا و ئەنجامــە 
فەرمییانــە خــەوش هەڵبگــرن، ئــەوە بێگومــان 
دۆخەكــە لــەوە ترســناكترە كــە باســمان لێــوە 

ــرد.     ك
هەڵبژاردنــی  ئەنجامەكانــی  شــیكردنەوەی 
یەكــەم  خولــی  لــە  كوردســتان  پەرلەمانــی 
ڕاســتییە  ئــەو  دواتریــش  خولەكانــی  و 
دەنگــدەری  ڕەفتــاری  كــە  دەردەخــەن 
ســەرەتا  هەڵبژاردنەكانــدا  لــە  كوردســتانی 
لەســەر بنەمــای تیــۆری شوناســی حیزبــی 
بــووە و زۆرینــەی تاكەكانــی كۆمەڵگــە لەســەر 
ــی  ــەوەی جێ ــان داوە. ئ ــە دەنگی ــەو بنەمای ئ
ســەرنجە، ماوەیەكــی زەمەنیــی درێــژی خایانــد 
گــۆڕان  بەرەبــەرە  هەتــا   ،)2018-1992(
كوردســتانیدا  دەنگــدەری  ئاراســتەی  لــە 
هاتەئــاراوە. ئەنجامــەكان و ڕێــژەی بــەرزی 
پەرلەمانــی  هەڵبژاردنــی  دوا  لــە  بایكــۆت 
ــە  ــەلمێنن ك ــتییە دەس ــەو ڕاس ــتان، ئ كوردس
كوردســتانی  تاكــی  هەڵبژاردنــی  رەفتــاری 
تیۆریــی  چوارچێــوەی  بەرەبــەرە  خەریكــە 
شوناســی حیزبــی بەجێدەهێڵێــت و بــەرەو 
ــی  ــە تیۆرییەكان ــی ل ــی عەقڵان ــی تیۆری قۆناغ
ڕەفتارناســیی هەڵبــژاردن هەنــگاو دەنێــت.
تیۆرییەكانــی  لــە  عەقڵانــی  قۆناغــی   
قۆناغەیــە  ئــەو  هەڵبــژاردن  ڕەفتارناســیی 
ــەوەی ئاســتی  كــە دەنگــدەر بەهــۆی بەرزبوون

شــێوەیەكی  بــە  خوێنــدەواری،  و  وشــیاری 
ســەربەخۆ و دوور لــە كاریگەرییــە حیزبییەكان 
و هەســت و ســۆز و پێگەی كۆمەڵایەتی دەنگ 
دەدات. لــەم قۆناغــەدا، دەنگــدان كردارێكــە 
ــی و  ــەوەی عەقڵان ــای لێكدان ــە لەســەر بنەم ك
ــت  ــات دەنرێ ــی تاكەكەســی بنی ــج و زیان قازان
و، دەنگــدەر بــە دوای ســێ جــۆر بەرژەوەندیــی 
ــت.  ــووری، سیاســی و ڕۆشــنبیریدا دەگەڕێ ئاب
ڕەفتــاری هەڵبژاردنــی دەنگــدەران لەلایەكــەوە 
ــاری و كەســایەتیی  ــی دۆخــی ڕەفت دەرئەنجام
كاردانەوەیــە  تــرەوە  لەلایەكــی  و  تاكــە 
بەرامبــەر بــە سیســتەمی سیاســی، ئابــووری، 
لــە  باڵادەســت  ڕۆشــنبیریی  و  كۆمەڵایەتــی 
لــە  بەشــدارینەكردن  هــەروا  كۆمەڵگــە. 
جۆرێــك  بــە  دەكرێــت  هەڵبژاردنەكانیشــدا، 
لــە ڕەفتــاری عەقڵانــی دەنگــدەر دابنرێــت كــە 
بەوپێیــە دەنگــدەر بــەم ڕەفتارەی خــۆی پەیام 
ــۆ دەســەڵاتداران.  ــە ب و ســیگناڵی خــۆی هەی
پێدەچێــت بەشــێك لــە دانیشــتووانی هەرێمــی 
و  عەقڵانییــەوە  ڕەفتــارە  بــەم  كوردســتان، 
پشــتكردن لــە حیزبــەكان )چ دەســەڵات و 
چ ئۆپۆزیســیۆن( بــەو جــۆرە پەیامــی خۆیــان 
بــە گوێــی لایەنــە سیاســییەكان و بــە تایبــەت 
گەیاندبێــت.  دەســەڵاتدارەكانی وڵات  لایەنــە 
ڕەفتاریــی  ئاراســتەی  عە‌قڵانیبوونــی  بــە 
دەنگدەرانــی كوردســتان، جگــە لــە پشــت 
و  ئۆپۆزیســیۆن  لایەنەكانــی  لــە  هەڵكــردن 
زیانمەندبوونــی ئــەوان، زیانــی زیاتــری بــۆ 
بووەتــە  و،  بــووە  دەســەڵاتدارەكان  پارتــە 
ــی و  ــە پارت ــك ل ــەوەی خەڵ ــۆی دووركەوتن ه
ــی  ــە قۆناغــی زێڕین ــان ب ــی و كۆتاییهێن یەكێت

ــەڵاتدارە.  ــە دەس ــووت حیزب ــەو ج ئ

جێبەجــێ ببێــت؟ بۆچــی زۆربــەی دۆســتەكانی 
كــورد هــەر كــە بوونــە دەســەڵاتدار لــە كــورد 
هەڵدەگەڕێنــەوە؟ هــۆكار چییــە پێكهاتــەی شــیعە 
ــتووریان  ــورد دەس ــەڵ ك ــن لەگ ــە رێككەوت ــە ب ك
داڕشــت و پەســەندیان كــرد، ئێســتا پشــتیان 
ــە ئەمجــارە  ــەوە هەی ــا ئەگــەری ئ تێكــردووە؟ ئای
عــادل عەبدولمەهــدی پابەنــدی دەســتوور بێــت و 

ــت؟ ــی كــورد بگرێ ــە مافەكان ــز ل رێ
بــۆ وەڵامدانــەوەی ئــەم پرســیارانە، دەبێــت 
ــی عێراقــی  ــۆ ســەرەتای دامەزراندن بگەڕێینــەوە ب
نــوێ و نووســینەوەی دەســتووری هەمیشــەیی 
ــی  ــی سیاس ــە و موعادەلات ــەوكات هاوكێش ــە ئ ك
لــە بەرژەوەنــدی باڵادەســتیی پێكهاتــەی شــیعەدا 
نەبــوو، پێگــە و دەســەڵاتیان لاواز بــوو. هــەر 
بۆیــە لــە ســاڵی 2005 بــە تــەواوی پاڵپشــتی 
دابەشــكردنی دەســەڵات بــوون و لەگــەڵ ئــەوە 
بــوون كــە دەســەڵاتەكان لــە ناوەنــد چــڕ نەبنــەوە. 
بەتایبەتــی ئــەوكات ئێــران و شــیعەكان ترســێكی 
لــەوەی كــە ئەمریكییــەكان  گەورەیــان هەبــوو 
لــە  پێشــوو  رژێمــی  هاوشــێوەی  حكومەتێكــی 
ســەرچاوەی  ببێتــە  و  بكــەن  دروســت  بەغــدا 
هەڕەشــە بــۆ ســەر بەرژەوەنــدی و ئایندەیــان. بــە 
تایبەتیــش دوای 2003، بەرپرســانی ئەمریكــی 
ــە ئاراســتەی دروســتكردنی  هەمــوو هەوڵێكیــان ب
ــی و  ــێكولەر، دیموكراس ــز، س ــی بەهێ حكومەتێك
ــر  ــووەوە. ئەمریكییــەكان زیات دژە تایفــی چڕكردب
ــە دەبێــت  ــرد ك ــان دەك ــەو بۆچوونەی پاڵپشــتی ئ
ــە  ــتیارەكان ل ــگ و هەس ــەڵاتە گرن ــەی دەس زۆرب
بەغــدا كۆبكرێنــەوە و عێــراق بكرێتــە ناوەندێكــی 

ــران.  ــی ئێ ــۆ دژایەتیكردن ــز ب بەهێ
بێگومــان ئــەم سیاســەتەی ئەمریــكا ترســێكی 

شــیعییەكان،  ئیســامییە  پارتــە  گــەورەی لای 
نزیكــن،  ئێرانــەوە  لــە  ئەوانــەی  تایبەتــی  بــە 
و  دەرفــەت  ئەمجــارەش  كــە  دروســتكردبوو 
بەتایبەتــی  دەربچێــت.  لەدەســت  دەســەڵاتیان 
لــە  ئەمریــكا  سیاســەتی  و  بەرنامــە  ئەگــەر 
دروســتكردنی حكومەتێكــی بەهێــز و ســێكولەر 
ــە دیموكراتخــواز و  ــە ك ــدا ســەری بگرتای ــە بەغ ل
ــزە  ــرت، هێ ــی لەخۆدەگ ناسیۆنالیســتە عەرەبەكان
ئیســامییە شــیعییەكان تووشــی شكســتی گــەورە 
ــەی  ــە رێگ ــیعەكان ل ــران و ش ــە ئێ ــوون، بۆی دەب
گەمەیەكــی تایفییــەوە هەوڵــی شكســتپێهێنانی 
پــرۆژەی ئەمریكایــان دا. بەتایبــەت وەك گوتمــان 
ــوو:  ــە ســێ شــت هەب ــران ترســیان ل ــەوكات ئێ ئ
یەكــەم دروســتبوونی حكومەتێكــی بەهێــز لــە 
بەغــدا كــە ســەر بــە ئەمریــكا بێــت. دووەم ئــەو 
عەلمانیەتــی  و  نەتەوەیــی  لایەنــی  حكومەتــە 
بكرێتــە  عێــراق  ســێیەم  بێــت.  زاڵ  بەســەردا 

ــی ئێــران. ــەك بــۆ لێدان بنكەی
ــە  ــیعەكان ب ــە ش ــەدا عەرەب ــەو قۆناغ ــە ل بۆی
مەبەســتیان  ئێــران  راســتەوخۆی  پاڵپشــتیی 
دروســتبكرێت  لاواز  حكومەتێكــی  كــە  بــوو 
و  ســنووردار  زۆر  ناوەنــد  دەســەڵاتەكانی  و 
بەرتەســك بكرێــن. ئەمــەش ئــەو خاڵــە هابەشــە 
بــوو كــە لەگــەڵ خواســت و داواكارییەكانــی كــورد 
یەكیدەگرتــەوە. بۆیــە كــورد و عەرەبــە شــیعەكان 
چاودێــران  وەك  كــە  داڕشــت  دەســتوورێكیان 
دەڵێــن، عێــراق تەنیــا بەنــاو مایــەوە و بەشــێكی 
زۆری دەســەڵاتەكانی درانــە هەرێمــەكان. تەنانــەت 
ئــەوكات بــە پاڵپشــتیی ئێــران و ئەنجوومەنــی 
دروســتكردنی  بیرۆكــەی  ئیســامی،  بــاڵای 
هەرێمێكــی شــیعە لەئــارادا بــوو، بــۆ ئــەوەی بــە 

لایەنــی كەمــەوە دەســەڵاتێكی وەك ئێــران لــە 
ــت.  ــت بكرێ ــراق دروس ــتی عێ ــوور و ناوەڕاس باش
ــی  ــان لەڕێ ــیعە توانیی ــەوەی ش ــەڵام دوای ئ ب
گەمــەی زۆرینــە و كارتــی تایفییــەوە پێگــەی 
ــەن و  ــز بك ــە پرۆســەی سیاســیدا بەهێ ــان ل خۆی
دەســت بەســەر زۆربــەی جومگــە هەســتیارەكانی 
دەســەڵاتی سیاســی، ســەربازی و یاســاییدا بگــرن 
ــن،  ــكا بهێن ــەتەكانی ئەمری ــە سیاس ــەل ب و فەش
ئیــدی ئاراســتەی سیاســەتەكانیان لــە هەمبــەر 
ــۆڕا  ــی گ ــەی سیاس ــەرجەم پرۆس ــتوور و س دەس
گوایــە  دەســتوور،  لــە  رخنەگرتــن  كەوتنــە  و 
ــت  ــراوە و دەبێ ــاردا نووس ــی نالەب ــە بارودۆخێك ل
دەســتكاری و هەمــوار بكرێــت. ئــەم قۆناغــە زیاتــر 
ــە  ــتیپێكرد، ب ــی دەس ــووری مالیك ــەردەمی ن لەس
ــەوە  ــدی لەوكات ــاڵی 2008. ئی ــی دوای س تایبەت
و  دژایەتیكــردن  كەوتنــە  شــیعەكان  عەرەبــە 
دەستبەســەرداگرتنی  دەســتوور،  پێشــێلكردنی 
پرۆســەی سیاســی، پاوانكردنــەوەی دەســەڵات، 
پەراوێزخســتنی كــورد و ســوننە و پشــتكردنە 
ــی  ــە عێراق ــوق و هاوســەنگی ك شــەراكەت، تەواف

ــوو. ــەر دامەزراب ــی لەس نوێ
ــە پاڵپشــتیی راســتەخۆی   ئێســتاش شــیعە ب
تایفیــی  بەرژەوەنــدی  ڕوانگــەی  لــە  و  ئێــران 
و  دەســتوور  عێــراق،  دەڕواننــە  خۆیانــەوە 
ڕوانگەیــەوە  لــەو  هــەر  و  سیاســی  پرۆســەی 
مامەڵــە لەگــەڵ كــورد دەكــەن. ئــەوان ئێســتا لــە 
ڕووی سیاســی، ســەربازی، یاســایی و ئابوورییەوە 
ــن  ــادە نی ــە ئام ــە، بۆی ــان هەی ــەڵاتی رەهای دەس
لەگــەڵ كــورد و عەرەبــی ســوننە دابەشــی بكــەن. 
ــن  ــتوورێك ب ــدی دەس ــن پابەن ــادە نی ــەوان ئام ئ
كــە زیــان لــە پێگــە و دەســەڵاتیان دەدات. ئەمــە 

هیــچ پەیوەنــدی بــە كەســایەتی ســەرۆكوەزیرانەوە 
و  نــوێ  ســەرۆكوەزیرانێكی  هاتنــی  نییــە. 
لــە  هیــچ  كــۆن  ســەرۆكوەزیری  رۆیشــتنی 
ــادام  ــن م ــت. نابێــت وا تێبگەی مەســەلەكە ناگۆڕێ
و  میانــڕەوە  كەســێكی  عەبدولمەهــدی  عــادل 
دۆســتی كــوردە، ئیــدی دونیــا دەبێتــە شــامی 
ــت  ــدێ ئاســتدا دەتوانێ ــە هەن شــەریف. راســتە ل
ــوان  ــی نێ ــكات و پەیوەندی ــاش ب ــدێ كاری ب هەن
هەولێــر و بەغــدا ئاســایی بكاتــەوە، بــەڵام لــە 
عــادل  ســتراتیژییەكاندا،  پرســە  و  مەســەلە 
عەبدولمەهــدی زۆر بــە زەحمــەت دەتوانێــت خــۆی 
بازنــەی شــیعەگەرایی و پاراســتنی پێگــە  لــە 
و بەرژەوەندییــان لابــدات. بۆیــە ســەبارەت بــە 
دەســتووریش، هــەر بــەو ئەندازەیــە پابەنــد دەبێت 
ــكات.  ــەی ب ــتیی پێكهاتەك ــی باڵادەس ــە خزمەت ك
ــی  ــردن و نەكردن لێرەشــدا، مەســەلەی پراكتیزەك
ئەركەكانــی  پێشــینەی  لــە  رەنگــە  دەســتوور 
ئەمــە  چونكــە  نەبێــت،  عەبدولمەهــدی  عــادل 
ــراوەوە  ــە میزاجــی كەســێكی دیاریك ــدی ب پەیوەن
دەكــەن،  ســەیری  كــەس  هەنــدێ  وەك  نییــە 
ئەجێندایەكــی  و  رەهەنــد  زۆرتــر  بابەتــە  ئــەم 
ــە  ــی هەی ــی و هەرێم ــری ناوخۆی سیاســی گەورەت
و ســەرۆكوەزیرانیش هــەر لــەو چوارچێوەیــەدا 
ــو  ــی تاوەك ــە كورت ــەت دەكات. ب ــە و سیاس گەم
ــران  ــە ئێ ــزە شــیعییەكانی ســەر ب ــی هێ هەژموون
بەهێــز بــێ و دەســەڵاتیان هەبێــت، بــە هیــچ 
شــێوەیەك چاوەڕێــی پراكتیزەكردنــی راســت و 
دروســتی دەســتوور مەبــن، مەگــەر هاوكێشــەیەكی 
سیاســیی نــوێ بێتــە ئــاراوە و پێكهاتــەی شــیعە 
لــە ترســی لەدەســتچوونی دەســەڵاتیان، پابەنــدی 

ــن. ــتوور ب دەس

پارتی و یەكێتی؛ لە قۆناغی 
زێڕینەوە بۆ زیوین

حكومەتەكەی عەبدولمەهدی 
دەستوور جێبەجێ دەكات؟

د. نەوزاد هێتوتی

ئازاد وەڵەدبەگی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

یەكێك لە بەندەكانی كارنامە 121لاپەڕەییەكەی 
ســەرۆكوەزیری نوێی عێــراق ئەوەیە كە حەشــدی 
شــەعبی و پێشمەرگە و باقی هێزەكانی دیكە لەژێر 
ركێفی فەرماندەیی گشــتی هێزە چەكدارەكاندا بن. 
هاوشــێوەی عەبــادی، عەبدولمەهدیــش خوازیــارە 
پێشمەرگە فەرمانی ئەو جێبەجێ بكات. ئەمە تەنها 
یەكێك لەو تەگەرانەیە كە دەشــێ حكوومەتی نوێی 
عێــراق بۆ كــوردی درووســتبكات و بیانوویەكە بۆ 
شیكردنەوەی بەشێ لە تەگەرەكانی ئەو كارنامەیەی 
كە بڕیارە حكوومەتی نوێی عیراق لەســەری بڕوات. 
كارنامەكە بایەخێكی زۆری بە ئامڕازەكانی سەختەهێز 
داوە و ئەمەش دەتوانێت نیشــانەی درێژەكێشــانی 
روانگــەی كۆنی چارەســەركردنی كێشــەكان لەڕێی 

هێزەوە بێــت. هەروەهادەتوانێت ئاماژەیەكیش بێت 
بــۆ مەیلی مەركەزگەرایی لــەو كارنامەیە كە لەگەڵ 
"دەق و رۆحــی" دەســتووردا ناگونجێــت و بەڵێنی 

جێبەجێكردنیشی داوە!
لە دیباچەی دەســتووری عیراقــدا زۆر بە روونی 
باســی ئــەوە كراوە كــە "پابەندبوون بەدەســتوور، 
یەكێتی ئازادانەی گەل و خاك و ســەروەریی عێراق 
دەپارێزێت." بەڵام لەكارنامەكەی عادل عەبدولمەهدیدا 
دوو رێــكاری دیكــە بــۆ پاراســتنی یەكپارچەیــی 
عێراق باســكراون كە ئەوانیش گەشــەپێدانی هێزە 

چەكدارەكانی عێراق و وەزارەتی دەرەوەیە!
لــە بەشــی دووەمــی كارنامەكــەدا هاتــووە:" 
حكوومەت سوورە لەســەر بنیاتنان و گەشەپێدانی 

عادل عەبدولمەهدی وەك 
فەرماندەی پێشمەرگە!

هێزە چەكدارەكانی عێراق بۆ ئەوەی بتوانن بەرگری 
لە سەروەریی عێراق بكەن و یەكپارچەیی خاكەكەی 
بپارێزن..."ئەمەئەگــەر بۆ تەهدیدێكی دەرەوە بێت 
رەنگــە بابەتێكــی ئاســایی بێت، بــەڵام ئەگەر بۆ 
دژایەتیكردنی لایەنێكی ناوخۆیی وەكوو كورد بێت، 
پێچەوانەی دەستووری عێراقە كە بەكارهێنانی هێزی 
ســوپایی لە كێشە ناوخۆییەكاندا قەدەخە كردووە. 
لە بەندی چوارەمی هەمان بەشــدا باسی بەرنامەی 
وەزارەتــی دەرەوە دەكات بۆ ئــەوەی یەكپارچەیی 
عێــراق بەهێــز بكات! ئەمــەش بیرخــەرەوەی ئەو 
كــە  نیودەوڵەتییانــەن  و  ناوچەیــی  رێككەوتنــە 
هەمووجارێــك دەوڵەتی عێراق بۆ ســەركوتكردنی 
خواســتی كــورد بەكاریهێناون. ئەمانــە لە مێژوودا 
گەلێكجار تاقیكراونەتەوە، توانیویانە كورد سەركوت 
بكــەن، بــەڵام هەرگیــز نەیانتوانیوە پرســی كورد 

بسڕنەوە. 
 لە هەمان بەشــدا باســی پەنابەرانی سیاسی و 
هێزەکانی ئۆپۆزیسیۆنی دەوڵەتان دەكات و جەخت 
لــەوە دەكات كــە رێگا نادات ئــەو هێزانە لە خاكی 
عێراقەوە هێرش بكەنە سەر وڵاتانی دیكە. ئەمەش 
دەتوانێــت ئاماژەیــەك بێت بۆ پەكەكــە و گرووپە 
ئۆپۆزیســیۆنەكانی كــورد لە هەرێمی كوردســتان. 
بــە گوێرەی ئــەوە بێت حكوومەتی عیــراق كار بۆ 
توندوتۆڵكردنــی ســنوورەكان و دژایەتیكردنی ئەو 
گرووپانــە دەكات. پرســیارەكە ئەوەیــە كــە چۆن 
ئەمــە دەكات؟ ئایــا لەڕێی هەرێمی كوردســتان و 
هێزی پێشمەرگەوە ئەم كارە دەكات یان خۆی هێز 
دەنێرێــت؟ لە هەردوو حاڵەتەكەشــدا تەگەرەیەكی 

گــەورەی سیاســی- ئەمنی بۆ هەرێمی كوردســتان 
درووست دەكات.

لــە بەندی "أ"ی هەمان بەشــدا كــە تایبەتە بە 
شــەڕی دژی تیرۆر، دوای ناوهێنانی سوپای عێراق 
و حەشــدی شــەعبی و هێزی پێشمەرگە، وەك ئەو 
هێزانــەی كــە بەرەنگاری تیرۆر دەبنــەوە، باس لە 
ســووربوونی حكوومەت بۆ رێگرتــن لە دامەزراندنی 
هەرجۆرە هێزێكی چەكداری لە دەرەوی چوارچێوەی 
دەوڵــەت دەكات. هەروەها جەخت لە ملكەچبوونی 
هەمــوو ئــەو هێزانە بــۆ فەرماندەیی گشــتی هێزە 
ئالێــرەدا گرفتێــك هەیــە  چەكــدارەكان دەكات. 
سەبارەت بەوەی كە چۆنچۆنی عەبدولمەهدی دەیەوێ 
ئەو ویســتەی عەبادی بۆ ملكەچكردنی پێشمەرگە 
بۆ فەرمانەكانی فەرماندەی گشتی سوپا بێنێتەدی 
لەكاتێكــدا كە حكوومەتی عێراق بەشــێكی زۆر لە 
ئەركەكانی خۆی سەبارەت بە پێشمەرگە جێبەجێ 
نەكردووە. بەڵام كێشــەكە لە دێڕەكانــی دواتردایە 
كە باس لــە هاوكاریكردن لەگەڵ هەموو دەوڵەتانی 
بەپێــی  دەكات  دۆســت  دەوڵەتانــی  و  دراوســێ 
رێككەوتنی دوو لایەنە، "بۆ ئەوەی هەموو هێزەكان 
ملكەچی فەرماندەیی گشــتی هێزە چەكدارەكان بن 
و...." واتا حكوومەتی عێراقی زۆر بە راشكاوی باس 
لە پەلكێشــكردنی دەوڵەتانی دراوسێ و دەوڵەتانی 
دۆســت بۆ كێشــەیەكی ناوخۆیــی دەكات. ئەوەش 
لەكاتێكدایە كە دەستوور رێگەچارەی دیكەی داناوە.
كارنامەكــەی حكوومەتــی عــادل عەبدولمەهدی 
گرنگییەكی زۆری بە بابەتە ئەمنی و سەربازییەكان 
داوە و وادیــارە كە بەهێزبوونی عێراق لەڕێی هێزی 

ســەختەوە وەك دروســتكردنی هێز و گەشەپێدانی 
هێــزە چەكــدارەكان و... تاد دەبینێت. لە شــەش 
بەنــدی تایبەت بە وەزارەتی بەرگریدا ســیانیان بۆ 
كاری بە پەلە دەستنیشانكراوە و كارێكی وەزارەتی 
پیشەسازیشی بە گەشەپێدانی پیشەسازی سەربازی 
دانــاوە. ئەمیــش وەك عەبــادی ئەولەویەتــی بــە 
بەهێزكردنــی عێــراق لە رێی ســەختەهێزەوە داوە. 
ئالێــرەوە عەبدولمەهــدی وەك تــەواوكاری عەبادی 
دەردەكەوێت نەك شــتێكی جیــاواز! هەر لە یەكەم 
بڕگەكانی كارنامەكەیەوە، لە رێی دەســتەواژەكانی 
وەك "دەوڵەتی ئیتیحادیی یەكپارچە"، "سەروەریی 
نیزام و یاسا و..." ئەولەویەتی بە بەبابەتە سیاسی- 
ئەمنی و ســەربازییەكان داوە و بابەتەكانی تایبەت 
بــە دابینكردنــی خزمەتگــوزاری و گەشــەپێدانی 
ئابــووری و بازرگانــی و...تــاد لــە دواوە دانــاوە و 
تەنانەت بابەتەكانی پەیوەســت بــە خزمەتگوزاری 
و گەشــەپێدانی مرۆیــی و كۆمەڵــگای لەكۆتایــی 

بەرنامەكەیدا جێكردووەتەوە. 
دەســتەواژەی  بەكارهێنانــی  ســەرەڕای 
"جێبەجێكردنــی دەســتوور بــە رۆح و بــە دەق" 
چاوەڕوان دەكرێت عەبدولمەهدی زیاتر لە دەستوور، 
بەپێی واقیعی سیاســی عێراق و دۆخی سیاســەتی 
نێودەوڵەتــی لەگەڵ هەرێمی كوردســتان تەعامول 
بكات. لەوانەیە ئەوەش تەعریفكردنی پەیوەندییەكان 
بێت بەپێی هێز نەك یاســا و دەستوور! واتا ئەگەر 
هەرێمی كوردستان بەهێز بوو، مامەڵەیەك دەبێت و 

ئەگەر لاوازیش بوو مامەڵەیەكی دیكە دەبێت.
ســتراتیژی هەرەڕاســت بۆ هەرێمی كوردســتان 

ئەوەیــە كە دۆخی سیاســەتی ناوخۆ گلێر بكاتەوە 
و بەكردەوە هەنگاو بۆ كوردســتانێكی بەهێز بنێت. 
دۆخی پۆســت ریفراندۆم دەریخست كە بەهێزبوونی 
كوردســتان لەڕێــی پەیوەندی لەگــەڵ دەوڵەتان و 
هێزی سەختەوە ئاستەنگی گەورەی لەبەردەمدایە. 
هێزی سەربازیی كوردی یەك نییە و گەلێك گرفتی 
جەنگاوەریی هەیە. رەنگە كورد شەڕكەری ئازا بن، 
بەڵام ئەمە مانای ئەوە نییە كە شــەڕزانی باش بن! 
هەرێمــی كوردســتان پەیوەندییەكــی نیودەوڵەتی 
بەهێزی نییە هەتا پشــتی پێ قایم بێت و بەرگەی 
گوشــارەكانی بەغدا بگرێــت. دەتوانێت بمێنێتەوە 

بەڵام بە لاوازی! كەوابوو چار چییە؟
باشتروایە هەرێمی كوردستان پێچەوانەی بەغدا 
كــە مەیلی بۆ ســەختەهێز دەچێــت، روو لە هێزی 
نــەرم بــكات و بەوجۆرە پێگەی خــۆی قایم بكات. 
چارەســەركردنی كێشــەكانی سیاســەتی ناوخۆ و 
رێكردنــەوە بــۆ ئۆپۆزیســیۆنێكی پەرلەمانــی كە 
چاودێریــی حكوومــەت بكات، لەگــەڵ پێكەوەنانی 
حكوومەتێكی بەهێز كە مەیلی چاكسازیی هەبێت، 
هەنــگاوی ســەرەتان. گرنگیدان بە گەشــەپێدانی 
ئابووری كوردستان و دووركەوتنەوە لە پشتبەستن 
بــە نەوت، گەشــەپێدانی كشــتوكاڵ و پەرەپێدانی 
گەشــتیاری و بەهێزكردنی پێگەی هایدرۆهەژموونی 
كورد لە عێراق و...تاد، دەتوانێت كوردستان بكاتە 
جەمســەرێكی هێز لــە عێراق. شــەڕی چەكداری و 
نەوت نەیانتوانی پێگەی كوردستان لە جیۆپۆلیتیكی 
ناوخۆیی عێراق زۆر بەهێز بكەن، بەڵام رەنگە هێزی 

نەرم بتوانێت ئەو كارە بكات! 

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

نیو جەلالییەكان

ئامانجی سەرەكیی پێداگریی سەرۆك بارزانی لە 
وەرگرتنی پۆستی ســەرۆككۆماریدا، درێژەپێدەری 
ئامانجەكانــی ئەنجامدانی ریفراندۆم بوو لە ئەیلولی 
پارســاڵ، كــە ئەویش بریتی بوو لــە پابەندكردنی 

دامەزراوەكانی بەغدا بە جێبەجێكردنی دەســتوور. 
ئەگەرنــا لــە خولەكانــی رابردووشــدا و تەنانــەت 
ئەمجــارەش كۆمەڵــگای نێودەوڵەتــی پشــتیوانی 
ئــەوە بــوون كە خودی ســەرۆك یــان جێگرەكەی 

ئێــران لە بەغــدا بردییــەوە. ئەمریــکا و برێت 
مەکگۆرک شــەڕی پێکهێنانی حکومەتی عێراقیان 
دۆڕانــد. بەڵام ئەمە مەرج نییە دەرئەنجامی خراپی 

هەبێت بۆ هەرێمی کوردستان.
ئەم شکستەی ئەمریکا دەکرێت بکرێتە دەرفەت، 

نەک وەکو شکستەکانی پێشووی ئەمریکا لە عێراق 
کورد باجەکەی بدات.

لەشــەڕی داعشــدا، هەزاران رۆڵەی کورد بوونە 
قوربانیــی هەڵــەی کشــانەوەی هێزەکانی ئەمریکا 
لــە ســاڵی 2011. بێگومــان ئەوە تاکــە هۆکاری 
ســەرهەڵدانی داعش نەبوو، بــەڵام ئەگەر ئەمریکا 
بــەو شــێوەیە لە عێراق نەکشــایەتەوە و واشــنتن 

جەلالییەكان لە رابردوودا ناكۆكیی خۆیان لەگەڵ 
بارزانیی باوكدا كردە كێشــەیەكی قووڵی سیاســی، 
ئیقلیمــی و كۆمەڵایەتــی. لەو پێناوەشــدا پەنایان 
بــۆ هەمــوو رێكارێك بــرد. لــە كۆتاییــدا مودیری 
مەدرەســەكە ئیســتیقالەی دا و پەشــیمانیی خۆی 
لــەو دابڕانە دەربڕی. ئەو جیلــەی تازە كەوتوونەتە 
بــازاڕەوە، ســەرۆك بارزانییــان لــێ بــووە بە مەلا 

مســتەفا و خۆشــیان لێ بووە بە تاڵەبانی و برایم 
ئەحمــەد! بەو جیاوازییــەی كە لەناو خۆیاندا ئەگەر 
پێشتر رۆڵیان دابەش كردبێت، ئەمجارەیان بەناوی 
خزمایەتی و برایەتی خەریكی ملشكاندنی یەكترین. 
دواییــن پێشــنیازی پارتی لــە بەغدا لــە بەرامبەر 
كشــانەوەی بەربژێــری یەكێتی )ســەرباری ئەوەی 
كە دیار بوو پارتی بەتەنها ســەرووی چل كورســی 

ئەو پۆســتە وەربگــرن. بــەڵام ئەنجامدەرانی 16ی 
ئۆكتۆبەر، پتر لەوەی خزمەتیان بە یەكێتی كردبێت، 
هێنــدەی دیكە ماڵی یەكێتییان وێــران كرد. رۆژی 
ســوێندخواردنی كابینەكەی عــادل عەبدولمەهدی، 
یەكێتی بۆ وەرگرتنی وەزارەتێك دەپاڕایەوە، تەنها 
ناوی وەزارەت بێت! وەڵامەكەی عەبدولمەهدی ئەوە 

بوو، بڕۆن رەزامەندیی سەرۆك بارزانی وەربگرن!
ئــەوە جیا لەوەی كە لەناو هۆڵی پەرلەمان هیچ 
حیسابێكیان بۆ سەرۆككۆمار نەكرد و بەخێرهاتنیان 

نەكرد!
دوایین پێشــنیازی پارتی بۆ یەكێتــی لە رۆژی 
2ی ئۆكتۆبــەردا ئەوە بوو كە لە بەرامبەر پۆســتی 
ســەرۆككۆماریدا ) ئەگەر پێش ئــەوە بە تەوافوق 
لەگــەڵ بارزانیــدا كردبایان رەنگبێ بگەیشــتبانایە 
نەتیجەش( هەموو پۆستەكانی بەغدا بدرێنە یەكێتی 
و، تەنانەت لە كوردستانیش دوو ساڵ سەرۆكایەتی 
حكومەتیان پێ بدرێت. قەبوڵنەكردنی ئەو تەكلیفەی 
پارتــی ئەمڕۆ یەكێتــی بە دەردێكــی وا بردووە كە 
لەڕووی سیاسییەوە خۆی ئەتك كردووە. یەكێتی لە 

هەموو پڕۆسەی سیاسی لە بەغدا تا ئێستا پۆستی 
سەرۆككۆماری دەستكەوتووە )ئەویش بۆ كەسێك 
كــە پار ئــەو دەمانە لێیان جیابــووەوە و حزبێكی 
دیكەی دانا( و ئۆفیسێكی ئیشكردن بۆ پاڤڵ، لاهور 
و ئاراس كە لەوێ خەڵك ببینن و مامەڵەی بازرگانیی 
خۆیان بەڕێوەبەرن. هەموو شانازییەكەش ئەوەیە كە 
گوایە بەربژێرەكەی بارزانییان شكســت داوە! ئەوان 
نازانن كە دكتۆر بەرهەم بەس پێویستی بەوە هەبوو 
حزبێــك لە پەرلەمان پشــتیوانیی بــكات، ئەگەرنا 
دەمێك بوو ئەوە بڕابووەوە كە دەبێتە سەرۆككۆمار. 
خۆ ئەگەر لە هەڵبژاردنەكانی مانگی پێنج، شــەش 
حەوت كورســی هێنابایــە قــەت رووی لە یەكێتی 
نەدەكردەوە. بۆچی پێش هەڵبژاردن تەكلیفی ئەوانی 
بۆ پۆســتی سكرتێری گشتیی یەكێتی و بەربژێری 
ســەرۆككۆمار قەبــوڵ نەكرد؟! كــە كەمێكی دیكە 
گەورە بوون تێیدەگەن! لەوەش تێدەگەن كە ئەگەر 
كەسێك لە بەغدا ســەرۆك بارزانیی لەپشت نەبێ، 
چی پێدەكرێت. شــكاندنی دڵــی بارزانی باجەكەی 

قورسە، مالیكی و عەبادیش شاهیدن.

بەو شێوەیە پشتگیریی بەهێزبوونی نووری مالیکی 
نەکردایە، زۆر زەحمەتتر دەبوو داعش لە گرووپێکی 
چەکدارەوە ببێتە دەوڵەتێک کە هەڕەشە لە وجودی 
هەرێمی کوردســتان بکات. ئێستا ئەمریکا جارێکی 
دیکە شکستی هێنا. برێت مەکگۆرک وایزانی هۆکاری 
ســەرکەوتنی ئێــران لە عێراق ئەوەیە کــە تاران وا 
دەردەکەوێــت لە پێنــاوی هاوپەیمانەکانی لە ماڵی 
شــیعی ئامادەیە ]ئەگەر پێویســت بوو[ بە هەموو 
شێوەیەک دژایەتی کورد و لایەنە سوننیەکان بکات. 
لە کاتێکدا هۆکارە راستەقینەکەی سەرکەوتنی تاران 
ئەوەیە کە سەلماندوویەتی پشت لە هاوپەیمانی خۆی 
ناکات و دوژمنەکانیشی لەبیرناکات. پشتگیریکردنی 
مەکگــۆرک بۆ عەبادی لــە دژی کورد لە کەرکوک و 
چاوپۆشی لە کۆمەڵکوژیی عەرەبی سوننە لەشەڕی 
داعشدا سوودی بۆ ئەمریکا نەبوو. ئەمریکا شکستی 
هێنا و ئەمجارە نابێت کورد باجەکەی بدات، بەڵکو 

بە پێچەوانەوە دەکرێت ئەمە بکرێتە دەرفەتێک.

ئەمریکا ئێستا پێویستی بە عێراقێکە زۆر کەمتر 
لــە جاران مامەڵەی نــەوت و بازرگانی لەگەڵ ئێران 
بکات، یــان هەر نەیــکات. عــادل عەبدولمەهدیش 
حەیــدەر عەبادی نییە. عەبــادی بە رێککەوتنێکی 
ئەمریکی- ئێرانی بووە ســەرۆک وەزیرانی عێراقێک 
کــە بــێ پشــتگیریی ئەمریــکا داعش دەگەیشــتە 

پایتەختەکــەی. عــادل عەبدولمەهــدی یەکەمیــن 
سەرۆک وەزیرانی عێراقی دوای سەدام حوسێنە کە 
بێ پشتگیری راســتەقینەی ئەمریکا بووە سەرۆک 
وەزیرانــی عێراق. ئەگەر عەبدولمەهدی یەک هەنگاو 
بــۆ بەرژەوەنــدی ئەمریکا بهاوێژێــت، دە هەنگاوی 
بــۆ ئێرانــە. لەوانەیە لــەم ماوەیــە موجامەلەیەکی 
باڵیۆزخانــەی ئەمریــکا بــکات بۆ پەســەندکردنی 
ژمارەیەک وەزیری دیکە لە پەرلەمان )کە لەوەشدا 
باوەڕناکەم پێویستی بە مەکگۆرک بێت( و هەروەها 
زیادکردنــی داهاتی عێراق لە رێــگای پەلەکردن لە 
زیادکردنــی رێژەی هەناردەکردنی نەوتی کەرکووک، 
بەڵام وەکو دیپلۆماتکارێکی ئەمریکی )کە لە ساڵانی 
-2003 2004 و -2014 2016 لــە عێــراق بــووە و 
بــاش شــارەزای وردەکارییەکانــە( بە منــی گوت، 

عەبدولمەهدی لە دژی ئەمریکا نییە، 
بەڵام زیاتر متمانەی بە پشتگیریی ئێرانە. نەک 
هەر عەبدولمەهدی، بەڵکو زۆربەی نوخبەی سیاسی 
عێراقی متمانەیان بە تارانە کە وەکو ئەمریکای ساڵی 
2011 لە ناکاو خواحافیزی ناکات و سولەیمانی وەکو 
مەکگۆرک نییە و ناهێڵێت لاشەی هاوپەیمانەکانی لە 

کەرکووک بە ئەبرامز بشێلرێت.
راستە عەبدولمەهدی بەردەوام دەبێت لە هەوڵی 
رازیکردنــی ئەمریکییــەکان، چونکە عێــراق لە زۆر 
لایەنی ئەمنی و ئابووری و دیپلۆماسییەوە پێویستی 

بــە ئەمریکایە. بەڵام ئەوەی کە ئێســتا ئەمریکا لە 
عێراقــی دەوێــت، زۆر زەحمەتە بــە عەبدولمەهدی 
جێبەجێ بکرێت. لەبەر ئەوە ئەگەرێکی زۆر هەیە کە 
واشــنتن و بەرەی دژە ئێران روو لە هەولێر بکەن و 
ئۆفەری باش پێشکەش بکەن. لەوانەیە لە قۆناغێکدا 
ئەمریــکا بە ئەندازەی ســەردەمی شــەڕی داعش و 
شــەڕی عێراقی 2003 پێویســتی بە هەولێر بێت. 
ئەمجارە پێویستە لایەنە سیاسییەکانی کوردستان 
ئامادە بن بە پارتی و یەکێتی و لایەنەکانی دیکەوە 

و بیریان نەچێت کە بۆ 
یەکەمینجار لە دوای رووخانی سەدام حوسێنەوە، 
هاوکێشــەی نێودەوڵەتی لە عێراق گۆڕاوە. قۆناغی 
داهاتوو گەڕانەوە نییە بۆ ســەردەمی پێش شــەڕی 
داعــش. ئــەو ســەردەمەی کــە ئێــران و ئەمریکا 
جۆرە لێکتێگەیشــتنێکیان هەبوو دەربارەی بابەتە 
ســەرەکیەکان لــە عێــراق و لایەنە سیاســیەکانی 

هەرێمی کوردستان و عێراق دەیانتوانی بە سیاسەتی 
"پاراســتنی باڵانــس" لــە نێــوان تاران و واشــنتن 
بەرژەوەندییەکانیــان پێشــبخەن. ئەم سیاســەتی 
"پاراستنی باڵانس"ە لە عێراقی عادل عەبدولمەهدیدا 
کاریگەری نابێت. لەمەودوا ئەو هەڵوێســتانە زیاتر 
دەبێت کە مەحاڵ دەبێت لە یەک کاتدا واشــنتن و 
ریــاز و تــاران و ئەنقــەرە رازی بکەیــت و تەنها بە 
بڕیارنــەدان خــۆت قورتار بکەیت. جگــە لەوە من 
سیاســەتی "پاراســتنی باڵانــس" لە نێــوان لایەنە 
نێودەوڵەتیــەکان بە جۆرە تەمبەڵیــەک دەبینم لە 
سیاسەتکردندا. هێزی سیاسیی سەرکەوتوو هەردەم 
پێویســتە خاوەن پلانی کۆنکریتی و دەستپێشخەر 
بێت بۆ قۆستنەوەی دەرفەت و کەمکردنەوەی زیانی 

هەڕەشەکان.

هێناوە(، دوو ساڵ سەرۆكایەتیی حكومەتی بۆ قوباد 
تاڵەبانی گەرەنتی دەكرد، بەڵام كێشمەكێشــی ناو 
نیوجەلالییەكان و بەرگرتن بە هەڵكشانی قوباد لەناو 
جەماوەری یەكێتیدا وایكرد كە كۆسرەت رەسوڵیش 
قەناعەتی بێــت و، رێككەوتنەكە لە رێگەی ئەوەوە 
رەت بكەنەوە. لەو بەینەشدا خۆیان پیاوچاك بكەن. 
)لاهــور و پاڤڵ( هیچیان لەگــەڵ ئەوەدا نەبوون كە 
قوبــاد تاڵەبانی لە رێگــەی هەڵبژاردنەوە ئەو پێگە 
جەماوەرییەی بۆ درووســت بێــت. چونكە یەكێتی 
حەیــای هەمــوو كاندیدەكانی خۆی برد )كەســیان 
دەنگی تەواوی نەهێناوە و بە دەنگەكانی ســەرۆكی 
لیست دەچنە پەرلەمان(، بەس لە پێناوی ئەوەی كە 

قوباد زۆرترین دەنگ بهێنێت.

ئێســتا شــۆی لاهــور و پاڤــڵ كۆتایــی هاتووە 
و نــۆرەی پارتییە كــە حكومەت پێكبێنێت. پارتی 
داینــاوە هەر چۆنێك بێت گۆڕانیــش لە حكومەتدا 
بەشــدار بێت كە لەو حاڵەتەدا ســەرۆكی حكومەت 
دوو جێگری دەبێت و یەكێتی جێگرێكی بەردەكەوێ. 
ئەو دوو زاتە كە نەیانهێشت قوباد تاڵەبانی دووساڵ 
سەرۆكی حكومەت بێت، دەبێ تۆڵەی ئەوە بكەنەوە 
كــە قەناعەت بە پارتی بكرێت ســەرۆكی حكومەت 
یــەك جێگــری هەبێت، ئەویش بــۆ رازیكردنی دڵی 
مامی بچووك، ئەگەرنا دەبێ بچێت ببێ بە سەرۆكی 
پەرلەمان. بۆیە دوور نییە لە پێناوی ئەوەی سەرۆكی 
حكومــەت یــەك جێگــری هەبێت، هەموو پۆســتە 

گرنگەكانی كوردستانیش تەسلیمی پارتی بكەن.

تا ئەو كاتەی تاڵەبانی لەلایەن سەرۆك بارزانییەوە 
پشــتیوانیی تەواوی لێدەكرا، هەم تاڵەبانی لە بەغدا 

ســەنگینتر بــوو، هەمیــش هەولێر ناوەنــدی بڕیاری 
سیاســیی وڵاتی بەناو عێراق بوو. كــە لە 2012 ەوە 

بەرهەمی سازان و بەرهەمی ترازان

یەكێتی زۆری دۆڕاندووە و 
هێشتاش ماویەتی

شکستە گەورەکەی ئەمریکا 
و 

دەرفەتێکی زێڕین بۆ کورد

كێ كه‌ركووك 
بگه‌ڕێنێته‌وه‌؟

یه‌كێتی به‌لایه‌وه‌ گرنگه‌ به‌ هه‌ر نرخێك بێت، كورد به‌و جۆره‌ی بۆ ئه‌و حیزبه‌ 
باشــه‌‌ بگه‌ڕێته‌وه‌ كه‌ركووك، ئه‌مه‌شــه‌ وایكردووه‌ ئه‌مجاره‌ مه‌ســه‌له‌ی كه‌ركووك 
ببێته‌ گرێكوێره‌یه‌ك كه‌ له‌جیاتی ئه‌وه‌ی به‌ ده‌ست بیكه‌ینه‌وه‌، ناچاربین به‌ ددان 
هه‌وڵــی كردنــه‌وه‌ی بده‌ین. كاتێكیش‌ ده‌ڵێم به‌ هه‌ر نرخێــك بێت، مانای ئه‌وه‌یه‌ 
كــه‌ یه‌كێتی له‌گــه‌ڵ پێكهاته‌كانی دیكه‌ی كه‌ركووك تا به‌ڵێنــی زیندووكردنه‌وه‌ی 
بیرۆكه‌یه‌كی كۆنی مام جه‌لالیش رۆیشــتووه‌ كه‌ پێیوابوو ده‌كرێ شــاره‌كه‌ له‌سه‌ر 
بنه‌مای دابه‌شــكردنی یه‌كســانی كارگێڕی )ســی له‌ســه‌ت بۆ هه‌ر پێكهاته‌یه‌ك( 
به‌ڕێــوه ‌ببرێت. ئه‌مه‌ش دۆڕانێكی گه‌وره‌یه‌ به‌ به‌راورد به‌و نه‌خشــه‌ كارگێڕییه‌ نا 
كه به‌ر له‌ شازده‌ی ئۆكتۆبه‌ر له‌ كه‌ركووك هه‌بوو، به‌ڵكو به‌راورد به‌وه‌ش كه‌ پێش 
هاتنی داعش هه‌بوو و به‌وشــێوه‌یه‌ بوو: كورد 26 كورســی و توركمان 9 كورسی 
و عه‌ره‌بیش 6 كورسییان له‌ ئه‌نجوومه‌نی پارێزگادا هه‌بوو. جگه‌ له‌وه‌ش پارێزگار 

و قائیمقامی كه‌ركووك و سه‌رۆكی كاتیی ئه‌نجوومه‌نی پارێزگاش كورد بوون.
پاش شــازده‌ی ئۆكتۆبه‌ر، كورد هاته‌ ســه‌ر ئه‌وه‌ی دڵی به‌ گوته‌بێژی پۆلیس 
و هه‌ندێك پۆســتی بچووكی دیكه‌ خۆش بێت. دروســت ئه‌وكاته‌ی هه‌ندێك كه‌س 
له‌ یه‌كێتی داوایان ده‌كرد كورد بێنه‌وه‌ و له‌ شــۆرجه‌ و شــوێنه‌كانی دیكه دۆڵمه‌ 
بخۆن و ده‌ستێك دۆمینه‌ بكه‌ن، پارتی بڕیاری بایكۆتكردنی به‌شداریی له‌ ئیداره‌ی 
كه‌ركــووك و دواتــر لــه‌ هه‌ڵبژاردنیش لــه‌و پارێزگایه‌دا دا، بــه‌ڵام نایه‌كگرتوویی 
هه‌ڵوێســتی لایه‌نه‌ كوردییه‌كان و دروســتكردنی لیستێكی لاواز به‌ناوی ئه‌لوه‌ته‌ن 
)نیشــتمان(، كــوردی بــه‌ لاوازی و زه‌لیلی و به‌ رازیبوون بــه‌ واقیعی داگیركاری 
نارده‌وه‌ كه‌ركووك. ئه‌مه‌ش‌ ده‌نگده‌ری كوردی كه‌ركووكی ‌ناچار کرد دیسان ده‌نگ 
بداتــه‌وه‌ به‌ یه‌كێتی كه‌ ئێســتا یه‌كێتــی ئه‌مه‌ی لێ بووه‌ته‌ وێنه‌ی راســته‌قینه‌ی 

قه‌باره‌ی خۆی له‌ كه‌ركووك و له‌سه‌ر ئه‌و بنه‌مایه‌ش داوای پارێزگار ده‌كاته‌وه‌.
ئێســتا كه‌ لایه‌نه‌كانی كوردســتان، له‌پێش هه‌مووشــیانه‌وه‌ پارتی، روویان له‌ 
به‌غدا كردووه‌ته‌وه و له‌ په‌رله‌مان و حكومه‌تدا به‌شدارن‌، واقیعێكی نوێ هاتووه‌ته‌ 
پێشــه‌وه‌. ئه‌و واقیعه‌ نوێیــه‌ش ده‌رفه‌تێكی تێداده‌بینرێت‌ تــا هیچ نه‌بێت دۆخی 
كه‌ركووك و ناوچه‌ له‌ده‌ســتدراوه‌كان‌ - كه‌ خۆشــباوه‌ڕه‌كان ناویان لێناون‌ ناوچه‌ 
ناكۆكــی له‌ســه‌ره‌كان- بگه‌ڕێندرێنه‌وه‌ بۆ دۆخێكی نزیــك له‌ پێش هاتنی داعش. 
به‌ڵام ئه‌مه‌ به‌ موســاوه‌مه‌كردن له‌ســه‌ر ئه‌و ده‌ســتكه‌وتانه‌ی پێشتر له‌ كه‌ركووك 
هه‌مانبوون و ســه‌لمێندراون، ناكرێت. به‌وه‌ش ناكرێت كه‌ وه‌ك ســه‌رۆكی به‌ره‌ی 
توركمانی باسی ده‌كات، هه‌ندێك به‌رپرسی یه‌كێتی له‌ به‌غدا به‌ڵێنی نه‌گه‌ڕانه‌وه‌ی 
یه‌كجاریی پێشــمه‌رگه‌ و دروستكردنی فیرقه‌ی هاوبه‌شی سوپای عێراق، كه‌ تێیدا 
هه‌موو پێكهاته‌كانی كه‌ركووكی به‌یه‌كسانی تێدابن، به‌ توركمان و عه‌ره‌ب بده‌ن.

ئــه‌وه‌ی لــه‌ شــازده‌ی ئۆكتۆبه‌ردا دۆڕێنــدرا پێناچێ جــارێ بگه‌ڕێته‌وه‌، به‌ڵام 
ده‌كرێ به‌شێكی به‌وه‌ قه‌ره‌بوو بكرێته‌وه‌ كه‌ دۆسیەی كه‌ركووك له‌نێوان پارتی و 
یه‌كێتی و حیزبه‌كانی دیكه‌شدا تێكه‌ڵی دۆسیەی سه‌رۆكایه‌تیی كۆمار و پێكهێنانی 
حكومه‌ته‌كانــی عێــراق و كوردســتان و دابه‌شــكردنی پۆســت و پایه‌كانی ئه‌وێ 
نه‌كرێ. واته‌ ده‌كرێ له‌و شتانه‌ی دیكه‌دا له‌سه‌ر پۆست و ده‌ستكه‌وت و شێوازی 
به‌شــداری ناكۆكیــش هه‌بــێ و رێكنه‌كه‌وتنیــش ببێ، به‌ڵام كه‌ركووك پێویســتی 
به‌وه‌یه‌ رێككه‌وتنێكی جیاوازی له‌ســه‌ر بكرێت. ره‌نگــه‌ رێككه‌وتنێكی ئاوا بتوانێ 
فریــای ئــه‌وه‌ بكه‌وێت كه‌‌ رێگه‌ نــه‌دات یه‌كێتی له‌پێناوی وه‌رگرتنه‌وه‌ی پۆســتی 
پارێزگار، له‌ به‌خشــینی پۆست و پێگه‌ هه‌ستیاره‌كانی دیكه‌ی نێو كه‌ركووكدا كه‌ 

هی كوردن نه‌ك حیزبێك، رۆڵی حاته‌می ته‌ی ببینێت.

ترازان لە روانگای ســتراتیژیی هەردووكیان روویدا، 
پۆســتەكەی بەغدا بایەخی نەما، بــەڵام هەولێر و 
بارزانی هەر مان. دیمەنی گەڕانەوەی سەرۆككۆمار 
بۆ ســلێمانی )كە پارتی نــاوی ناوە نوێنەرایەتیی 
یەكێتی لە بەغدا!( گوزارشتە لەو ترازانە قووڵەی كە 
روویداوە. ئەڵبەتە لە سیاسەتدا هیچ شتێك مەحاڵ 
نییە و، ناشــكرێ هەتا ســەر پارتی بەو شــێوەیە 
مامەڵە لەگەڵ سەرۆككۆماردا بكات، بەڵام تەنانەت 

ئەگــەر مامەڵەشــی لەگەڵدا بكات و پشــتیوانیی 
لێ نەكات، دیســان پێگەكە قیمەتی نییە. رێگای 
خۆدزینەوە لە ئابڵوقەی پارتی، بە وڵاتانی دەوروبەر 
و ســەفقەی ژێر بەژێر دەستەبەر نابێت. پەیامەكە 
زۆر روونــە، چ لەبــارەی كەركــووك و چ لەبــارەی 
پەكەكە، بەڵێنەكان هەمووی لەسەر مێزی پارتین 
و، هیچ موئامەرەیەكی ئیقلیمیش )بە چاوساغیی 

خیانەتكاران(، لە 16ی ئۆكتۆبەر گەورەتر نییە.

مەجید نیزامەدین گلی* 
بەرپرسی نووسینگەی تۆڕی میدیایی رووداوە لە نەتەوەیەكگرتووەكان

زریان رۆژهەڵاتی

ziryan.rojhelati@rudaw.net

